
(ᐃᖃᓗᐃᑦ ᑲᓇᓐᓇᖓ) 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᑲᑎᒪᔨᖏᓐᓄᑦ; ᒥᓂᔅᑕ 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓯᑎᐱᕆ 9, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᐱᒋᐊᓚᐅᓐᖏᓐᓂᑦᑎᓐᓂ ᐅᓪᓗᒥ ᑲᑎᒪᓂᕐᒧᑦ ᒥᔅᑕ 

ᐃᐊᓕᐊᑦ ᑐᒃᓯᐊᖅᑎᑦᑎᓚᐅᕐᓕ. 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔩᑦ, ᑕᐃᒪ ᐱᒋᐊᓚᐅᓐᖏᓐᓂᑦᑎᓐᓂ 

ᑐᓴᖅᑎᑦᑎᒍᒪᔪᖓ ᑲᑎᒪᔨᐅᔪᖅ ᕼᐊᑦᓴᓐᕙᐃᒧᑦ 

ᑕᕝᕙᓃᔾᔮᓐᖏᒻᒪᑦ ᖃᑦᓯᑲᓪᓚᖕᓂᑦ ᐅᓪᓗᓂᒃ.  

 

ᑕᐃᒪ ᑲᑎᒪᔾᔪᑎᒃᓴᖅᑎᓐᓄᐊᕐᓗᑕ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᑕᑉᑑᓇ, ᒐᕙᒪᒃᑯᓐᓄᑦ 

ᓯᕗᓕᖅᑎᒋᔭᐅᓚᐅᐱᓪᓚᒃᑐᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 310 - 3(3): ᒥᓂᔅᑕᐃᑦ 

ᐅᐸᒃᓯᒪᓐᖏᑦᑐᑦ ᒪᓕᒐᓕᐅᕐᕕᒻᒥ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᓴᖅᑎᑦᑎᒍᒪᔪᖓ ᑖᓐᓇ ᓗᐊᓐ ᑯᓱᒐᖅ 

ᑕᕝᕙᓃᔾᔮᓐᖏᒻᒪᑦ ᓯᑎᐱᕆ 9, 10-ᒥᓗ  

ᑲᑎᒪᔭᖅᑐᖅᓯᒪᖕᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

2. ᒥᓂᔅᑕᐃᑦ ᐅᖃᐅᓯᖏᑦ. ᐊᐅᓚᑦᑎᔨ 

ᒐᕙᒪᐅᖃᑎᒌᓕᕆᔨᒃᑯᓪᓗ ᒥᓂᔅᑕᖓᑦ, ᓯᕗᓕᖅᑎ 

ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 311 - 3(3): 

ᓯᕗᒧᐊᖃᑎᒌᒃᑯᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᑦᑎᐊᕆᕙᒃᑲ ᓄᓇᕗᒻᒥᐅᑦ 

ᐃᖃᓗᖕᒥᐅᓪᓗ. ᐅᖃᖅᑎᑦᑎᔩ, ᓄᓇᕗᒻᒥ 

ᑐᓐᖓᕕᓕᐅᖅᐸᓪᓕᐊᑎᓪᓗᑕ 

ᐊᒥᓱᓐᖑᖅᐸᓪᓕᐊᔭᕆᐊᖃᕐᒪᑕ ᐃᓄᐃᑦ 

ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂᑦ ᐋᖅᑭᒃᑕᐅᓯᒪᓂᖓ 

ᒪᓕᒃᖢᒍ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒥ. 

ᐃᖅᑲᓇᐃᔭᓕᖅᑎᑐᐃᓐᓇᖏᓪᓗᒋᑦ ᐃᓄᐃᑦ 

ᐅᒃᐱᕆᑦᑎᐊᕐᓗᒋᑦ, ᐅᐱᒋᓗᒋᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ ᐱᕕᖃᖅᑎᓪᓗᒋᓪᓗ 

ᖁᕝᕙᖅᐸᓪᓕᐊᔪᓐᓇᖁᓪᓗᒋᑦ ᐃᖅᑲᓇᐃᔮᖏᓐᓂᑦ. 

ᐱᔪᓐᓇᖅᑎᑉᐸᓪᓕᐊᖏᓐᓇᖃᑦᑕᖅᐸᕗᑦ 

ᐃᖅᑲᓇᐃᔭᖅᑎᓕᒫᕗᑦ ᐱᓕᕆᐊᒥᖕᓂᒃ 

ᐱᔪᓐᓇᑦᑎᐊᕐᓗᑎᒃ ᐱᔨᑦᑎᖁᓪᓗᒋᑦ ᓄᓇᕗᒻᒥᐅᓂᒃ. 

 

ᑖᓐᓇ ᓯᕗᒧᐊᖃᑎᒌᑦ ᐱᓕᕆᕝᕕᒃ 

ᐋᖅᑭᒃᑕᐅᕋᑖᓚᐅᖅᑐᖅ ᑎᒥᐅᔪᖅ ᐋᖅᑭᐅᒪᓂᖓ 

ᐊᓯᔾᔨᕆᐊᖅᑕᐅᑎᓪᓗᒍ ᓄᓇᕗᑦ ᒐᕙᒪᒃᑯᖏᓐᓂᑦ 

ᐃᑲᔪᕐᓂᐊᖅᐳᖅ ᑕᒪᒃᑯᓂᖓ ᑲᒪᔪᓐᓇᖃᑦᑕᕐᓗᑕ 

ᑐᕌᒐᓕᐊᕆᓯᒪᔭᑦᑎᓐᓂᒃ ᑲᔪᓯᑎᑦᑎᐊᖁᓪᓗᑕ. ᐊᒥᓱᑦ 

ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᖅᔭᑎᖏᑦ 

ᐱᕚᓪᓕᕈᑎᖃᑦᑎᐊᒻᒪᕆᓕᖅᑐᑦ ᑕᒪᑐᒥᖓ 

ᐱᓕᒻᒪᒃᓴᖃᑕᐅᖃᑦᑕᕐᓂᒃᑯᑦ ᓯᕗᒧᐊᖃᑎᒌᒃᑎᓪᓗᑕ. 

ᑮᓇᐅᔭᓕᕆᓂᕐᒧᑦ, ᓲᕐᓗ ᐆᒃᑑᑎᒋᓗᒍ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ, 

ᖃᕆᓴᐅᔭᓕᕆᓂᕐᒧᑦ, ᐊᖏᔪᖅᑳᖑᓂᕐᒧᑦ 

ᐃᖅᑲᓇᐃᔭᖅᑎᓄᑦ, ᐸᕐᓇᐅᑎᖃᕐᓂᕐᒧᑦ, 

ᐊᐅᓚᑦᑎᓂᕐᒧᓪᓗ ᐱᓕᕆᐊᓂᒃ. ᑕᒪᒃᑯᐊ ᑕᕝᕙ 

ᐃᓚᖏᑦ.  

 

ᓯᕗᒧᐊᖃᑎᒌᑦ ᐱᓕᕆᐊᖃᖅᐸᓪᓕᐊᖕᒥᔪᑦᑕᐅᖅ 

ᐊᒥᓲᓂᖅᓴᓂᒃ ᐃᓄᖕᓂᒃ ᐊᖏᔪᖅᑲᐅᑎᓂᒃ 

ᐃᖅᑲᓇᐃᔮᖅᑖᖅᐸᓪᓕᐊᖁᓪᓗᒋᑦ ᒐᕙᒪᒃᑯᓐᓂᑦ. 

ᐊᑎᖓ ᓯᕗᓕᖅᑎᒃᓴᖅ ᐃᓕᓐᓂᐊᕐᓂᐅᔪᖅ 

ᐃᑲᔪᖅᐳᖅ ᐃᓄᖕᓂᒃ 

ᐃᖅᑲᓇᐃᔭᓕᖅᐸᓪᓕᐊᖁᓪᓗᒋᑦ 

ᐊᖓᔪᖅᑳᖑᖃᑕᐅᓂᕐᒧᑦ ᐊᔾᔨᐅᓐᖏᑦᑐᓄᓪᓗ 

ᖁᕝᕙᓯᖕᓂᖅᓴᓄᑦ ᐃᖅᑲᓇᐃᔮᓄᑦ ᑐᕌᕈᓐᓇᖁᓪᓗᒋᑦ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᓐᓇᖅᓯᕙᓪᓕᐊᖁᓪᓗᒋᓪᓗ ᓇᓗᖅᑯᑎᓐᖏᓪᓗᑎᒃ 

ᐃᖅᑲᓇᐃᔭᖅᓯᓐᓈᕐᓗᑎᒃ.  

 

(ᑐᓵᔨᑎᒍᑦ) ᓯᕗᒧᐊᖃᑎᒌᑦ ᑖᒃᑯᐊ 

ᓯᕗᓕᖅᑎᒋᔭᐅᕙᓪᓕᐊᖕᒪᑕ ᑖᒃᑯᐊ ᐊᔪᓐᖏᓐᓂᖏᑦ 

ᐃᓄᐃᑦ ᐃᖅᑲᓇᐃᔭᖅᑏᑦ, ᐱᓗᐊᖅᑐᒥᑦ ᑕᒪᒃᑯᐊ 

ᐱᔨᑦᓯᕋᕐᓂᖏᑦ ᓄᓇᓕᖕᓂ ᐅᖃᐅᓯᒥᑎᒍᑦ, 

ᐅᖃᐅᓰᑦ ᑕᒪᒃᑯᐊ ᐃᓕᓐᓂᐊᕈᑎᒋᔭᐅᖃᑦᑕᕐᓗᑎᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  

 

ᐅᖃᖅᑏ, ᑖᒃᑯᐊ ᓯᕗᒧᐊᖃᑎᒌᑦ ᒪᓕᒃᖢᒋᑦ ᓄᑖᓂᒃ 

ᐱᕙᓪᓕᐊᕗᒍᑦ ᓄᑖᓂᒡᓗ 

ᐱᓕᕆᒍᑎᖃᖅᐸᓪᓕᐊᔪᒍᑦ ᐃᓄᐃᑦ ᓄᓇᑖᖅᓯᒪᔪᑦ 

ᑕᐃᒪᓐᓇ ᐃᖅᑲᓇᐃᔭᖁᓪᓗᒋᑦ ᒐᕙᒪᒃᑯᓐᓂᑦ 

ᓄᓇᕗᒻᒥ. ᓯᕗᒧᐊᖃᑎᒌᑦ ᑕᒪᓐᓇ ᐱᒻᒪᕆᐅᕗᖅ 

ᑕᒪᓐᓇ ᓄᓇᑖᕈᑏᑦ ᐊᖏᕈᑎᖏᑦ 

ᐋᖅᑭᒃᑕᐅᕙᓪᓕᐊᔪᓐᓇᖁᓪᓗᒋᑦ ᐊᒻᒪᓗᑦᑕᐅᖅ 

ᑕᐃᒪᓐᓇ ᐱᓕᕆᕝᕕᖃᖅᑎᑕᐅᔪᓐᓇᖁᓪᓗᒋᑦ 

ᓄᓇᕗᒻᒥ. ᑖᒃᑯᐊ ᐊᒃᓱᕉᑎᒋᔭᐅᔪᑦ ᐊᑯᓂ 

ᐱᓕᕆᐊᕆᔭᐅᓂᐊᖅᑑᒐᓗᐊᑦ ᑭᓯᐊᓂ 

ᐱᓕᕆᑎᓪᓗᑕ ᐅᓪᓗᒥ ᑕᑯᓂᐊᖅᐳᒍᑦ 

ᐱᕙᓪᓕᐊᔪᓂᒃ ᓯᕗᒧᐊᒃᑎᓪᓗᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᑦᑎᓐᓄᑦ ᓅᒻᒥᓗᑕ. 3. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔨᐅᔪᖅ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 534 - 3(3): 

ᐱᕙᓪᓕᐊᔭᐃᓂᖅ ᓄᓇᕗᒻᒥ 

ᐱᕈᒃᑲᓐᓂᕈᓐᓇᖅᑐᖁᑎᖏᓐᓂᒃ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. 

ᓇᐅᔮᓃᐱᓪᓚᓚᐅᕋᒪᐃᓛᒃ ᐊᖃᒍᐃᓐᓇᖅ, 

ᖃᐅᑐᐊᕐᒪᑦ ᐊᐅᓪᓚᕋᓗᐊᖅᑐᖓ. ᓇᐅᔮᓂᑦ, 

ᐅᖃᖅᑏ ᐅᖃᓪᓚᖃᑎᖃᓚᐅᕋᒪ ᓇᒻᒥᓂᖅ ᐅᕙᒍᑦ 

ᓄᓇᕗᒻᒥᐅᑎᒍᑦ ᒪᑭᒃᑲᓐᓂᕋᓱᒋᐊᖃᖅᐸᓪᓕᐊᓕᕋᑦᑕ,  

ᓲᕐᓗ ᓂᕿᖃᑦᑎᐊᕐᓂᕐᒧᑦ ᓂᕿᑦᑎᐊᕙᓐᓂᒃ ᐊᒻᒪᓗ 

ᓄᓇᓖᑦ ᓄᓇᕗᑦ ᐃᓗᐊᓂ ᐃᒻᒥᓂᑦᑕᐅᖅ 

ᐊᐅᓚᕙᓪᓕᐊᔭᕆᐊᖃᕐᓂᖓᓂᑦ.  

 

ᖃᐅᔨᓚᐅᖅᑐᒍᑦ ᐊᒥᓲᓐᖏᒻᒪᑕ ᑕᒫᓂ ᓄᓇᕗᑦ 

ᐃᓗᐊᓂ ᓇᒻᒥᓂᖅ ᒪᑭᑕᔾᔪᑎᒃᓴᐃᑦ. 

ᐱᕈᖅᑐᖃᓗᐊᓐᖏᓐᓇᑦᑕ ᐱᕈᖅᓰᓂᖅ ᐊᔪᕋᑦᑕ, 

ᑕᒪᓐᓇ ᐱᑕᖃᓐᖏᒻᒪᑦ ᐊᒻᒪᓗ ᑕᒫᓂ ᓄᓇᕗᑦ 

ᐃᓗᐊᓂ ᓇᐹᖅᑐᖃᕋᓂ, ᓇᐹᖅᑐᓂᒃ 

ᑮᓇᐅᔭᓕᐅᕈᑎᒃᓴᖃᓐᖏᑦᑐᑕᓗ. ᑕᐃᓐᓇ 

ᐅᖃᓪᓚᖃᑎᒋᔭᕋ ᓇᐅᔮᓂ ᐊᐃᕕᓕᒃ 

Development Corporation-ᑯᓐᓃᓐᖔᖅᓯᒪᓪᓗᓂ 

ᐅᖃᓪᓚᓚᐅᕐᒪᑦ ᓄᓇᕗᑦ ᐃᓗᐊᓂ ᑕᒪᒃᑯᓂᖓ 

ᐃᓚᓕᐅᖅᐸᓪᓕᐊᔪᓂᒃ (ᑐᓵᔨᑎᒍᑦ) ᐆᒪᔪᕐᓂᑦ 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᕐᒪᑦ. ᐃᖃᓗᐃᑦ ᒪᑯᐊ 

ᑕᓯᕐᒥ ᒪᔪᖅᐸᒃᑐᐃᑦ ᐊᒻᒪᓗᑦᑕᐅᖅ ᑕᕆᐅᕗᑦ 

ᐊᔾᔨᒌᓐᖏᑦᑐᓂᒃᑕᐅᖅ ᐱᑕᖃᖅᑐᐃᑦ.  

 

ᑕᒪᓐᓇ ᐃᒻᒥᓂᒃ ᐊᐅᓚᑉᐸᓪᓕᐊᔪᒪᓂᖓ 

ᑐᑭᓯᓚᐅᕋᒃᑯ ᐃᑲᔪᖅᑕᐅᔪᓐᓇᖅᐸᑦ ᒐᕙᒪᒃᑯᑦ 

ᑐᕌᖅᑕᖓᓂ ᑕᒪᑦᑕ ᑖᓐᓇ ᐃᓗᐊᓃᒻᒪᑦ 

ᐱᕙᓪᓕᐊᓇᓱᖕᓂᖅ ᓄᓇᓕᖕᓂ ᓇᒻᒥᓂᕐᓂ 

(ᑐᓵᔨᑎᒍᑦ) ᓂᕿᖃᑦᑎᐊᕐᓂᖅ (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᕆᓗᒍ. 

 

ᐊᐱᖅᓱᕐᓇᖅᓯᒃᐸᑦ ᐃᒻᒪᖃ ᐱᕙᓪᓕᐊᔪᓕᕆᔨᒧᖅᑲᐃ 

ᐊᐱᖅᓱᕐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑏ.  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔩᑦ ᐅᖃᐅᓯᖏᑦ. ᒥᔅᑕ ᐃᐊᓕᐊᑦ.  

ᐱᓕᕆᖃᑎᒌᓐᓂᖅ 

ᓂᕿᖃᑦᑎᐊᓐᖏᑦᑐᓕᕆᓂᕐᒥᒃ ᓄᓇᕘᓕᒫᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᖃᐅᓯᕆᔭᐅᓚᐅᖅᑐᖅ 

ᓯᕗᓕᖅᑎᒧᑦ ᐱᔾᔪᑎᒋᓪᓗᒋᑦ ᐱᓕᕆᖃᑎᒌᖕᓂᖏᑦ 

ᓄᓇᕗᑦ ᑐᓐᖓᕕᒃᑯᑦ, ᓄᓇᕗᑦ ᒐᕙᒪᒃᑯᖏᓪᓗ 

ᖁᕕᐊᓱᒃᐳᖓ ᑕᒪᓐᓇ ᐱᒋᐊᖅᑕᐅᓯᒪᖕᒪᑦ. 

 

ᐅᖃᖅᑏ, ᑕᐃᒪ ᐊᕐᕌᒍᑦ ᐱᖓᓲᓯᒪᓕᖅᑐᓂᑦ ᑖᒃᑯᐊ 

ᓇᖕᒥᓂᖃᖅᑐᐃᑦ ᒐᕙᒪᒃᑯᓪᓗ 

ᐱᓕᕆᖃᑎᒌᒋᐊᖃᕐᒪᑕ ᐊᔪᖅᓴᖅᑐᑦ ᐱᖁᔭᒃᓴᖏᑦ 

ᐱᔾᔪᑎᒋᓪᓗᒋᑦ. ᑕᒪᓐᓇ ᐱᓕᕆᐊᕆᔭᐅᓚᐅᕐᒪᑦ 

ᓄᓇᕗᑦ ᑐᓐᖓᕕᒃᑯᓐᓄᑦ, ᓄᓇᕗᑦ 

ᒐᕙᒪᒃᑯᖏᓐᓄᓪᓗ ᑕᒪᒃᑯᐊ ᐊᔪᖅᓴᖅᑐᑦ 

ᒪᑭᑉᐹᓪᓕᖅᑎᑕᐅᔪᓐᓇᖁᓪᓗᒋᑦ ᑕᒪᑉᑕᒥᑦ 

ᑎᑎᕋᖅᓯᒪᓂᖓ ᐱᔾᔪᑎᒋᓪᓗᒍ ᑲᑎᒪᖃᑎᒌᒡᓗᑎᒃ.  

 

ᐅᖃᖅᑎ, ᑕᐃᒪᓐᓇ ᑲᑎᒪᖃᑎᒌᓚᐅᖅᑎᓪᓗᒋᑦ 

ᑖᒃᑯᐊ ᓂᕿᑖᕈᑎᖃᕐᓂᖅ ᑕᕝᕙᓂ 

ᐅᖃᐅᓯᕆᔭᐅᓯᒪᖕᒪᑦ ᑎᒥᐅᔪᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᓇᖕᒥᓂᖃᖅᑐᓄᓪᓗ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᓪᓗ ᐱᓕᕆᐊᖃᕈᒪᓚᐅᕋᑦᑕ 

ᑕᒪᓐᓇ ᓄᓇᕗᒻᒥ ᓂᕿᓂᒃ ᐸᕐᓇᐅᑎᖃᑎᒋᔭᐅᔪᖅ. 

 

ᐅᖃᖅᑎ, ᐱᖓᓱᐃᖅᑕᖅᖢᑕ ᑕᒪᒃᑯᐊ 

ᓂᕿᑖᖅᑎᑦᑎᓂᖅ ᐸᕐᓇᐅᑎᒋᔭᐅᓯᒪᔪᑦ  

ᐅᖃᐅᓯᕆᔭᐅᓯᒪᖕᒪᑕ ᓄᓇᕗᒻᒥᐅᑕᐅᔪᓄᑦ ᓄᕕᐱᕆ 

2010-ᖑᓕᖅᑎᓪᓗᒍ 18 ᑕᖅᑮᑦ 

ᖄᖏᖅᓯᒪᓕᖅᑎᓪᓗᒋᑦ, ᐊᐃᐳᕈ 13-ᒥ  

ᐱᒋᐊᖅᑕᐅᓂᐊᕐᓂᕋᖅᑐᑎᒃ ᐊᒻᒪᓗ ᔫᓂ 13, 

ᓯᑎᐱᕆᒥ ᐱᒋᐊᖅᑕᐅᓂᐊᕐᓂᕋᖅᑕᐅᓚᐅᖅᓯᒪᖕᒪᑦ. 

 

ᐅᖃᖅᑏ, ᐃᓚᐅᓚᐅᕋᒪ ᑖᒃᑯᓇᓂ ᑲᑎᒪᒍᑕᐅᔪᓂᑦ 

ᐊᒻᒪᓗ ᐅᒃᐱᕈᓱᓪᓚᕆᒃᐳᖓ ᑕᐃᒪᓐᓇ 

ᐱᓕᕆᒋᐊᖃᕐᒪᑕ ᓄᓇᕗᒻᒥᐅᑕᐅᔪᑦ ᐱᒍᒪᔭᖏᑦ 

ᐋᖅᑭᒃᑕᐅᒋᐊᖃᕐᒪᑕ ᓂᕿᑖᕈᑎᖃᖅᑎᑕᐅᒋᐊᖃᕐᒪᑕ 

ᐃᓅᓇᓱᓐᓂᖅ ᐊᑭᑭᓪᓕᒋᐊᕐᔫᒥᖁᓪᓗᒍ 

ᑲᒪᔭᕆᐊᖃᕐᒥᔪᒍᑦ ᓄᓇᕘᓕᒫᒥ. 

 

ᐅᖃᖅᑎ, ᖁᕕᐊᒋᒐᓗᐊᖅᑐᒍ ᒐᕙᒪᒃᑯᑦ 

ᐱᓕᕆᖃᑎᖃᕋᓱᒃᑲᓐᓂᕐᒪᑕ ᓲᕐᓗ ᓄᓇᕗᑦ 

ᑐᓐᖓᕕᒃᑯᓐᓂᑦ, ᐃᓱᒫᓗᒍᑎᖃᕋᒪ 

ᓂᕿᖃᑦᑎᐊᕐᓂᖅ ᑕᒪᓐᓇ ᐸᕐᓇᐅᑕᐅᔪᖅ 

ᐱᓕᕆᐊᕆᔭᐅᓪᓚᕆᓐᖏᒻᒪᑦ ᑎᓕᐅᖅᐸᕗᑦ 

ᒐᕙᒪᒃᑯᑦ ᐱᓕᕆᖃᑎᖏᓪᓗ ᑕᒪᓐᓇ 

ᐱᒋᐊᖅᑕᐅᔪᓐᓇᖁᓪᓗᒍ ᑲᑎᒪᔨᕗᑦ 

ᐱᐊᓂᓚᐅᓐᖏᓐᓂᖏᓐᓂᑦ ᑕᐃᒪᓐᓇᑦᑕᐅᖅ 

ᓯᕗᓂᒃᓴᐅᓂᐊᖅᑐᒥᑦ ᑕᐃᒪᓐᓇ 

ᐱᕚᓪᓕᕈᑎᒋᔪᓐᓇᕋᑦᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᑲᑎᒪᔨ, ᒥᔅᑕ ᑰᓕ. 

2013-ᒥ ᕗᕋᐃᓐᑭᓕᓐ ᐱᓕᕆᔪᒥᓂᕐᓂᑦ 

ᕿᓂᕐᓂᖅ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᑦ, ᓄᓇᕗᒻᒥᐅᑦ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᒃᑲᓐᓂᖅᑐᖓ 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᒪᓗᐊᓐᖏᒻᒪᑕ 

ᓄᓇᕗᑦ ᒐᕙᒪᒃᑯᖏᓐᓂᑦ ᐱᓕᕆᖃᑎᖃᓗᐊᓐᖏᒻᒪᑕ 

ᑕᒪᒃᑯᓂᖓ ᑮᓇᐅᔭᓂᒃ ᐊᑐᕋᓱᐊᖅᑐᑎᒃ 

ᑖᒃᓰᔭᐃᔭᕈᑕᐅᓯᒪᔪᓂᒃ ᕿᓂᖅᑐᑎᒃ ᕗᕌᓐᑭᓕᓐ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4745 

ᖃᐅᔨᒋᐊᖅᑐᖅᑐᑦ ᐅᒥᐊᕐᔪᐊᓂᒃ 

ᓱᕙᓕᑭᐊᖑᑎᓪᓗᒍ. 

 

ᐅᖃᖅᑏ, ᑕᐃᒪ ᐃᖅᑲᐅᒪᓂᐊᖅᑐᒃᓴᐅᕗᓯ ᑕᒪᓐᓇ 

ᐅᖃᐅᓯᕆᓚᐅᖅᓯᒪᒐᒃᑯ ᓱᕙᓕᑭᐊᖑᓂᖓᓄᑦ 

ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᐊᑐᐱᕆ 

ᐊᕐᕌᓂᐅᓚᐅᖅᑐᒥ. ᑕᐃᒪ ᐅᖃᖅᑏ, 

ᖁᕕᐊᓱᓐᖏᓚᐅᕋᒪ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᑐᓴᖅᑎᑦᑎᖕᒪᑕ ᑕᖅᑭᐅᓚᐅᖅᑐᒥ ᑕᐃᒪᓐᓇ 

ᓱᕙᓕᑭᐊᒥᒃ ᕿᓂᖅᑑᔮᕐᒪᑕ ᓄᖅᑲᕆᐊᖃᕐᒪᑕᓗ, 

ᑲᔪᓯᓂᐊᖅᑐᑎᒡᓗ.  

 

ᐅᖃᖅᑏ, ᐊᒻᒪᓗᑦᑕᐅᖅ 

ᖁᕕᐊᓱᓐᖏᔾᔪᑎᒋᔭᕋᑦᑕᐅᖅ ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᑕᐃᒪᓐᓇ ᐃᑲᔪᖅᓯᒪᓪᓗᑎᒃ 

ᐋᑐᕚᒥᐅᑕᐅᔪᓂᒃ ᓱᕙᓕᑭᐊᒥᒃ ᑮᓇᐅᔭᓂᒃ 

ᐊᑐᖅᑐᑎᒃ, ᐊᑐᕆᐊᖃᓐᖏᒃᑲᓗᐊᖅᑐᑎᒃ ᑖᒃᑯᓄᖓ. 

 

ᐅᖃᖅᑏ, ᖃᐅᔨᒪᒐᑦᑕ ᓄᓇᕗᑦ ᒐᕙᒪᒃᑯᖏᑦ 

ᐊᑎᓕᐅᖃᑎᖃᓚᐅᕐᒪᑕ ᐱᓕᕆᖃᑎᖃᕐᓂᐊᕐᓂᕐᒧᑦ 

ᐋᑐᕚᒥᐅᑕᐅᔪᓂᑦ ᐅᒥᐊᕐᔪᐊᕕᓂᕐᓂᑦ ᕿᓂᕐᓗᑎᒃ. 

ᑭᓯᐊᓂ, ᐅᖃᖅᑏ, ᒥᓂᔅᑕ ᑲᒪᔨᐅᔪᖅ ᑕᒪᑐᒥᖓ 

ᓴᖅᑭᑎᑦᑎᓚᐅᖅᓯᒪᓐᖏᒻᒪᑦ ᑎᑎᖅᑲᓂᒃ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐃᒪᓐᓇ ᓲᕐᓗ 

ᑐᓴᖅᑎᑦᑎᖃᑦᑕᖏᓐᓂᖏᓐᓄᑦ ᖁᐊᖅᓵᕐᓇᒻᒪᕆᖕᒪᑦ, 

ᐅᖃᖅᑏ. 

 

ᐅᖃᖅᑏ, ᑖᒃᑯᐊ ᑮᓇᐅᔭᑦ ᓱᕙᓕᑭᐊᒧᑦ 

ᐊᑐᖅᑕᐅᖃᑦᑕᕐᒪᑕ ᐊᑑᑎᖃᓐᖏᑦᑐᒧᑦ ᑐᖁᖓᔪᓂᒃ 

ᕿᓂᖅᑐᑎᒃ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᑦ 

ᒐᕙᒪᒃᑯᖏᓪᓗᖃᐃ ᐃᓱᒪᔪᓐᓇᖅᐸᑦ ᑮᓇᐅᔭᑦ 

ᐊᑐᖅᑕᐅᓂᖅᓴᐅᔪᓐᓇᖁᓪᓗᒋᑦ ᐅᖃᖅᑏ? 

ᐃᓱᒪᒋᔭᖃᖅᐳᖓ ᑕᒪᑐᒥᖓ. 

 

ᑮᓇᐅᔭᒃᑲᓐᓃᑦ ᐃᓕᓐᓂᐊᕐᓂᕐᒧᑦ. 

 

ᑮᓇᐅᔭᒃᑲᓐᓃᑦ ᑲᔪᓯᑎᑕᐅᖁᓪᓗᒋ ᓄᓇᕗᒻᒥ 

ᓄᓇᑖᕈᑎᑎᒍᑦ ᐱᓕᕆᔭᐅᔭᕆᐊᖃᖅᑐᓄᑦ. 

 

ᑮᓇᐅᔭᒃᑲᓐᓃᑦ ᐃᒻᒥᓃᖅᑕᐃᓕᒪᔪᓕᕆᓂᕐᒧᑦ. 

 

ᑮᓇᐅᔭᒃᑲᓐᓃᑦ ᑐᓚᑦᑕᕐᕕᕋᓛᓄᑦ 

ᐱᔭᕆᐊᖃᓪᓚᕆᒻᒪᑕ ᓄᓇᕗᒻᒥ. 

ᑮᓇᐅᔭᒃᑲᓐᓃᑦ ᐱᖁᑎᕐᔪᐊᖑᔭᕆᐊᖃᖅᑐᓄᑦ 

ᓄᓇᓕᑦᑎᓐᓂᑦ. 

 

ᐅᖃᖅᑏ, ᑖᒃᑯᐊ ᐱᐊᓂᒍᒪᒐᓗᐊᕋᒪ 

ᐊᖏᖅᑕᐅᒍᒪᓪᓗᖓ, ᐅᖃᐅᓯᒃᑲ ᐱᐊᓂᒍᒪᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᑖᓐᓇ 

ᑲᑎᒪᔨᐅᔪᖅ ᐱᐊᓂᒍᒪᖕᒪᑦ ᐅᖃᐅᓯᒥᓂᒃ, 

ᐋᒡᒑᖅᑕᐅᕚ? ᐱᑕᖃᓐᖏᒻᒪᑦ, ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. 

 

ᐅᖃᖅᑏ, ᐊᒻᒪᓗᑦᑕᐅᖅ ᑮᓇᐅᔭᖃᕆᐊᖃᕋᑦᑕ 

ᐃᑲᔪᖅᑕᐅᔪᓐᓇᖁᓪᓗᒋᑦ ᐊᖑᓇᓱᐊᖅᑎᐅᕙᒃᑐᑦ 

ᓂᕿᓯᐅᕈᑎᒃᓴᖏᓐᓄᑦ. 

 

ᐅᖃᖅᑏ, ᑖᒃᑯᐊ ᐊᕗᖔᓗᒃ ᐅᖃᐅᓯᕆᔪᓐᓇᖅᑕᒃᑲ, 

ᑭᓯᐊᓂ ᐊᐱᖅᑯᑎᒃᓴᖃᕐᓂᐊᕋᒪ ᒐᕙᒪᒃᑯᓐᓄᑦ 

ᐊᐱᖅᓱᕐᓇᐅᓕᖅᐸᑦ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᑲᑎᒪᔩᑦ 

ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᓄᒃ. 

ᐊᑎᓕᐅᕆᓂᖅ ᓄᓘᔭᓂ ᐅᔭᕋᓐᓂᐊᕈᒪᓂᕐᒧᑦ 

ᐃᓄᓐᓂᑦ ᐊᑦᑐᖅᑕᐅᓂᕐᒧᑦ 

ᐃᑲᔫᓯᐊᖅᑕᐅᓂᕐᒧᓪᓗ ᐊᖏᖃᑎᒌᒍᑎᒥᒃ 

Baffinland-ᑯᓐᓂᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒥᑦᑎᒪᓕᖕᒥᐅᑦ, ᓄᓇᕘᒥᐅᓪᓗ. ᐅᖃᖅᑎᑦᑎᔩ, 

ᐅᓪᓗᒥ ᓇᖏᖅᓯᔪᖓ ᐱᒃᑯᒍᓱᒍᒪᓪᓗᖓ ᑖᒃᑯᓂᖓ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ 

ᓄᓘᔮᓕᕆᔨᒃᑯᑦ Baffinland Iron Mines 

Corporation ᐊᖏᖃᑎᒌᖕᓂᕐᒥᑦ 

ᐊᑎᓕᐅᕐᓂᕆᓚᐅᖅᑕᖓᓐᓂᒃ ᑖᒃᑯᓄᖓ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐊᖏᖃᑎᒌᖕᓂᕐᒧᑦ. 

 

ᐅᖃᖅᑏ, ᖃᐅᔨᒪᒐᕕᑦ ᓄᓘᔮᒃ ᑖᓐᓇ 

ᐱᓕᕆᐊᖑᓂᖓ ᐊᒃᓱᒻᒪᕆᐊᓗᒃ ᒥᑦᑎᒪᑕᓕᖕᒥᐅᓄᑦ 

ᐊᒃᑐᐃᓂᖃᕈᓐᓇᕐᒪᑦ ᐊᒻᒪᓗ ᐊᓯᖏᓐᓄᑦ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖕᓄᑦ ᕿᑭᖅᑖᓗᖕᒦᑦᑐᓄᑦ. ᑖᓐᓇᓗ 

ᐊᖏᖃᑎᒌᒍᑦ ᐊᑯᓂᒻᒪᕆᒃ ᐅᑕᖅᑭᓯᒪᒐᑦᑎᒍᑦ 

ᓂᕆᐅᒋᓪᓗᑎᒍᓪᓗ ᐊᑲᐅᔪᓐᓇᕐᓂᖓ ᐃᓱᒪᒋᓪᓗᒍ. 

ᑖᒃᑯᐊ ᐱᒃᑯᒋᔪᒪᕙᒃᑲ 

ᐊᖏᖃᑎᒌᒐᓱᐊᖅᑎᐅᓚᐅᖅᑐᑦ ᐊᒻᒪᓗ 

ᐃᖅᑲᓇᐃᔭᓚᐅᖅᑐᑦ ᑖᔅᓱᒧᖓ 

ᐊᖏᖃᑎᒌᒐᓱᐊᖕᓂᕐᒧᑦ. 

 

ᐅᖃᖅᑏ, ᑖᓐᓇ ᐊᖏᖃᑎᒌᒍᑕᐅᓚᐅᖅᑐᖅ 

ᐃᓚᖃᕐᒪᑦ ᐱᒻᒪᕆᐊᓘᔪᓂᒃ ᐱᓗᐊᖅᑐᒥᒃ 

ᐃᓕᓐᓂᐊᒃᑲᓐᓂᕐᓂᕐᒧᑦ, ᐊᔪᕈᓐᓃᖅᓴᓂᕐᒧᑦ, 

ᐱᑕᖃᖅᖢᓂᓗ ᑮᓇᐅᔭᓂᒃ 

ᐃᓕᓐᓂᐊᕈᒪᒃᑲᓐᓂᕈᒪᔪᖃᖅᐸᑦ 

ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐊᒻᒪᓗ ᓇᖕᒥᓂᖃᖅᑐᓄᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᑲᔪᖅᑕᐅᔾᔪᑎᒃᓴᓂᒃ 

ᐱᑕᖃᕐᒪᑦ. 

 

ᐅᖃᖅᑏ, ᑐᑭᓯᐅᒪᖕᒥᔪᖓ ᑖᒃᑯᐊ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᒪᑐᒥᖓ 

ᑐᑭᓯᓇᖅᓯᑎᑦᑎᐊᖅᐸᓪᓕᐊᓇᓱᖕᓂᐊᕐᒪᑕ, 

ᑐᑭᓯᓇᖅᑐᒥᓂᒃ ᐅᓂᒃᑳᕐᓂᐊᕐᒪᑕ ᓄᓇᓕᖁᑎᒥᓄᑦ 

ᑕᒪᓐᓇᓗ ᐱᒃᑯᒋᓪᓗᒍ ᐊᒻᒪᓗ 

ᐊᒃᑐᐃᓂᖃᕐᓂᐊᕐᓂᖓ ᓇᓗᓇᐃᖅᑕᐅᑦᑎᐊᕐᓂᐊᕐᒪᑦ 

ᐃᓄᓕᒫᓄᑦ. ᐊᒻᒪᑦᑕᐅᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ ᐱᒃᑯᒋᔪᒪᕙᒃᑲ ᑕᒪᓐᓇ 

ᐊᖏᖃᑎᒌᒍᑦ ᓴᖅᑭᑕᐅᑐᐊᕐᒪᑦ ᐃᓗᓕᖏᓐᓂᒃ 

ᓴᖅᑭᑦᑎᑲᐅᖅᑐᕈᓐᓇᓚᐅᕐᒪᑕ 

ᐅᖃᓕᒫᕈᓐᓇᖅᓯᓂᐊᕋᑦᑕ ᑭᓱᓂᒃ ᐃᓗᓕᖃᕐᒪᖔᑦ. 

 

(ᑐᓵᔨᒃᑯᑦ) ᐅᖃᑏ, ᖃᐅᔨᒪᒐᔅᓯ 

ᐊᐱᖅᓱᖃᑦᑕᖅᓯᒪᒐᒪ ᑲᑎᒪᕕᐅᑉ ᐃᓗᐊᓂ ᒐᕙᒪᒃᑯᑦ 

ᓄᓇᕘᒥ ᐊᑎᓕᐅᖅᓯᒪᓂᖏᑦ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᖃᑎᒌᖕᓂᕐᒧᑦ ᐊᖏᕈᑕᐅᔪᓂᒃ ᓄᓘᔮᖕᓂ. 

ᑕᐃᒪᓐᓇ ᐊᑎᓕᐅᖅᑕᐅᓯᒪᓕᕐᒪᑦ ᑕᒪᓐᓇ, 

ᐱᕙᓪᓕᐊᓂᖃᕐᓂᐊᕐᓂᖓ ᐅᑕᖅᑭᓂᐊᖅᐸᕋ. 

 

ᐅᖃᖅᑏ (ᑐᓵᔨᒃᑰᕈᓐᓃᖅᑐᖅ) ᑲᑎᒪᔨᐅᖃᑎᒃᑲ 

ᐅᕙᓂ ᑕᒪᑐᒥᖓ ᐊᖏᖃᑎᒌᒍᑕᐅᕋᑖᖅᑐᒥᒃ 

ᐱᒃᑯᒍᓱᖃᑎᒋᔪᒪᓪᓗᒋᑦ. (ᑐᓵᔨᒃᑯᑦ) ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑲᑎᒪᔨᑦ ᐅᖃᐅᓯᖏᑦ, ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

ᐊᖏᖃᑎᒌᒍᑖ ᕿᑭᖅᑕᓂᒃᑯᑦ ᓄᓘᔮᖕᓂ 

ᐅᔭᕋᖕᓂᐊᕈᒪᔪᓄᑦ (ᑕᐹᔾᔪᒃ) 

 

ᑕᐹᓪᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪ ᑖᒃᑯᐊ 

ᐃᒡᓗᓕᖕᒥ ᑐᓵᓕᖅᑐᒃᓴᐅᕗᑦ, ᑕᐅᑐᒃᑲᓗᐊᖅᖢᑎᒃ 

ᑐᓵᔪᓐᓇᓐᖏᑯᑖᓚᐅᕐᒪᑕ ᑐᓵᖅᑰᓕᕐᒪᑕ 

ᐅᓐᓄᓴᒃᑰᖅᐸᒃᑲ ᐊᒻᒪᓗ ᓴᓂᕋᔭᖕᒥᐅᑦ.  

 

ᐅᖃᖅᑎᑦᑎᔩ, ᑖᓐᓇᑦᑕᐅᖅ 

ᓇᖏᖅᓯᔾᔪᑎᒋᖕᒥᒐᒃᑯᑦᑕᐅᖅ ᐅᐱᒍᓱᒍᒪᓪᓗᖓ 

ᑕᐃᔅᓱᒪ ᓂᕈᐊᖅᑕᐅᖃᑎᒋᓵᖅᑕᒪ 

ᐅᖃᐅᓯᕆᓵᖅᑕᖏᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐊᒻᒪᓗ ᓴᕕᕋᔭᒃᓴᖅᓯᐅᖅᑎᒃᑯᑦ 

Baffinland. ᑕᒫᓂ ᓄᓇᕘᑉ ᒐᕙᒪᒃᑰᓪᓗᑕ 

ᒪᓕᒐᓕᐅᖅᑎᐅᓪᓗᑕ ᐊᒻᒪᓗ ᓇᓗᓇᓐᖏᑦᑐᖅ 

ᑖᒃᑯᐊ ᓄᓇᕘᑉ ᒐᕙᒪᒃᑰᓪᓗᑎᒃ ᑖᔅᓱᒥᖓ 

ᐊᒃᑐᐃᓂᖃᓗᐊᕌᓗᒍᓐᓇᓚᐅᖏᒻᒪᑕ ᑕᒪᓐᓇ 

ᐱᓕᕆᐊᖑᓇᓱᐊᖅᑎᓪᓗᒍ ᑕᒪᒃᑯᐊ ᐱᔪᓐᓇᐅᑏᑦ 

ᑲᒪᒋᔭᐅᕌᓂᒃᓯᒪᖏᓐᓂᖓ ᐱᔾᔪᑎᒋᓪᓗᒍ. 

ᑕᐃᒪᐃᒃᑲᓗᐊᖅᑎᓪᓗᒍ, ᑐᓴᖃᑦᑕᖅᓯᒪᓪᓗᖓ 

ᒫᓐᓇᒧᑦ ᑎᑭᖦᖢᒍ ᑖᓐᓇ Prime Minister 

ᑭᖑᓪᓕᕐᒥ ᑖᒃᑯᐊ ᒐᕙᒪᖃᓕᕈᑦᑕ ᑕᒫᓂ ᓄᓇᕘᒥ 

ᒪᑐᐃᖅᓯᓪᓚᕆᒍᒪᓪᓗᓂ ᐱᔪᓐᓇᐅᑎᒃᓴᖅᑖᕐᓂᕐᓄᑦ 

ᑕᒪᒃᑯᓂᖓ ᐱᕙᓪᓕᐊᓂᐊᖅᑎᓪᓗᒋᑦ. 

 

ᐅᖃᖅᑎᑦᑎᔩ, ᑖᒃᑯᐊ ᑕᒫᓂ ᓄᓇᕘᒥ 37,000-ᓂᒃ 

ᐃᓄᖃᕐᓂᕋᖅᑕᐅᒐᓗᐊᖅᑎᓪᓗᑕ, ᑕᒪᒃᑯᐊ ᑭᓯᐊᓂ 

ᐊᖏᕈᑏᑦ ᐱᕙᓪᓕᐊᓂᐊᖅᑎᓪᓗᒋᑦ ᑕᒪᒃᑯᓄᖓ 

ᓴᕕᕋᔭᒃᓴᖅᓯᐅᖅᑎᓄᓪᓗ 

ᐅᖅᓱᐊᓗᒃᓴᖅᓯᐅᖅᑎᓄᓪᓗ ᐱᓗᐊᖅᑐᒥᒃ ᑕᒪᒃᑯᐊ 

ᐊᖏᕈᑎᓄᑦ ᓄᓇᑖᕈᑎᓄᑦ ᐋᖅᑭᒃᑕᐅᓯᒪᔪᕕᓂᖅ 

ᐊᑐᕐᓂᖃᓪᓚᕆᖕᓂᐊᕐᒪᑦ ᓇᓗᓇᑦᑎᐊᒻᒪᕆᖕᒪᑦ 

ᓯᕗᓂᑦᑎᓐᓂᑦ ᐃᓄᐃᑦ ᓱᓕ 

ᐅᓄᕐᓂᖅᓴᐅᓂᐊᕋᓗᐊᕐᒪᖔᑕ ᑕᒫᓂ ᓄᓇᕗᒻᒥ, 

ᐃᓄᖕᒥᒃ ᑕᐃᔭᐅᕙᒃᑐᓄᑦ ᑕᒪᒃᑯᐊ 

ᐊᑑᑎᖃᕕᒡᔪᐊᕐᓂᖓᓄᑦ ᐅᐱᒍᓱᒍᒪᕗᖓ.  

 

ᐊᒻᒪᓗᑦᑕᐅᖅ ᓂᕆᐅᒃᑭᕗᖓ ᐅᖃᖅᑎᑦᑎᔩ, 

ᑕᒪᒃᑯᐊ ᑕᕆᐅᖅ, ᐃᒪᖅ ᐅᒥᐊᖅᑐᕐᕕᐅᕙᒃᑐᖅ  

ᑕᒪᓐᓇ ᓲᕐᓗ ᓯᕗᓂᒃᓴᑦᑎᓐᓂᑦ ᓱᓕ 

ᐊᑐᖅᑕᐅᕕᒡᔪᐊᕐᓂᐊᕐᒪᑦ ᓂᕆᐅᒃᑲᓗᐊᖅᐳᖓ 

ᑖᒃᑯᐊ ᒐᕙᒪᓐᖑᕐᓂᐊᖅᑐᑦ ᓄᓇᕗᒻᒥ ᑕᒪᑐᒥᖓ 

ᑎᒍᓯᔪᓐᓇᑦᑎᐊᖁᓪᓗᒋᑦ ᑕᒫᓂ ᑕᕆᐅᖅᐳᑦ, ᐃᒪᕗᑦ 

ᐱᓗᐊᖅᑐᒥ ᑕᓯᐅᔭᕐᔪᐊᕐᒥ ᑕᒫᓂ ᕼᐊᑦᓴᓐ ᕙᐃᒥ 

ᐱᓕᕆᑎᓪᓗᒋᑦ ᑖᔅᓱᒥᖓ ᓂᕆᐅᒃᐳᖓ ᑖᓐᓇ 

ᑲᒪᒋᔭᐅᖃᓯᐅᔾᔭᐅᔪᓐᓇᕐᓂᐊᖁᓪᓗᒍ. 

 

ᐅᖃᖅᑎᑦᑎᔩ, ᐅᐱᒋᕙᒃᑲ ᕿᑭᖅᑖᓗᖕᒥ ᐃᓄᐃᑦ 

ᑲᑐᔾᔨᖃᑎᒌᖏᓪᓗ ᐊᒻᒪᓗ ᑖᒃᑯᐊ 

ᓴᕕᕋᔭᒃᓴᖅᓯᐅᖅᑏᑦ ᐊᖏᖃᑎᒌᒍᓐᓇᓚᐅᕐᒪᑕ 

ᑖᔅᓱᒥᖓ ᐃᑲᔫᑕᐅᔪᓐᓇᕐᓂᐊᖅᑐᒥᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 3. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᐊᕐᕕᐊᓂ 

ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 539 - 3(3): 

ᓄᓇᓕᓐᓂ ᑭᓪᓕᓯᓂᐊᕈᑕᐅᔪᐃᑦ ᐊᕐᕕᐊᓂ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᐊᒥᓱᓂᑦ ᑕᒪᒃᑯᓂᖓ 

ᖃᐅᔨᓴᕐᓂᕐᒧᑦ ᐱᓕᕆᐊᕆᔭᐅᔪᓂᑦ. ᐊᕐᕕᐊᓂ 

ᐊᐅᔭᐅᓚᐅᖅᑐᒥ ᔪᓚᐃ 8-ᒥ ᑖᓐᓇ 

ᐱᓕᕆᐊᕆᔭᐅᓚᐅᖅᓯᒪᖕᒥᔪᖅ ᑕᐃᒪᓐᓇ 

ᐊᑏᖑᓂᕋᖅᑕᐅᔪᖅ ᐋᓐᓂᐊᖃᕐᓇᖏᑦᑐᒧᑦ 

ᒪᒃᑯᒃᑐᓄᑦ ᑐᕌᕐᒪᑦ ᐊᒻᒪᓗᑦᑕᐅᖅ ᖃᐅᔨᒋᐊᖅᑎᓄᑦ 

ᐱᓕᐊᕆᔭᐅᓯᒪᓪᓗᓂ ᑕᕝᕙᓂ ᐃᖃᓗᓐᓂ. 

 

ᐅᖃᖅᑏ, ᑖᓐᓇ ᐊᑏᖑᓂᕋᖅᑕᐅᔪᖅ 

ᖃᐅᔨᓴᕈᑕᐅᖕᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐱᒋᐊᖅᑕᐅᓚᐅᖅᑐᓂ ᐋᓐᓂᐊᕐᓇᓐᖏᑦᑐᒧᑦ 

ᐱᕙᓪᓕᐊᓂᖃᖁᓪᓗᒋᑦ ᐃᓄᐃᑦ ᓄᑕᖅᑲᑦ 

ᒪᒃᑯᒃᑐᓪᓗ ᐋᓐᓂᐊᕐᓇᓐᖏᑦᑐᓂᒃ 

ᓂᕿᖃᖅᐸᓪᓕᐊᖁᓪᓗᒋᑦ ᐃᓄᐃᑦ ᓂᕿᖏᓐᓂᒡᓗ 

ᓴᖅᑭᔮᖅᑎᑦᑎᖁᓪᓗᒋᓪᓗ ᐋᓐᓂᐊᕐᓇᓐᖏᑦᑐᒧᑦ  

ᐃᓅᓯᖃᕐᓂᕐᒧᑦ ᓄᓇᒥᖕᓂᑦ, 

ᐃᓱᒪᓕᐅᑦᑎᐊᖃᑦᑕᕐᓂᕐᒥᒡᓗ 

ᐊᑏᖑᓂᕋᖅᑕᐅᔪᓂᓪᓗ ᐱᓐᖑᐊᒐᖃᖃᑦᑕᕐᓗᑎᒃ, 

ᐊᑏ ᐱᓕᕆᐊᕆᓚᐅᕐᓚᕗᑦ ᑐᑭᖃᖅᑐᖅ. 

 

ᐅᖃᖅᑎ, ᐊᕐᕕᐊᓂ ᐃᓕᓐᓂᐊᖅᑏᑦ ᑕᐃᒪᓐᓇ 

ᐱᕈᖅᓴᐃᕙᓪᓕᐊᓂᐊᖅᑐᑎᒃ ᓂᕿᒃᓴᓂᒃ ᑲᓇᑕᒥ 

ᒐᕙᒪᒃᑯᓐᓄᑦ ᐱᒋᐊᖅᑕᐅᓚᐅᖅᑐᒥᒃ ᑕᐃᒪᓐᓇ ᓲᕐᓗ 

ᐃᒡᓗᓕᐅᕈᓐᓇᖅᑎᑕᐅᓂᐊᖅᑐᑎᒃ ᐱᕈᖅᓴᕈᑎᒃᓴᓂᒃ 

ᐊᒻᒪᓗᑦᑕᐅᖅ ᓲᕐᓗ ᐱᕈᖅᓴᐃᕝᕕᒃᓴᓕᐅᓚᐅᖅᑐᑎᒃ 

ᐊᐅᔭᐅᓂᐊᖅᑐᒥᓪᓗ ᑕᒪᓐᓇ ᑲᔪᓯᑎᑕᐅᓂᐊᖅᑐᓂ 

ᓄᓇᓕᖕᓂ ᓂᕿᑖᖅᐸᓪᓕᐊᔪᓐᓇᖁᓪᓗᒋᑦ 

ᐱᕈᖅᓯᒪᔪᓂᒃ.  

 

ᑕᐃᒪ ᑲᓇᑕᒥ ᓄᑕᖅᑲᑦ ᑲᑐᔾᔨᖃᑎᒌᑦ ᑖᒃᑯᐊ 

ᑯᒃᑲᑰᓚᓕᕆᔨᒃᑯᓪᓗ ᐃᓄᐃᑦ ᐃᑲᔪᖅᑎᓪᓗᒋᑦ 

ᑕᐃᒪᓐᓇ ᐃᖃᐃᓕᓴᕐᓂᕐᒧᑦ ᓲᕐᓗ 

ᐱᓕᕆᐊᖃᕐᓂᐊᕆᕗᑦ ᑕᒪᒃᑯᓂᖓ. 

ᐃᓄᒃᑎᑑᓕᖅᓯᒪᓗᑎᒃ ᐊᒻᒪᓗᑦᑕᐅᖅ ᖃᓪᓗᓈᑎᑐᑦ, 

ᐅᐃᕖᑎᑐᓪᓗ ᑕᒪᒃᑯᐊ ᐃᓕᓐᓂᐊᕈᑕᐅᔪᑦ 

ᐅᓂᒃᑳᓕᐅᖅᓯᒪᓂᐊᖅᐳᑦ ᑖᒃᑯᐊ ᐊᖓᔪᖅᑳᕆᔭᐅᔪᑦ 

ᐃᓕᓴᐃᔩᓪᓗ ᐱᓕᕆᐊᕆᓂᐊᖅᑕᖏᓐᓂᑦ.  

 

ᐅᖃᖅᑎ, ᖁᔭᓐᓇᒦᕈᒪᔭᒃᑲ ᑲᓇᑕᐅᑉ ᒐᕙᒪᒃᑯᖏᑦ 

ᓲᕐᓗ ᖃᐅᔨᒋᐊᖅᑎᓂᒃ ᐃᑲᔪᖅᓯᒪᖕᒪᑕ ᐊᒻᒪᓗ 

ᓄᑕᖅᑲᑦ ᑯᒃᑲᑰᓚᓕᕆᔨᒃᑯᓪᓗ, ᕼᐋᒻᓚᒃᑯᓪᓗ 

ᐊᕐᕕᐊᓂ ᐋᓐᓂᐊᖅᑕᐃᓕᒪᑎᑦᑎᔨᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᖃᒪᓂᑦᑐᐊᕐᒥ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 540 - 3(3): 

ᐱᒃᑯᒋᔭᐅᓂᖏᑦ 2013-ᒥ ᖃᒪᓂᑦᑐᐊᕐᒥ 

ᐃᓱᓕᒃᓯᔪᐃᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᐃᓕᑕᖅᓯᒍᐊᖅᑐᖓ ᑕᐃᒃᑯᓇᓂ 

ᖃᒪᓂᑦᑐᐊᕐᒥ ᐃᓕᓐᓂᐊᒑᓂᓚᐅᖅᑐᓂᒃ ᐊᒻᒪᓗ 

ᐱᓗᐊᖅᑐᒥ ᓇᓗᓇᐃᖅᓯᒍᐊᓗᐊᖅᑐᖓ ᑕᐃᒃᑯᓂᖓ 

ᐃᑲᔪᖅᑐᐃᖃᑦᑕᖅᑐᓂᒃ ᐃᓕᓐᓂᐊᖅᑐᓐᓈᓂᒃ 

ᐱᔫᒥᕙᓪᓕᐊᓂᐊᕐᒥᒻᒪᑎᒃ. ᐅᖃᖅᑎᑦᑎᔩ, ᑖᒃᑯᐊ 

ᐃᓕᓐᓂᐊᒑᓂᒃᑐᑦ ᓂᑰᓪ ᕼᐋᓯ, ᑲᑐᕇᓇ 

ᒪᐅᑕᕆᑦᓈᖅ, ᓵᑐᕌ ᒪᐅᑕᕆᑦᓈᖅ, ᒋᐅᕆ ᓇᓇᐅᖅ, 

ᓵᕈᔅ ᒫᓕ ᐊᒻᒪᓗ ᐊᑐᐊᑦ ᑕᒍᕐᓈᖅ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᖃᒪᓂᑦᑐᐊᕐᒥ 

ᑭᒡᒐᖅᑐᐃᓯᒪᒐᒪ ᑕᕝᕙᓂ ᑲᑎᒪᕕᐅᑉ ᐃᓗᐊᓂ 

ᐅᖃᕈᒪᔪᖓ ᑖᒃᑯᐊ ᐃᖅᑲᐅᒪᕗᖓ ᑕᐃᒪᓐᓇ 

ᐅᖃᓪᓚᖃᑦᑕᕐᓂᖏᓐᓄᑦ ᐃᓕᓐᓂᐊᕌᓂᒃᑳᖓᓂᒃ.  

 

ᓴᕆᒪᒋᓯᒪᔭᒃᑲ ᑕᒪᒃᑯᐊ ᐱᓕᒻᒪᒃᓴᕐᓂᕐᒧᑦ 

ᐃᓕᑕᕆᔭᐅᓚᐅᖅᑐᑦ ᐃᓕᓐᓂᐊᕌᓂᒃᑐᑦ 

ᐱᓕᒻᒪᒃᓴᕐᓂᕐᒧᑦ ᐃᓕᑕᕆᔭᐅᒍᑕᐅᔪᑦ 

ᑐᓂᔭᐅᖃᑦᑕᕐᒪᑦ ᐃᓕᓐᓂᐊᕌᓂᒃᑐᒧᑦ 

ᐊᔪᓐᖏᑦᑎᐊᖅᓯᒪᔪᒧᑦ ᐱᕙᓪᓕᐊᑎᑦᑎᓂᕐᒧᑦ 

ᖃᓄᑐᐃᓐᓇᖅ ᑕᐅᑐᒃᖢᑎᒃ ᐱᓕᕆᓪᓗᑎᒃ ᐊᒻᒪᓗ 

ᖃᓄᐃᓕᐅᕈᑎᖃᖅᖢᑎᒃ.  

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᓪᓗᖓ 

ᖃᒪᓂᑦᑐᐊᕐᒥᐅᓄᑦ ᐅᒃᐱᕈᓱᒃᐳᖓ ᐃᓕᓐᓂᐊᕐᓂᖅ 

ᐊᑯᓂ ᐱᓕᕆᐊᕆᔭᐅᓂᐊᕐᒪᑦ ᒐᕙᒪᒃᑯᑦᑎᓐᓄᑦ. 

ᑖᒃᑯᐊ ᐃᓅᓱᒃᑐᖁᑎᒋᔭᕗᑦ ᐱᕙᓪᓕᐊᖁᒐᑦᑎᒍᑦ 

ᖃᓄᑐᐃᓐᓇᖅ ᓯᕗᓕᖅᑎᐅᓕᕈᓐᓇᖁᓪᓗᒋᑦ 

ᐃᓕᓐᓂᐊᕐᓂᕐᓗ ᑕᒪᓐᓇ ᐱᓕᕆᒍᑕᐅᓂᐊᕐᒪᑦ 

ᐃᓅᓱᒃᑐᖁᑎᑦᑎᓐᓄᑦ ᑲᔪᓯᑦᑎᐊᖁᓪᓗᒋᑦ. 

ᐊᒻᒪᓗᑦᑕᐅ ᐃᓕᓴᕆᒍᒪᔭᒃᑲ ᑖᒃᑯᐊ ᐃᓕᓴᐃᔩᑦ 

ᐱᓕᕆᔩᓪᓗ ᐊᖓᔪᖅᑳᓪᓗ ᐊᑭᓕᖅᓱᖅᑕᐅᖏᑦᑐᓪᓗ 

ᐱᓕᕆᔨᐅᖃᑦᑕᖅᑐᑦ ᐃᓕᓐᓂᐊᕐᕕᖕᒥ ᐱᓕᕆᔩᑦ 

ᐃᑲᔪᖃᑦᑕᕐᓂᖏᓪᓗ ᓄᓇᓕᖕᓂᒥᐅᑦ 

ᐱᕚᓪᓕᖅᑎᑦᑎᓯᒪᖕᒪᑕ ᐃᓅᓱᒃᑐᐃᑦ ᐱᒍᒪᔭᖏᓐᓂᒃ. 

 

ᐊᒻᒪᓗ ᐃᓕᓴᕆᒍᒪᔭᒃᑲ ᑕᖃᔪᐃᑦᑑᓪᓗᓂ ᒥᓯᔅ 

ᐱᑯᐊᑭ ᐱᓕᕆᖃᑦᑕᕐᒪᑦ ᐊᕐᕌᒍᑕᒫᑦ ᐃᓱᓕᑦᑐᓂᑦ 

ᑲᔪᓯᑦᑎᐊᖅᓯᒪᖕᒪᑦ. 

 

ᐅᖃᖅᑎ, ᑲᑎᒪᔨᖃᑎᓐᓄᑦ ᐱᒃᑯᒋᖃᑎᒋᔪᒪᕙᒃᑲ 

ᐊᕐᕌᒍᑦᑎᓐᓂ ᐃᓱᓕᒃᓯᔪᓂᑦ ᖃᒪᓂᑦᑐᐊᕐᒥ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑭᒡᒐᖅᑐᐃᔪᖅ ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 

ᐸᓐᓂᖅᑑᑉ ᒥᕝᕕᖓ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐅᓪᓗᒥ ᓇᖏᖅᓯᑲᓐᓂᖅᐳᖓ ᑖᔅᓱᒥᖓ ᐸᓐᓂᖅᑑᒥ 

ᒥᕝᕕᒻᒥᒃ ᐅᖃᐅᓯᖃᕈᒪᓪᓗᖓ ᓄᓇᑦᑕ 

ᒥᕝᕕᖁᑎᖓᓂᒃ. 

 

ᐅᖃᖅᑎᑦᑎᔨ, ᖃᐅᔨᒪᔪᐃᓐᓇᐅᒻᒪᑕ ᑕᐃᒃᑯᐊ 

ᐸᓐᓂᖅᑑᒨᓚᐅᖅᓯᒪᔪᑦ ᐅᕙᓂ ᐃᓪᓗᒦᑦᑐᑦ ᑖᓐᓇ 

ᐸᓐᓂᖅᑑᖅ ᒥᕝᕕᒋᓇᓱᑦᑐᒍ 

ᐱᒡᒐᓇᕐᓂᖅᐹᖑᖃᑕᐅᒻᒪᑦ ᑕᒫᓂ ᓄᓇᕗᑦ ᐃᓗᐊᓂ 

ᐅᕝᕙᓗᑭᐊᖅ ᑲᓇᑕᐅᑉ ᐃᓗᓕᒫᖓᓂ. ᑕᒫᓂ 

ᖃᖓᑕᓲᒃᑰᖅᑐᓂ ᐸᓐᓂᖅᑑᓕᐊᕋᓱᑦᑐᓂ ᑖᓐᓇ 

ᒥᕝᕕᒋᓇᓱᒋᐊᖓ ᐊᖁᑎᐅᓐᖏᓪᓗᓂ 

ᐱᒡᒐᓇᖅᑑᒍᓇᖅᑐᓪᓚᕆᐅᒻᒪᑦ. 

 

ᐅᖃᖅᑎᑦᑎᔨ, ᐸᓐᓂᖅᑑᖅ ᐊᔾᔨᒋᔭᐅᓐᖏᑦᑐᒥᒃ 

ᒥᕝᕕᖃᕐᓂᖓᓄᑦ ᑕᕝᕙᓂ ᓄᓇᓖᑦ ᕿᑎᖓᓃᑦᑐᒥᒃ 

ᒫᓐᓇᒧᑦ ᑎᑭᑦᑐᒍ ᓇᐃᑦᑑᓪᓗᓂᓗ ᐊᒻᒪᓗ 

ᖃᓄᑐᐃᓐᓇᖅ ᑕᒪᒃᑯᓄᖓ ᓯᓚᒧᓪᓗ 

ᐊᑲᐅᑦᑎᐊᓐᖏᒐᐃᒻᒪᑦ ᐱᒡᒐᓇᖅᑑᕙᒻᒪᑦ ᑖᒃᑯᓄᖓ 

ᖃᖓᑕᓲᓕᕆᔨᓄᑦ. ᐃᓚᒃᑲᓂᕐᓗᒍ ᑕᒪᓐᓇ ᒥᕝᕕᕗᑦ 

ᐅᖃᐅᓯᕆᓗᒍ ᑖᕗᖓ ᑮᓇᐅᔭᓂᑦ 

ᐊᑐᑐᐃᓐᓇᓐᖑᓱᓕᕐᖓᑦ ᐊᑐᑐᐃᓐᓇᓕᖅᖢᓂᓗ 

ᐊᐅᓚᑎᑦᑎᐊᕋᓱᓪᓗᒍ ᐊᒥᓱᐊᓗᓐᓂᑦ ᑮᓇᐅᔭᓂᑦ 

ᐊᑐᕈᑎᒋᔭᐅᕙᒻᒪᑦ ᑖᒃᑯᓄᖓ ᑲᒪᔨᐅᕙᑦᑐᓄᑦ. 



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᕐᕌᒍᑦ ᐊᒥᓱᑦ ᐊᒥᓱᐊᖅᑎᑦᑐᓂ 

ᐱᕋᔭᓐᓂᕐᒧᑦ ᑐᕌᖓᓂᖃᖅᐸᑦᑐᖅ ᑕᒪᓐᓇ ᒥᕝᕕᒃ 

ᓄᓇᓖᑦ ᐊᑯᓐᓂᖓᓃᓐᓂᖓᓄᑦ. (ᑐᓵᔨᑎᒍᑦ) 

ᐅᖃᖅᑎ, ᑕᒪᒃᑯᐊ ᐱᓂᕐᓗᒍᑕᐅᖃᑦᑕᖅᑐᑦ 

ᐊᒃᑐᐊᒪᓯᒪᕗᑦ ᒥᕝᕕᐅᑉ ᐃᓂᒋᔭᖓᓄᑦ 

ᓴᐃᒍᓕᖅᓯᒪᑦᑎᐊᓐᖏᓗᐊᕐᓂᖓᓄᓪᓗ 

ᓴᐳᒻᒥᔾᔪᑎᖃᑦᑎᐊᓐᖏᓗᐊᕐᓂᑯᖓᓄᓪᓗ. 

 

ᐅᖃᖅᑎ, ᓄᓇᓖᑦ ᖁᔭᓕᑦᑎᐊᕋᓗᐊᖅᑎᓪᓗᒋᑦ 

ᖃᓄᖅᑑᕋᓱᒃᓯᒪᓂᖏᓐᓂᑦ ᒐᕙᒪᒃᑯᑦ 

ᓴᐃᒍᓕᖅᓱᐃᒐᓱᖕᓂᖏᑎᒍᑦ, ᑕᒪᒃᑯᐊ 

ᑖᕗᓐᖓᓕᒫᖅᓯᐅᑕᐅᓐᖏᒻᒪᑕ. 

 

ᐅᖃᖅᑎ, ᐱᒃᑯᒍᓱᕕᒡᔪᐊᓚᐅᖅᐳᖓ 

ᓂᕈᐊᖃᑕᐅᔭᕆᐊᒃᓴᖅ ᑮᓇᐅᔭᒃᓴᒃᑲᓐᓂᕐᓄᑦ 

ᓄᒃᑎᖅᑕᐅᓂᒃᓴᖓᓄᑦ ᒥᕝᕕᒃ ᐸᓐᓂᖅᑑᒥ. ᐅᖃᖅᑎ, 

ᒪᓕᒐᓕᐅᖅᑎᐅᖃᑎᒐ ᕿᑭᖅᑖᓘᑉ ᓂᒋᐊᓂᒃ 

ᐅᖃᓚᐅᕐᒪᑦ ᑕᓪᓕᕐᒥᐅᓚᐅᖅᑐᒥ, ᒐᕙᒪᒃᑯᑦ 

ᓴᓇᓂᐊᕐᓂᕆᔭᖓᑦ ᓄᑖᒥᒃ ᖃᖓᑕᓲᒃᑯᕕᒻᒥᒃ 

ᐃᖃᓗᓐᓂ ᐅᐃᒍᓯᒪᔭᕆᐊᖃᕋᓗᐊᕐᒪᑦ 

ᐊᖏᖅᓯᒪᓗᑎᒃ ᐱᓕᕆᐊᖑᖁᓪᓗᒋᑦᑕᐅᖅ 

ᓄᓇᓕᓐᓂ ᒥᑭᓂᖅᓴᓂ ᐱᔭᕆᐊᓖᑦ. 

 

ᐅᖃᖅᑎ, ᐊᐱᖅᑯᑎᖃᕐᓂᐊᖅᑐᖓ ᑕᒪᑐᒪᐅᒃ 

ᒥᒃᓵᓄᑦ ᐱᕕᒃᓴᖅ ᓈᒻᒪᓯᑉᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐅᖅᑯᕐᒥᐅᓄᑦ, ᒥᔅᑕ ᐋᕆᐊᒃ. 

ᒪᒃᑯᒃᑐᑦ ᐃᒻᒥᓃᖅᑐᓕᕆᔪᐃᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓐᓄᓴᑦᑎᐊᕙᒃᑰᖅᐸᒃᑲ 

ᕿᑭᖅᑕᕐᔪᐊᕐᒥᐅᑦ ᑲᖏᖅᑐᒑᐱᒻᒥᐅᓪᓗ. 

 

ᐅᖃᖅᑎᑦᑎᔨ, ᑐᓴᕈᔪᖃᑦᑕᕋᑦᑕ ᑕᒫᓂ 

ᑕᕝᕙᓂᑑᓐᖏᑦᑐᖅ ᐃᒡᓗᒥ ᒪᒃᑯᒃᑐᑦ 

ᐃᒻᒥᓃᖃᑦᑕᕐᓂᖏᓐᓂᒃ. ᑕᒪᓐᓇ ᑭᓯᐊᓂ  

ᑐᓴᖃᑦᑕᓐᖏᓐᓇᑦᑎᒍᑦ ᒪᒃᑯᒃᑐᑦᑕᐅᖅ  

ᒪᒃᑯᒃᑑᖃᑎᒥᓐᓂᒃ ᐱᐅᓕᓯᕙᖕᒥᔪᑦ 

ᐃᒻᒥᓃᕋᓱᒃᑎᓪᓗᒋᑦ ᖃᐅᔨᑎᓐᓇᑎᒍ. 

 

ᑕᒪᓐᓇ ᓴᖅᑭᔮᕕᒡᔪᐊᓚᐅᕐᒥᖕᒪᑦ ᓄᓇᑦᑎᓐᓂ 

ᐅᐱᕐᖔᖑᓚᐅᖅᑐᖅ ᒪᒃᑯᒃᑐᒥᒃ ᐃᒻᒥᓂᒃ 

ᖁᑭᖅᑐᖃᖅᑎᓪᓗᒍ ᑐᖁᓇᓱᒃᑲᒥ, ᑭᓯᐊᓂ 

ᒪᒃᑯᒃᑐᒻᒪᕆᑯᓗᒃᑕᐅᖅ ᑖᓐᓇ ᖃᓂᒋᔮᓃᓐᓂᕋᒥ 

ᓴᐳᔾᔨᔪᓐᓇᓚᐅᕐᒪᑦ ᑕᐃᓐᓇ ᐃᒻᒥᓂᒃ 

ᖁᑭᕋᓗᐊᖅᑐᓂ ᑭᓯᐊᓂ ᐱᒋᐊᕐᒧᑦ ᑖᔅᓱᒪ 

ᒪᒃᑯᒃᑑᖃᑎᖓᑕ ᓴᐳᑎᒋᐊᕐᒪᒍ ᑐᖁᔪᓐᓃᖅᑐᓂ 

ᖁᑭᕋᓗᐊᖅᑐᓂ ᑕᐃᓐᓇ ᓴᐳᔾᔨᔪᖅ 

ᖁᑭᖅᑕᐅᖃᓯᐅᑎᓪᓗᓂ ᐋᖅᑭᒧᑦ ᓄᖅᑲᕐᕕᐅᓪᓗᓂ. 

 

ᑕᐃᒪ ᐊᒥᓱᑲᓪᓚᒻᒪᕆᖕᓂᑦ ᑐᓴᕐᓇᖃᑦᑕᖅᑐᖅ 

ᖁᑭᐅᑎᑐᐃᓐᓇᐅᓐᖏᑦᑐᒧᑦ ᐃᒻᒥᓃᕋᓱᒃᑎᓪᓗᒋᑦ 

ᒪᒃᑯᒃᑐᑦ ᓴᐳᔾᔭᐅᖃᑦᑕᕐᒥᔪᑦ ᒪᒃᑯᒃᑐᓄᑦ. ᑕᒪᒃᑯᐊ 

ᐅᐱᒋᖃᑦᑕᕆᐊᖃᕋᑦᑎᒍᑦ, ᑕᐃᓐᓇ ᐅᐱᒋᒻᒪᕆᒃᑲᒃᑯ 

ᐅᐱᕐᖔᖑᕋᑖᓚᐅᖅᑐᖅ ᔫᓂᐅᑎᓪᓗᒍ 

ᑕᐃᒪᐃᑦᑐᖃᓚᐅᕐᒪᑦ ᑲᖏᖅᑐᒑᐱᖕᒥ. 

 

ᑕᐃᓐᓇ ᐅᐱᒋᓇᓱᒃᑕᕋ ᔭᔅᑕᓐ ᑲᐅᑐᖅ 

ᑲᖏᖅᑐᒑᐱᖕᒥᐅᖅ ᐊᒃᓱᒻᒪᕆᐊᓗᒃ ᐊᒃᓱᕈᖅᑐᓂ 

ᐱᓕᕆᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑕᕝᕙᓂ ᐃᖃᓗᖕᓂ 

ᒪᓕᒐᓕᐅᖅᑎ, ᓯᕗᓕᖅᑎ ᐋᕆᐊᒃ.  

ᐃᖃᓗᓐᓂ ᑲᔪᓰᓐᓇᕈᓐᓇᓂᕐᒧᑦ ᐸᕐᓇᐅᑎᒃ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲᓗ ᐃᖃᓗᐃᑦ 

ᑲᓇᖕᓇᖓᓃᑦᑐᑦ, ᐃᖃᓗᖕᒥᐅᓪᓗ. ᐅᓇ 

ᐅᖃᐅᓯᕆᓂᐊᖅᑕᕋ ᐅᐱᒋᒻᒪᕆᒃᑲᒃᑭᑦ ᐃᖃᓗᖕᒥᐅᑦ  

ᑲᑎᒪᔨᖏᑦ ᑕᕝᕙᓂ ᓄᓇᓕᖕᓂ ᐱᓕᕆᐊᕆᓯᒪᔭᖓ 

ᑖᓐᓇ ᓯᕗᓂᒃᓴᖅᑎᓐᓄᑦ ᓄᓇᑦᑕ ᑕᕝᕙᓂ 

ᐃᖃᓗᖕᓂ ᐋᖅᑭᐅᒪᓂᕆᓂᐊᖅᑕᖓᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᖃᓗᖕᒥᐅᑦ 

ᐊᓯᔾᔨᖅᐸᓪᓕᐊᔪᓂᒃ ᑕᑯᖃᑦᑕᖅᓯᒪᓕᕐᒪᑕ ᑕᒫᓂ 

ᐊᕐᕌᒍᓄᑦ ᐊᕙᑎᓄᑦ ᐃᖃᓗᐃᑦ ᒪᕐᕈᐊᖅᑎᖅᑐᓂ 

ᐊᖏᒡᓕᒋᐊᖅᓯᒪᓕᕐᒪᑦ ᐊᖓᔪᖅᑳᖃᕐᕕᐅᓂᐊᖅᑐᓂᓗ. 

ᓄᑖᓪᓗ ᐃᒡᓗᐃᑦ, ᐊᒡᓚᒡᕕᒃᓴᐃᓪᓗ, 

ᓇᖕᒥᓂᖃᖅᑐᓪᓗ ᓴᖅᑭᖅᐸᓪᓕᐊᑐᐃᓐᓇᕐᒪᑕ ᑕᒫᓂ 

ᐊᖏᕐᕋᕆᔭᑦᑎᓐᓂ. ᐃᓘᓐᓇᑕ ᑕᒪᒃᑯᐊ 

ᐱᕈᖅᐸᓪᓕᐊᑎᓪᓗᒋᑦ ᑕᑯᒃᓴᐅᒻᒪᕆᖕᒪᑦ ᐊᒻᒪᓗ 

ᐃᓄᖏᓪᓗ ᐊᒥᓱᕈᖅᐸᓪᓕᐊᑎᓪᓗᒋᑦ ᐃᓄᐃᑦ, 

ᐊᒃᓱᕈᕐᓇᖅᑐᓪᓗ ᐊᒥᓱᕈᖅᐸᓪᓕᐊᖕᒪᑕ 

ᐃᒡᓗᖃᕆᐊᖃᕐᓂᖅ ᐋᖅᑭᐅᒪᒋᐊᖃᕐᓂᖏᓪᓗ, 

ᓄᓇᓕᐅᒋᐊᖃᕐᓂᖏᓪᓗ ᓴᐳᔾᔭᐅᓯᒪᒋᐊᖃᕐᓂᖏᓪᓗ 

ᑕᒪᒃᑯᐊ ᓄᓇᑦᑎᐊᕙᐃᑦ ᑕᒫᓂ ᐃᖃᓗᓐᓂ.  

 

ᐅᖃᖅᑎ, ᐱᒃᑯᒋᕙᒃᑲ ᐃᖃᓗᐃᑦ 

ᓄᓇᓕᐸᐅᔭᓕᕆᔨᒃᑯᖏᑦ ᐃᓚᐅᑎᑦᑎᓯᒪᒻᒪᑕ 

ᐃᖃᓗᖕᒥᐅᓂᑦ ᖃᓄᐃᓕᐅᕋᓱᐊᕐᓂᖏᓐᓂ, ᑕᒪᓐᓇ 

ᐃᖃᓗᐃᑦ ᖃᓄᐃᑦᑑᔪᒃᓴᐅᓂᖓᓂ ᑖᒃᑯᐊ 

ᐊᖅᑯᑎᒋᔭᐅᓂᐊᖅᑐᑦ. ᐊᕐᕌᒎᓐᓄᒃ ᒪᕐᕉᓯᒪᔫᖕᓄᒃ 

ᑖᒃᑯᐊ ᐃᖃᓗᐃᑦ ᓄᓇᓕᐸᐅᔭᒃᑯᑦ 

ᐃᓚᐅᖃᑦᑕᖅᓯᒪᖕᒪᑕ ᐃᓱᒪᒋᔭᒥᓂᒡᓗ 

ᐸᕐᓇᐅᑎᒥᓅᖅᓯᒪᓪᓗᓂᒋᑦ. 

 

ᑖᒃᑯᐊ ᐸᕐᓇᐅᑎᖓᑦᑕ ᓯᕗᓕᖅᓯᐅᑎᖓ 

ᓴᖅᑭᑎᑕᐅᓯᒪᓕᖅᑐᖅ ᓄᓇᓕᐸᐅᔭᒃᑯᑦ 

ᖃᕆᓴᐅᔭᒃᑯᑦ ᑐᑭᓯᒋᐊᖅᑎᑦᑎᕕᐊᑎᒍᑦ. ᑖᒃᑯᐊ 

ᑕᑯᒍᓐᓇᖅᑕᓯ ᐸᕐᓇᐅᑕᐅᓯᒪᔪᑦ ᐃᖃᓗᖕᓄᑦ ᐊᒻᒪᓗ 

ᐅᖃᓕᒫᒐᓕᐊᖑᓯᒪᔪᓂᑦ ᐱᒍᓐᓇᕐᒥᔪᑎᑦ ᑕᐃᑲᓐᖓᑦ 

ᐊᒡᓚᒡᕕᖓᓂ 2425-ᒥ. ᐊᐱᖅᑯᑎᒃᓴᖃᕐᓂᕈᔅᓯ 

ᑖᓐᓇ ᐸᕐᓇᐅᑦ ᐱᔾᔪᑎᒋᓪᓗᒍ ᑕᐃᒪ 

ᐅᖃᓕᒫᒐᖃᕐᕕᖕᒦᓐᓂᐊᕐᒥᔪᑦ ᓯᑎᐱᕆ 12 6:00-ᒥᒃ 

8:00-ᒧᑦ ᐅᓐᓄᒃᑯᑦ ᐊᒻᒪᓗ ᓯᑎᐱᕆ 13-ᒥ 2:00-

ᒥᒃ 4:00-ᒧᑦ. 

ᐅᖃᖅᑏ, ᑖᒃᑯᐊ ᑎᓕᐅᖅᐸᒃᑲ ᐃᖃᓗᒻᒥᐅᓕᒫᑦ 

ᐅᓂᒃᑳᓂᒃ ᐅᖃᓕᒫᖁᓪᓗᒋᑦ ᐊᒻᒪᓗ ᐃᓱᒪᒋᔭᖃᕈᑎᒃ 

ᐅᖃᖁᓪᓗᒋᑦ ᑕᐃᑯᖓ ᓄᓇᓕᐸᐅᔭᒃᑯᓐᓄᑦ 

ᓯᑎᐱᕆ 15-ᖑᓇᓱᓐᓂᖓᓄᑦ. 

 

ᑖᓐᓇ ᐋᖅᑭᒃᑕᐅᓯᒪᔪᖅ ᐃᒪᓐᓇ ᐃᖃᓗᐃᑦ 

ᓇᖕᒥᓂᖅ ᒪᑭᒪᒍᓐᓇᖁᓪᓗᒍ ᑕᒫᓂ 

ᐱᕈᖅᐸᓪᓕᐊᑎᓪᓗᒍ ᐊᔾᔨᐅᓐᖏᑦᑎᓪᓗᒍᓗ. ᑖᒃᑯᐊ 

ᖁᕕᐊᓲᑎᕙᒃᑲ ᓄᓇᓕᐸᐅᔭᕐᒥᐅᑦ ᐊᒻᒪᓗ 

ᓯᕗᓂᒃᓴᖓ ᑖᓐᓇ ᓄᓇᓕᑦᑕ ᐱᕈᖅᐸᓪᓕᐊᓂᖓᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. 3. ᐅᖃᐅᓯᖏᑦ ᒪᓕᒐᓕᐅᖅᑏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᓄᑦ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᓄᑦ. 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᒥᔅᑕ ᐅᓲᑖᐱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᑐᓐᖓᓱᑦᑎᑦᑎᔪᒪᒐᒪ ᑕᕝᕗᖓ ᐃᓪᓗᒧᑦ 

ᓄᓇᖅᑲᑎᓐᓂᒃ ᓂᕈᐊᖅᑕᐅᕕᒋᓯᒪᔭᓐᓃᓐᖔᖅᑐᒥᒃ 

ᒪᐅᖓ ᐃᖅᑲᓇᐃᔭᕆᐊᖅᓯᒪᔫᒐᓗᐊᖅ, 

ᐳᓛᑐᐃᓐᓇᖏᑦᑑᒐᓗᐊᖅ. ᑐᓐᖓᓱᑦᑎᓪᓚᕗᑦ 

ᐃᖅᓱᒃᑎᒋᓂᐊᖅᑕᕗᑦ ᑕᒫᓂ ᐱᓇᓱᐊᕈᓯᐅᑉ 

ᐃᓗᐊᓂ, ᔭᐃᑯ ᐃᓱᓪᓗᑕᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑲᑎᒪᔾᔪᑎᒃᓴᓂᑦ, ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᑐᓂᒃ. ᑲᔪᓯᓗᑕ. 6, ᐅᖃᐅᓯᒃᑯᑦ 

ᐊᐱᖅᑯᑏᑦ. ᓇᓄᓕᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓂᖏᐅᖓᓐ. 



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 700 - 3(3): ᐃᑲᔫᑎᑦ 

ᐋᓐᓂᐊᕕᓕᐊᕈᔾᔭᓄᑦ (ᓂᖏᐅᖓᓐ) 
 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᑐᕌᖅᑎᒍᒪᓪᓗᒋᑦ 

ᒥᓂᔅᑕᕆᔭᐅᔪᒧᑦ ᐋᓐᓂᐊᓐᓇᖏᑦᑐᓕᕆᓂᒻᒧᑦ. 
 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ, 

ᐋᓐᓂᐊᕐᕕᒻᒨᓐᖓᐅᔪᖁᑎᖃᕆᐊᖃᕌᖓᑦᑕ ᑕᒫᓐᖓᑦ 

ᓄᓇᕘᒥᑦ ᓯᓚᑖᓄᑦ ᐊᐅᓪᓚᖅᑐᖁᑎᖃᐃᓐᓇᓲᖑᒐᑦᑕ. 

ᓂᕈᐊᖅᑕᐅᓯᒪᕕᒋᔭᒃᑲᓃᑦᑐᑦᑕᐅᖅ ᑕᐃᒫᑦᓴᐃᓐᓇᖅ 

ᐃᓕᖅᑯᓯᖃᖃᑕᐅᑐᐃᓐᓇᒻᒪᑕ 

ᕕᓂᐸᒡᓕᐊᕆᐊᖃᖃᑦᑕᖅᓱᑎᒃ ᑲᒪᒋᔭᐅᔭᕆᐊᖃᕌᖓᒥᒃ 

ᐃᓱᐊᖅᓴᐃᔨᓄᑦ. ᓈᒻᒪᓈᑦᑎᐊᕌᖓᒥᒃ ᑕᐃᑲᓂ 

ᑭᕙᓪᓕᐊᒻᒥᐅᓄᑦ ᐃᓄᓐᓄᑦ ᑐᔪᒻᒥᕕᐅᖃᑦᑕᖅᑐᒥᒃ 

ᓯᕗᓂᖃᖅᑎᑕᐅᓪᓗᑎᒃ ᑕᐃᒪᐃᓲᖑᒐᓗᐊᖅ, ᑭᓯᐊᓂ 

ᑕᑖᕌᖓᑦ ᑕᐃᓐᓇ ᑐᔪᕐᒥᕕᒋᔭᐅᒐᔪᑦᑐᖅ ᐱᕖᕈᑎᓪᓗᑎᒃ 

ᑐᔪᕐᒥᕕᒻᒦᑎᑕᐅᔭᕆᐊᖃᓕᖃᑦᑕᒻᒪᑕ. ᓇᖕᒥᓂᖅ 

ᐃᓛᓐᓂᒃᑯᑦ ᓂᕿᑖᕋᓱᒋᐊᖃᓕᖅᖢᑎᒃ 

ᓂᕿᑖᕈᑎᔅᓴᕆᔭᖓ ᐊᒥᒐᓗᐊᓐᓂᖓᓄᑦ ᐊᒻᒪ 

ᐃᖏᕐᕋᔾᔪᑎᖃᕋᓱᒋᐊᖃᓕᖅᓱᑎᒡᓗ ᐃᓛᓐᓂᒃᑯᑦ. 

ᑕᒪᓐᓇ ᐊᑲᐃᓪᓕᐅᕈᑕᐅᔪᐹᓘᖃᑦᑕᕝᕙᓗᒻᒪᑦ 

ᐱᓗᐊᖅᑐᒥᒃ ᑮᓇᐅᔭᓕᐅᑦᓯᐊᖏᑦᑑᖃᑦᑕᖅᑐᓄᑦ, 

ᐃᖅᑲᓇᐃᔭᖅᑎᐅᓐᖏᑦᑐᓄᑦ ᐱᓗᐊᖅᑐᒥᒃ. ᑕᒪᓐᓇ 

ᐊᑲᐃᓪᓕᐅᕈᑕᐅᓂᒻᒧᑦ ᐊᒡᓛᑦ 

ᐃᑎᕈᑕᐅᖃᑦᑕᖅᓯᒪᓂᑰᒻᒪᑦ ᐊᓯᖏᓐᓄᑦᑕᐅᖅ 

ᑐᔪᕐᒥᕕᒻᒦᑎᑕᐅᑎᓪᓗᒋᑦ. 
 

ᒥᓂᔅᑐ ᐊᐱᕆᔪᒪᓪᓗᒍ ᖃᓄᖅ ᐃᑲᔫᑎᒃᓴᒃᑲᓐᓂᓐᓂᒃ 

ᑮᓇᐅᔭᒻᒧᓪᓘᓐᓃᑦ ᐃᑲᔫᑎᒃᓴᐅᒃᑲᓐᓂᕋᔭᖅᑐᒥᒃ 

ᑖᒃᑯᓄᖓ ᐋᓐᓂᐊᕝᕕᓕᐊᖃᑦᑕᖅᑐᓄᑦ, 

ᐃᓂᒃᓴᖃᕈᓐᓃᖅᑎᑕᐅᖃᑦᑕᖅᑐᓂᒃ, ᐃᓛᒃ 

ᐃᓂᒃᓴᖃᕈᓐᓇᐃᖃᑦᑕᑐᓂᒃ ᑭᕙᓪᓕᒻᒥᐅᓄᑦ ᐃᓄᐃᑦ 

ᑖᓐᓇ ᑐᔪᒻᒥᕕᒋᖃᑦᑕᖅᑕᖓ ᑕᑖᕋᖓᑦ. 

ᐃᓱᒪᒃᓴᖅᓯᐅᕈᑕᐅᓯᒪᒐᓗᐊᒻᒪᖔᑦ ᑖᓐᓇ 

ᑐᔪᕐᒥᕕᒻᒦᓪᓚᑦᑖᓃᑦᑕᕆᐊᖃᕌᖓᑕ ᐊᔾᔨᒋᖃᑦᑕᖏᒻᒪᒍᑦ 

ᑕᐃᑦᓱᒪ ᑐᑦᑕᕝᕕᐅᕙᑦᑑᒐᓗᐊᒻ. ᒥᓂᔅᑐ 

ᑐᑭᓯᕝᕕᒋᔪᒪᓪᓗᒍ ᑕᒪᑐᒧᖓ 

ᖃᓄᖅᑑᕈᑎᑕᕋᓗᐊᒻᒪᖔᑦ ᒫᓐᓇ ᑎᑭᑦᓱᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᖅᐸᕋ ᒥᔅᑕ ᓂᖏᐅᖓᓐ. ᑕᐃᒪ 

ᑐᑭᓯᐅᒪᔪᖓᓕ ᑭᕙᓪᓕᐊᒻᒥ ᑖᓐᓇ ᑐᔪᕐᒥᕕᖓᑦ 

ᐃᓂᖃᓐᖏᒃᑳᖓᑦ ᐋᓐᓂᐊᕝᕕᓕᐊᖅᑐᓄᑦ  

ᓯᓂᒃᑕᕐᕕᒻᒨᖅᑕᐅᖃᑦᑕᕐᒪᑕ ᑕᐃᒫᒃ ᒥᔅᑕ 

ᓂᖏᐅᖓᓐ ᐅᖃᕋᑖᕐᖓᑦ. ᑐᑭᓯᐅᒪᔭᒃᑯᓪᓕ ᑖᒃᑯᐊ 

ᐋᓐᓂᐊᕝᕕᓕᐊᖅᓯᒪᔪᑦ ᐅᑎᖅᑕᖅᑎᑕᐅᖃᑦᑕᖅᑐᑦ 

ᑐᔪᕐᒥᕕᒻᒥ ᑕᐃᑯᖓ ᑐᔪᕐᒥᕕᓪᓚᕆᒻᒧᑦ, 

ᓂᕆᔭᖅᑐᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ, ᐊᐃ, 

ᐅᖃᖅᑏ, ᒪᒥᐊᓇᖅ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪ 

ᖁᔭᓐᓇᒦᒃ ᒥᓂᔅᑐ, ᑭᐅᔾᔪᑎᒋᔭᖓᓄᑦ. 

ᓂᕈᐊᖅᑕᐅᕕᒋᓯᒪᔭᒃᑲᓄᑦ ᐃᓚᖏᓐᓄᑦ 

ᐅᖃᐅᔾᔭᐅᓯᒪᒐᒪ ᐱᓗᐊᖅᑐᒥᖏᓛᒃ 

ᑮᓇᐅᔭᓕᐅᑦᓯᐊᖏᑦᓱᓄᑦ ᐅᖃᖅᑲᐅᒐᒪ, ᓇᖕᒥᓂᖅ 

ᐃᑉᐱᐊᔾᔪᒻᒥᓂᒃ 

ᓂᕆᔭᑦᓴᖅᑖᕋᓱᐊᕈᑎᒋᒃᑲᓐᓂᓐᓂᐊᖅᑕᒥᓐᓂᒃ 

ᐊᑐᕆᐊᖃᓕᕆᐊᖃᖅᓯᒪᓂᑰᒻᒪᑕ 

ᑐᔪᕐᒥᕕᒻᒦᑎᑕᐅᓂᖏᑦ ᐱᔾᔪᑎᒋᓪᓗᒍ. ᐃᒫᒡᓕ 

ᑐᔪᒻᒥᕕᒦ ᓯᕗᓂᕆᕙᑦᑕᒥᓃᑎᑕᐅᒍᑎᒃ 

ᐃᓱᒫᓗᓐᓇᖏᑦᑑᒐᓗᐊᒻᒪᑦ. 

 

ᐊᐱᕆᒃᑲᓐᓂᕈᒪᓪᓗᒍ ᒥᓂᔅᑐ, ᖃᓄᖅ 

ᓯᕗᓂᒃᓴᑦᑎᓐᓂ ᑕᒪᓐᓇ 

ᐋᖅᑭᒋᐊᖅᑕᐅᕝᕕᖃᕈᓐᓇᖏᒃᑲᓗᐊᒻᒪᖔᑦ 

ᕿᒥᕐᕈᔪᓐᓇᖅᑑᓪᓗᐊᒻᒪᖔᓂᓛᒃ ᐊᐱᕆᔪᒪᓪᓗᒍ, 

ᒐᕙᒪᒋᔭᕗᑦ ᑕᒪᑐᒧᖓ ᐊᑲᐃᓪᓕᐅᓐᓂᓐᓄᑦ 

ᐊᓯᖏᓐᓄᑦ ᑐᔪᕐᒥᕕᒻᒦᓐᓂᐅᑉ 

ᐃᓗᓕᖁᑎᒋᔭᖏᓐᓄᑦᑕᐅᖅ 

ᐊᑲᐅᓐᖏᑦᑐᓅᕈᑕᐅᖃᑦᑕᒻᒪᑦ ᑕᒪᓐᓇ 

ᑐᑭᓯᒍᒪᔾᔪᑎᒋᔭᕋ 

ᓯᕗᓂᒃᓴᓕᐅᑦᑕᐅᑦᑎᐊᑉᐸᓪᓕᐊᒐᓗᐊᒻᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒪᓐᖏᑦᑐᖓ ᑕᒪᓐᓇ 

ᐊᓯᔾᔨᖅᑕᐅᓂᐊᕐᒪᖔᑦ ᑖᒃᑯᐊ 

ᓇᓪᓕᐅᒃᑯᒫᖃᓐᖏᑦᑐᓄᑦ, ᑭᓯᐊᓂ ᑖᒃᑯᐊ 

ᐋᓐᓂᐊᕐᕕᓕᐊᖅᑐᑦ ᑕᐃᑲᓂ ᑭᕙᓪᓕᕐᒥ ᑕᐃᒃᑯᐊᓗ 

ᑐᔪᕐᒥᕕᐅᔪᑦ $100-ᓂᒃ ᐅᓪᓗᕐᒥᑦ ᐊᑕᐅᓯᕐᒥᑦ 

ᐊᑭᓕᖅᓱᖅᑕᐅᒍᓐᓇᖃᑦᑕᖅᑐᑦ,  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕿᖃᖅᑎᑦᓯᓂᐊᓐᖏᑉᐸᑕ $50-ᑐᐃᓐᓇᕐᓂᑦ 

ᐊᑭᓕᖅᓱᖅᑕᐅᖃᑦᑕᖅᑐᑦ. ᐄ, ᑖᒃᑯᐊ ᑐᔪᕐᒥᕕᖕᒧᑦ 

ᐅᑎᖅᑕᖅᑎᑕᐅᖃᑦᑕᖅᑐᑦ ᑐᔪᕐᒥᕕᒻᒥ ᑕᐃᑯᖓᓗ 

ᓯᓂᑦᑕᕐᕕᓪᓚᕆᐊᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᑭᐅᔾᔪᑎᒋᖅᑲᐅᔭᖓ ᑖᓐᓇ 

ᑐᑭᓯᖅᑲᐅᒐᓗᐊᖅᑐᒍ ᒥᓂᔅᑕ 

ᐋᓐᓂᐊᕐᓇᖏᑦᑐᓕᕆᓂᕐᒧᑦ. (ᑐᓵᓯᑎᒎᕈᓐᓃᖅᑐᖅ) 

ᑕᐃᒪᐃᑦᑑᒐᓗᐊᖅᑎᓪᓗᒍ ᐃᓚᖓᓂ 

ᐃᓐᓇᐅᓂᖅᓴᐃᑦ ᑐᔪᕐᒥᕕᒻᒨᖅᑕᐅᔭᕌᖓᑕ 

ᖃᓪᓗᓇᐅᔭᕈᓐᓇᖏᑦᑐᑎᓪᓗ ᐊᒻᒪᓗ ᑖᓐᓇ 

ᐃᓚᖓᓂ ᒪᒃᑯᑦᑑᓪᓗᓂ 

ᖃᐅᔨᒋᐊᕋᓱᐊᕈᓐᓇᓗᐊᓐᖏᑦᑑᖃᑦᑕᓲᖑᒻᒪᑕ 

ᐋᓐᓂᐊᕐᕕᓕᐊᖅᑎᓪᓗᒍ ᒪᓕᑦᑎᑕᐅᔫᒐᓗᐊᖅ. 

ᑕᒪᓐᓇ ᐃᓱᐊᓐᖏᓐᓂᖅᑕᖃᕐᒪᑦ 

ᐊᐱᖅᑯᑎᒋᖃᑕᐅᓗᐊᖅᑕᕋ ᐅᖃᖅᑎᑦᑎᔩ, ᑕᒪᓐᓇ 

ᐊᑲᐃᓪᓕᐅᕈᑕᐅᖃᑦᑕᖅᑐᖅ 

ᐃᓗᓕᖁᑎᖃᒃᑲᓐᓂᖃᑦᑕᕐᒪᑦ ᐋᓐᓂᐊᕐᕕᓕᐊᖅᑐᓄᑦ 

ᐅᖁᒪᐃᓪᓕᐅᑉᐱᑦᑎᓐᓇᖅᑐᓄᑦ ᐃᒻᒪᖃ 

ᖃᐅᔨᓴᖅᑕᐅᔭᖅᑐᖅᑐᑎᓪᓘᓐᓃᑦ ᑕᕝᕘᓇ ᑐᔪᕐᒥᕖᑦ 

ᓈᒻᒪᓈᑦᑎᐊᖅᓯᒪᓐᖏᓐᓂᖏᓐᓄᑦ, 

ᐅᖁᒪᐃᔅᓴᒃᑲᓐᓂᕈᑎᔅᓴᓂᒃ ᐊᑐᓕᖃᑦᑕᕐᒪᑕ. ᑕᒪᓐᓇ 

ᐃᓱᒪᒋᔭᐅᖁᒐᓗᐊᖅᑐᒍ 

ᑕᐃᒪᐃᑦᑐᖅᑕᖃᖃᑦᑕᓚᐅᓲᖑᒻᒪᑦ 

ᐊᐱᖅᑯᑎᒋᑲᐃᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᒥᔅᑕ ᓂᖏᐅᖓᓐ ᑕᒪᔅᓱᒥᖓ 

ᓴᖅᑭᑦᑎᕋᑖᕐᖓᑦ. ᐄ, ᑖᒃᑯᐊ ᐊᖏᔪᖅᑲᐅᑎᒃᑲ 

ᐅᖃᕐᕕᖃᖅᑎᑦᑎᓂᐊᖅᑲᒃᑲ ᑭᕙᓪᓕᕐᒥ 

ᐃᖅᑲᓇᐃᔭᖅᑎᑦᑎᓐᓂᑦ ᑖᓐᓇ ᐅᖃᐅᓯᐅᖁᓪᓗᒍ 

ᑖᒃᑯᐊ ᐅᖃᐅᓯᕆᕋᑖᖅᑕᖏᑦ ᑖᒃᑯᐊ 

ᐃᓱᒫᓘᑎᒋᔭᖏᑦ ᓂᕈᐊᖅᑕᐅᓯᒪᕕᒻᒥᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓂᓐᖓᖅ. 

 

ᐊᐱᖅᑯᑦ 701 - 3(3): ᐱᕙᓪᓕᐊᔭᐃᓂᖅ 

ᓄᓇᕗᒻᒥ ᐱᕈᒃᑲᓐᓂᕈᓐᓇᖅᑐᖁᑎᖏᓐᓂᒃ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᖅᑲᐅᒐᒪ ᐅᓪᓗᒥ ᒪᓕᒐᓕᐅᖅᑏᑦ 

ᐅᖃᐅᓯᖏᑎᒍᑦ ᐅᖃᐅᓯᖃᖅᑲᐅᒐᒪ 

ᐅᖃᓕᒪᖃᑎᖃᕈᓐᓇᑦᑎᐊᓚᐅᕐᓂᕋᓂᑦ 

ᓇᐅᔮᕐᒥᐅᑕᓂᒃ. ᑕᐃᒪ ᐊᔪᕐᓇᕋᔭᓐᖏᒻᒪᖔᖅ 

ᐋᖅᑭᔅᓱᐃᕙᓪᓕᐊᓪᓗᑎᒃ ᑮᓇᐅᔭᓕᐅᕈᑎᔅᓴᓂᒃ 

ᓄᓇᒥᐅᑕᕐᓄᑦ ᑕᐃᑲᓂ ᓄᓇᖓᓐᓂ ᓇᐅᔮᑦ. 

ᑐᑭᓯᐅᒪᒐᑦᑕ ᑕᒪᓐᓇ ᐊᓯᐊᒎᕐᕕᖃᓐᖏᒻᒪᑦ. 

 

ᑕᒪᓐᓇ ᑐᒃᓯᕋᐅᑕᐅᔪᖅ. ᐅᖃᐅᓯᖃᖅᑲᐅᒐᑦᑕ 

ᑕᒪᒃᑯᐊ ᐱᕈᖅᓰᖃᑦᑕᖅᑐᑦ ᓂᕿᓂᒃ ᐊᒻᒪᓗ 

ᓂᕿᓕᕆᕕᐅᖃᑦᑕᖅᑐᑦ. ᖃᐅᔨᒪᒐᑦᑕᓕ ᐅᖃᖅᑏ, 

ᑕᒪᒃᑯᐊ ᓂᕿᓂᒃ ᐊᑦᑐᐃᖃᑦᑕᕆᐊᖃᕐᓂᖏᑦ, 

ᑐᖅᑯᕐᕕᖃᕆᐊᖃᕐᓂᖏᑦ 

ᓂᕿᕝᕕᓕᕆᖃᕆᐊᖃᕐᓂᖏᑦ ᑐᑭᓯᐅᒪᓪᓗᑕᓗ 

ᒪᓕᒐᕐᓂᑦ ᒪᓕᒋᐊᖃᕐᓂᑦᑎᓐᓂᑦ. ᓇᒻᒥᓂᖅ 

ᒪᑭᒪᔾᔪᑎᔅᓴᓂᒃ ᕿᓂᕋᑦᑕ, ᑕᒪᓐᓇ 

ᓯᓐᓇᑦᑐᓚᐅᕋᑦᑎᒍ ᓄᓇᑖᕋᓱᐊᓕᖅᑎᓪᓗᑕ ᑖᓐᓇᓗ 

ᒐᕙᒪ ᓴᖅᑭᓚᐅᖅᑎᓐᓇᒍ.  

 

ᐅᖃᖅᑏ, ᑖᓐᓇ ᒥᓂᔅᑕ ᐅᖃᓕᒪᖃᑎᖃᕈᓐᓇᖅᐹ 

ᓇᐅᔮᕐᒥᐅᓂᒃ, ᐊᐃᕕᓕᒃ ᐱᕙᓪᓕᐊᔭᐃᔨᒃᑯᓐᓂᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐃᓱᒪᒋᔭᖓᑦ ᐃᓄᐃᑦ 

ᓂᕿᖏᓐᓂᑦ ᓂᐅᕐᕈᑎᖃᖃᑦᑕᕈᒪᓂᖅ 

ᓂᕿᓕᕆᕕᑎᒍᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑖᓐᓇ ᐊᐱᖅᑯᑎᒋᖅᑯᐅᕕᐅᒃ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ? 

ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᓇᖅ. ᐄ, ᑖᓐᓇ ᐊᐱᖅᑯᑎᒋᖅᑲᐅᔭᕋ ᑐᕌᖓᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᓯᕗᓕᖅᑎᐅᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎᐅᔪᖅ 

ᐊᐱᖅᑯᑎᖓᓄᑦ. ᐅᖃᖅᑎ, 

ᐱᕙᓪᓕᐊᔪᓕᕆᔨᖃᕋᓗᐊᖅᑐᒍᑦ ᓄᓇᓕᓕᒫᓂ 

ᓄᓇᕗᒻᒥ ᐃᑲᔪᖅᐸᒃᑐᑎᓪᓗ ᓄᓇᓕᓐᓂᒥᐅᓂᒃ 

ᑎᒥᐅᔪᓂᓪᓗ. ᒪᓕᒐᓕᐅᖅᑎ ᐅᖃᖃᑖᕐᒪᑦ 

ᑕᒪᒃᑯᓂᖓ ᑐᓴᕈᑎᖃᖅᑐᐃᓐᓇᐅᔪᒍᑦ 

ᖃᕆᓴᐅᔭᒃᑯᑦ. 

 

ᑭᓇᑐᐃᓐᓇ ᑎᒥᐅᔪᕐᓘᓐᓃᑦ ᓄᓇᓕᓐᓂ 

ᐱᓇᓱᒍᒪᓐᓂᕈᑎᒃ ᑮᓇᐅᔭᓂᑦ ᑭᓱᑐᐃᓐᓇᕐᒧᑦ 

ᓄᓇᓕᓐᓂ ᐱᓇᓱᒃᑕᐅᔪᒪᔪᒥᒃ 

ᑐᓐᖓᓱᑦᑎᑦᑎᐊᖅᐸᒃᑕᕗᑦ ᐊᒻᒪᓗ 

ᐱᓕᕆᖃᑎᒋᓂᐊᖅᑐᑎᒍ ᓄᓇᓖᑦ ᐱᓕᕆᔪᒪᓂᖏᑦ 

ᐱᕚᓪᓕᕈᑎᒃᓴᓂᑦ ᐱᕙᓪᓕᐊᔪᓕᕆᓂᑎᒍᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᑕᑉᑑᓇ. ᓯᕗᓪᓕᖅᐹᖅ ᐊᐱᖅᑯᒻᒧᑦ 

ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ 

ᓯᕗᓪᓕᖅᐹᖅ ᐃᓚᒋᐊᕈᑎᒋᔪᒪᔭᕋ, ᖁᔭᓐᓇᒦᖅᑐᒍ 

ᒥᓂᔅᑕ ᑭᐅᑦᑎᐊᕐᓂᖓᓄᑦ. ᐅᖃᕋᓱᒃᑐᖓ ᑕᐃᓐᓇ 

ᑭᒡᒐᖅᑐᖅᑕᕋ ᐅᖃᖃᑎᒋᔪᓐᓇᓚᐅᖅᑕᕋ 

ᐃᓄᒃᑎᑐᐃᓐᓇᖅ ᐅᖃᐅᓯᓕᒃ ᖃᐅᔨᒪᓇᖓᓗ 

ᖃᕆᓴᐅᔭᕐᒧᑦ ᐊᑐᐃᓐᓇᖃᕐᒪᖔᖅ. 

ᓂᕆᐅᓪᓚᕆᒃᑐᖓ ᐅᖃᖃᑎᖃᕐᓂᐊᖅᑐᖅ 

ᐊᕕᒃᑐᖅᓯᒪᔪᒥ ᑭᒡᒐᖅᑐᖅᑎᒥᒃ ᑭᕙᓪᓕᕐᒦᓛᒃ ᐊᒻᒪᓗ 

ᓄᓇᓕᖕᓂ ᐱᕙᓪᓕᐊᔪᓕᕆᔨᒥᒃ. ᑕᐃᓐᓇ ᐃᓄᒃ 

ᐱᓇᓱᒍᒪᓂᖃᖅᑐᖅ ᓇᖕᒥᓂ ᐱᓕᕆᔪᒪᔭᒥᓂᒃ 

ᐃᓄᖁᑎᒥᓄᑦ ᓄᓇᓖᓪᓗ ᑕᒪᒃᑯᑎᒎᓇᖅ 

ᐱᕕᖃᖅᑎᑕᐅᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑎ, ᐃᖅᑲᓇᐃᔭᖅᑎᖁᑎᕗᑦ  

ᐱᕙᓪᓕᐊᔪᓕᕆᔨᒃᑯᓐᓃᖔᓪᓚᑦᑖᓲᖑᕙᒻᒪᑕ 

ᑐᒃᓯᕋᐅᑎᓕᕆᕙᒻᒪᑕ ᑎᑎᕋᕐᕕᐅᓪᓗᑎᓪᓗ 

ᓄᓇᓕᓐᓃᖔᖅᑐᓂᒃ, ᑕᒪᒃᑯᐊᓗ ᖃᓄᓕᒫᑦᑎᐊᖅ 

ᑲᔪᓯᑎᓐᓇᓱᓲᕆᔭᕗᑦ. 

 

ᑭᓯᐊᓂᓕ ᐅᖃᐅᓯᕆᓪᓗᐊᖅᑕᖓᓄᑦ, ᐅᖃᖅᑎ, 

ᑕᐃᓐᓇ ᐃᓄᒃᑎᑐᐃᓐᓈᖅᑐᖅ ᖃᓄᓕᒫᖅ 

ᐃᑲᔪᕋᓱᓲᕗᑦ ᐊᑕᐅᓯᐅᓐᖏᑦᑐᒥᒃ 

ᐅᖃᕈᓐᓇᖅᑐᖁᑎᖃᕋᓱᑉᐸᒃᑐᑕ ᐱᓕᕆᔪᓐᓇᖅᑐᓂᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᑕᑉᑑᓇ. ᑭᖑᓪᓕᖅᐹ ᐊᐱᖅᑯᒻᒧᑦ ᐃᓚᒋᐊᕈᑦ, 

ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᓇᓗᓇᓐᖏᑦᑐᖅ ᑕᒪᓐᓇ ᑐᑭᓯᐊᑦᑎᐊᖅᑕᕋᓗᐊᕗᑦ 

ᐃᓕᖅᑯᓯᐅᖃᑦᑕᖅᑐᖅ ᐊᑐᖅᑕᐅᖃᑦᑕᕆᐊᖃᕐᒪᑦ. 

ᑭᓯᐊᓂᓕ ᐃᓄᒃᑎᑐᐃᓐᓈᖅᑐᖅᑕᖃᖅᑎᓪᓗᒍ 

ᑕᑕᑎᕈᑎᓕᕆᔭᕆᐊᖃᖅᑎᓪᓗᒋᓪᓘᓐᓃᑦ 

ᓴᐱᓐᓇᑦᑎᐊᖃᑦᑕᕐᒪᑦ. ᒥᓂᔅᑕᒧᑦ 

ᓇᓗᓇᐃᕐᕕᐅᔪᓐᓇᖅᐳᖔ ᑖᓐᓇ ᐃᓄᒃ 

ᐃᑲᔪᖅᑕᐅᑦᑎᐊᕐᓂᐊᖅᑐᖅ ᖃᓄᓕᒫᑦᑎᐊᖅ 

ᑐᓵᔨᖃᖅᑎᑕᐅᓯᓐᓈᑦ 

ᐱᕕᒃᓴᖃᕈᓐᓇᖅᑎᑕᐅᑦᑎᐊᖁᓪᓗᒍ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒐᕙᒪᒃᑰᓪᓗᑕ ᐃᓄᓕᒫᖅᑎᐅᒐᑦᑕ 

ᖃᓄᓕᒫᕋᓱᑉᐸᑦᑐᑕᓗ ᐃᑲᔪᕋᓱᓕᕌᖓᑦᑕ 

ᑕᖅᑳᓂᒥᐅᑕᓕᒫᓂᒃ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑰᓂᑦᑐᒍᓂᓛᒃ ᐊᓯᐊᑎᒍᓪᓘᓐᓃᑦ. 

ᑭᓯᐊᓂᓕ ᐱᓕᕆᔨᒃᑲ ᑐᓴᖅᑎᓂᐊᖅᐸᒃᑲ ᑕᒪᑐᒥᖓ 

ᖃᐅᔨᒋᐊᖁᓪᓗᒋᑦ ᑎᑎᕋᕐᕕᐊᑎᒍᑦ ᐊᕕᑦᑐᖅᓯᒪᔪᓂ 

ᐅᑎᕐᕕᒋᓛᕐᓗᒍᓗ ᒪᓕᒐᓕᐅᖅᑎ ᑕᒪᑐᒪᐅᑉ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᑕᑉᑑᓇ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑭᒡᒐᖅᑐᐃᔪᖅ ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 702 - 3(3): ᖃᓄᐃᓕᖓᓂᖓ 

ᐸᓐᓂᖅᑑᒥ ᒥᕝᕕᐅᒃ ᓄᑦᑎᖅᑕᐅᓂᒃᓴᖓ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐅᓪᓗᒥ ᐊᐱᖅᑯᓯᒃᑲ ᑐᕌᖅᑎᓂᐊᖅᐸᒃᑲ 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᒧᑦ. 

 

(ᑐᓵᔨᑎᒍᑦ) ᐅᖃᖅᑎ, ᒪᐃᖑᓚᐅᖅᑐᒥ ᐊᕐᕌᒍᑦᑎᓐᓂ 

ᒪᓕᒐᓕᐅᕐᕕᒃ ᐊᖏᓚᐅᖅᓯᒪᕗᑦ $1.831 ᒥᓕᐊᓂᑦ 

ᐊᑭᑐᔪᖅᑐᕈᑎᓄᑦ ᑲᔪᓯᒋᐊᕈᑕᐅᓂᐊᖅᑐᓂᑦ 

ᐱᓕᕆᕕᐅᑉ ᐱᓕᕆᐊᖏᓐᓄᑦ 

ᓄᑦᑎᖅᑕᐅᒍᑕᐅᓂᐊᖅᑐᓂᑦ ᐸᓐᓂᖅᑑᑉ ᒥᕝᕕᖓᓄᑦ. 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᓐᓇ 

ᐊᑐᖅᑕᐅᓚᐅᕐᒪᖔᖅ ᐊᖏᕈᑕᐅᕌᓂᒃᓯᒪᔪᖅ ᑖᒃᑯᐊ 

ᑮᓇᐅᔭᐃᑦ ᑕᒫᓂ ᐊᕐᕌᒍᒥᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᓄᓪᓚᕆᒃ ᐊᑭᓪᓚᕆᖏᓐᓂᑦ 

ᐱᓯᒪᓐᖏᒃᑲᓗᐊᖅᑐᖓ ᑭᓯᐊᓂ ᑐᑭᓯᐅᒪᓪᓗᒋᑦ 

ᐸᓐᓂᖅᑑᒧᑦ $250,000 ᑖᒃᑯᐊ ᐊᕙᓗᓕᖅᑕᐅᓪᓗᓂ 

ᐊᑐᖅᑕᐅᔪᖅ, ᐃᓛᒃ ᐋᖅᑭᔅᓲᑕᐅᔪᖅ. ᑖᓐᓇ 

ᖃᐅᔨᒋᐊᓚᐅᕐᓗᒍ ᒪᓕᒐᓕᐅᖅᑎᒧᑦ 

ᑐᑭᓯᒋᐊᖅᑎᑦᑎᒍᓐᓇᕐᓂᐊᖅᑐᖓ ᖃᓄᖅ 

ᐊᑐᖅᑕᐅᓐᓂᕐᒪᖔᑕ ᑖᒃᑯᐊ ᑮᓇᐅᔭᐃᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᑦ ᐃᓚᒋᐊᕈᑏᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᑭᐅᕋᑖᖅᑐᖅ. 

ᒪᐃᖑᑎᓪᓗᒍ ᖃᑦᑎᑲᓪᓚᓐᓂᑦ ᐊᐱᕆᓚᐅᕋᒃᑯ  

ᐱᔾᔪᑎᒋᓪᓗᒍ ᒐᕙᒪᒃᑯᑦ ᐸᕐᓇᐅᑎᖏᑦ 

ᓄᖅᑎᕆᓂᐊᕐᒪᑕ ᐸᓐᓂᖅᑑᑉ ᖃᖓᑕᔫᒃᑯᕕᐊᓂᑦ. 

ᑕᐃᔅᓱᒪᓂ ᐅᖃᓚᐅᖅᓯᒪᒻᒪᑦ ᑖᓐᓇ ᐱᓕᕆᕕᖓ 

ᑖᔅᓱᒥᖓ ᕿᒥᕐᕈᓂᕋᖅᑐᒍ 

ᑎᑎᕋᐅᔭᖅᑕᐅᓯᒪᓂᔅᓴᖓᓂ. ᒥᓂᔅᑕ ᐅᖃᕈᓐᓇᖅᐹ 

ᐅᓪᓗᒥ ᑖᓐᓇ ᖃᓄᐃᓕᖓᓕᕐᒪᖔᖅ 

ᑎᑎᕋᐅᔭᖅᑕᐅᓂᕆᒋᐊᖃᓚᐅᖅᑕᖓ ᒫᓐᓇᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐸᓐᓂᖅᑑᒧᑦ ᒪᓕᒐᓕᐅᖅᑎ 

ᖃᐅᔨᒪᒻᒪᑦ ᓄᓇᖓ ᐱᔾᔪᑎᒋᓪᓗᒍ ᖃᑦᑎᓄᑦ 

ᐊᓯᐊᒎᕐᕕᖓᓄᐊᓐᖏᓇᑦᑕ ᓄᑦᑎᕐᕕᒋᒐᔭᖅᑕᖓᓂ. 

 

ᑖᓐᓇᑦᑕᐅᖅ ᐃᓱᒪᒋᒋᐊᖃᓪᓗᐊᕕᒻᒪᑦ 

ᐸᕐᓇᒍᑕᐅᑎᓪᓗᒍ ᒫᓐᓇᐅᔪᖅ. ᐅᖃᖅᑏ, ᑖᓐᓇ 

ᓄᑦᑎᖅᑕᐅᒐᔭᕐᓂᖓᓂ ᒥᑦᑕᕐᕕᒃ ᑖᒃᑯᓄᖓ 

ᒐᕙᒪᑐᖃᒃᑯᓐᓄᑦ ᑭᓯᐊᓂ 

ᐃᑲᔪᖅᑕᐅᓗᑕᐅᒋᐊᖃᕋᔭᕐᒪᑦ ᑖᓐᓇ 

ᓴᓇᔭᐅᒐᔭᖅᑎᓪᓗᒍ ᓄᑖᖅ. ᑖᓐᓇ ᒪᓕᒐᓕᐅᖅᑎ 

ᖃᐅᔨᒪᒻᒪᑦ ᑕᒪᓐᓇ ᐱᓕᕆᐊᕇᓐᓇᕋᑦᑎᒍᑦ 

ᑮᓇᐅᔭᖅᑖᕐᕕᔅᓴᓂᑦ ᕿᒥᕐᕈᓪᓗᑕ ᐊᒻᒪᓗ 

ᐊᓯᐊᒎᖁᑕᐅᒍᓐᓇᖅᑐᓂᒃ ᑖᒃᑯᐊ 

ᑕᑭᓪᓕᒋᐊᕈᑕᐅᓂᔅᓴᖓᓂ ᒥᑦᑕᕐᕕᐅᑉ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑏᑦ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒧᖓ ᐊᐱᖅᑯᓯᓐᓄᑦ ᑭᐅᕋᑖᕐᖓᑦ. 

(ᑐᓵᔨᑎᒍᑦ) ᑕᐃᒪ ᑭᖑᓪᓕᖅᐹᒥ ᑕᓪᓕᒻᒥᐅᑎᓪᓗᒍ 

ᑲᑎᒪᑎᓪᓗᒋᑦ ᑖᓐᓇ ᒥᓂᔅᑕ ᐅᖃᐅᔾᔨᓚᐅᕐᒪᑦ 

ᓂᒋᐊᓄᑦ ᕿᑭᖅᑖᓘᑉ ᒪᓕᒐᓕᐅᖅᑎᒥᑦ ᑖᒃᑯᐊ 

ᖃᖓᑕᔫᒃᑯᕕᒃ ᐃᑲᔪᖅᑎᒌᑦᑐᓄᑦ ᑲᒪᒋᔭᐅᒻᒪᑦ,  

ᓴᓇᔭᐅᒻᒪᑦᒪ ᐊᒻᒪᓗ ᑖᒃᑯᐊ ᑮᓇᐅᔭᓂᒃ 

ᐊᑐᓗᐊᓐᖏᓐᓂᖅᓴᐅᔾᔪᑕᐅᒻᒪᑕ ᐱᖁᑎᕐᔪᐊᓄᑦ. 

ᑕᐃᒪ ᒥᑭᓂᖅᓴᓂᑦ ᓄᓇᓕᓐᓂ ᒥᓂᔅᑕ 

ᐅᖃᕈᓐᓇᖅᑳ ᖃᓄᕐᓕ ᐊᑭᖃᕋᔭᕐᓂᖓᓂ ᑖᓐᓇ 

ᓄᑖᖅ ᐸᓐᓂᖅᑑᒥ ᓄᑖᒥᑦ ᖃᖓᑕᔫᒃᑯᕕᓕᐅᖅᐸᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. 

ᐅᖃᐅᓯᖃᕌᖓᑦᑕ Class X, ᑖᒃᑯᐊ 

ᓇᓚᐅᑦᑖᖅᓯᒪᔪᑦ 2004-ᒥᑦ $40 ᒥᓕᐊᓂᒃ ᑕᒫᓂ 

ᐊᑭᖃᕐᓂᐊᖅᓯᒪᔪᖅ, ᓇᓚᐅᑦᑖᖅᑕᐅᓯᒪᔪᖅ $40 

ᒥᓕᐊᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 703 - 3(3): ᐱᓕᕆᖃᑎᒌᓐᓂᖅ 

ᓂᕿᖃᑦᑎᐊᓐᖏᑦᑐᓕᕆᓂᕐᒥᒃ ᓄᓇᕘᓕᒫᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑏ. 

ᑖᓐᓇ ᓯᕗᓕᖅᑎᒧᑦ ᐊᐱᖅᑯᑎᒐ ᑲᔪᓯᒍᑎᒋᓗᒋᑦ 

ᑲᑐᔾᔭᐅᓂᐅᓚᐅᖅᑐᑦ ᓄᓇᕗᒻᒥ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ 

ᑲᑎᒪᓂᐅᓚᐅᖅᑐᓂ. 

 

ᒥᓂᔅᑕᒧᑦ ᑭᐅᔭᐅᒍᒪᓂᐊᕋᓗᐊᖅᑐᖓ ᑖᒃᑯᐊ 

ᖃᐅᔨᒪᒐᔅᓯ ᖃᑦᑎᑲᓪᓚᐃᑦ ᐱᕙᓪᓕᐊᔭᐃᔨᒃᑯᑦ 

ᐱᓕᕆᐊᖃᕆᐊᓚᐅᕐᒪᑕ ᐃᒪᓐᓇ 

ᑐᓂᔭᐅᓂᐊᖅᑐᕕᓂᐅᑎᓪᓗᒍ ᑖᒃᑯᓄᖓ ᐃᓚᔮᕇᓄᑦ 

ᐱᔨᑦᑎᕈᑎᓂᒃ.  

 

ᑖᒃᑯᐊ ᐱᓕᕆᐊᕆᔭᐅᓚᐅᖅᑐᑦ ᐃᓚᖏᓐᓄᑦ 

ᓄᓇᕗᒻᒥ ᓂᕿᓂᒃ ᑲᑐᑎᓂᕐᒧᑦ ᑖᒃᑯᐊ 

ᑳᓗᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᓯᕗᓕᖅᑎ ᑖᓐᓇ  

ᓇᓗᓇᐃᕈᓐᓇᖅᐹ ᑖᒃᑯᐊ ᓄᓇᕗᒻᒥ ᓂᕿᓕᕆᔪᐃᑦ 

ᐅᖃᐅᓯᐅᓚᐅᕐᒪᖔᑕ ᑖᒃᑯᓇᓂ ᒥᓂᔅᑕᐃᑦ 

ᑲᑎᒪᓂᖏᓐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, 

ᒐᕙᒪᐅᖃᑎᒌᓕᕆᓂᕐᒧᑦ ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. 

ᑖᓐᓇ ᐊᐱᖅᑯᑎᒋᔭᖓ ᐱᓕᕆᐊᖑᓯᒪᔭᐅᓪᓚᕆᒃᑐᖅ 

ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪ ᒐᕙᒪᒃᑯᑦ 

ᐃᖅᑲᓇᐃᔭᖅᑎᒋᔭᖏᓐᓂᒃ ᑕᕝᕙᓂ ᐃᓄᓕᕆᔨᒃᑯᑦ 

ᐱᓕᕆᕝᕕᖏᑕ ᐊᑖᓃᑦᑐᓂᑦ. ᓱᓕ ᒫᓐᓇ 

ᐱᓕᕆᐊᖑᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒡᓗ ᑭᐅᔾᔪᑎᓐᓄᑦ. 

ᓇᓗᓇᐃᕋᓱᒋᐊᓚᐅᕐᓚᒍᐊᐃᑦ ᐊᐱᖅᑯᑎᒐ ᐊᒥᓲᒻᒪᑕ 

ᐱᓕᕆᖃᑕᐅᔪᐃᑦ, ᐊᓯᖏᑦ ᐱᓕᕆᕖᑦ 

ᐃᓚᐅᓪᓗᑎᓪᓘᒻᒪᑕ. ᑖᓐᓇ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᓯᕗᓕᖅᑎᒋᔭᐅᓂᖓᓄᑦ 

ᐊᐱᖅᑯᑎᒋᖃᑖᖅᐸᕋ ᓱᖅᑯᐃᓇᕋᓱᒋᓕᕋᑖᕋᒃᑯ. 

ᑕᒪᓐᓇ ᐅᐸᓗᖓᐃᔭᐅᑎᒃ ᐸᕐᓇᐅᑕᐅᒐᔭᖅᑐᕐᓗ 

ᐅᖃᖃᑎᒌᒍᑕᐅᓯᒪᕚ ᒥᓂᔅᑕᐃᑦ ᑲᑎᒪᔨᖏᑎᒍᑦ? 

ᓂᕆᐅᖃᑖᕋᓗᐊᕋᒪ ᑐᓴᕐᓂᐊᕆᐊᒃᓴᖅ ᑕᒪᓐᓇ 

ᓴᖅᑭᖅᑎᑕᐅᓂᐊᕋᓗᐊᕐᒪᖔᖅ ᑕᕝᕙᓂ ᐃᒡᓗᒥ 

ᑲᑎᒪᓂᕗᑦ ᐃᓱᓕᓚᐅᓐᖏᑎᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑲᐅᒐᒪᐃᓛᒃ ᑐᓐᖓᕕᒃᑯᑦ ᓱᓕ  

ᐱᓕᕆᖃᑎᒋᒐᑦᑐᒍᑦ ᓯᕗᒧᐊᖅᐸᓪᓕᐊᑦᑎᐊᖅᑐᓂᓗ. 

ᐅᓇ ᓂᕿᖃᑦᑎᐊᖅᑐᓕᕆᓂᕐᒧᑦ ᐅᐸᓗᖓᐃᔭᐅᑦ 

ᐸᕐᓇᐅᑎᒃᓴᕐᓗ ᓱᓕ ᐱᓕᕆᐊᖑᕙᓪᓕᐊᔪᖅ. ᑖᒃᑯᐊ 

ᐃᓄᓕᕆᔨᒃᑯᑦ ᐊᓯᖏᓪᓗ ᐱᓕᕆᖃᑕᐅᔪᐃᑦ 

ᑐᓐᖓᕕᒃᑯᑦ ᐃᓚᒋᔭᐅᓪᓗᑎᒃ. 

ᐱᔭᕇᖅᑕᐅᓪᓚᕆᒃᑯᓂ ᑭᓯᐊᓂ ᒥᓂᔅᑕᐃᑦ 

ᑲᑎᒪᔨᖏᓐᓄᐊᕋᔭᓐᖏᑦᑐᖅ ᑭᖑᓂᐊᒍᓪᓗ 

ᐅᓂᒃᑳᕆᔭᕆᐊᒃᓴᖓᓂᒃ ᖁᕕᐊᓱᑐᐃᓐᓇᕋᔭᖅᑐᑕ. 

ᑭᓯᐊᓂ ᓯᕗᒧᐊᖅᐸᓪᓕᐊᒻᒪᑦ ᐅᖃᕈᓐᓇᖅᑐᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑭᓱᒥᒃ 

ᐅᓪᓗᖅᓯᐅᖅᓯᒪᕕᓯ ᑕᒪᓐᓇ 

ᓴᖅᑭᖅᑎᑕᐅᒐᔭᕐᓂᖓᓄᑦ ᓄᓇᕗᒻᒥ 

ᓂᕿᖃᑦᑎᐊᖅᑐᓕᕆᓂᒥᕐᒧᑦ ᐅᐸᓗᖓᐃᔭᐅᑎᒃ 

ᐸᕐᓇᐅᑎᓪᓗ? ᑕᑯᒐᔭᖅᐸᕘᑦ ᒫᓐᓇ ᒪᓕᒐᓕᐅᖅᑏᑦ 

ᐃᓱᓕᕝᕕᖃᓚᐅᖅᑎᓐᓇᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒃᑯᐊ ᑭᖑᓪᓕᖅᐹᕆᒐᔭᖅᑕᖏᑦ 

ᐃᓗᓕᖏᑦ ᐱᓕᕆᐊᖑᖕᒪᑦ ᐃᓄᓕᕆᔨᒃᑯᓐᓄᑦ, 

ᐅᖃᖅᑎ, ᑕᒪᑐᒥᖓ ᑐᓴᐅᒪᒍᑎᖃᕋᔭᖅᑐᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅ ᑰᓕ. 

 

ᐊᐱᖅᑯᑦ 704 - 3(3): 2013-ᒥ ᕗᕋᐃᓐᑭᓕᒻᒥᒃ 

ᕿᓂᕐᓂᖅ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᓕᐅᖅᑎᐅᓂᕐᒧᑦ ᐅᖃᐅᓯᒋᖅᑲᐅᔭᖓᓄᑦ  

ᑲᔪᓯᒍᒪᓪᓗᖓ ᐊᐱᖅᑯᑎᖃᖅᑐᖓ ᒥᓂᔅᑕᒧᑦ 

ᐃᓕᖅᑯᓯᓕᕆᓂᕐᒧᑦ. 

 

ᐅᖃᖅᑎ, ᐋᖅᑮᓯᒪᒐᒪᓕ ᒐᕙᒪᒃᑯᑦ 

ᑮᓇᐅᔭᖅᑖᕐᕕᑑᔭᕆᐊᖃᓐᖏᒻᒪᑕ ᑎᒥᐅᔪᓄᑦ ᓲᕐᓗ 

ᖃᐅᔨᓇᓱᒋᐊᖅᑎᓪᓗᒋᑦ ᐊᓯᐅᓚᐅᖅᓯᒪᔪᑐᖃᕐᓂᑦ 

ᐃᓅᔪᓐᓃᓚᐅᖅᓯᒪᖕᒪᑦ ᐊᕐᕌᒍᓂᑦ 168 ᐅᖓᑖᓂ, 

ᐊᓯᐅᖃᑕᐅᓪᓗᑎᒃ ᒪᕐᕉᒃ ᐅᒥᐊᕐᔪᐊᒃ. 

 

ᐊᕐᕌᓂ, ᐅᖃᖅᑎ, ᓇᓗᓇᐃᖅᑕᐅᓚᐅᖅᓯᒪᕗᖅ 

ᓄᓇᕗᑦ ᒐᕙᒪᒃᑯᑦ ᐊᑎᓕᐅᓚᐅᖅᓯᒪᓂᖏᓐᓂᒃ 

ᑐᑭᓯᖃᑎᒌᒍᑎᒥᒃ ᒐᕙᒪᑐᖃᒃᑯᓐᓂᒃ 

ᑐᑭᑖᕈᑕᐅᒐᔭᖅᑐᒥᒃ ᑲᑐᔾᔨᖃᑎᖃᕐᓂᕐᒥᒃ 

ᕿᓂᖅᑕᐅᒐᔭᕐᓂᖏᓐᓄᑦ ᕗᕋᐃᓐᑭᓕᓐ 

ᐊᓯᐅᓚᐅᖅᓯᒪᔪᓂᑦ. ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᒻᒪᑦ ᓴᖅᑭᑎᑦᑎᓚᐅᖅᓯᒪᓐᖏᒻᒪᖔᖅ 

ᑕᒪᑐᒥᖓ ᑐᑭᓯᖃᑎᒌᒍᑎᒥᒃ ᒪᓕᒐᓕᐅᕐᕕᖕᒥ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃᑕᐅᖅ ᒥᔅᑐ ᑰᓕ ᐊᐱᖅᓱᕐᒪᑦ ᑕᒪᑐᒥᖓ. 

ᐄ, ᑖᒃᑯᐊ ᐊᖏᖃᑎᒌᒃᓯᒪᔪᑦ ᑕᒪᑐᒥᖓ 

ᕗᕋᐃᓐᑭᓕᓐ ᐊᓯᐅᓂᕆᓚᐅᖅᓯᒪᔭᕐᓄᑦ 

ᐅᒥᐊᕐᔪᐊᖏᑕ ᑕᐃᔅᓱᒪᓂ 1945-ᖑᑎᓪᓗᒍ. 

ᐱᓕᕆᐊᖑᖕᒪᑦ ᑕᒪᓐᓇ ᑕᐃᔅᓱᒪᓂ 2012-ᖑᑎᓪᓗᒍ 

ᐊᖏᖃᑎᒌᒍᑎᒥᒃ ᐱᑕᖃᖅᓯᒪᔪᖅ ᐊᒻᒪᓗ ᒫᓐᓇ 

ᐊᑐᖅᐸᓪᓕᐊᓪᓗᑎᒍᑦ ᑕᐃᒃᑯᓂᖓ 

ᐅᒥᐊᕐᔪᐊᒥᓂᕐᓂᑦ ᐊᒻᒪᓗ ᓄᓇᒥᓂᕕᓂᖓᓂᒃ 

ᕿᒥᕐᕈᐊᖅᑐᑎᑦ ᕿᓂᖅᑐᑦ ᑭᓱᑐᐃᓐᓇᕐᓂᒃ. 

 

ᑕᐃᓐᓇ ᓴᖅᑭᑦᑕᕆᐊᖓ ᐅᖃᐅᓯᕆᓯᒪᓐᖏᑕᕋ 

ᐊᒻᒪᓗᑦᑕᐅᖅ MOU-ᓂᒃ ᐱᑕᖃᓕᕌᖓ ᑕᕝᕗᖓ 

ᐃᓪᓗᒧᑦ ᓴᖅᑭᖅᑐᖃᖃᑦᑕᖏᒻᒪᑦ,  

ᑕᐃᒪᐃᑦᑐᑐᐃᓐᓇᐅᓐᖏᒻᒪᑦ MOU ᑕᐃᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐅᐃᒍᒋᐊᕈᑏᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᕆᒃᑲᓐᓂᕈᒪᔭᕋ 

ᑖᓐᓇ ᑮᓇᐅᔭᑲᓪᓚᑦ ᐊᑐᖅᑕᐅᓯᒪᓕᕐᒪᑕ ᒫᓐᓇ 

ᐅᑭᐅᖑᖅᑲᐅᔪᖅ ᑕᐃᒃᑯᐊ ᐱᕙᓪᓕᐊᔪᑦ 

ᐅᖃᓕᒫᖅᑐᒋᑦ $475,000-ᒐᓚᐅᕙᓪᓚᐃᖕᒪᑕ ᒫᓐᓇ 

ᐅᑭᐅᖅ ᐊᐅᔭᖅ ᐊᑐᖅᑕᐅᓚᖓᖅᑲᐅᔪᖅ ᐊᒻᒪᓗ 

ᐊᕐᕌᓂ ᑮᓇᐅᔭᑲᓪᓚᐅᓚᐅᕆᓪᓗᑎᒃ. ᑖᓐᓇ 

ᐱᔾᔪᑎᒋᓪᓗᒍ ᑕᐃᑲᓂ MOU-ᒦᑉᐸᓪᓚᐃᔪᖕᒪᑕ, 

ᒥᓂᔅᑕᖃᐃ ᐅᕗᖓ ᐅᖃᕈᓐᓇᖅᐳᖅ ᖃᖓ 

ᓴᖅᑭᑎᓛᕐᒪᖔᖅ? ᑖᓐᓇ MOU ᓄᓇᕗᒻᒥᐅᑦ 

ᑐᓴᐅᒪᒋᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᑖᒃᑯᐊ $400-

ᑕᐅᓴᒻᒦᒃᑲᔭᖅᓯᒪᓂᖏᑦ ᑮᓇᐅᔭᑦ ᑕᐅᕗᖓ 

ᐊᑐᖅᑕᐅᔪᑦ ᑖᒃᑯᓇᓐᖓᑦ ᓄᓇᕗᑦ 

ᒐᕙᒪᒃᑯᓐᓃᓐᖔᓐᖏᑦᑐᑦ. 

 

ᓄᓇᕗᑦ ᒐᕙᒪᖏᑦ ᐊᑐᖃᑦᑕᖅᑐᑦ ᑖᒃᑯᓇᓐᖓᑦ 

ᐊᐅᓚᔾᔪᑎᒃᓴᖏᓐᓂᑦ ᑕᒪᒃᑯᓂᖓ 

ᐱᑐᖃᓕᕆᔾᔪᑎᒃᓴᓂᒃ ᐊᖏᖅᑕᐅᓯᒪᓕᕇᖅᑐᐃᑦ 

ᑕᕝᕙᓐᖓᑦ ᐃᒡᓗᒥᑦ. ᑕᐃᓐᓇ ᑭᐅᔾᔪᑎᒋᔪᒻᒥᔭᕋ 

ᐊᕐᕌᓂ ᑕᒫᓂ $25,000-ᒦᑦᑐᓂᒃ ᐊᑐᒐᒃᓴᖃᔪᖕᒪᑕ 

ᐊᒻᒪᑦᑕᐅᖅ ᒫᓂ, ᑕᒫᓂ ᐊᕐᕌᒍᒥ ᖃᓂᒋᔮᓂ 

$25,000 ᐊᑐᕐᓂᐊᖅᑐᕆᒋᓪᓗᑎᒃ. ᑖᒃᑯᐊ 

ᑕᕝᕙᓐᖔᑐᐃᓐᓇᖅᑐᑦ, ᐃᓛᒃ ᑮᓇᐅᔭᒃᑲᓐᓂᕐᓂᑦ 

ᐊᑐᓐᖏᑦᑐᑦ ᐊᐅᓚᔾᔪᑎᒃᓴᖓᑕ ᓯᓚᑖᒍᑦ ᑕᐃᓐᓇ 

ᑮᓇᐅᔭᖅᑑᑎᒃᓴᒥ ᐊᖏᖅᑕᐅᓯᒪᔭᕇᖅᑐᒥᑦ 

ᑕᕝᕙᖔᖅᑐᐃᓐᓇᐃᑦ ᑖᒃᑯᐊ ᑮᓇᐅᔭᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓗᐊᖅᑕᕋ ᑕᐃᒃᑯᐊ ᒐᕙᒪᑐᖃᒃᑯᑦ 

ᑮᓇᐅᔭᑲᓪᓛᕐᔫᓂᖅᓴᓂᒃ ᐃᓕᓯᖃᑦᑕᕐᒪᑕ ᐊᒻᒪᓗ 

ᑐᐊᕕᕐᓇᖅᑑᔮᓐᖏᒻᒪᕆᒃᑐᓂ ᑕᒪᓐᓇ ᐊᒻᒪᓗ 

ᑕᐃᒪᓐᓇ ᐅᖃᖅᑲᐅᒐᒪ ᐅᖃᕆᐊᓐᖓᐅᑎᓐᓂ 

ᒐᕙᒪᒃᑯᑐᐃᓐᓇᕐᓂᑦ ᑮᓇᐅᔭᓂᒃ 

ᑐᒃᓯᕋᕆᐊᖃᖅᑰᖏᓐᓇᑦᑕ ᑐᖁᖓᔫᑉ 

ᐅᒥᐊᕐᔪᐊᕕᓂᖏᓐᓂ ᕿᓂᕐᓗᑕ 

ᑲᓇᑕᒥᐅᑕᐅᓐᖏᑦᑐᓂᓘᓐᓃᑦ. ᑖᓐᓇ ᐱᔾᔪᑎᒋᓪᓗᒍ 

ᓇᓂᓯᔫᓪᓗᐊᕋᑦᑕ ᑮᓇᐅᔭᓂᒃ ᐊᖏᓂᖅᓴᓂᒃ 

ᑲᓇᑕᒥᑦ, ᓇᑭᓕᒫᖅ ᐅᒥᐊᕐᔪᐊᑦ ᕿᓂᖅᑕᐅᒍᒪᒃᐸᑕ. 

ᑖᓐᓇ ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᑦ ᑭᓯᐊᓂ 

ᐃᑲᔪᕐᒪᒋᑦ ᑕᐃᒃᑯᐊ ᕿᓂᖃᑦᑕᕐᒪᑕ. 

 

ᓚᐃᓴᑖᕐᕕᑑᖕᒪᑦ ᓄᓇᕗᑦ ᒐᕙᒪᑦ. ᒥᓂᔅᑕᖃᐃ 

ᐅᖃᕈᓐᓇᖅᐳᖅ ᓚᐃᓴᑖᖅᑎᖃᑦᑕᕈᓐᓃᕋᔭᕋᑦᑎᒍᑦ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ. ᑕᐃᒃᑯᐊ ᕿᓂᕈᒪᔪᑦ, 

ᒐᕙᒪᒃᑯᓐᓂᑦ ᑮᓇᐅᔭᖏᓐᓂᑦ ᐊᑐᕈᒪᒃᐸᑕ, 

ᑕᐃᒪᐃᒍᓐᓇᖅᐲᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᑎᓯᕆᖅᑲᐅᔭᖓ 

ᓯᕗᓪᓕᕐᒥᒃ MOU ᓴᖅᑭᑦᑐᓐᓇᕐᒪᖔᒃᑯ ᑖᓐᓇ 

ᑐᓴᖅᑎᑦᑐᓐᓇᕋᔭᖅᑕᕋ ᖃᓄᐃᓕᖓᖕᒪᖔᑕ 

ᑕᐃᒃᑯᐊ MOU-ᒋᔭᐅᔪᑦ . 

 

ᑖᒃᑯᐊ ᑐᖁᖓᔪᓂᑦ ᕿᓂᕐᓂᐅᔫᒐᓗᐊᑦ ᑭᓯᐊᓂ 

ᕿᓂᕐᓂᑐᐃᓐᓇᐅᖃᑦᑕᖏᒻᒪᑕ ᑐᖁᖓᔪᓂᑦ 

ᑕᐅᕙᔅᓱᒪ ᓄᓇᐅᑉ ᖃᓄᐃᓕᖓᓂᖓᓂᓪᓗ 

ᐊᒻᒪᓗᑦᑕᐅᖅ ᑭᓱᑕᖃᕐᒪᖔᑦ 

ᖃᐅᔨᕙᓪᓕᐊᔾᔪᑎᒋᒻᒪᕆᒃᑲᑦᑎᒍᑦ. ᑖᒃᑯᐊ ᑮᓇᐅᔭᕗᑦ  

ᐊᑐᕋᓱᑐᐃᓐᓇᕐᓗᒋᑦ ᖃᐅᔨᒐᓱᓚᐅᕈᑦᑕ 

ᑕᐅᕙᔅᓱᒥᖓ ᖃᐅᔨᒐᔭᓚᐅᓐᖏᑕᑦᑎᓐᓂᑦ ᐊᒥᓱᓂᒃ 

ᖃᐅᔨᓯᒪᓕᕋᑦᑕ ᑕᐅᕙᔅᓱᒪ ᓄᓇᐅᑉ ᒥᒃᓵᓄᑦ.  

 

ᑮᓇᐅᔭᓂᒃ ᑐᒃᓯᕋᖅᓯᒪᓐᖏᑦᑐᒍᑦ ᒫᓐᓇ ᐊᒻᒪᑦᑕᐅᖅ 

ᐱᖃᑕᐅᔪᒪᔪᖃᖅᓯᒪᓇᓂ ᐊᐅᓚᔾᔪᑎᒃᓴᓂᑦ 

ᐊᒥᒐᖅᓯᒪᖃᑦᑕᓐᖏᑦᑎᓪᓗᒍ ᑕᕝᕙᓐᖓᑦ ᓄᓇᕗᒻᒥ 

ᐅᖃᐅᓯᕆᖅᑲᐅᔭᒃᑲ ᑕᐃᒃᑯᐊ ᐊᖏᖅᑕᐅᔭᕇᖅᓯᒪᔪᑦ 

ᐊᐅᓚᑦᑎᔾᔪᑎᒃᓴᑐᐃᓐᓇᑦᑎᓐᓃᓐᖔᖅᓯᒪᔪᑦ 

ᐊᑐᖃᑦᑕᕐᒪᑕ ᒐᕙᒪᑐᖃᒃᑯᓐᓂᑦ ᐊᐅᓚᑕᒻᒪᕆᐅᖕᒪᑦ 

ᑕᐅᕙᓐᓇ ᑕᐅᕙᔅᓱᒪ ᐱᓕᕆᐊᖑᓂᖓ. ᒫᓐᓇ 

ᑐᒃᓯᕋᖅᓯᒪᙱᑦᑐᒍᑦ ᑐᒃᓯᕋᕆᐊᖅᓴᕐᓗ ᐅᖃᖅᓯᒪᓇᑕ 

ᒐᕙᒪᒃᑯᑦ ᓯᓚᑖᓂ. 

 

ᐊᐱᖅᑯᓯᕆᒃᑲᓐᓂᖅᑕᖓᑦᑕ ᖃᔅᓯᖓᒃᑭᐊᖅ ᑕᐃᓐᓇ 

ᑮᓇᐅᔭᓂᑦ ᐊᑎᓕᐅᕋᔭᙱᒻᒪᖔᒃᑯ 

ᕿᓂᕈᑕᐅᔪᒪᔪᖅ, ᑖᓐᓇ ᕿᓂᕈᒪᔪᖃᒃᑲᓐᓂᖅᐸᑦ 

ᑕᒪᑐᒪᑦ ᓄᓇᕗᑦ ᐃᓗᐊᓃᑦᑐᓂᒃ ᖃᐅᔨᔭᕆᐊᖃᕋᑦᑕ 

ᑕᐃᓐᓇ ᐊᑎᓕᐅᒃᑲᓐᓂᓛᖅᑕᕋ ᕿᓂᕈᑕᐅᔪᒪᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎ, ᒥᔅᑕ ᓯᐊᓪ.  

 

ᐊᐱᖅᑯᑦ 705 - 3(3): ᑐᓴᐅᒪᔪᓕᕆᔨ 

ᒐᕙᒪᒃᑯᓐᓂᒃ ᐃᖅᑲᓇᐃᔮᖓ ᑭᓐᖓᕐᓂ 

(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᓯᕗᓕᖅᑎᒧᑦ ᐱᔾᔪᑎᓕᒃ ᑭᙵᕐᓂ ᒐᕙᒪᒃᑯᓐᓄᑦ 

ᐊᑯᓐᓂᖅᓱᖅᑎ ᖃᐅᔨᒪᔨᑕᕆᔭᐅᖃᑦᑕᖅᑐᖅ. 

ᖁᔭᓐᓇᒦᒃ. ᖃᖓ ᑕᐃᓐᓇ ᐃᓐᓄᒃᑕᐅᓂᐊᖅᐸ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᑯᓇᓱᕋᔮᖕᓂᓐᓂᐊ ᑖᒃᑯᐊ 

ᒐᕙᒪᓕᕆᔨᐅᒐᔭᖅᑐᑦ ᐊᒥᓲᖕᒪᑕ ᑕᐃᑲᓂ  

ᓄᓇᓕᖕᓂ ᐊᔾᔨᒌᙱᑦᑐᓂᒃ ᐃᓐᓄᒃᐸᓪᓕᐊᔪᑦ ᐊᒻᒪ 

ᐊᒥᓱᑦ ᐃᓄᖃᓕᕇᖅᖢᑎᒃ. ᑕᕝᕙᓂ ᓱᓕ 

ᐅᖃᖅᓯᒪᖏᖦᖢᓂ ᑖᓐᓇ ᐅᖃᐅᓯᕐᓂᒃ 

ᐱᓕᕆᐊᖑᕝᕕᐅᔪᖅ ᐊᐱᖅᓱᖅᑕᐅᓯᒪᓂᕐᒦᑦᑐᕉᖅ. 

ᑎᑎᕋᖅᓯᒪᔪᖁᑎᒃᑲ ᒪᓕᒃᖢᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᔅᓯᑦ 

ᓄᓇᓖᑦ ᓱᓕ GLO-ᖃᙱᓚᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐅᖃᖅᑳᕐᓗᒋᖅᑲᐃ ᓯᕗᓪᓕᕐᒥ 

ᖁᔭᓐᓇᒦᖅᑕᕋᓗᐊᕋ ᐊᐱᕆᖕᒪᖓ ᑖᔅᓱᒪ 

ᓂᕈᐊᖅᑕᐅᓯᒪᖃᑎᒋᔭᕋ. ᒐᕙᒪᒃᑯᓐᓄᑦ 

ᑐᖅᑲᕐᕕᐅᒐᔭᖅᑐᑦ ᑖᒃᑯᐊ 19 ᐱᔭᕇᖅᓯᒪᓕᖅᑐᑦ 

ᐊᒻᒪᓗ ᑖᒃᑯᐊ ᓱᓕ ᐃᓐᓄᒃᓯᒪᙱᑦᑐᑦ 6-ᖑᓪᓗᑎᑦ 

ᑕᕝᕙᓂ ᓄᓇᕗᒻᒥ ᓄᓇᓕᖕᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐊᐃᑉᐸᖓ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᐃᓐᓄᒃᑕᐅᔪᐃᓐᓇᐅᓂᖅᐹᑦ ᒐᕙᒪᐅᔪᒍᑦ ᐃᓂᕗᑦ 

ᐃᓱᓕᓚᐅᙱᓐᓂᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓐᓄᒃᑕᐅᕙᓪᓕᐊᓇᓱᒃᑐᑦ 

ᐊᔾᔨᒌᙱᑦᑐᒦᒻᒪᑕ ᐃᓚᖏᑦ 

ᐊᐱᖅᓱᖅᑕᐅᓂᐊᖅᓯᒪᔪᑦ ᐃᓚᖏᑦ ᐊᐱᖅᓱᖅᑕᐅᔪᑦ 

ᐊᒻᒪᓗ ᐃᓚᖏᑦ ᐅᑕᖅᑭᔪᑦ ᐊᒡᓚᒡᕕᒃᓴᒥᖕᓂᒃ 

ᐊᒡᓚᒡᕕᒃᓴᖃᙱᓐᓇᒥᒃ ᐅᑕᖅᑭᔾᔪᑎᖃᖅᑐᐃᑦ 

ᐊᒻᒪᓗ ᑕᒪᒃᑯᐊ ᐊᔾᔨᒌᙱᑦᑐᑦ ᐱᔾᔪᑎᐅᖕᒪᑕ. ᒫᓐᓇ 

ᐅᖃᕈᓐᓇᖏᑦᑐᖓ ᑕᒪᓐᓇ ᒐᕙᒪᒋᔭᕗᑦ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᓕᓚᐅᙱᓐᓂᖓᓂ 

ᐃᓐᓄᑐᐃᓐᓇᕆᐊᖃᕋᓗᐊᕐᒪᖔᑕ. ᑖᒃᑯᐊ 

ᐱᔾᔪᑎᒃᓴᐃᑦ ᐊᔾᔨᒌᙱᑑᖕᒪᑕ ᐃᓚᖏᓪᓗ 

ᐊᒡᓚᒡᕕᒃᓴᖃᙱᑦᑐᑦ ᐊᒻᒪ ᐊᐱᖅᓱᕇᖅᑕᐅᖏᑦᑐᑦ 

ᐃᓚᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᐊᐱᖅᑯᑦ 706 - 3(3): ᕿᒥᕐᕈᔭᐅᓂᖓ 

ᐱᕐᕈᓗᐊᕈᔾᔭᐅᔪᓂᑦ ᑕᐅᖅᓰᓂᕐᒧᑦ ᐃᑲᔫᑎᒃ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓲᑎᒃᑲ 

ᑐᕌᖅᑎᑦᑐᒪᔭᒃᑲ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᒥᓂᔅᑕ ᖃᐅᔨᒪᖕᒪᑦ ᐅᐱᕐᖔᖑᔪᖅ ᐊᐅᔭᕐᓗ 

ᒥᑦᑎᒪᑕᓕᖕᒥ ᐱᕈᔪᒃᑐᒻᒪᕆᐊᓘᖃᑦᑕᓚᐅᕋᑦᑕ ᓯᓚ 

ᐱᔾᔪᑎᒋᓪᓗᒍ ᐊᒻᒪᓗ ᐱᖁᑎᒋᔭᐅᔪᑦ 

ᐅᒥᐊᕆᔭᐅᔪᓪᓘᓐᓃᑦ ᐊᑭᑐᔪᒻᒪᕆᐊᓗᐃᑦ 

ᐊᓯᐅᔨᔭᐅᖃᑦᑕᖅᓯᒪᖕᒪᑕ. ᑖᒃᑯᐊ 

ᐱᕈᔪᖃᑦᑕᓚᐅᕋᑦᑕ ᓯᓈᓂᓗ ᐊᒻᒪᓗ ᑕᕝᕙᓂ 

ᓄᓇᑦᑎᓐᓂᓪᓚᑦᑖᖅ. 

 

ᑕᐃᒪ ᐅᓪᓗᑐᐃᓐᓇᐅᑎᓪᓗᒍ ᐅᓂᒃᑳᓚᐅᕋᒪ ᑕᒪᓐᓇ 

ᐃᓗᐊᙱᓕᐅᕈᑎᒋᓂᖅᐹᕆᖃᑕᐅᒐᑦᑎᒍᑦ 

ᒥᑦᑎᒪᑕᓕᖕᒥ ᑭᓱᖃᙱᑦᑎᐊᒻᒪᕆᒃᑲᑦᑕ 

ᐅᒥᐊᒧᓪᓘᓐᓃᑦ ᑕᕐᕆᕕᒍᑎᒃᓴᕐᒥᓗᕈᔪᖕᒥᒃ 

ᐱᑕᖃᓐᖏᑦᑎᐊᒻᒪᕆᖕᒪᑦ. ᑖᒃᑯᐊ ᑭᒡᒐᖅᑐᖅᑕᒃᑲ 

ᐊᒃᓱᒻᒪᕆᐊᓗᒃ ᓲᕐᓗ ᐱᕈᔪᖕᓇᖅᑐᒧᑦ 

ᑎᑭᑕᐅᔪᓐᓇᖃᑦᑕᕐᒪᑕ ᐸᕐᕆᔭᐅᑎᖃᓐᖏᑦᑎᐊᕋᑦᑕ 

ᒥᑦᑎᒪᑕᓕᖕᒥ. 

 

ᐅᓇ ᓯᕗᓪᓕᖅᐹᒥᒃ ᐊᐱᕆᔪᒪᔪᖓ, ᐅᖃᖅᑎᑦᑎᔨ, 

ᒥᓂᔅᑕᐅᖅᑲᐃ ᐊᖏᕈᓐᓇᖅᐹᖓ. ᑕᐃᒃᑯᐊ 

ᐊᓯᐅᔨᖃᑦᑕᓚᐅᖅᑐᑦ ᓯᓈᖓᓂᓪᓗ ᐱᖁᑎᑦ 

ᐅᓄᖅᑐᒻᒪᕆᐊᓗᐃᑦ ᐊᓯᐅᔨᔭᐅᓚᐅᖅᑐᑦ ᐊᒻᒪᓗ 

ᐊᐅᔭᖅ ᐊᓯᐅᔨᔭᐅᖃᑦᑕᓚᐅᖅᑐᑦ, ᑕᐃᒃᑯᐊᖃᐃ 

ᐊᓯᐅᔨᖃᑦᑕᓚᐅᖅᑐᑦ ᒐᕙᒪᒃᑯᑦ ᐱᕈᔪᒃᑐᓄᑦ 

ᐃᑲᔫᑎᓄᑦ ᐱᓇᓱᒡᕕᐅᔪᓐᓇᕐᕕᖁᑎᖏᑎᒍᑦ 

ᐱᓇᓱᖃᑕᐅᔪᓐᓇᕐᓂᐊᖅᐳᑦ ᐊᓯᐅᔨᓚᐅᖅᑕᒥᖕᓂᒃ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒡᓗ ᑖᓐᓇ ᒥᔅᑐ ᐃᓄᒃ 

ᐊᐱᖅᓱᖅᑐᖅ ᑕᒪᑐᒥᖓ ᑕᒪᓐᓇᐃᓛᒃ 

ᐱᕕᒡᔪᐊᕆᔭᐅᖃᑦᑕᒻᒪᕆᖕᒪᑦ ᓄᓇᕘᒥ ᐊᑭᑐᔫᑎᓂᒃ 

ᐊᓯᐅᔨᔪᖃᕌᖓᑦ. ᑐᒃᓯᕋᐅᑎᑦᑎᓐᓂᒃ ᐱᑕᓕᒃ ᑕᐃᒃᑯᐊ 

ᐃᑲᔪᕈᓐᓇᖅᑐᑎᒃ ᓄᓇᓕᖕᓂ ᐊᕙᑎᓕᕆᔨᐅᔪᑦ 

ᑐᒃᓯᕋᕈᒪᔪᖃᕌᖓᑦ. 
 

ᑖᒃᑯᐊ ᑐᒃᓯᕋᐅᑎᑦ ᓴᓇᔭᐅᔭᕌᖓᑕ 

ᑎᑎᕋᖅᑕᐅᔭᕌᖓᑕᐃᓛᒃ ᑕᒪᐅᓐᖓ 

ᐊᒡᓚᒡᕕᖕᒧᐊᖅᑕᐅᖃᑦᑕᕐᒪᑕ ᑕᕝᕙᓐᖓᓪᓗ 

ᕿᒥᕐᕈᔭᐅᓪᓗᑎᒃ ᑖᒃᑯᐊ ᒪᓕᒐᒃᓴᓕᐊᕆᓯᒪᔪᑦ 

ᐊᖏᖅᑕᐅᓯᒪᔪᑦ ᑕᕝᕙᓂ ᐃᒡᓗ ᒪᓕᒃᑕᐅᓪᓗᑎᒃ 

ᑕᐃᒃᑯᐊ ᑮᓇᐅᔭᓂᑦ ᐱᔪᓐᓇᕐᒪᖔᑕ ᐊᒻᒪ ᑖᒃᑯᐊ 

ᑮᓇᐅᔭᐃᑦ ᑐᒃᓯᕌᖑᔪᑦ ᐃᓱᖃᖅᐸᒃᑐᑎᒃ ᑕᒪᐅᓐᖓ 

$10,000-ᒧᑦ ᐊᑐᓂ ᐃᓱᖃᕈᓐᓇᖅᑎᑕᐅᓪᓗᑎᒃ. ᑕᐃᒪ 

ᐊᖏᖅᓯᒪᒐᑦᑕ ᑐᒃᓯᕋᕈᓐᓇᖅᑐᑦ ᑭᓇᑐᐃᓐᓇᖅ. ᑕᐃᓐᓇ 

ᐊᐱᖅᑯᓯᕆᔭᖓ ᐊᖏᖅᓯᒪᔭᕗᑦ, ᑭᓯᐊᓂ 

ᐊᖏᖅᑕᐅᓐᖏᑲᓪᓚᖕᓂᖅᐸᑕ ᐱᕕᒃᓴᖃᖅᑎᒃᑲᓐᓂᕐᒥᔪᑦ 

ᕿᒥᕐᕈᔭᐅᒃᑲᓐᓂᕐᓗᑎᒃ ᑖᔅᓱᒧᖓ ᒥᓂᔅᑕᒧᑦ 

ᑐᖏᓕᐅᔪᒧᑦ ᑕᕝᕙᓐᖓᑦ 

ᐊᖏᖅᑕᐅᓪᓚᑦᑖᕈᓐᓇᖅᓯᖕᒪᖔᑦ 

ᐊᖏᖅᑕᐅᓪᓚᑦᑖᕋᔭᖅᑐᖅ ᐅᕝᕙᓘᓐᓃᑦ ᐋᒡᒑᖅᑕᐅᓂᖓ 

ᐃᓱᖃᓕᕋᔭᖅᑐᖅ. ᐊᖏᖅᑕᐅᓐᖏᑦᑕᕌᖓᒥᒃ 

ᐱᒋᐊᒃᑲᓐᓂᐊᕐᔪᒡᕕᖃᕈᓐᓇᖃᑦᑕᖅᑐᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᑕᐃᔅᓱᒪᓂ 2005-

ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 

ᑐᓐᖓᕕᒃᑯᑦ ᐱᓕᕆᖃᑎᒌᒃᖢᑎᒃ 

ᑕᑯᓇᓚᐅᖅᓯᒪᖕᒪᑕ ᐊᖑᓇᓱᒃᑎᓄᑦ ᐃᑲᔫᑎᑦ 

ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖔᑕ ᐅᕝᕙᓘᓐᓃᑦ 

ᑐᓴᖅᑕᐅᔪᓐᓇᕐᒪᖔᑕ. ᑕᐃᑲᓂ 

ᐊᑐᓕᖁᔭᐅᒐᔭᓐᖑᐊᖅᑐᓂᑦ ᐃᓚᒋᔭᐅᓚᐅᖅᓯᒪᖕᒪᑦ 

ᐅᓂᒃᑳᓕᐊᖏᓐᓂ ᐱᓯᒪᔭᐃᓐᓇᕆᖅᑰᖅᑕᓯ, 

ᐅᖃᖅᓯᒪᑦᑎᐊᖅᖢᓂ ᓇᓗᓇᐃᖅᓯᒪᓪᓗᓂ ᑖᒃᑯᐊᒎᖅ 

ᑐᓐᖓᕕᒃᑯᓪᓗ ᓄᓇᕗᑦ ᒐᕙᒪᒃᑯᓪᓗ 

ᐱᓕᕆᖃᑎᒌᑦᑎᐊᒃᑲᓐᓂᕋᓱᒋᐊᖃᕋᓗᐊᕐᒪᑕ 

ᓴᖅᑭᑦᑎᓪᓗᑎᒃ ᐊᐅᓚᑦᑎᓗᑎᒡᓗ 

ᑲᔪᓯᑎᑦᑎᓪᓗᑎᒡᓗ ᐃᑲᔫᑕᐅᔪᓐᓇᕐᓂᐊᖅᑐᓂᑦ 

ᐊᖑᓇᓱᒃᑎᓄᑦ ᐱᕈᔪᒃᑐᖃᖅᑎᓪᓗᒍ 

ᐊᓯᐅᔨᔪᖃᖅᑎᓪᓗᒍᓘᓐᓃᑦ. ᒥᓂᔅᑐ 

ᐅᖃᐅᑎᓚᐅᖅᑎᒍᑦ ᖃᓄᐃᓘᖅᓯᒪᓕᖅᐱᓯ ᑖᔅᓱᒧᖓ 

ᐊᑐᓕᖁᔭᐅᓚᐅᖅᓯᒪᔪᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᒃᑯᐊ ᑭᓱᑐᐃᓐᓇᐃᑦ 

ᐊᐅᓚᔾᔭᒋᐊᕌᖓᑕ ᓄᓇᕗᒻᒥᐅᓄᑦ ᑐᕌᖓᔪᑦ 

ᑕᕝᕙᓐᖓᑦ ᐊᕙᑎᓕᕆᔨᒃᑯᓐᓂᒃ ᐱᒋᐊᓕᕌᖓᑦ ᑖᒃᑯᐊ 

ᑐᓐᖓᕕᒃᑯᑦ ᐱᓕᕆᖃᑎᒋᑦᑎᐊᖏᓐᓇᖃᑦᑕᕋᑦᑎᒍᑦ 

ᑭᓱᑐᐃᓐᓇᐃᑦ ᐱᓪᓗᒋᑦ. ᑕᐃᒪ ᑕᒪᑐᒧᖓ ᐱᕈᔪᖕᓂᕐᒧᑦ 

ᑮᓇᐅᔭᖅᑕᖃᐃᓐᓇᕐᒪᑦ ᑕᒫᓂ $80,000-

ᒦᓚᐅᖅᓯᒪᔫᒐᓗᐊᑦ ᓄᖑᖃᑦᑕᓐᖏᓗᐊᕐᒪᑕ ᑕᒫᓂ 

$40,000-ᒦᑐᐃᓐᓇᓕᖅᓯᒪᖕᒪᑕ ᒫᓐᓇ, ᑭᓯᐊᓂ 

ᐊᓯᒃᑲᓐᓂᐊᒍᑦ ᑕᒪᒃᑯᓄᖓ ᐱᕈᔪᖕᓂᕐᒧᐊᖓᔪᒥᒃ 

ᐱᑕᖃᒃᑲᓐᓂᐊᕐᔪᒃᑲᓗᐊᕆᓪᓗᓂ. ᑖᒃᑯᐊ ᑐᓐᖓᕕᒃᑯᑦ 

ᐱᓕᕆᖃᑎᒋᑦᑎᐊᖏᓐᓇᖅᑕᕗᑦ 

ᐊᐅᓚᔾᔭᒃᑐᖃᕐᓂᐊᓕᕌᖓᑦ. ᑕᒪᑐᒧᖓᑐᐊᒍᓐᖏᑦᑐᖅ 

ᐱᕈᔪᖕᓂᕐᒧᑦ ᐊᓯᖏᓐᓄᓪᓗ ᐱᓕᕆᐊᑦᑎᓐᓄᑦ ᑕᕝᕙᓂ 

ᐊᕙᑎᓕᕆᔨᒃᑯᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 

ᑐᒡᓕᐊ ᐃᓚᒋᐊᕈᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏᒃᑎᔩ. ᐊᐱᖅᑯᑎᒐᖃᐃ 

ᑐᑭᓯᓇᓐᖏᓗᐊᕋᑖᕐᒪᑦ, 

ᐊᐱᖅᑯᑎᒋᕋᑖᖅᑰᔨᔭᕋᓗᐊᓐᓄᑦ ᐊᐱᕆᒃᑲᓐᓂᕈᒪ 

ᒪᒥᐊᑉᐸᒌᖅᐳᖓ. ᐊᐱᕆᓇᓱᖅᑲᐅᒐᓗᐊᖅᐳᖓ ᓄᓇᕗᑦ 

ᑐᓐᖓᕕᒃᑯᑦ, ᑐᓐᖓᕕᒃᑯᓪᓗ ᒐᕙᒪᒃᑯᓪᓗ, ᓄᓇᕗᑦ 

ᒐᕙᒪᒃᑯᑦ, ᐅᑯᓂᖓ ᐊᑐᓕᖁᔨᓯᒪᔪᓂᒃ 

ᓴᖅᑭᑦᑎᓚᐅᖅᓯᒪᖕᒪᑕ. ᐊᐱᕆᓇᓱᖅᑲᐅᔪᖓ ᐅᖃᖅᑏ, 

ᐅᑯᐊ ᐊᑐᓕᖁᔭᐅᓚᐅᖅᑐᑦ ᖃᓄᐃᓕᐅᖅᓯᒪᓕᖅᐱᓯᐅᒃ 

ᑲᔪᓯᑎᓯᒪᓕᖅᐱᓯᐅᒃ ᐊᑐᓕᖅᑎᓯᒪᓕᖅᐱᓯᐅᒃ? 

ᖁᔭᓐᓇᒦᒃ ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᒃᑎᔩ. ᒫᓐᓇ ᐱᓯᒪᓐᖏᓐᓇᒃᑭᑦ ᓇᓕᐊᒃ 

ᐊᑐᓕᖅᓯᒪᖕᒪᖔᑕ ᓇᓗᓇᐃᔭᐃᑦᑎᐊᖅᓯᒪᔪᓂᒃ ᓇᓕᐊᒃ 

ᐊᑐᖅᑐᑦ, ᓇᓕᐊᒃ ᐊᑐᓕᖅᓯᒪᓐᖏᓚᑦ 

ᐃᒪᐃᓕᐅᖅᓯᒪᔪᓂᒃ ᐱᓯᒪᓐᖏᓐᓇᒪ ᑖᓐᓇ 

ᐊᐱᖅᓱᖅᑐᖅ ᐅᑎᕐᕕᒋᔪᓐᓇᖅᐸᕋ ᑖᒃᑯᐊ ᓇᓕᐊᒃ 

ᐊᑐᖅᐸᓪᓕᐊᓯᒪᖕᒪᖔᑕ ᑖᒃᑯᑎᒎᓇᖅ ᑎᑎᖅᓯᒪᔪᑎᒍᑦ. 

ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐊᖅᑎ ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 707 - 3(3): ᐃᓄᐃᑦ ᐃᑦᑕᕐᓂᓴᓂᕐᓂᑦ 

ᐸᐸᑦᑎᔨᒃᑯᑦ ᐱᓕᕆᖃᑎᒌᒍᑕᐅᓂᖓᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓂᕈᐊᖅᑕᐅᖃᑎᒋᓯᒪᒃᑲ ᑕᐃᒃᑯᐊ ᐊᐱᖅᓱᖅᑎᓪᓗᒋ 

ᐊᐱᖅᑯᑎᒃᓴᖃᓕᐊᓪᓚᖕᒥᒐᒪ ᑖᔅᓱᒧᖓ 

ᒥᓂᔅᑕᒋᔭᐅᔪᒧᑦ ᐃᑦᑕᕐᓂᓴᓕᕆᔨᒃᑯᓐᓄᖅᑲᐃ, 

ᓄᑕᐅᓐᖏᑦᑐᓄᑦ. ᐊᓐᓄᕌᖃᑎᒪ ᑕᐃᓐᓇ 

ᑎᒍᒥᐊᖅᑕᖓ. 

 

ᐅᖃᖅᑎᒃᑎᔩ, ᐅᓇ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ 

ᑕᐃᒃᑯᓂᖓ ᕿᓂᖅᑎᓪᓗᒋᑦ ᐅᒥᐊᕐᔪᐊᕕᓂᑐᖃᕐᒥᒃ 

ᑐᑭᓯᐅᒪᑦᑎᐊᕈᓐᓃᖅᑲᐅᒐᒪ ᑖᓐᓇ ᒥᓂᔅᑕᒧᑦ 

ᓇᓗᓇᐃᑦᑎᐊᕆᒍᓐᓇᖅᐹ ᓄᓇᕗᑦ ᐊᖏᕈᑖᑕ 

ᐃᓗᐊᓐᓂ. ᓄᓇᑖᕈᑎᐅᑉ ᐃᓗᐊᓂ, ᑖᒃᑯᐊ 

ᐃᑦᑕᕐᓂᓴᕐᓄᑦ ᓇᐅᑦᑎᖅᓱᖅᑎᑦᑎᔩᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᐱᓕᕆᖃᑎᖃᕆᐊᖃᖅᐸ 

ᐅᕝᕙᓘᓐᓃᑦ ᑕᐃᒃᑯᐊ ᐊᖏᖅᑎᑕᐅᓐᖏᒃᑲᓗᐊᕈᑎᒃ 

ᑖᒃᑯᐊ ᐱᔪᓐᓇᐅᑎᒥᒃ ᖃᐃᑦᑎᔪᓐᓇᖅᐸᑦ. ᑖᓐᓇ 

ᑐᑭᓯᐊᓪᓚᓚᐅᕐᓚᒍ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᖅᑎᔩ. ᖁᔭᓐᓇᒦᒃ ᖁᔭᓐᓇᒦᒃᑕᐅᖅ 

ᐊᓐᓄᕌᖃᑎᒪ ᐊᐱᕆᓐᖑᐊᑕᖅᓯᓐᓇᕐᒪᖓ. ᐄ ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ ᑕᒪᒃᑯᓂᖓ 

ᐱᑐᖃᓕᕆᓂᕐᒥᒃ ᓄᓇᓐᖑᐊᓕᕆᓂᕐᒥᒃ 

ᐊᓯᖏᓐᓂᒡᓗ, ᑕᒪᑐᒧᖓ ᐱᓕᕆᔭᕆᐊᖃᓕᕌᖓᑦᑕ 

ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᖅᓱᖅᑏᑦ ᑕᒪᒃᑯᐊ 

ᐱᑐᖃᓕᕆᓂᕐᒥᒃ ᕿᓂᕐᓂᕐᒥᒃ ᐱᓕᕆᓂᕐᒥᒡᓗ 

ᖃᐅᔨᒋᐊᒃᑲᓐᓂᕐᓂᕐᒥᒡᓗ ᑕᐃᒃᑯᐊ 

ᐱᓕᕆᐊᖃᓲᖑᖕᒪᑕ ᐱᓕᕆᖃᑎᒋᓲᕆᒐᒃᑎᒍ. ᐄ, 

ᑖᒃᑯᐊ ᐱᓕᕆᖃᑎᒋᖃᑦᑕᖅᑕᕗᑦ ᑕᒪᑐᒧᖓ 

ᑐᓴᖅᑎᑉᐸᒃᑐᑎᒍᓗ ᐊᖏᖃᑎᒋᕙᒃᑐᑎᒍᓪᓗᐊᖅ 

ᐱᓕᕆᖃᔪᖃᕐᓂᐊᓕᕌᖓᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4761 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓇ 

ᑐᑭᓯᔪᒪᓗᐊᕐᖑᐊᖅᖢᒍ ᓄᓇᑖᕈᑎ ᑖᒃᑯᐊ 

ᐊᖏᕈᑏᑦ ᒪᓕᒐᓪᓚᕆᐅᖕᒪᑕ. 

 

ᐅᖃᖅᑎᑦᑎᔩ ᐅᐊᑦᑎᐊᖅ ᓂᕈᐊᖅᑕᐅᖃᑎᒋᓯᒪᔭᕋ 

ᐊᐱᖅᓱᖅᑎᓪᓗᒍ ᐱᔪᓐᓇᐅᑎᒥᒃ 

ᑐᓂᓯᓐᖏᑦᑐᓐᓇᖅᐲᑦ, ᐃᒪᓐᓇ ᐊᐱᕆᖕᒪᑕ 

ᑭᐅᖅᑲᐅᒐᕕᑦ ᐋᒃᑲᒎᑦ ᑐᓂᓯᔪᓐᓇᖅᑐᑎᒡᒎᖅ 

ᐱᔪᓐᓇᐅᑎᒥᒃ. ᐅᖃᖅᑎᑦᑎᔩ, ᐅᓇᖃᐃ ᐅᖃᖅᑐᖅ 

ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᖅᓱᖅᑏᑦ 

ᐃᑦᑕᕐᓂᓴᕐᓄᑦ ᑖᒃᑯᓇᓂ ᐅᖃᕐᕕᖃᖏᑦᑐᖅ, 

ᐱᕕᖃᖏᑦᑐᖅ ᑕᐃᒪᓐᓇᖃᐃ ᐅᖃᖅᐳᕐᖓᐃᑦ 

ᐅᖃᖅᑎᑦᑎᔩ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᒃᑯᐊ ᐱᓕᕆᖃᑎᒋᔭᕗᑦ 

ᑭᒃᑯᑐᐃᓐᓇᐃᑦ NTI-ᑰᒃᐸᑕ, Inuit Heritage 

Trust-ᖑᒃᐸᑕ ᐱᓕᕆᖃᑎᒋᑦᑎᐊᕋᓱᖃᑦᑕᕋᑦᑎᒍᑦ 

ᑭᑭᓐᓇᑎᒍᓗ. ᐄ., ᑖᒃᑯᐊ 

ᐱᔪᓐᓇᕐᓂᖃᖅᑎᑉᐸᖕᒥᔭᕗᑦ 

ᐱᕕᒃᓴᖃᖅᑏᓐᓇᖅᐸᖕᒥᔭᕗᑦ, ᑭᓯᐊᓂ ᑕᐃᒃᑯᐊ 

ᐊᖏᖅᑕᐅᔾᔪᑏᑦ ᐋᒃᑳᖅᑕᐅᔪᓐᓇᖅᑐᓪᓘᓐᓃᑦ 

ᐊᑎᓕᐅᒐᒃᓴᑦ ᐊᑎᓕᐅᖃᑦᑕᕋᒃᑭᑦ 

ᑖᒃᑯᓄᖓᑑᓐᖏᑦᑐᖅ ᕿᓂᕐᓄᑦ ᑕᐅᕙᓂ 

ᕿᓂᕐᓂᕐᓄᑦ. ᑕᒫᓂ ᓄᓇᕘᒥ 

ᑕᐃᒪᐃᑦᑐᓕᕆᓂᓕᒫᒧᑦ ᐊᓯᖏᓐᓄᓪᓗ 

ᐱᑐᖃᓕᕆᕈᔪᖕᓂᕐᓄᑦ. ᐄ, ᑖᒃᑯᐊ 

ᐱᓕᕆᖃᑎᒋᖃᑦᑕᕆᐊᖃᕋᑦᑎᒍᑦ ᑕᐃᒫᒃ 

ᐱᓕᕆᖃᑎᒋᕙᒃᑕᕗᑦ ᐊᒻᒪᑦᑕᐅᖅ 

ᐋᔩᖃᑎᒋᔭᐅᕙᒃᑐᑎᒃ ᐊᖏᖅᑕᐅᔪᖃᕆᐊᖃᕐᒪᖔᑦ 

ᐊᖏᖅᑕᐅᒐᔭᓐᖑᐊᖏᒻᒪᖔᓪᓘᓐᓃᑦ, 

ᑕᐃᒪᓕᖓᔪᓂᒃ ᐱᑕᖃᖃᑦᑕᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊ ᑭᖑᓪᓕᖅᐹᓪᓗ, ᒥᔅᑕ ᑕᐹᔾᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᐊᒻᒪᓗ 

ᖁᔭᓐᓇᒦᒃ ᑕᐃᒃᑯᐊ 

ᐃᒃᐱᒋᔭᐅᓐᖑᐊᑕᖅᓯᓐᓇᕐᒪᑕᐃᓛᒃ ᑕᒪᒃᑯᐊ 

ᐱᓕᕆᖃᑎᒋᕙᒃᑕᕗᑦ. 

 

ᐃᒪᓐᓇ ᐅᖃᖅᑐᖅᑲᐃ, ᐅᖃᖅᑎᑦᑎᔩ, ᐅᓇ 

ᑭᐅᔾᔪᑎᒋᖅᑲᐅᔭᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ 

ᑖᒃᑯᐊ ᐱᔪᓐᓇᐅᑎᒥᒡᒎᖅ ᑐᓂᓯᔪᓐᓇᕐᓂᐊᕐᒪᑦ 

ᐊᑎᓕᐅᕈᓐᓇᖅᑐᖅ 

ᐊᑎᓕᐅᖁᔭᐅᓐᖏᒃᑲᓗᐊᕈᓂᓘᓐᓃᑦ. ᐅᓇ 

ᑐᑭᓯᐊᓂᒍᒪᒐᓗᐊᖅᖢᒍ ᑕᐃᒃᑯᐊ 

ᐋᔩᖃᑎᒋᓲᕆᕕᓯᐅᒃ Inuit Heritage Trust 

ᑕᒪᒃᑯᓂᖓ ᐊᖏᔪᕐᔪᐊᓂᒃ ᐱᔪᓐᓇᐅᑎᓂᒃ, ᓲᕐᓗ 

ᐱᔪᓐᓇᐅᑎᒥᒃ ᑐᓂᓯᓚᐅᖏᓐᓂᕐᓂ ᑕᐃᒃᑯᐊ 

ᐅᖃᐅᓯᖏᑦ ᐃᒃᐱᖕᓇᖅᐸᑦ ᐅᕝᕙᓘᓐᓃᑦ 

ᐅᖃᕋᓗᐊᖅᐸᑕ ᐃᓱᒪᒍᕕᑦ ᐃᒃᑯᐊᓕ 

ᐊᑐᖅᑰᓐᖏᑦᑐᑦ ᑐᓂᓯᑐᐃᓐᓇᕈᓐᓇᖅᐲᑦ? 

ᑕᐃᒪᓐᓇᖃᐅᓇᐃᑦ ᐅᖃᖅᑐᕐᖓᐃᑦ ᐅᖃᖅᑎᑦᑎᔩ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᔾᔪᒃ. 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒫᒃ ᐅᖃᓐᖏᑦᑐᖓ, ᑕᐃᒫᒃ 

ᐃᓱᒪᓐᖏᑦᑐᖓ. ᑕᐃᒃᑯᐊ ᐊᑎᓕᐅᒐᒃᓴᑦ 

ᓴᖅᑭᒃᑲᔭᓐᖏᒻᒪᑕ ᐊᖏᖅᑕᐅᓐᖏᑉᐸᑕ ᑖᒃᑯᓄᖓ 

ᐱᓕᕆᔨᖁᑎᒋᔭᑦᑎᓐᓄᑦ ᑕᒪᑐᒥᖓ, ᓴᖅᑭᑉᐸᑕ 

ᐊᖏᒐᒃᓴᑦ ᐊᑎᓕᐅᕆᐊᖃᓕᖅᐸᑕ 

ᐊᖏᖅᑕᐅᓯᒪᔪᓂᒃ. ᑕᐃᒃᑯᐊ ᐱᑕᖃᓕᖅᐸᑕ 

ᐊᑎᓕᐅᕋᔭᖅᑕᒃᑲ. ᑭᓯᐊᓂ, ᓴᖅᑭᒃᑲᔭᓐᖏᒻᒥᖕᒪᑕ 

ᐊᖏᖅᑕᐅᖏᑦᑕᕆᐊᖃᖅᑑᔮᖅᐸᑕ ᑖᒃᑯᓇᓐᖓᓪᓗ 

ᑲᑎᖃᑎᒌᖑᔪᓂᒃ ᓱᖕᒪ ᐊᖏᖅᑕᐅᖏᔾᔪᑎᖏᓐᓂᒃ 

ᑕᑯᑎᑕᐅᒐᔭᕆᓪᓗᖓ. ᓱᖁᑕᐅᓐᖏᑦᑐᖅ, 

ᖃᓄᐃᓐᖏᑦᑐᖅ ᐊᐅᓚᑕᕗᑦ ᐱᓕᕆᕕᐅᒐᓗᐊᖅᐸᑦ. 

ᖃᐃᑦᑎᔭᐅᑐᐊᕈᒪ, ᐄ, ᐊᑎᓕᐅᕈᓐᓇᕋᔭᖅᑕᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᓇᓄᓕᖕᒧᑦ, 

ᒥᔅᑕ ᓂᖏᐅᖓᓐ.  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 708 - 3(3): ᑭᕙᓪᓕᕐᒥ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖃᖅᑎᑦᑎᓐᕐᒧᑦ 

ᑳᓐᑐᕌᒃ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᕆᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ. 

 

ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, 

ᑭᕙᓪᓕᕐᒥᐅᑦ ᐃᓚᖏᓂᒃᑯᐊ 

ᐋᓐᓂᐊᕕᓕᐊᕆᐊᖃᖃᑦᑕᕐᒪᑕ ᖃᓪᓗᓈᑦ 

ᓄᓇᖓᓐᓄᑦ, ᐅᐃᓂᐸᒡᒧᓪᓗ. ᑕᐃᑲᓂ 

ᐃᓚᖏᓂᒃᑯᐊ ᐊᑕᐅᓈᖅᑐᐋᓘᖃᑦᑕᒻᒪᑕ 

ᑐᔪᒻᒥᕕᒻᒦᖃᑦᑕᕈᓐᓇᒻᒪᑕ ᑳᓐᑐᕌᖓ 

ᖃᓄᐃᓕᖓᕙᐃᓐᓇ ᑐᕌᖓᔪᖅ ᑕᒪᑐᒧᖓ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐋᓐᓂᐊᖃᕐᓂᖏᑦᑐᓕᕆᔨᒃᑯ ᒥᓂᔅᑕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓪᓇᒦᒃ 

ᐅᖃᖅᑏ. ᑕᐃᓐᓇ ᑳᓐᑐᕌᖓ ᑐᓐᓂᖅᑯᑕᐅᓯᒪᔪᖅ 

ᐃᐳᕈ 1, 2013-ᒥ ᐱᖓᓱᓄᓪᓗ ᐊᕐᕌᒍᓄᑦ 

ᐊᑐᖅᑕᐅᓂᐊᖅᖢᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᐲᑕᓴᓐ ᑭᐅᒐᕕᑦ. 

ᑐᔪᕐᒥᕕᖃᕐᖢᓂ ᐋᓐᓂᐊᕕᓕᐊᖅᑐᓄᑦ 

ᐊᑐᖅᑕᐅᔪᒃᓴᓂᒃ ᐊᑲᕐᕆᔮᕈᑎᓪᓚᕆᐊᓘᖃᑦᑕᖅᑐᖅ. 

 

ᑖᓐᓇᖃᐃ 

ᐊᐱᕆᓴᕋᐃᓐᓂᖅᓴᐅᔾᔫᒥᒋᐊᖃᓚᐅᖅᑕᕋᓗᐊᕋ 

ᐃᖅᑲᐃᑎᑕᐅᖏᓐᓇᐅᔭᕋᒪ ᐊᒻᒪᓗ  

ᐊᑲᐅᓐᖏᓕᐅᕈᑎᖃᑦᑐᑕ ᑭᖑᕙᓗᐊᖅᖢᑕ 

ᐊᐱᕆᖃᑦᑕᕋᑦᑕ ᑕᐃᒪᐃᖃᑕᐅᒋᓪᓗᖓ. 

 

>>ᐃᓪᓚᖅᑐᑦ 

 

ᑖᓐᓇ ᒥᓂᔅᑕ ᐋᖅᑭᒋᐊᖅᓯᔪᓐᓇᖅᐹ ᑳᓐᑐᕌᓂᒃ 

ᐃᖏᕐᕋᑦᑎᑕᐅᑦᑎᐊᖃᑦᑕᕐᓂᐊᕐᒪᑕ ᑕᐃᒃᑯᐊ 

ᐋᓐᓂᐊᕕᓕᐊᖅᑐᑦ ᐊᒻᒪᓗ 

ᑐᔪᕐᒥᕕᒻᒦᑦᑕᕆᐊᖃᖃᑦᑕᓐᖏᓪᓗᑎᒃ ᑕᐃᒃᑯᐊ 

ᑕᐅᓄᖓ ᐋᓐᓂᐊᕕᓕᐊᖅᑐᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᑕᐃᓕᒪᔪᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᒥᔅᑕ ᓂᖏᐅᖓᓪᓗ ᐊᐱᕆᒻᒪᑦ ᑕᒪᑐᒥᖓ. 

ᑕᐃᓐᓇ ᐋᓐᓂᐊᕕᓕᐊᖅᑐᓄᑦ ᓇᔪᖅᑕᐅᖃᑦᑕᖅᑐᖅ 

ᑲᒪᒋᖃᑦᑕᖅᑕᕗᑦ ᐊᒻᒪᓗ ᐃᓛᓐᓂᓚᐅᓱᖓᖅ 

ᐃᓂᒃᑭᐅᓗᐊᖅᐸᒃᖢᑎᒃ, 

ᑕᐃᒪᓐᖓᓕᒫᕌᓘᓐᖏᑦᑑᒐᓗᐊᖅ. ᑭᓯᐊᓂ 

ᐅᔾᔨᕈᓱᐃᓐᓇᕋᓱᖃᑦᑕᖅᑐᒍᑦ ᖃᓄᐃᓕᖓᒻᒪᖔᖅ. 

 

ᐱᔭᕐᓂᖏᑦᑐᕈᓘᒻᒪᑦ ᖃᔅᓯ ᑕᐅᓄᖓ 

ᐋᓐᓂᐊᕕᓕᐊᕆᐊᖃᖃᑦᑕᕐᒪᖔᑕ 

ᖃᖓᑐᐃᓐᓇᑦᑎᐊᖅ. ᑭᓯᐊᓂ ᐅᔾᔨᖅᓱᑦᑎᐊᕋᓱᑦᑕᕗᑦ 

ᖃᓄᖅ ᐊᐅᓚᓂᖃᒻᒪᖔᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᓵᕋᕕᑦ. ᐃᓚᖏᑦ 

ᑕᐃᒃᑯᐊ ᓂᕈᐊᖅᑎᒃᑲ ᓯᓂᑦᑕᕐᕕᒻᒦᑦᑕᕆᐊᖃᕌᖓᒥᒃ 

ᐊᒻᒪᓗ ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, 

ᐱᔨᑦᑎᕈᑎᓂᒃ 

ᐊᑐᐃᓐᓇᕈᖅᑎᑕᐅᓯᒪᔭᕆᐊᖃᖅᑑᒐᓗᐊᓂᒃ  

ᐊᑐᖅᑎᑕᐅᖃᑦᑕᖏᒻᒪᑕ. ᑕᐃᓐᓇ ᑳᓐᑐᕌᒃ 

ᕿᒥᕐᕈᓇᒃᑕᐅᑦᑎᐊᕈᓐᓇᖅᐹ 

ᐃᑲᔪᖅᑕᐅᑦᑎᐊᖃᑦᑕᕈᓐᓇᕐᓂᐊᕐᒪᑕ ᑕᐃᒃᑯᐊ 

ᑐᔪᕐᒥᕕᓐᓃᑎᑕᐅᖃᑦᑕᖅᑐᑦ 

ᐃᑲᔪᖅᑕᐅᑦᑎᐊᖃᑦᑕᕐᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᑕᐃᓕᒪᔪᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒃᑯᐊ ᐋᓐᓂᐊᕕᓕᐊᖅᑐᑦ 

ᑐᔪᕐᒥᕕᒻᒦᑦᑐᓐᓇᖅᑐᑦ ᐊᒻᒪᓗ ᑕᐃᑲᓂ 

ᑐᔪᕐᒥᕕᒻᒦᒃᑲᓗᐊᖅᑎᓪᓗᒋᑦ 

ᐃᑲᔪᖅᑕᐅᖏᓐᓇᕆᐊᓖᑦ ᑐᔪᕐᒥᕕᒻᒥ ᑲᒪᔨᐅᔪᓄᑦ. 

ᒪᑯᐊ ᐃᖅᑭᐊᓐᖑᐃᔭᐅᑏᑦ ᑕᒪᒃᑯᐊ 

ᓴᖅᑭᔮᖅᑎᑕᐅᖃᑦᑕᖅᑐᑦ ᑕᒪᕐᒥᒃ 

ᐊᑐᖅᑕᐅᒋᐊᓕᐅᒐᓗᐊᑦ 

ᑐᔪᕐᒥᕕᒻᒦᑦᑎᑕᐅᒐᓗᐊᖅᐸᑕ. 

 

ᐊᑲᐅᓐᖏᓕᐅᕈᑎᑕᖃᒻᒪᖔᖅ ᑕᐃᒃᑯᐊ ᓯᐊᓛᒃᑲ 

ᑎᓕᓂᐊᖅᐸᒃᑲ ᑕᒪᓐᓇ ᖃᐅᔨᒋᐊᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 709 - 3(3): ᓄᓇᕗᒻᒥ 

ᐃᒻᒥᓃᖅᑕᐃᓕᓂᕐᒧᑦ ᐅᐸᓗᖓᐃᔭᐅᑦ 

ᐸᕐᓇᐅᑎᒡᓗ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐊᐱᖅᑯᑎᒋᔪᒪᔭᕋ 

ᐃᒻᒥᓃᖅᑕᐃᓕᒪᓂᕐᒧᑦ ᑐᕌᖓᔪᖅ. ᑖᒃᑯᐊ 

ᐃᑲᔪᖅᑎᒋᔭᐅᓪᓚᕆᖃᑦᑕᖅᑐᑦ. 

 

ᐊᐱᖅᑯᑎᒋᔭᐅᖃᑦᑕᖅᑐᖅ ᐃᓱᒪᓕᕆᓂᕐᒥᒃ 

ᐱᔾᔪᑎᓕᒃ, ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒪ  

ᓯᕗᓪᓕᐅᔾᔭᐅᓂᖓᓂᒃ ᐅᖃᐅᓯᖃᕈᓐᓇᖅᐹ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᑕᐃᓕᒪᔪᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᐊᓕᐊᑦ. 

ᑕᒪᑐᒥᖓ ᐊᕐᕌᒍᒥ ᐊᕐᕌᓂᓗ 

ᐅᖃᐅᓯᕆᓚᐅᖅᑕᕗᑦᑕᐅᖅ. ᐊᔪᓕᕈᑎᖃᖅᑐᓄᑦ 

ᐱᓕᕆᕕᒃᓴᒥᒃ ᐊᓯᐊᓅᖅᓯᒪᓕᖅᑐᒍᑦ. 

ᐆᑦᑐᕋᐅᑎᓕᕆᓚᐅᖅᑐᒍᑦ ᐃᖃᓗᑦᑑᑦᑎᐊᒥ 

ᐃᖏᕐᕋᔫᒥᒃ. ᓱᓕ ᑕᒪᓐᓇ 

 

ᐃᓱᒪᓕᕆᕕᒻᒥ ᐊᑲᐅᓯᓴᕐᕕᒻᒥ ᒪᑐᐃᖅᓯᓚᐅᖅᑐᒍᑦ 

ᑕᒫᓂ ᐃᖃᓗᓐᓂ ᒪᐃᒥ ᖁᔭᓐᓇᒦᖅᖢᒋᑦ ᑕᐃᒃᑯᐊ 

ᑮᓇᐅᔭᖃᖅᑎᒋᓚᐅᖅᑕᕗᑦ ᐊᒻᒪᓗ 

ᒪᑐᐃᖅᓯᔪᒪᒻᒥᔪᒍᑦ ᑲᖏᖅᖠᓂᕐᒥ ᐊᒻᒪᓗ 

ᐃᖃᓗᑦᑑᑦᑎᐊᒥ. ᓱᓕ ᕿᒥᕐᕈᕙᓪᓕᐊᕙᕗᑦ 

ᖃᐅᔨᔭᐅᓚᐅᖅᑐᑦ 

ᑲᔪᓯᒋᐊᕈᑎᒋᒃᑲᓐᓂᕐᓂᐊᖅᑐᑎᒍᓗ. ᐃᒡᓗᓂᒃ 

ᒪᑭᑕᕙᒌᖅᑐᓂᒃ ᐊᑐᕈᒪᔪᒍᑦ 

ᐋᖅᑭᒋᐊᒃᑲᓐᓂᑐᐃᓐᓇᕐᓗᑎᒃᑯ 

ᐃᓱᒪᓕᕆᕝᕕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐅᓚᔾᔭᐃᔪᖅᑕᖃᕐᓂᐊᖅᑎᓪᓗᒍ 

ᖃᐅᔨᓴᖅᑕᐃᔪᐃᓐᓇᐅᖃᑦᑕᕆᐊᖃᒻᒪᑕ,  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᒥᖃᐃ ᐱᒋᐊᖅᑎᑦᑎᓯᒪᓕᖅᐱᓯ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᐊᑐᓕᖅᑎᑦᑎᕙᓪᓕᐊᓂᕐᒥᒃ 

ᑲᑎᒪᔨᕋᓛᑦ ᒫᓐᓇ ᐊᐅᓚᔾᔭᐃᒋᐊᓐᓂᕐᒧᑦ 

ᐸᕐᓇᐅᑎᓄᑦ ᕿᒥᕐᕈᔨᒃᓴᒥᒃ ᐱᓇᓱᓕᖅᑐᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᔾᔨ 

2014-ᖑᓕᖅᐸᑦ ᑖᓐᓇ 

ᑭᖑᓪᓕᖅᐹᖅᓯᐅᑎᒋᔭᐅᓂᐊᕐᒪᑦ ᐊᒻᒪᓗ 

ᑐᓐᖓᕕᒃᑯᓐᓂᒃ ᐃᕿᓯᒥᐊᖅᑎᒃᑯᓪᓗ 

ᐸᓖᓯᒃᑯᓪᓗᖃᐃ ᐃᖅᑲᓇᐃᔭᖃᑎᒋᕙᖏᑦ ᑕᒪᓐᓇ 

ᐱᔾᔪᑎᖏᓪᓗᒍ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓄᓇᕗᑦ ᒐᕙᒪᒃᑯᑦ ᐊᓯᖏᓪᓗ ᑕᒪᒃᑯᓂᖓ 

ᐱᓕᕆᔨᐅᖃᑦᑕᖅᑐᑦ ᑲᑎᒪᖃᑎᒋᓚᐅᖃᑦᑕᖅᑕᕗᑦ 

ᐊᒻᒪᓗ ᒪᐃᒥ ᑲᑎᒪᖃᑎᒋᓵᓚᐅᖅᖢᒋᑦ. ᓄᑖᒥᒃ 

ᓴᖅᑭᑦᑐᖃᕌᖓᑦ ᒪᓕᒐᓕᐅᕐᕕᒻᒥ 

ᐅᓂᒃᑳᖃᑦᑕᕐᓂᐊᖅᑐᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 710 - 3(3): ᑕᒪᑉᑕ ᐊᒻᒪ ᓇᒻᒥᓂᖅ 

ᐃᒡᓗᖁᑎᖃᖅᑐᑦ ᓇᒻᒥᓂᕐᓗ 

ᐱᓕᕆᕕᖁᑎᖃᖅᑐᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ ᑖᑉᓱᒪ ᑕᒪᑉᑕᒧᑦ  

ᐸᕐᓇᕐᓂᐅᑉ ᐃᓗᐊᓄᑦ ᐊᐱᕆᓂᐊᕋᒪ 

ᐊᔪᖅᓴᓗᐊᖁᔨᓐᖏᓐᓂᕆᓚᐅᕐᒪᑦ. ᑖᒃᑯᐊ 

ᐃᓱᒪᒋᔭᐅᒐᓗᐊᖅᐹᑦ ᓇᒻᒥᓂᖅ ᐃᒡᓗᖃᖅᑐᐃᑦ 

ᐊᒻᒪᓗ ᓇᒻᒥᓂᖃᖅᑐᕋᓛᑦ ᐱᓕᕆᕕᓐᓂ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᖅᐸᕋᓗ ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ 

ᐊᐱᕆᒻᒪᑦ. ᑖᓐᓇ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᒪᑭᒪᓂᕐᒧᑦ ᑐᕌᖓᔪᖅ ᐸᕐᓇᐅᑎ ᐃᓗᓕᖃᒻᒪᑦ 

ᐊᒥᓱᓂᒃ ᖃᓄᖅᑑᕈᑎᓂᒃ ᐃᓗᓕᖃᖅᖢᓂ ᑕᒪᒃᑯᐊ 

ᐊᔪᖅᓴᓗᐊᕈᑎᐅᔪᑦ 

ᑕᐃᒪᐃᑦᑐᓐᓃᖅᐹᓪᓕᕈᓐᓇᕐᒪᖔᑕ. ᐊᔾᔨᒌᓐᖏᑦᑐᓂᑦ 

ᐃᓗᓕᓕᒃ ᓄᓇᓖᑦ ᓇᕈᕐᕕᐅᓪᓗᑎᒃ 

ᑎᒍᓯᕝᕕᐅᖃᑦᑕᓚᐅᕐᒪᑕ ᐃᓱᒪᒋᔭᖏᓐᓂᒃ 

ᖃᓄᐃᑦᑐᓂᒃ ᐃᓗᓕᖃᓐᓂᐊᕐᒪᖔᑦ. 

 

ᑕᒪᒃᑯᐊᑦᑕᐅᖅ ᐃᒡᓗᑭᒃᓴᕐᓂᖅ ᐱᓪᓗᒍ ᐅᓇᑦᑕᐅᖅ 

ᐊᖏᓂᖅᐸᐅᑎᐅᓚᐅᓐᖑᐊᓚᐅᕐᒥᒻᒪᑦ 

ᐃᖅᑲᓇᐃᔮᖅᑖᕋᓗᐊᕌᖓᒥᒃ ᐃᒡᓗᖃᖅᑎᓪᓗᒋᑦ 

ᐊᑭᑦᑐᕆᐊᖃᑦᑕᕐᓂᖓ ᐃᒡᓗᒧᑦ ᐊᑭᓕᕆᐊᓕᒃ ᑖᓐᓇ 

ᐊᑭᑦᑐᐊᕈᑎᖃᑦᑕᕐᓂᖓ ᑕᒪᓐᓇ 

ᑐᓴᖅᑕᐅᑦᑎᐊᒻᒪᕆᓚᐅᕐᒪᑦ ᑕᐃᒪ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᐋᖅᑮᒋᐊᖅᓯᒪᓕᖅᐳᑦ 

ᑕᒪᑐᒥᖓ ᑕᐃᑲᓐᖓᑦ 

ᐅᖃᐅᓯᐅᖃᑦᑕᓚᐅᖅᑐᓂᑦᑕᐅᒃ ᒪᓕᒃᖢᑎᒃ ᐊᒻᒪ 

ᐊᓯᖏᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᑖᒃᑯᐊ 

ᓯᕗᓕᖅᑎᐅᑉ ᐊᒻᒪᓗ ᒥᓂᔅᑑᖃᑎᖏᑕ 

ᐸᕐᓇᒃᓯᒪᒻᒪᔾᔪᒃ ᐊᖏᕐᓂᖓ ᒪᓕᒃᖢᒍ. ᑖᓐᓇᓕ 

ᑕᐃᒃᑯᐊ ᐆᒻᒪᖅᑯᑎᓄᑦ ᐊᑭᒋᔭᐅᖃᑦᑕᖅᑐᑦ 

ᑲᒪᒋᔪᓐᓇᕆᕙᓯᖃᐃ? ᐊᑭᑦᑐᖅᐸᓪᓕᐊᔫᔮᕆᔭᐅᒻᒪᑦ  

ᐃᓚᖏᓐᓂᒃ ᓲᕐᓗ ᐊᔪᖅᓴᓗᐊᖅᑕᐃᓕᓂᕐᒧᑦ 

ᐊᑦᑑᒪᒻᒥᒻᒪᑦ ᓄᓇᕗᑦ ᐃᓗᐊᓂ. ᑕᒪᓐᓇᑦᑕᐅᖅ 

ᑲᒪᒋᔪᓐᓇᕆᕕᓯᐅᒃ ᒥᓂᔅᑑᓂᖅᐱᑦ 

ᓯᕗᓕᐅᖅᑎᐅᓂᖅ ᐃᓗᐊᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᒪᑭᒪᓂᖅ ᐸᕐᓇᐅᑎᓕᕆᔨᐅᔪᒥᒃ ᒥᓂᔅᑕᐅᔫᑉ 

ᐊᑖᓃᒻᒪᑦ. ᑕᕝᕙᓂ ᑕᐃᓐᓇ ᐅᖃᐅᓯᐅᓯᒪᒻᒪᖔᑦ 

ᖃᐅᔨᒪᓐᖏᑕᕋ, ᖃᐅᔨᒪᒐᔭᕐᒥᔪᖅ ᒥᓂᔅᑕᐅᔪᖅ 

ᑖᔅᓱᒥᖓ ᑲᒪᔪᖅ ᐃᓗᐊᓂ 

ᐅᖃᐅᑕᐅᓯᒪᔪᒥᓂᐅᒻᒪᖔᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᑉᓱᒧᖓ 

ᓯᕗᓕᖅᑎᒧᑦ ᓯᕗᓕᐅᖅᑎᐅᒻᒪᑦ 

ᐅᖃᓪᓚᖃᑎᒋᖃᑦᑕᖅᓯᒪᔭᒃᓴᕆᒐᓗᐊᖅᐸᐃᑦ ᑕᒪᓐᓇ 

ᒪᑭᑕᓇᓱᐊᕐᓂᖅ ᐊᑭᑦᑐᓗᐊᖅᑎᑦᑕᐃᓕᓂᖅ 

ᐅᕝᕙᓘᕝᕙ ᐅᖃᓪᓚᖃᑎᒋᖃᑦᑕᓐᖏᑕᐃᑦ? ᑖᓐᓇ 

ᑕᒪᐃᓐᓄᑦ ᐊᑦᑑᒪᒐᓗᐊᕐᒪᑦ, ᐃᒻᒪᖄ 

ᐅᖃᓪᓚᖃᑎᒋᔪᒫᓕᖅᐸᐃᑦ 

ᐅᖃᓪᓚᖃᑎᒋᓚᐅᓐᖏᓐᓂᕈᓂ, ᐆᒻᒪᖅᑯᑏᑦ 

ᐊᑭᖏᑦᑕᐅᖅ ᑖᒃᑯᐊ ᐃᑲᔪᕆᐊᓖᑦ ᓄᓇᕗᒥᐅᓂᒃ 

ᐅᖃᐅᑎᓯᒪᒐᑦᑎᒍ ᐊᑭᑦᑐᕆᐊᓗᐊᖅᑕᐃᓕᓂᕐᒧᑦ 

ᑲᒪᓇᓱᒃᑐᒍᑦ ᐃᓕᔅᓯᓐᓂ ᐃᑲᔪᕈᒪᓪᓗᑕ. 

ᐅᖃᖃᑎᒋᓚᐅᓐᖏᓐᓂᕈᓐᓂ  

ᐅᖃᖃᑎᒋᔪᓐᓇᕐᓂᐊᖅᐱᐅᒃ ᑕᒪᑐᒥᖓ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇᐃᓛᒃ ᑭᓱᑐᐃᓐᓇᐃᑦ ᑮᓇᐅᔭᒧᑦ 

ᐊᑭᑐᓗᐊᕈᔾᔨᓇᖅᑐᒧᑦ ᐃᓗᐊᓃᑦᑐᑦ 

ᐊᑦᑐᐊᓂᖃᖅᑐᓂᓛᒃ ᐃᓗᐊᓃᒻᒪᑕ ᑕᐃᑦᑐᒪ 

ᒪᑭᒪᓂᖅ ᐸᕐᓇᐅᑎᐅᑉ. ᑕᐅᕗᖓ ᓯᕗᓂᒃᓴᑦᑎᓐᓄᑦ 

ᐱᓕᕆᐊᖑᓂᐊᖅᑐᖅ ᑖᒃᑯᓇᓐᖓᑦ 

ᐋᖅᑭᒃᑕᐅᓯᒪᓕᕇᖅᑐᑦ ᐃᓗᐊᓂ 

ᐱᓕᕆᐊᖑᓂᐊᖅᑐᑦ ᐊᑐᓕᖅᑎᑕᐅᕙᓪᓕᐊᓇᓱᑦᑐᑦ. 

ᒫᓐᓇ ᐊᔾᔨᒌᓐᖏᑦᑐᑦ ᐅᖃᐅᑎᐅᖃᑦᑕᕐᒪᑕ ᐊᒻᒪᓗ 

ᖃᓄᖅ ᑕᒪᒃᑯᓂᖓ ᓲᕐᓗ ᑲᒪᑦᑎᐊᕐᓂᕐᒥᒃ 

ᐊᑐᓗᐊᖁᓇᑕ ᑕᒪᒃᑯᓂᖓ 

ᐊᑭᑐᖅᐸᓪᓕᐊᖃᑦᑕᖅᑐᓂᒃ ᐊᔾᔨᒌᓐᖏᑦᑐᓂᖏᓛᒃ 

ᐃᓗᓕᖃᖅᖢᓂ. ᑖᒃᑯᐊ ᐱᓕᕆᐊᖑᓕᖅᑐᑦ ᐃᓗᐊᓂ 

ᐊᑐᓕᖅᑎᑕᐅᓇᓱᐊᖅᑐᑦ ᑖᔅᓱᒪ ᒪᑭᒪᓂᖅ 

ᐸᕐᓇᐅᑎᐅᔫᑉ ᐃᓗᐊᓃᑦᑐᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. 

ᑲᑎᒪᔾᔪᑎᒃᓴᑦᑎᓐᓂ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 

8. ᑎᑎᖅᑲᓄᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. 

ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑦ ᑐᒃᓯᖃᐅᑏᑦ. 11. ᐊᑎᓕᐅᖅᓯᒪᔪᑦ 

ᑐᒃᓯᖃᐅᑎᓄᑦ ᑭᐅᔾᔪᑏᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᐃᓱᒪᖅᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᐃᑦ 

ᐊᓯᖏᓐᓂᓪᓗ. 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅ 

ᐅᒡᔪᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 394 - 3(3): 

ᓇᑦᑎᓕᒻᒥᐅᑐᑦ ᐃᓕᓐᓂᐊᕈᑎᓄᑦ ᑭᓐᖒᒪᔭᐃᑦ 

(ᐅᒡᔪᒃ) 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᑕᐃᒪ ᓴᖅᑭᑎᑦᑎᒍᒪᔪᖓ 

ᑎᑎᖅᑲᐅᓯᐊᕆᓚᐅᖅᑕᕐᓂᒃ ᑭᖑᕚᖃᓕᐅᖅᑏᑦ 

ᐅᖃᐅᓯᓕᕆᔨᒃᑯᑦ. ᑖᒃᑯᐊ ᑲᑐᔾᔨᖃᑎᒌᑦ 

ᐃᑲᔪᖅᑕᐅᒍᒪᒻᒪᑕ ᒪᑭᑉᐸᓪᓕᐊᑎᑦᑎᒍᒻᒪᑕ  

ᑕᒪᒃᑯᓂᖓ ᓴᓐᖏᓕᖅᑎᑦᑎᑉᐹᓪᓕᒐᓱᒃᑐᑎᓪᓗ 

ᓇᑦᑎᓕᒻᒥ ᐅᖃᐅᓯᕐᒥᒃ. 

 

ᓈᒻᒪᒃᓯᑉᐸᑦ ᑕᐃᒪ ᐊᐱᖅᑯᑎᖃᕐᓂᐊᖅᑐᖓ 

ᑕᒪᑐᒪᐅᑉ ᒥᒃᓵᓄᑦ ᐅᖃᐅᓯᓕᕆᓂᕐᒧᑦ 

ᐃᓕᓂᐊᕈᑎᒃᓴᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᔪᓯᓗᑕ. 14. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. ᒥᔅᑕ 

ᐅᓲᑖᐱᒃ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 054 - 3(3): ᑎᒃᑯᐊᖅᓯᓂᖅ 

ᐊᑲᐅᓐᖏᓕᐅᖅᑕᐃᓕᔪᓕᕆᓂᕐᒧᑦ ᑲᒥᓴᓇᒥᒃ 

- ᖃᐅᔨᒃᑲᐃᒍᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑎ, ᖃᐅᔨᒃᑲᐃᕗᖓ ᐱᖓᔪᐊᓐᓂ ᐆᒥᖓ 

ᐱᒋᐊᖅᑎᑦᑎᓛᕋᒪ ᓯᑎᐱᕆ 11, 2013-ᖑᓕᖅᐸᑦ: 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑭᒡᒐᑐᖅᑐᒧᑦ ᖁᑦᑎᑦᑐᒧᑦ ᒪᓕᒐᓕᐅᖅᑎᒃᑯᑦ 

ᐱᖁᔨᒐᔭᕐᒪᑕ ᑲᒥᓴᓇᒧᑦ ᓄᓇᕗᒥ ᑖᓐᓇ 

ᐃᖅᑲᖅᑐᐃᔨ J. E. Ted Richard 

ᑎᒃᑯᐊᖅᑕᐅᖁᓪᓗᒍ 

ᐊᑲᐅᓐᖏᓕᐅᖅᑕᐃᓕᔪᓕᕆᓂᕐᒧᑦ ᑲᒥᓴᓇᐅᓂᕐᒧᑦ 

ᓄᓇᕗᒥ, ᐱᒋᐊᕐᓗᓂ ᓯᑎᐱᕆ 10, 2013-ᒥ. 

 

ᐅᖃᖅᑎ, ᓈᒻᒪᒃᓯᑉᐸᑦ ᑕᐃᒪ 

ᐊᖏᖅᑕᐅᒍᒪᓂᐊᖅᑐᖓ ᑕᒪᓐᓇ ᐱᒋᐊᖅᑎᑕᕋ 

ᐱᓕᕆᐊᕆᔭᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

14. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. 

ᑕᑯᓐᓇᕋᓱᒋᖅᑲᐅᒐᒪ ᑖᒃᑯᓂᖓ ᐃᓵᑦᑐᓂᒃ. 

ᒪᒥᐊᓇᖅ. 15. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒋᑦ 

ᒪᓕᒐᒃᓴᐃᑦ. 16. ᐱᖁᔨᕗᖔᕈᑏᑦ. ᒥᔅᑕ ᐅᓲᑖᐱᒃ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎ, 

ᒫᓐᓇ ᐊᖏᖅᑕᐅᒍᒪᔪᖓ ᑖᓐᓇ ᐱᖁᔨᕗᖔᕈᑎᒐ 

ᐱᓕᕆᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐊᖏᖅᑕᐅᒍᒪᒻᒪᑦ ᐱᖁᔨᕗᖔᒥᓂᒃ 

ᐱᓕᕆᐊᖃᕈᒪᓪᓗᓂ ᐅᓪᓗᒥ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕆᑦ, ᒥᔅᑕ ᐅᓲᑖᐱᒃ. 

 

ᐱᒋᐊᖅᑎᑕᖅ 054 - 3(3): ᑎᒃᑯᐊᖅᓯᓂᖅ 

ᐊᑲᐅᓐᖏᓕᐅᖅᑕᐃᓕᔪᓕᕆᓂᕐᒧᑦ ᑲᒥᓴᓇᒥᒃ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

 

(ᑐᓵᔨᑎᒍᑦ) ᐃᒪᐃᒻᒪᑦ, ᐃᓚᖓᓃᑦᑐᖅ 24 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᒪᓕᒐᕐᒥ ᐅᖃᖅᓯᒪᒻᒪᑦ 

ᑲᒥᓴᓇᐅᔪᖅ ᑎᒃᑯᐊᖅᑕᐅᖃᑦᑕᕐᒪᑦ ᓄᓇᕗᑦ 

ᑲᒥᓴᓇᖓᓄᑦ ᐱᖁᔨᕗᖔᖅᓯᒪᑎᓪᓗᒋᑦ 

ᒪᓕᒐᓕᐅᖅᑎᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ 

ᐃᓕᔭᐅᓯᒪᓂᐊᕐᓗᓂ ᐱᑦᑎᐊᕐᓂᓕᒫᖓᓄᑦ; 

 

ᐊᒻᒪᓗ ᐃᒪᐃᒻᒪᑦ ᑎᒃᑯᐊᖅᓯᓂᖅ ᑖᒃᓱᒥᖓ ᐅᓪᓗᒥ 

ᐃᓱᓕᒻᒪᑦ ᑎᒃᑯᐊᖅᑕᐅᓯᒪᓚᐅᖅᑐᖅ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐊᐅᓚᑦᑎᔩᑦ 

ᑲᑎᒪᖃᑎᒌᑦᑐᓕᕆᔨᒃᑯᓪᓗ ᐱᓕᕆᐊᖃᖅᓯᒪᒻᒪᑕ 

ᑖᒃᓱᒥᖓ ᓂᕈᐊᖅᓯᒪᓪᓗᑎᒃ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐸᕐᓇᒃᓯᒪᒻᒪᑕ 

ᐱᖁᔨᓂᕐᒧᑦ ᑎᒃᑯᐊᖅᓯᓂᕐᒧᑦ ᑖᒃᓱᒥᖓ 

ᐃᓂᒋᔭᐅᓂᐊᖅᑐᒥᒃ; 

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐲᓪᓗᓂ ᑭᒡᒐᑐᖅᑐᖅ 

ᖁᑦᑎᑦᑐᒧᑦ, ᒪᓕᒐᓕᐅᖅᑎᒃᑯᑦ ᐱᖁᔨᕗᑦ ᑲᒥᓴᓇᒥᒃ 

ᓄᓇᕗᒻᒧᑦ ᐃᖅᑲᖅᑐᐃᔨ J. E. Ted Richard 

ᑎᒃᑯᐊᖅᑕᐅᖁᓪᓗᒍ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4767 

ᐊᑲᐅᓐᖏᓕᐅᖅᑕᐃᓕᔪᓕᕆᓂᕐᒧᑦ ᑲᒥᓴᓇᐅᓂᕐᒧᑦ 

ᓄᓇᕗᒻᒥ ᐱᒋᐊᕐᓗᒍ ᓯᑎᐱᕆ 10, 1013-ᒥ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ. 

ᓈᒻᒪᒃᓴᖅᑐᓕᒫᑦ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ, ᐊᒻᒪᓗ ᐅᐱᒋᕙᕗᑦ ᒥᔅᑕ ᐅᕆᓵᑦ ᑖᕙᓂ 

ᐃᒃᓯᕚᖅᑐᖅ. 

 

>>ᐸᑦᑕᑐᖅᑐᑦ 

 

ᑲᔪᓯᓗᑕ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᔅᑕ ᐃᐊᓕᐊᑦ. 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ, ᒪᓕᒐᒃᓴᖅ 32, 40, 68, 

ᐊᒻᒪᓗ 69, ᒥᓂᔅᑕᐅᑉ ᐅᖃᐅᓯᖓ 299-3(3), ᒥᔅᑕ 

ᓂᖏᐅᖓᓐ ᐃᒃᓯᕙᐅᑕᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᖅᑐᒥᓄᑦ 20-

ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᐳᒍᑦ. 

 

ᐃᖅᓱᒃᑏ.  

 

>>ᓄᖅᑲᑲᐃᓐᓇᖅᑐᑦ 15:24ᒥ ᑲᔪᓯᒃᑲᓂᖅᑐᑎᓪᓗ 

15:40ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑳ ᐊᒻᒪ ᐅᓐᓄᓴᒃᑯᑦ 

ᓄᓇᕗᒻᒥᐅᑕᐃᑦ ᑕᐅᑐᕋᓐᓈᖅᑐᐃᑦ 

ᑲᑎᒪᔨᑐᐃᓐᓇᖅᑎᒍᑦ ᑲᑎᒪᓂᐊᓵᖅᑎᓪᓗᑕ. 

ᑐᙵᓱᑦᑎᐊᕆᔅᓯᑑᖅ. ᒫᓐᓇ ᑲᑎᒪᓂᖅ ᑖᓐᓇ 

ᐱᒋᐊᖅᑎᒍᒪᓕᖅᑐᒍ. ᑲᑎᒪᑎᓪᓗᑕ ᑲᑎᒪᑐᐃᓐᓇᕐᒥ 

ᑖᒃᑯᐊ ᐱᓕᕆᐊᕆᔭᒃᓴᒫᓂᐊᕋᑦᑎᒍᑦ ᐱᖁᔭᒃᓴᖅ 32 

ᐊᒻᒪ 40, ᑮᓇᐅᔭᖅ ᐊᑐᖅᑕᐅᔪᒪᔪᐃᑦ 

ᓈᓴᐅᑎᖃᖅᑐᖅ 68 ᐊᒻᒪ 69 ᐊᒻᒪ ᒥᓂᔅᑕ  

ᐅᖃᐅᓯᒥᓂᐊ ᓈᓴᐅᑎᖃᖅᑐᖅ 299-3(3). 

ᑲᑎᒪᔨᕋᓛᓪᓕ ᑕᒪᑐᒧᖓ ᖃᓄᖅ ᐃᓱᒪᖃᖅᐸᑦ? 

ᒥᔅᑕ ᐊᐅᐸᒃᓗᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᑉ ᐅᖃᐅᓯᖓ 299-

3(3) ᐅᖃᐅᓯᕆᒍᒪᔭᕗᑦ. ᑖᒃᑯᐊ ᐱᒋᐊᕐᓂᐊᕋᑦᑎᒍᑦ 

ᐱᐊᓂᒃᐸᑦ ᒥᓂᔅᑕᐅᑉ ᐅᖃᐅᓯᕕᓂᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᑲᑎᒪᔨᐅᖃᑎᒃᑳ ᐊᖏᖃᑎᒌᒃᐱᑕ ᑖᓐᓇ ᒥᓂᔅᑕ 

ᐅᖃᐅᓯᕆᓚᐅᖅᓯᒪᓂᑯᐊ 299-3(3) 

ᓯᕗᓪᓕᐅᑎᔪᒪᓪᓗᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐊᖓᔪᖅᑳᑉ ᐅᖃᐅᓯᖓ 299 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᖅᐳᑦ $100 ᒥᓕᐊᓂᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ 

ᐊᖏᖃᑎᒌᒍᓐᓇᖅᐱᑖ ᑖᓐᓇ ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑕᑉᑑᓇ ᐊᒻᒪ 

ᐃᖅᑲᓇᐃᔭᖅᑎᒋᔭᖏᑦ ᑕᑲᓄᖓ 

ᐊᐱᖅᓱᖅᑕᐅᕕᒻᒨᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ, 

ᐃᖅᑲᓇᐃᔭᖅᑎᑎᓪᓗ. ᐃᖅᓱᒃᑏ, ᐃᑲᔪᓚᐅᒃᑭᑦ 

ᑕᑲᓄᖓ ᐅᖃᓪᓚᖕᓂᐊᖅᑐᐃᑦ 

ᐃᒃᓯᕙᐅᑕᕆᓂᐊᖅᑕᖏᓐᓄᑦ. 

 

ᖁᔭᓐᓇᒦᒃ, ᐃᖅᓱᒃᑏ ᐊᒻᒪ ᖁᔭᓐᓇᒦᒃ ᑖᒃᑯᐊ 

ᒥᓂᔅᑕ ᑕᑉᑑᓇ ᑕᕝᕙᓃᖃᑎᒋᓂᐊᖅᑕᑎᓪᓗ. 

ᖃᐅᔨᒪᔪᐃᓐᓇᐅᑦᑎᐊᖁᓪᓗᑕ, ᓯᕗᓪᓕᖅᐹᒥ ᐃᒻᒪᖄ 

ᒥᓂᔅᑕ ᑕᑉᑑᓇ, ᑖᒃᑯᐊ ᑕᕝᕙᓃᖃᑎᒋᔮᒃᑭᒃ 

ᑭᓇᒃᑰᒻᒪᖔᑎᒃ ᑐᑭᓯᑎᑲᐃᓐᓇᓚᐅᖅᑎᒍᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑕᓕᖅᐱᓐᓂ, 

ᐊᖓᔪᖅᑳᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ, 

ᒥᔅᑕ ᐱᐅᕆᐅᓪ ᐊᒻᒪᓗ ᓴᐅᒥᓐᓂᑦ,  

ᐃᒃᓯᕙᐅᑕᕆᔭᐅᔪᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ, ᐄᔩᓐ ᓚᐃᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᑖᒃᑯᐊᓗ 

ᑕᕝᕙᓃᖃᑎᒌᔮᒃᑭᒃ ᑐᙵᓱᑦᑎᐊᖁᕙᕗᑦ ᑕᕝᕗᖓ 

ᑲᑎᒪᓂᕆᔭᑦᑎᓐᓄᑦ. ᐊᖏᖅᑕᐅᓂᕆᖅᑲᐅᔭᕗᓪᓗ 

ᐱᔾᔪᑎᒋᓪᓗᒍ ᒫᓐᓇ ᑲᔪᓯᒍᓐᓇᖅᓯᕗᑎᑦ 

ᐅᒃᑯᐃᓯᔾᔪᑎᒋᓂᐊᖅᑕᓐᓂ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᖃᑎᒋᔭᐅᔪᓐᓇᕋᕕᑦ 

ᑖᒃᑯᐊ ᐅᖃᐅᓯᕆᓚᐅᖅᓯᒪᔭᒃᑲ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐱᔾᔪᑎᒋᓪᓗᒋᑦ $100 

ᒥᓕᐊᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᐱᓚᐅᖅᓯᒪᒐᑦᑕ. ᑕᐃᒪ ᐃᑲᔪᕈᓐᓇᕐᓂᐊᕋᑦᑕ ᒥᔅᑕ 

ᓚᐃᓯ ᐊᒻᒪᓗ ᒥᔅᑕ ᐱᐅᕆᐅᓪ ᐱᓕᕆᖃᑎᒋᓗᒋᑦ.  

 

ᑖᒃᑯᐊ ᑮᓇᐅᔭᖅᑖᕈᑎᒋᓚᐅᖅᑕᕗᑦ 

ᐅᖃᐅᓯᕆᓚᐅᖅᑕᓐᓂ ᐅᓂᒃᑳᕈᑎᒋᓚᐅᖅᓯᒪᔭᒃᑲ 

ᑖᒃᑯᓄᖓ ᑎᑎᕋᖅᓯᒪᔪᒃᑯᓪᓗ ᐅᖃᐅᓯᒃᑯᓪᓗ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᒪᓐᓇ 

ᑮᓇᐅᔭᖃᑦᑎᐊᕈᓐᓇᖁᓪᓗᒋᑦ 

ᐃᒡᓗᑖᖅᑎᑕᐅᓂᐊᖅᑎᓪᓗᒋᑦ ᓄᓇᕗᒻᒥᐅᑦ.  

 

ᑕᐃᒪ ᐅᖃᓚᐅᕋᑦᑕ ᑕᕝᕙᓂ ᑲᑎᒪᕕᐅᑉ ᐃᓗᐊᓂ 

ᓄᓇᓕᓗᑦᑖᑦ ᐃᒡᓗᑭᔅᓴᖃᑦᑕᕐᒪᑕ ᓄᓇᕗᒻᒥ ᑭᓯᐊᓂ 

ᐊᔾᔨᒌᓗᑦᑖᖅᑐᒥ ᐃᒃᐱᒍᓱᙱᒃᑲᓗᐊᖅᖢᑎᑦ. 

ᐊᕐᕌᒍᓂᑦ ᖁᓕᐅᓯᒪᔪᓂᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᔾᔨᒌᓐᖏᑐᓂᒃ ᑕᐃᒪᓐᓇ 

ᐃᒡᓗᑖᖅᑎᒃᓯᒐᓱᖃᑦᑕᖅᓯᒪᕗᑦ ᓄᑖᓂ. ᐱᓗᐊᖅᑐᒥᒃ 

ᑕᒪᒃᑯᐊ ᐃᒡᓗᑖᕆᐊᖃᖅᑐᑦ. 

 

ᑕᐃᒃᓱᒪᓂ ᓄᓇᕗᒻᒥ ᐱᒋᐊᓕᓵᖅᑎᓪᓗᒍ ᑕᐃᒪᓐᓇ 

ᖃᓄᑐᐃᓐᓇᖅ ᐱᓇᓱᐊᓚᐅᖅᓯᒪᒐᑦᑕ 

ᐃᒡᓗᑖᖅᑎᒃᓯᓂᕐᒧᑦ ᐊᑲᐅᔪᒥᒃ ᐊᔾᔨᒌᑎᒃᓯᒐᓱᒃᑐᑕ 

ᓄᓇᓕᖕᓂᒃ ᑕᐃᒪᓐᓇ ᐊᑲᐅᓈᖅᑎᑕᐅᔪᓐᓇᖁᓪᓗᒋᑦ 

ᑕᒪᕐᒥᒃ ᐊᔾᔨᒌᓐᖏᒃᑐᓂ ᐱᔪᒪᔾᔪᑎᖃᕋᓗᐊᖅᑎᓪᓗᒋᑦ 

ᐊᓯᖏᓪᓗ ᐱᓂᖅᓴᐅᒋᐊᖃᖅᖢᑎᒃ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᑕᐃᒃᓱᒪᓂ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᓯᒪᒡᓗᑎᒃ ᐃᒪᓐᓇ 

ᐋᖅᑭᒃᓯᖃᑦᑕᓚᐅᖅᓯᒪᒐᑦᑕ. 25-ᓂᒃ 7-ᖑᔪᑦ 

ᑕᐃᒪᓐᓇ ᐃᒡᓗᑖᕈᓐᓇᖁᓪᓗᒋ 80-ᓂᒃ ᑕᐃᔅᓱᒪᓂ 

2006-ᖑᓚᐅᖅᓯᒪᔪᒥ. 

 

ᑕᒪᒃᑯᐊ ᐊᑐᖅᓯᒪᔭᖅᐳ ᒪᓕᒃᓯᒪᔭᖅᐳᑦ 

ᐱᔾᔪᑎᖃᓚᐅᕐᒪᑕ ᐊᑕᐅᓯᕐᒥᒃ ᖃᓄᑎᒋ ᑮᓇᐅᔭᑦ 

ᐊᑐᖅᑕᐅᑦᓯᐊᕈᓐᓇᖅᐸᑦ, ᑖᒃᑯᐊ ᓄᓇᕗᒥ ᑮᓇᐅᔭᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐱᒐᑦᑎᒍᑦ 

ᐱᑎᑕᐅᓚᐅᖅᐳᑦ ᐃᓚᖏᑦ, ᐃᓚᖏᑦ 

ᐱᓂᖅᓴᐅᒐᓗᐊᖅᖢᑎᒃ ᐱᓗᐊᖅᑐᒥᒃ ᑕᒪᒃᑯᐊ 

ᐅᑕᖅᑭᔪᑦ ᐃᒡᓗᒃᓴᓂᒃ. 

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᒃᓯᖕᒪᑕ ᓄᑖᒥᒃ 

ᑖᒃᑯᐊ ᐊᑐᖅᓯᒪᔭᖏᑦ ᒪᓕᒃᖢᒋ, ᑕᐃᒪᓐᓇ 

ᐃᒪᓐᓇᐃᑉᐳᖅ ᐃᒪᓐᓇ ᐊᐅᓚᒃᓯᒃᓯᐊᕆᐊᖃᕐᓂᖅ 

ᑕᒪᓐᓇ ᐊᑐᕆᐊᖃᖅᐸᕗᑦ ᑮᓇᐅᔭᖅᑯᑎᒋᔭᕗᑦ 

ᒪᓕᒃᖢᒋᑦ ᐋᖅᑭᒃᑕᐅᕚᓪᓕᖁᓪᓗᒋᑦ ᐃᒡᓗᑭᒃᓴᖅᑐᖅ. 

 

ᑕᐃᒪᓐᓇ ᐊᑯᓂᐅᔪᒃᑯᑦ ᑕᒪᓐᓇ ᓇᓗᓇᐃᔭᖅᓯᒪᔪᑦ 

ᐃᒡᓗᑖᕆᐊᕐᓂᕐᒧᑦ ᐃᒡᓗᖃᓐᖏᑐᒡᓗ ᐸᕐᓇᐅᑎᑦ 

ᓴᖅᑭᑎᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ, ᑕᐃᒪᓐᓇ 

ᐊᑐᖅᓯᒪᔭᖅᐳᑦ ᓄᓇᓕᓗᒃᑖᑦ 

ᐃᒡᓗᑖᖅᑎᑕᐅᔪᓐᓇᖁᓪᓗᒋᑦ. 

 

ᑕᐃᒪᓐᓇ ᑕᑯᒃᓴᐅᑦᑎᐊᖅᖢᑕ ᐃᓕᑕᖅᓯᓯᒪᔪᒍᑦ 

ᐊᔾᔨᒌᓐᖏᒃᑐᓂ ᐃᓄᒋᐊᖕᓂᖃᖅᑐᓂ ᓄᓇᓕᖕᓂ, 

ᑖᒃᑯᐊ ᐃᒡᓗᑖᕆᐊᖃᕐᓂᖏᑦ ᐊᑐᖅᑐᐊᒐᒃᓴᓂ, 

ᑕᐃᒪᓐᓇ ᐱᓇᓱᐊᖅᓯᒪᕗᒍᑦ ᓴᓇᒍᓐᓇᖅᑐᓪᓗ 

ᐃᒡᓗᓕᐅᕈᓐᓇᖅᑐᑦ ᐱᔾᔪᑎᒋᓪᓗᒋᑦ. 

ᐃᒡᓗᓕᕆᔨᕐᔪᐊᒃᑯᓪᓗ ᑕᐃᒪᓐᓇ 

ᐃᓕᓐᓂᐊᖅᐸᓪᓕᐊᓯᒪᕗᑦ ᐃᒪᓐᓇ 

ᖃᓄᐃᓕᕈᑎᒋᓯᒪᔭᒥᓂᒃ. 



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᕗᖓ ᑖᒃᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ 

ᓄᑖᓂᒃ ᓲᕐᓗ ᐱᒋᐊᖃᕐᒪᑕ ᓂᕈᐊᕆᐊᖃᕐᒪᑕᓗ 

ᓇᓪᓕᐊᓄᑦ ᓄᓇᓕᖕᓄᑦ ᓄᑖᑦ 

ᐃᒡᓗᓕᐅᖅᑕᐅᓂᐊᕐᒪᖔᑕ ᑲᑎᒪᔨᖏᑦ ᒪᓕᒡᓗᒋᑦ. 

ᑲᑎᒪᒍᑕᐅᓚᐅᕐᓗᑎᒃ ᐊᐅᓚᒃᓯᓄᑦ 

ᐱᓕᕆᐊᕆᐊᔭᐅᓚᐅᖏᓐᓂᖏᓐᓂᒃ. 

 

ᐃᒃᓯᕙᐅᑕᖅ, ᑖᒃᑯᐊ 

ᓈᖕᒪᒃᑐᑯᓘᔮᖅᓯᒪᓐᖏᑦᑑᒐᓗᐊᑦ ᐊᑐᖅᓯᒪᔭᖅᐳᑦ 

ᑭᓯᐊᓂ ᐊᑲᐅᓯᕚᓪᓕᖅᑎᒐᓱᒃᑕᑦ ᖃᐅᔨᒪᔪᒃᓴᐅᕗᓯ 

ᐅᖃᕈᓐᓇᖅᑐᒃᓴᐅᕗᓯᓗ ᖃᓄᖅ ᑕᒪᒃᑯᐊ 

ᐋᖅᑭᒃᑕᐅᔪᓐᓇᕐᓂᕆᔭᖏᖕᓂᒃ ᐊᑐᕋᓱᐊᖅᓯᒪᔪᒍᑦ 

ᑖᒃᑯᐊ ᒪᓕᒐᒃᓴᑦᑎᖕᓂ ᐱᑦᑎᐊᕋᓱᐊᖅᓱᑕ. 

 

ᑖᒃᑯᐊ ᐊᔾᔨᒌᓐᖏᑦᑐᑦ ᐱᔾᔪᑎᒋᓗᒋᑦ ᐆᒃᑑᑎᒋᒡᓗᒍ 

ᑖᒃᑯᐊ ᐃᒡᓗᓕᖅᑐᒃᓴᐃᓪᓗ ᐱᑕᖃᕐᓂᖏᑦ 

ᐱᔾᔪᑎᒋᓪᓗᒋᑦ ᐋᖅᑭᒃᓱᐃᓚᐅᖅᓯᒪᒐᑦᑕ ᒫᓐᓇ 

ᐊᒻᒪᓗ ᐃᒡᓗᑖᕆᐊᖃᖅᑐᑦ. ᐅᖃᐅᓯᕆᔪᓐᓇᖅᑕᕗᑦ 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃ 

ᐊᑐᑦᓯᐊᕈᓐᓇᕋᔭᕐᒪᖔᑕ ᑕᒪᐃᓐᓄᑦ ᓄᓇᓕᖕᓄᑦ 

ᑕᐃᒪᓐᓇᐃᓕᐅᕈᓐᓇᖏᓐᓇᑦᑕ. 

 

ᑕᐃᒪᓐᓇ ᓯᕗᓂᒃᓴᐅᓂᐊᖅᑐᒥ ᒫᓐᓇᐅᔪᒥᓗ 

ᐃᒡᓗᖃᖅᑎᒃᓯᒋᐊᖃᕋᑦᑕ ᑮᓇᐅᔭᓂᒃ ᐊᑐᖅᓯᐊᕐᓗᑕ 

ᐊᑲᐅᓛᒃᑯᓪᓗ ᐊᑐᕋᓱᐊᕐᓗᑕ ᑕᒪᒃᑯᓂᖓ 

ᐊᒃᓱᕈᕐᓗᑕ ᑕᒪᒃᑯᓂᖓ ᐃᒡᓗᑖᕆᔭᐅᒋᐊᖃᖅᑐᓂᒃ 

ᓄᓇᕗᒥᐅᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐊᐱᕆᔪᒪᓕᕆᓪᓗᖓ ᑕᐃᒪ ᓅᑦᓯᒋᐊᕈᑎᒥᒃ 

ᐊᐅᓚᔾᔭᐃᓚᐅᖅᓯᒪᔪᖅ ᒥᓂᔅᑕᐅᑉ ᐅᖃᐅᓯᕆᔮᓂᒃ 

ᑖᓐᓇ 299-3(3) ᑲᑎᒪᔨᑐᐃᓐᓇᕐᓅᖁᓪᓗᒍ 

ᐅᖃᐅᓯᑕᕆᔭᐅᖁᓪᓗᒍ ᑕᒡᕙᓂ  

ᐅᒃᑯᐃᖅᓯᔾᔪᑎᔭᒥᓂᒃ ᐅᖃᐅᓯᑕᖃᕐᒪᖔᖅ 

ᑐᑭᓯᒍᒪᓕᕆᓪᓗᒍ ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᑐᓐᖓᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 

ᐊᒻᒪᓗ ᐊᓕᐊᓇᐃᑦ ᑖᕝᕗᖓ ᓵᑦᑎᓐᓄᐊᕈᓐᓇᕋᔅᓯ. 

 

ᑕᐃᒪ ᒪᐃ 16, 2013 ᑲᑎᒪᓂᖃᖅᑎᓪᓗᑕᐃᓛᒃ 

ᑖᒃᑯᐊ ᓴᖅᑮᓚᐅᖅᓯᒪᒐᕕᑦ ᒥᓂᔅᑕᐅᑉ 

ᐅᖃᐅᓯᕆᓪᓗᒍ $100 ᒥᓕᐊᓐᓄᑦ ᑕᐃᒃᑯᐊ 

ᑮᓇᐅᔭᐃᑦ ᑕᒫᓂ ᓄᓇᕗᒥᑦ 

ᐃᒡᓗᓕᐅᕈᑕᐅᓇᔭᓐᖑᐊᖅᑐᑦ ᐊᒻᒪᓗ 

ᓯᕗᓪᓕᕐᒥᖅᑲᐃ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏ 

ᖁᔭᓐᓇᒦᕆᐊᖃᖅᑰᕋᒃᑎᒍᑦ ᑕᒪᐅᖓ ᓄᓇᕘᒧᑦ 

ᖃᐃᑦᓯᒍᓐᓇᓚᐅᕐᒪᑕ ᑖᒃᑯᓇᓂ ᑮᓇᐅᔭᓂᒃ 

ᐃᒡᓗᓕᐅᕈᑕᐅᔪᓐᓇᐅᖅᑐᓂᒃ. ᑕᐃᒪᓐᓇᐃᑎᓪᓗᒍ 

ᐃᒃᓯᕙᐅᑖᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᓇᓗᓇᐃᖅᓯᓯᒪᖃᑦᑕᕐᒪᑕ 

ᓇᓗᓇᐃᑦᑎᐊᖅᐸᒃᖢᑎᒡᓗᐃᓛᒃ 

ᒪᑐᐃᖓᓂᐊᕐᓂᕐᒥᓂᒃ ᑲᓐᖑᓇᖅᑑᑎᖃᓐᖏᓐᓂᕐᒥᓂᒃ 

ᑕᒪᒃᑯᓄᖓ ᐱᓂᐊᕐᓂᕆᔭᒥᖕᓄᑦ. ᑖᓐᓇ 

ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ ᑖᒃᑯᐊ ᐊᐱᖅᑯᑎᒃᓴᐃᑦ 

ᐊᒥᓱᑦ ᓴᖅᑭᓚᐅᕐᒪᑕ ᑖᔅᓱᒧᖓ ᒥᓂᔅᑕᐃᑦ 

ᐅᖃᐅᓯᖏᓐᓄᑦ ᐊᒻᒪᓗ ᐊᑲᐅᓂᖅᐹᖑᓇᔭᓚᐅᕐᒪᑦ 

ᑖᔅᓱᒥᖓᔅᓴᐃᓐᓇᖅ ᐊᐱᖅᑯᑎᒃᓴᖃᕐᓂᐊᕈᑦᑕ 

ᐃᒡᓗᓕᕆᓂᕐᒧᑦ. 

 

ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 210-ᖑᔪᓂᑦ 

ᓇᓗᓇᐃᖅᑕᐅᓚᐅᖅᓯᒪᔪᓂᑦ 

ᐃᒡᓗᓴᖅᑖᖑᓂᐊᕐᓂᖓᓄᑦ. ᑖᓐᓇ ᐱᔾᔪᑎᒋᓪᓗᒍ 

ᐱᖁᔨᕗᖔᕈᑎᒃᑯᑦ ᑖᓐᓇ 

ᓵᑦᑎᓐᓅᖁᓚᐅᖅᓯᒪᒐᑦᑎᒍᑦ ᒫᓐᓇ ᓵᑦᑎᓐᓃᓕᕐᒥᖕᒪᑦ 

ᑕᒪᒃᑯᐊ ᐊᒃᑐᖅᑕᐅᓯᒪᓪᓚᕆᒃᑐᑦ ᓄᓇᕗᒻᒥᐅᑦ 

ᑐᓵᖃᑕᐅᑦᑎᐊᕐᓂᐊᕐᒪᑕ ᑭᐅᔾᔪᑕᐅᓂᐊᖅᑐᓂ ᐊᒻᒪᓗ 

ᐊᒥᓱᑦ ᐊᐱᖅᑯᑎᒃᓴᖃᕐᒪᑕ ᖃᓄᐃᒻᒪᑦ 

ᐃᓄᒋᐊᖑᓪᓗᑎᒃ, ᐅᓄᓐᖏᑦᑐᑯᓗᖕᓂᑦ 

ᐃᒡᓗᑖᖅᑎᑕᐅᕙᑦ ᐅᑯᐊᓕ 

ᐃᒡᓗᑖᖅᑎᑕᐅᓐᖏᒻᒪᕆᒃᑐᑦ ᓄᓇᓖᑦ ᐃᓚᖏᑦ. 

ᑕᒪᒃᑯᐊ ᐊᐱᖅᑯᑎᒃᓴᐅᓕᓚᐅᕐᒪᑕ, 

ᓵᑦᑎᓐᓃᓐᓂᖓᓂᑦ ᑕᒪᒃᑯᓂᖓ 

ᑭᐅᔭᐅᑦᑎᐊᕈᒪᓂᐊᖅᐳᖓ ᑕᕝᕙᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᐹᕐᔪᒃ. ᑕᐃᒪᓕ ᒥᓂᔅᑕ ᐅᒃᑯᐃᖅᓯᔾᔪᑎᒋᔭᖏᓐᓂᒃ 

ᑐᓵᑲᐃᓐᓇᕋᑖᕋᑦᑕ ᒥᔅᑕ ᑕᐹᕐᔪᒃ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓪᓚᓚᐅᓐᖏᓐᓂᖓᓂ ᐅᖃᐅᓯᒃᓴᑐᐃᓐᓇᕐᓂᑦ 

ᐅᖃᕈᒪᔪᖃᕐᒪᖔᑦ ᑐᑭᓯᖅᑳᕈᒪᔪᖓ 

ᐊᐱᖅᓲᑎᓅᓚᐅᓐᖏᓂᑦᑎᓐᓂᑦ? ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 

ᑕᒪᔅᓯᑦᑎᐊᖅ, ᒥᓂᔅᑕ ᑖᒃᑯᐊᓗ ᐃᖅᑲᓇᐃᔭᖅᑏᒃᑭᒃ 

ᐊᓚᐃᓐ ᕕᐅᕆᐅ, ᑕᐅᑐᒍᓐᓃᖅᑐᒍ ᐊᑯᓂ 

ᐃᖅᑲᓇᐃᔭᖅᓯᒪᓕᕐᒪᑦ ᑕᒫᓂ. ᐊᒻᒪᓗ ᑖᓐᓇ ᑎᐅᕆ 

ᑕᐴ, ᔫᔩᓐ ᓚᓯ, ᑖᓐᓇ ᐃᖅᑲᓇᐃᔭᖃᑎᒋᓯᒪᓕᕋᒃᑯ 

ᑕᐅᕙᓂ ᐅᑭᐅᑦ 30 ᐅᖓᑖᓂ ᖃᐅᔨᒪᓕᖅᖢᒍ. 

ᕿᑎᕐᒥᐅᓅᕆᐊᓐᖓᓚᐅᖅᓯᒪᖕᒪᑦ 

ᑐᑭᒧᐊᒃᑎᓐᖑᒋᐊᖅᑐᓂ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ 1974-ᖑᑎᓪᓗᒍ 

ᑕᐃᒪᓐᖓᓂᓪᓗ ᐃᓄᐃᑦ ᓄᓇᖓᓐᓂ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᓂ. 

ᑐᓐᖓᓱᑦᑎᐊᖁᓪᓚᕆᒃᐸᕋ.  

 

ᐆᒥᖓ ᐃᓱᒫᓗᒋᔭᑐᐊᖃᓪᓚᕆᒃᑐᖓᓕ ᐃᒃᓯᕙᐅᑖᖅ, 

(ᑐᓵᔨᑎᒍᑦ) ᐅᖃᐅᓯᖃᕈᒪᓗᐊᓐᖏᑦᑐᖓ 

ᐅᑕᖅᑭᔪᓂᑦ ᐃᒡᓗᒃᓴᖅᑖᕈᒪᔪᓂᒃ ᑭᓯᐊᓂ 

ᐱᔾᔪᑎᖃᓗᐊᖅᑐᖅ ᒫᓐᓇ ᐃᒡᓗᐃᑦ ᓇᓂ 

ᓴᓇᔭᐅᖃᑦᑕᕐᓂᐊᕐᓂᖏᓐᓄᑦ ᓄᓇᓕᖕᓂ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᓂᒃ ᐊᑐᕐᓗᑎᒃ $100 

ᒥᓕᐊᓐ ᑖᒃᑯᐊ ᐊᑐᕐᓗᒋᑦ. ᐊᕐᕌᒍᒐᓴᐅᓯᒪᓕᖅᑐᓂᒃ 

ᐅᕙᒍᑦ ᒐᕙᒪᐅᓪᓗᑕ ᓱᓕ ᐊᒃᓱᕉᓴᕈᑎᖃᖅᓯᒪᒐᑦᑕ 

ᒫᓐᓇ ᒪᓕᒐᓕᐅᖅᑎᓄᑦ ᐃᒃᐱᒋᔭᐅᓕᖅᑐᓂᒃ 

ᐃᒡᓗᓕᕆᒃᑯᓐᓃᓐᖔᖅᓯᒪᔪᓂᒃ. 

ᐅᐃᒪᔮᕈᓘᔭᖃᑦᑕᓚᐅᖅᓯᒪᒐᑦᑕᓗ ᖃᓄᖅ ᑕᐃᒃᑯᐊ 

ᒐᕙᒪᒋᔭᐅᓚᐅᖅᓯᒪᔪᑦ ᑲᒪᒋᔭᖃᖃᑦᑕᓚᐅᕐᓂᖏᓐᓄᑦ 

$200 ᒥᓕᐊᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᐃᒡᓗᑖᖅᑎᑦᑎᓂᕐᒧᑦ. 

 

ᑕᐃᒪ ᐃᑲᔪᖅᑕᐅᓪᓗᑕ ᐊᒥᓱᓄᑦ ᑮᓇᐅᔭᓂᓪᓗ 

ᕿᒥᕐᕈᔨᒧᑦ ᐃᑲᔪᖅᑕᐅᓪᓗᑕ 

ᑐᑭᓯᕚᓪᓕᖅᓯᒪᖅᑰᓕᕋᑦᑕ, 

ᐃᓕᖅᐹᓪᓕᖅᓯᒪᖅᑰᓕᕋᑦᑕᓗ. 

ᐊᔪᓐᖏᓐᓂᖅᓴᐅᔪᓐᓇᓕᖅᖢᑕᓗ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ ᑕᐃᒪᓐᓇ 

ᐃᒻᒥᒃᑰᓕᖓᓂᖅᓴᐅᓕᖅᑐᑎᓪᓗ, 

ᐃᖅᑲᓇᐃᔭᖅᑎᖏᓪᓗ ᐃᒻᒥᒃᑰᓂᖓᓂᖅᓴᐅᓕᖅᑐᑎᒃ  

ᐃᒪᓐᓇ ᑐᓴᖅᑎᑦᑎᖃᑦᑕᖅᑐᑕᓗ 

ᐋᖅᑭᐅᒪᓂᖅᓴᐃᓪᓗ ᐱᑕᖃᖅᑐᑎᒃ 

ᐅᖃᐅᓯᕆᖃᑦᑕᖅᑕᕗᑦ.  

 

ᐃᒪᓐᓇ ᐅᖃᐅᓯᕆᒍᒪᔭᕋ ᑖᓐᓇ ᐱᔾᔪᑎᖃᕐᒪᑦ 

ᐱᑕᖃᓕᕐᒪᑦ ᓄᓇᕗᒻᒥ ᒫᓐᓇ ᐃᓪᓗᑐᖃᐃᑦ 

ᑲᒪᒋᔭᐅᖃᑦᑕᕐᒪᑕ, ᐋᖅᑭᒃᓱᖅᑕᐅᖃᑦᑕᕐᒪᑕ, 

ᓄᑖᓐᖑᖅᑎᑕᐅᖃᑦᑕᕐᒪᑕ ᐊᒻᒪᓗ ᐊᒃᓱᕉᑎᖃᖅᑐᑕ 

ᐊᑯᓂᐅᔪᒃᑯᑦ ᐃᒡᓗᑖᕆᐊᖃᖅᑐᑦ ᐱᑕᖃᐅᕐᒪᑕ. 

ᑕᒪᓐᓇ ᑕᒡᒐ ᐅᖃᐅᓯᕆᒍᒪᓂᖅᓴᐅᔭᕋ ᓱᓕ 3,000 

ᐅᖓᑖᓄᑦ ᐃᒡᓗᑖᖅᑐᖃᕆᐊᖃᕐᒪᑦ 

ᓯᕗᓂᒃᓴᐅᓂᐊᖅᑐᒥᑦ.  

 

ᑕᐃᒪ, ᐃᒃᓯᕙᐅᑖᖅ, ᐃᒪᓐᓇ ᐅᖃᕈᒪᔪᖓ 

ᑭᖑᓪᓕᕐᒥ ᐅᖃᓪᓚᒃᖢᓂ ᑖᓐᓇ ᒥᓂᔅᑕᐅᔪᖅ ᒪᐃ-ᒥ 

ᑐᖏᓕᐊᓂ ᑎᑎᕋᖅᓯᒪᔪᒥ ᑖᓐᓇ ᐱᔾᔪᑎᒋᖕᒪᒍ 

ᐅᖃᓚᐅᕐᒪᑦ, ᐃᓚᐅᑎᑦᑎᓪᓗᓂ ᓄᓇᓕᖕᓂ ᖃᓄᖅ 

ᐊᑭᑐᖃᑦᑕᕐᓂᖓᓄᑦ ᓴᓇᓪᓗᓂ ᐃᒡᓗᓂ 

ᐃᒡᓗᓕᐅᖅᑎᒃᓴᐃᑦ ᐱᑕᖃᕌᖓᑕ 

ᐃᒡᓗᓕᐅᕈᓐᓇᖅᖢᑎᒃ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᓕᐅᕈᑎᒃᓴᖃᙱᖦᖢᑎᑦ ᐱᓕᕆᔨᐅᖕᒪᑕ 

ᑮᓇᐅᔭᓕᐅᕆᐊᖃᙱᖦᖢᑎᒡᓗ. ᑕᐃᒪᓐᓇ 

ᒐᕙᒪᒋᔭᐅᓪᓗᑎᑦ ᑕᐃᒪᓐᓇ 

ᐃᒡᓗᖃᖅᑎᑦᑎᔨᐅᒋᐊᖃᕐᒪᑕ ᓄᓇᕗᒻᒥᐅᑕᐅᔪᓂᒃ. 

ᑖᒃᑯᐊ 25-ᓗᒃᑖᑦ ᓄᓇᓖᑦ ᐊᑭᓖᑎᑦᑎᖃᑦᑕᕐᒪᑕ 

ᓄᓇᓕᖕᓂ ᐱᔨᑦᓯᕋᐅᑎᓂᒃ ᐊᑭᑐᓛᕌᓗᖕᓂᓪᓗ 

ᐊᑭᓖᑎᑦᑎᖃᑦᑕᖅᖢᑎᑦ ᓄᓇᕗᒻᒥ ᓲᕐᓘᓇ 

ᐱᔨᑦᓯᕋᖅᑕᐅᓂᖏᓐᓄᑦ ᓄᓇᕗᒻᒥᐅᑦ ᓄᓇᓕᖕᓂ 

ᓲᕐᓗ ᖃᐅᒻᒪᖅᑯᑎᓄᑦ, ᐊᒻᒪᓗ ᓄᓇᒧᑦ 

ᐊᑭᓕᐅᑎᒃᓴᓂᒃ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐱᑎᑕᐅᖃᑦᑕᖏᖦᖢᑎᑦ ᐃᒪᓐᓇ 

ᐊᑭᑦᑐᖅᓯᒪᔪᐊᓗᖕᓂᒃ ᐊᑭᓖᑎᑕᐅᖃᑦᑕᕐᒪᑕ.  

 

ᐃᒃᓯᕙᐅᑖᖅ, ᑕᐃᒪ ᐅᖃᐅᓯᖃᕈᒪᔪᖓ ᑖᓐᓇᖃᐃ 

ᒥᓂᔅᑕ ᐋᔩᖃᑎᒌᒍᓐᓇᖅᐸ ᑖᒃᑯᓂᖓ 

ᐱᓕᕆᖃᑎᒋᓂᐊᖅᑕᒥᓂᒃ ᓄᓇᕗᒻᒥ ᓄᓇᓕᖕᓂ 

ᐱᔨᑦᓯᕋᖅᑎᓂᒃ ᒥᒃᖠᒋᐊᖅᐹᓪᓕᖁᓪᓗᒋᑦ 

ᐊᑭᑭᒡᓕᒋᐊᖅᐹᓪᓕᖁᓪᓗᒋᑦ ᓄᓇᐃᑦ 

ᓴᓇᐅᔭᓂᐊᕐᓂᖓᓄᑦ ᐊᒻᒪᓗ ᐱᔨᑦᓯᕋᐅᑎᑦ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑭᔾᔫᒥᔪᓐᓇᖁᓪᓗᒋᑦ ᖃᐅᒻᒪᖅᑯᑎᑦ, ᑭᓈᓗᐃᓪᓗ 

ᐱᔨᑦᓯᕋᖅᑕᐅᓂᖏᓐᓄᑦ. ᑕᒪᒃᑯᐊ ᑕᐃᒪᓐᓇ 

ᑮᓇᐅᔭᓕᐅᙱᑦᑐᑦ 

ᑕᐃᒪᐃᓕᐅᖅᑎᑕᐅᔪᓐᓇᓲᖑᖕᒪᑕ. ᑖᒃᑯᓇᖓᑦ 

ᓄᓇᕗᒻᒥ ᑮᓇᐅᔭᖅᑕᖃᕆᐊᖃᕐᒪᑦ ᐃᒡᓗᓕᐅᓂᕐᒧᑦ 

ᐃᒡᓗᓕᐅᕐᓂᖅ ᑕᒪᓐᓇ 

ᐱᕙᓪᓕᐊᓂᖅᓴᐅᔪᓐᓇᕈᓐᓇᕐᒪᑦ.  

 

ᑐᑭᓯᒋᐊᕈᑎᒃᓴᖃᕋᒪ ᓄᓇᓕᖕᓂ ᐱᔨᑦᓯᕋᐅᑎᑎᒍᑦ 

ᐱᓗᐊᖅᑐᒥ ᐃᒥᖅᑕᖅᑕᐅᓂᕐᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑭᓖᖃᑦᑕᕐᒪᑕ $43 

ᒥᓕᐊᓐᓂᑦ. ᑕᐃᒪ ᐊᐱᖅᑯᑎᒋᔭᕋ ᐅᓇ, ᖃᑦᑎᓂᒃ 

ᐃᒡᓗᓕᐅᕈᓐᓇᖅᐱᓯ $43 ᒥᓕᐊᓐ ᐊᑐᕐᓗᒋᑦ? 

ᑖᒃᑯᐊᓗᒃᑖᖑᙱᑦᑑᒐᓗᐊᑦ ᑭᓯᐊᓂ ᑲᑎᓪᓗᒋᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᓖᖃᑦᑕᕐᒪᑕ 

ᓄᓇᓕᖕᓂ ᐱᔨᑦᓯᕋᐅᑎᓄᑦ ᖃᐅᒻᒪᖅᑯᑎᓄᓪᓗ 

ᐊᓯᖏᓐᓄᓪᓗ $83 ᒥᓕᐊᓐᖑᖃᑦᑕᖅᑐᑎᑦ 

ᑲᑎᓪᓗᒋᑦ. ᑭᓇᑭᐊᖅ ᑮᓇᐅᔭᓕᐅᖅᑐᐊᓘᕙ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ? ᐅᕙᒍᓪᓕ 

ᐱᑎᑕᐅᕙᓪᓕᐊᓇᑕ ᐃᒡᓗᒃᓴᓂᒃ. 

 

ᑖᒃᑯᐊ ᐅᖃᐅᓯᕆᒍᒪᔭᒃᑲ ᓯᕗᓪᓕᖅᐹᒥ. 

ᐱᒋᐊᓚᐅᙱᓐᓂᑦᑎᓐᓂ ᐊᐱᖅᑯᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐱᕕᖃᕐᓂᐊᕋᔅᓯ ᑖᓐᓇ ᐅᖃᐅᓯᕆᔭᐃᑦ ᐃᓕᑕᕆᕙᕋ 

ᐅᐊᑦᑎᐊᒃᑲᓐᓂᖅ. ᒫᓐᓇ ᒥᔅᑕ ᓂᙵᖅ. 

ᐅᖃᐅᓯᑐᐃᓐᓇᐃᑦ.  

 

ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᐃᑦ. ᒥᓂᔅᑕᐅᑉ 

ᒪᑐᐃᖅᓯᔾᔪᑎᒋᕋᑖᖅᑕᖏᓐᓂ ᑕᕝᕙᓂ ᓯᕗᕌᓐᓂ 

ᑲᑎᒪᔨᕋᓛᑦ. ᑐᑭᓯᐅᒪᒐᑦᑕ ᖃᓄᐃᓕᖓᓂᖓᓂ 

ᑕᒪᓐᓇ ᐃᒡᓗᖃᕆᐊᖃᖅᑐᑦ ᐱᓪᓗᒋᑦ ᑕᒫᓂ 

ᐊᕕᒃᑐᖅᓯᒪᓂᑦᑎᓐᓂᒃ. ᐃᒪᓐᓇᐃᒻᒪᑦ 

ᐅᐊᑲᓪᓚᐅᓕᕐᖓᑦ ᐊᒃᓱᕈᓕᕋᑦᑕ 

ᐃᒡᓗᖃᕆᐊᖃᖅᑐᓄᒃ ᖃᑕᕐᖑᑎᒌᑦ ᐃᓚᒌᑦ 

ᐊᖏᕐᕋᐃᑦ ᐊᖏᕐᕋᕆᔭᖓ ᑐᑭᓯᐅᒪᖕᒪᑕ ᑭᓱ 

ᐃᒡᓗᖃᕐᓂᕐᒧᑦ ᐊᒃᓱᕈᕐᓇᕐᓂᖓᓂ. ᑕᒪᓐᓇ 

ᑕᐃᒪᐃᒻᒪᑦ ᓄᓇᓕᖁᑎᒃᑲᓂ.  

ᐱᓇᓱᐊᕈᓯᐅᓚᐅᖅᑐᒥ ᓇᐅᔮᓃᓚᐅᕋᒪ ᐊᒻᒪᓗ 

ᐳᓛᕆᐊᕈᓐᓇᖅᓯᓚᐅᕋᒪ ᖃᑕᕐᖑᑎᒌᓄᑦ ᐃᓚᒌᓄᑦ  

ᑕᐃᓐᓇᓗ ᓂᐊᖁᖓᑦ ᐊᖏᕐᕋᖃᕐᕕᐅᔫᑉ. 21 

ᐃᓄᐃᑦ ᐊᑕᐅᓯᕐᒥᑦ ᐃᒡᓗᒦᓚᐅᕐᒪᑕ ᐊᒻᒪᓗ 

ᑕᐃᒃᑯᐊ ᐃᖅᑲᓇᐃᔭᓐᖏᑦᑐᐃᓐᓇᐅᓪᓗᑎᒃ. 

ᐅᖃᓚᐅᖅᑐᖅ ᐅᕙᓐᓄᑦ ᐃᓛᓐᓂᒃᑯᑦ 23-24-ᓂᒃ 

ᐃᓄᖃᓕᖃᑦᑕᖅᓱᑎᒃ. ᑕᒪᓐᓇ 

ᐃᒃᐱᒍᓲᑎᒋᔭᒻᒪᕆᐊᓗᒃᑲ ᑕᐃᒪᓐᓇᐃᓕᖓᑎᑕᐅᔪᑦ 

ᓄᓇᕘᒥ ᐃᒡᓗᑭᒃᓴᕐᓂᕐᒧᑦ ᑭᓯᐊᓂ ᑕᑯᓯᒪᖕᒥᒐᒪ 

ᓇᐅᔮᓂ ᑕᐃᒪᐃᓪᓚᕆᖕᓂᖓᓂᒃ. 

 

ᐃᒃᓯᕙᐅᑖᖅ, ᖃᓄᐃᓕᐅᕈᓐᓇᖅᐱᑕ? ᐃᒪᓐᓇᐃᒻᒪᑦ 

ᓴᓂᕐᕙᐃᖃᑦᑕᕋᔅᓯ ᑮᓇᐅᔭᓂᒃ ᐃᒪᓐᓇᓗ ᖃᓄᖅ 

ᐋᖅᑭᒃᑕᐅᖃᑦᑕᕐᒪᖔᑕ ᐃᓛᒃ 

ᑐᓂᐅᖅᑲᐃᖃᑦᑕᕐᒪᖔᔅᓯ ᖃᓄᖅ 

ᐅᖃᐅᓯᖃᕈᓐᓇᕋᓗᐊᖅᑐᒍᑦ. ᑭᓯᐊᓂ 

ᐃᒪᓐᓇᐃᓪᓚᑦᑖᕐᒪᑦ ᐱᒋᐊᖃᓐᓂᖅᓴᐃᑦ 

ᒪᓕᒋᐊᖃᕋᑦᑎᒍᑦ ᐊᒻᒪ ᑕᒪᓐᓇ ᐱᔾᔪᑎᒋᓪᓗᒍ 

ᐊᐱᖅᓲᑎᖃᖃᑦᑕᕐᓂᐊᕋᒪ ᑕᒪᓐᓇ ᐅᖃᐅᓯᐅᓕᖅᐸᑦ 

ᓯᐊᕈᒃᑲᓐᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 

ᓂᓐᖓᖅ. (ᑐᓵᔨᒃᑰᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ, 

ᐅᖃᐅᓯᑐᐃᓐᓇᕐᓄᑦ ᐅᖃᕈᒪᔪᓂᒃ. 

ᐊᑎᖁᑎᖃᓯᑳᓪᓚᒃᑭᕗᖓ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒡᕙᓂ ᒪᒃᐱᒐᖅ 

2-ᒥ ᑐᒡᓕᐊᓂ ᑎᑎᕋᖅᓯᒪᒻᒪᑦ ᐃᒡᓗᓕᕆᓂᓪᓗ 

ᐊᖏᕐᕋᖃᑦᓯᐊᖏᓐᓂᓪᓗ 

ᑲᒪᒋᔭᐅᓂᐊᖅᑐᕆᔭᐅᓪᓗᓂ. ᖃᖓᑭᐊᕐᖏᓐᓇ 

ᐅᖃᐅᑎᐅᓯᒪᓕᒻᒪᑦ ᒐᕙᒪᑐᖃᒃᑯᓐᓂ ᐃᒪᓐᓇᓂ 

ᐱᓕᐊᓐᓂᒃ ᑲᓇᑕᒥᐅᓄᑦ ᑐᓂᓯᓂᐊᑦ 

ᐊᖏᕐᕋᖃᑦᑎᐊᖏᑦᑐᓄᑦ ᓄᓇᕘᒥᐅᑕᐃᑦ 

ᐊᕐᕌᓂᐅᔮᖅᑐᕿᒻᓇ $94,000-ᓄᐊᒻᒥᑦ 

ᑐᓂᔭᐅᓯᒪᓕᒻᒪᑕ ᒐᕙᒪᑐᖃᒃᑯᓐᓂᑦ 

ᐊᖏᕐᕋᖃᑦᑎᐊᖏᓐᓂᐅᑉ ᒥᒃᓵᓄᑦ. 

 

ᐅᑉᓗᒥᒧᑦ ᑎᑭᓪᓗᒍ ᐊᖏᕐᕋᖃᑦᑎᐊᖏᓐᓂᐅᑉ 

ᒥᒃᓵᓄᑦ ᐅᕝᕙᓘᓐᓃᑦ ᐊᖏᕐᕋᖃᓐᖏᓐᓂᐅᑉ ᒥᒃᓵᓄᑦ 

ᖃᑉᓯᓂᒃ ᐱᕕᑕ ᒐᕙᒪᑐᖃᒃᑯᓐᓂ? ᑖᒻᓇ ᑎᑎᕋᒻᒪᒍ 

ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ 

ᐸᕐᓇᐅᑎᒃ. ᐅᕙᑉᑎᓐᓄᑦ ᑐᓂᔭᐅᔪᕆᔭᐅᓪᓗᓂ 

ᑕᑯᔭᒃᓴᐅᓪᓗᓂ. ᑖᕙᓂ ᓂᕈᐊᖅᑕᐅᓯᒪᕕᒋᔭᒻᓂᑦ 

ᐊᒥᓱᑦ ᐊᖏᕐᕋᖃᓐᖏᒻᒪᑕ ᐃᓂᓐᓂᒻᒪᕇᑦ. ᐃᒪᓐᓇ 

ᐃᒡᓗᑭᓪᓕᐅᓐᖏᑦᑐᑦ ᐃᒡᓗᖃᓐᖏᑦᑐᑦ. 

ᐃᒡᓗᖃᓐᖏᒻᒪᕆᑦᑐᑦ ᐃᓚᐃ ᐃᓕᐊᔾᔫᓪᓗᑎᒃ  

ᐅᐃᖃᕈᐃᖅᖢᑎᒃ. ᐃᓚᐃ ᐊᓂᑕᐅᔪᕕᓂᐅᓯᓴᓐᓄᑎᒃ, 

ᓱᒦᒃᑲᓗᐊᖅᖢᑎᒃ, ᐃᓛᓐᓂᓪᓘᓐᓃᑦ ᓄᓇᒥᓐᓄᑦ 

ᐅᑎᖅᖢᑎᒃ ᐃᒡᓗᒃᓴᖃᓐᖏᓐᓂᒻᒧᑦ ᐃᒡᓗᖃᓐᖏᑦᑐᑦ. 

 

ᑖᒃᑯᐊ ᑐᑭᓯᔪᒪᕙᓪᓛᖅᑕᒃᑲᑦ ᖃᑉᕕᓂᒃ ᓄᓇᕘᑉ 

ᐃᒡᓗᓕᕆᔨᔾᔪᐊᒃᑯ ᑐᓂᔭᐅᓯᒪᕙᑦ ᒐᕙᒪᑐᖃᒃᑯᓐᓂ 

ᐊᖏᕐᕋᖃᓐᖏᓐᓂᐅᑉ ᒥᒃᓵᓄᑦ. ᑕᐃᓐᓇ 

ᑐᓱᒪᔭᕋᓗᐊᕋ ᑰᒑᔾᔪᒻᒥᐅᓄᑦ ᑐᓂᔭᐅᔪᖅ $94,000, 

ᓱᓇᑭᐊᖅ $2.1 ᐱᓕᐊᓐᖑᑎᓪᓗᒋᑦ ᑲᓇᑕᒥᐅᓄᑦ 

ᑐᕌᖓᑎᑉᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. 

ᓇᓗᓇᐃᖅᓯᓚᐅᑲᐃᓐᓇᖏᓐᓇᒪᓱᓕ 

ᐊᐱᖅᓱᕈᓐᓇᖅᓯᕗᓰᓚᓚᐅᓐᖏᓐᓇᒪ, ᒪᕐᕉᒃ 

ᐅᖃᐅᓯᑐᐃᓐᓇᕐᓂᒃ ᐅᖃᕈᒪᔫᒃ 

ᐊᑎᖁᑎᖃᕈᓐᓃᕋᒫᕆᐊᖅᑎᓪᓗᖓ ᐃᓵᕋᑖᕋᕕᑦ. 

ᐱᕕᖃᖅᑎᓯᓐᓇᓐᓂᐊᕋᓗᐊᖅᐸᒋᑦ ᑖᓐᓇ 

ᐊᐱᖅᑯᑎᐅᖅᑰᕋᑖᒻᒪᑦ. ᒫᓐᓇ ᑭᒡᓕᖃᓪᓗᒍ 

ᓇᓗᓇᐃᖅᓯᒋᐊᕈᒪᓕᖅᐳᖓ 

ᒪᓕᒐᓕᐅᖅᑎᐅᖃᑎᒃᑲᓄᑦ ᐊᑎᖁᑎᖃᕈᓐᓃᕋᒪᐃᓛᒃ, 

ᐊᐱᖅᓱᓐᓂᒻᒧᑦ ᐃᑎᕈᓐᓇᖅᓯᕗᒍᑦ. ᑕᐃᒪ 

ᐃᓵᒃᓵᓕᖃᑦᑕᕈᔅᓯ ᐱᐅᒐᔭᕋᓗᐊᖅᐳᖅ ᑕᐃᒃᑯᐊᓗ 

ᐊᐱᖅᑯᑎᔅᓴᖃᕈᒫᓐᓂᐊᓐᓂᐊᕋᖅᑲᐅᔪᑦ 

ᐃᓵᖃᑕᐅᒃᑲᓐᓂᐅᔭᕈᓐᓇᕈᑦᓯ ᐊᑲᐅᒐᔭᖅᐳᖅ. 

 

ᒫᓐᓇ ᐊᑎᖁᑎᑖᖅᐸᓪᓕᐊᕆᐊᓯᕗᒍᑦ. ᓯᕗᓪᓕᖅᐹᒥ 

ᐅᔾᔨᓐᓇᕋᑖᖅᑐᖅ, ᒥᔅᑕ ᐃᓄᒃ, 

ᐊᐱᕆᒋᐊᕈᓐᓇᖅᓯᕗᑎᑦ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓐᓄᓴᒃᑯᑦ, 

ᒥᓂᔅᑕ. ᑕᕝᕙᓂᓗ ᐊᐱᖅᓱᖅᑕᐅᕕᖕᒦᖃᑎᒋᔭᑎᑦ. 

ᓄᓇᕗᒻᒥᐅᖑᓪᓗᑕ ᐊᔾᔨᒌᓂᒃ ᑐᓴᐅᒪᖃᑦᑕᕈᑦᑕ 

ᐱᐅᓂᖅᓴᐅᖕᒪᑦ, ᐃᒻᒪᖃ 

ᐊᐱᖅᑯᑎᒃᓴᓪᓚᑦᑖᓄᐊᓚᐅᓐᖏᓐᓂᓐᓂᑦ ᖃᓄᖅ 

ᑕᒪᓐᓇ ᐃᒡᓗᓕᕆᓂᖅ ᐋᖅᑭᒃᓯᒪᖕᒪᖔᖅ 

ᐊᐱᕆᖅᑳᑲᐃᓐᓇᕈᓐᓇᕈᒪ. ᑖᔅᓱᒪ 

ᐃᓗᐊᓂᒻᒪᕇᓐᖏᑉᐸᑕ ᐃᒃᓯᕙᐅᑖᖅ 

ᓄᖅᑲᖅᑎᑦᑐᓐᓇᕐᓂᐊᕋᕕᓐᖓᓕ. 

 

ᑐᑭᓯᐅᒪᖃᑎᒌᑦᑎᐊᕈᓐᓇᕐᓂᖅᓴᐅᔭᕌᖓᑕ 

ᓄᓇᕗᒻᒥᐅᑎᒍᑦ ᐊᔾᔨᒌᒥᑦ ᑐᑭᓯᐅᒪᖃᑎᒌᒑᖓᑕ 

ᐱᐅᓂᖅᓴᐅᖃᑦᑕᕐᒪᑦ. ᐅᖃᐅᔾᔭᐅᑲᐃᓐᓇᓚᐅᕐᓚᖓ  

ᓯᕗᓪᓕᖅᐹᒥ ᓄᓇᕗᒻᒥᐅᑎᒍᓪᓗ, ᖃᓄᖅ  

ᐋᖅᑭᒃᓯᒪᓂᖃᕐᒪᖔᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 

ᓄᓇᓕᖕᓂᑦ. ᖃᓄᖅ ᐊᒃᑐᐊᓂᖃᖅᐸᑦ 

ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᖅ ᑲᑎᒪᔨᖏᓐᓄᑦ ᖃᓄᕐᓗ ᑖᒃᑯᐊ 

ᐊᒃᑐᐊᓂᖃᖅᐸᑦ ᐃᒡᓗᓕᕆᔨᒃᑯᑦ 

ᓯᕗᒃᑲᖅᑕᖅᑎᖓᓄᑦ, ᒥᓂᔅᑕᖓᓐᓄᑦ? ᑖᒃᓱᒪ 

ᐋᖅᑭᒃᓯᒪᓂᖓᓂᑦ ᐊᐱᕆᖅᑳᓚᐅᕐᓚᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ, ᖃᓄᖅ ᐊᑕᓂᖃᕐᒪᖔᑕ 

ᑖᒃᑯᐊ ᑲᑎᒪᔨᖏᑦ. ᒥᓂᔅᑕᐅᓪᓗᖓ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᖃᖅᑐᖓ 

ᑎᒃᑯᐊᖅᓯᖃᑦᑕᕆᐊᖃᖅᑐᖓᓗ ᐃᒡᓗᓕᕆᔨᒃᑯᓐᓄᑦ 

ᐊᑐᓂ ᑐᒃᓯᕋᖅᑐᓄᑦ ᓄᓇᓕᖕᓂᑦ ᐃᒪᓐᓇ 

ᐃᓕᖅᑯᓯᖃᖃᑦᑕᕋᑦᑕ ᑖᒃᑯᐊ 

ᐊᑐᑦᑎᐊᕐᓂᖅᐹᕆᒐᓱᐊᖅᑐᒋᑦ ᑲᑎᒪᔩᑦ ᑕᐃᒃᑯᐊ 

ᓄᓇᓕᖕᓂᑦ ᑲᑎᒪᔨᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᑐᑭᓯᓇᓐᖏᓗᐊᕐᓂᕈᒪ ᒪᒥᐊᑉᐳᖓ, 

ᑭᐅᔭᐅᓇᓱᒋᓐᖏᓐᓇᒪ. ᐃᒪᓐᓇ 

ᐊᐱᕆᓇᓱᖅᑲᐅᔪᖓ, ᐃᒪᓐᓇᖔᖃᐃ 

ᐊᐱᕆᖅᑳᕐᓚᖓ. ᒪᕐᕉᖕᓂᒃ ᑎᒦᖕᓂᒃ ᓄᓇᓕᖕᓂ 

ᐱᑕᖃᖃᑦᑕᖅᐹ ᓇᓕᐊᖑᔪᓐᓇᖅᑐᓂ; ᖃᓄᖅ 

ᑖᒃᑯᐊ ᐊᔾᔨᒌᓐᖏᓚᒃ? ᑖᒃᑯᐊᖑᖦᖤᕐᒪᑎᒃ, 

ᑕᕝᕙᓐᖓᑦ ᑖᒃᑯᐊ ᖃᓄᖅ ᐊᒃᑐᐊᓂᖃᖅᑎᒋᕙᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᓄᖅ 

ᒥᓂᔅᑕᒧᑦ ᐊᒃᑐᐊᓂᖃᖅᑎᒋᕙᑦ? 

ᑐᑭᓯᓇᕐᓂᖅᓴᐅᓕᕋᓗᐊᖅᐳᖓᖃᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᐊᐱᕆᔪᖅ ᖁᔭᓐᓇᒦᒃ. ᐄ,  

ᑖᒃᑯᐊ ᓄᓇᓕᖕᓂ ᑲᑐᔾᔨᖃᑎᒌᖑᔪᑦ 

ᓂᕈᐊᖅᑕᐅᖃᑦᑕᕐᒪᑕ ᑲᑎᒪᔨᓄᑦ. 

 

ᑖᒃᑯᐊ ᐃᒡᓗᓕᕆᔨᒃᑯᑦ ᑎᒃᑯᐊᖃᑦᑕᖅᑕᓄᑦ 

ᑲᑎᒪᔨᖏᑦ ᑕᐃᒪᓐᓇᐃᓕᕌᖓᑦ ᑖᒃᑯᐊ ᐃᒪᓐᓇ 

ᐃᒡᓗᓕᕆᔩᑦ ᓄᓇᓕᖕᓂ ᐊᒃᓱᕉᓴᓕᕌᖓᑕ ᑖᒃᑯᐊ 

ᓄᖒᑦᑎᒐᓱᖃᑦᑕᖅᑐᑦ ᑕᒪᒃᑯᓂᖓ 

ᐊᑲᐅᓐᖏᔾᔪᑕᐅᔪᓂᒃ ᓄᓇᓕᖕᓂᑦ, ᓄᓇᓖᑦ 

ᐃᒡᓗᓕᕆᔨᖏᑕ ᑲᑐᔾᔨᖃᑎᑐᒌᖏᓐᓂᑦ. 

 

ᑖᒃᑯᐊ ᑕᓪᓕᒪᐃᓐᓇᐅᖕᒪᑕ ᐃᒡᓗᓕᕆᔨᒃᑯᑎᒎᖓᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᑲᑎᒪᔩᑦ ᖃᓄᖅ 

ᐱᔪᓐᓇᕐᓂᖃᖅᑎᒋᕙᑦ ᐅᕝᕙᓘᓐᓃᑦ 

ᐅᖃᖅᑎᑐᐃᓐᓇᐅᕙᑦ ᐃᒪᓐᓇᐃᖁᔨᖦᖤᕋᓗᐊᖅᐳᒍᑦ, 

ᐅᕝᕙᓘᓐᓃᑦ ᑐᑭᓕᐅᓪᓚᑦᑖᕈᓐᓇᖅᐸᑦ ᓄᓇᒥᖕᓂᑦ 

ᐊᑐᕈᒪᔭᒥᖕᓂᒃ? ᐊᒻᒪᓗ ᐊᐃᑉᐸᖓ: ᑖᒃᑯᐊ 

ᐃᒡᓗᓕᕆᔨᒃᑯᓐᓄᑦ ᓄᓇᓕᖕᓂ ᑲᑎᒪᔩᑦ ᑭᓇᒧᑦ 

ᐅᖃᖅᑕᖅᐸᑦ ᐅᖃᖅᑕᕐᕕᖃᕈᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᑖᒃᑯᐊ ᓄᓇᓕᖕᓂ ᐃᒡᓗᓕᕆᔩᑦ ᑲᑎᒪᔨᖏᑦ ᐃᒪᓐᓇ 

ᓂᕈᐊᖅᑕᐅᖃᑦᑕᖅᑐᑦ ᐊᑲᐅᙱᓕᐅᕈᑕᐅᔪᑦ 

ᓄᖑᑎᖅᑕᐅᔾᔫᒥᖁᓪᓗᒍ ᐊᐅᓚᔾᔪᑎᖏᓪᓘᓐᓃᑦ 

ᐃᒡᓗᓕᕆᔨᒃᑯᑦ. ᐊᖏᖃᑎᒌᖕᓂᑎᒍᑦ 

ᐃᒡᓗᓕᕆᔨᕐᔪᐊᒃᑯᓐᓂ ᐱᓕᕆᐊᒃᓴᓕᖃᑦᑕᖅᑐᖅ  

ᑖᒃᑯᐊᓗ ᐃᒡᓗᓕᕆᔨᕐᔪᐊᒃᑯᑦ ᓇᐅᑦᓯᖅᑐᐃᓪᓗᑎᑦ 

ᑖᒃᑯᐊ ᓄᓇᓕᖕᓂ ᐃᒡᓗᓕᕆᔩᑦ ᐊᑐᑦᑎᐊᕐᒪᖔᑕ 

ᐅᓂᒃᑳᑦᓯᐊᖃᑦᑕᕋᓗᐊᕐᒪᖔᑕᓘᓐᓃᑦ. 

 

ᑕᓪᓕᒪᐅᖕᒪᑕ ᐃᓗᐊᙱᓕᐅᖅᑐᑦ ᒫᓐᓇ ᓄᓇᓖᑦ. 

ᐊᔾᔨᒌᙱᑦᑐᓂᒃ ᐊᖏᖃᑎᒌᒍᑎᖃᑐᐃᓐᓇᕆᐊᖃᖅᑐᑦ 

ᑖᒃᑯᓄᖓ ᐱᖃᑎᖃᕐᓗᑎᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕐᓂᐊᕋᒪ. 

ᓲᕐᓗ ᒥᑦᑎᒪᑕᓕᖕᒥ 

ᐃᒡᓗᑖᕋᓱᒃᑐᒨᖅᑐᐊᓘᖃᑦᑕᕐᒥᖕᒪᑕ, ᒥᑦᑎᒪᑕᓕᖕᒥ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑭᖑᓪᓕᖅᐸᐅᓪᓗᑎᑦ 

ᐅᖃᓲᖑᕚᑦ ᑭᓇ ᐃᒡᓗᑖᕐᓂᐊᕐᒪᖔᑕ? 

ᓇᒧᙵᒃᑲᓐᓂᕆᐊᖃᙱᑦᑎᐊᖅᖢᑎᑦ ᑭᓇᒧᑦ 

ᐅᓂᒃᑳᕆᐊᖃᙱᑦᑎᐊᖅᖢᑎᒃ. ᐅᖃᕈᓐᓇᖅᐹᑦ ᑭᓇ 

ᐃᒡᓗᑖᕐᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. ᐄ, 

ᑕᐃᒃᑯᐊ ᓂᕈᐊᖅᑕᐅᓯᒪᖕᒪᑕ ᐃᒪᓐᓇ 

ᐅᖃᕈᓐᓇᖅᑎᑕᐅᖃᑦᑕᖅᑐᑦ ᑭᓇᒃᑯᑦ 

ᐃᒡᓗᑖᕐᓂᐊᕐᒪᖔᑕ. ᐃᓛᓐᓂᒃᑯᑦ, ᐃᒃᓯᕙᐅᑖᖅ, 

ᑖᒃᑯᐊ ᐃᒡᓗᓂᑦ ᑐᓂᓯᖃᑦᑕᕐᓂᖅ ᓄᓇᓕᖕᓂ 

ᐋᖅᑭᒃᑕᐅᖃᑦᑕᖅᑐᖅ ᖃᓄᐃᓐᓂᖏᑦ ᒪᓕᒡᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᓱᑐᐃᓐᓇᑦᑎᐊᕋᒪᐃᑦ 

ᑐᑭᓯᐅᒪᑦᑎᐊᕈᒪᒐᒪᑦᑕᐅᖅ. ᐅᖃᕐᕕᖃᕈᓐᓇᖅᑐᒡᒎᖅ 

ᑕᐃᒪᓐᓇ ᑐᑭᓯᒐᒪ, ᐅᖃᕐᕕᖃᖅᑐᒡᒎᖅ. 

ᑕᐃᒪᙵᓕᒫᐸᓗᒡᓗᒎᖅ ᐃᓚᐅᕕᖃᖅᖢᑎᑦ. 

ᐅᖃᐅᑎᕚᖔ ᐃᒡᓗᓕᕆᔨᒃᑯᑦ ᓄᓇᑦᑕ ᐃᓗᐊᓂ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐅᖃᖅᑎᒻᒪᕆᐅᙱᑦᑐᑦ? 

ᐅᖃᖅᑰᔨᕋᑖᕐᒪᑦ ᐄᒎᖅ ᐅᖃᕈᓐᓇᖅᑐᒡᒎᖅ, 

ᐊᐱᖅᑯᑎᒋᖅᑲᐅᔭᕋ, ᐱᕕᖃᓪᓚᑦᑖᖅᐹᑦ 

ᐅᖃᖅᑎᓪᓚᑦᑖᖑᕚᑦ ᑭᓇ ᐃᒡᓗᑖᕐᓂᐊᖅᑐᖅ 

ᑭᓇᓘᓐᓃᑦ ᐃᒡᓗᑖᔾᔮᖏᑦᑐᖅ? ᑖᓐᓇ 

ᑐᑭᓯᑦᑎᐊᕈᒪᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᑖᒃᑯᐊ ᓄᓇᓕᖕᓂ ᑲᑎᒪᔨᐅᔪᑦ ᐃᒡᓗᓕᕆᔨᒃᑯᓐᓄᑦ 

ᐱᔨᑦᑎᕐᖓᑕ ᒥᑦᑎᒪᑕᓕᖕᒥᐅᓄᑦ 

ᐱᔪᓐᓇᖅᑎᑕᐅᓪᓗᑎᓪᓗ ᑐᓂᐅᖅᑲᐅᒍᓐᓇᓂᕐᒥᒃ 

ᐃᒡᓗᔅᓴᕆᔭᐅᔪᓂᒃ. ᑖᒃᑯᐊ ᒪᓕᑦᓱᑎᑦ 

ᓈᓴᐅᓯᓕᖅᑐᖅᑕᐅᓯᒪᔪᑦ ᑖᒃᑯᐊ ᐊᑐᖅᑕᐅᖃᑦᑕᖅᑐᑦ 

ᓄᓇᕗᓕᒫᒥ. ᐃᒃᓯᕙᐅᑖᖅ, ᑕᒪᒃᑯᐊ 

ᓈᓴᐅᑎᖅᓱᖅᑎᑕᐅᖃᑦᑕᖅᑐᑦ ᒪᓕᑦᑐᒋᑦ 

ᖃᓄᐃᓕᖓᓂᒋᑦ ᑖᒃᑯᐊ ᐃᒡᓗᑖᕋᓱᐊᖅᑐᑦ ᑖᒃᑯᐊᓗ 

ᐊᑐᐊᒐᐃᑦ ᐊᑐᖅᑕᐅᖃᑦᑕᖅᑐᑦ ᓄᓇᓕᖕᓂ 

ᐃᒡᓗᓕᕆᔨᓄᑦ ᒪᓕᒋᐊᖃᖅᑕᖏᑦ. ᑭᓯᐊᓂᖃᐃ 

ᖃᖓᐅᓕᕌᖓᑦ ᐊᔾᔨᐅᖏᑦᑐᖅ ᓴᖅᑭᑦᑐᕌᖓᑦ 

ᐱᓕᕆᒍᓐᓇᖃᑦᑕᖅᑐᑦ ᑖᒃᑯᑎᒎᓇᖅ 

ᐊᕕᒃᑐᖅᓯᒪᔪᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑐᑭᓯᕙᓪᓕᐊᑎᑕᐅᒐᒪ. ᑖᒃᑯᐊᒎᖅ ᐃᓱᒪᒋᔭᐅᔫᒐᓗᐊᑦ 

ᖄᖅᑕᐅᔪᓐᓇᖅᑐᑦ ᐊᕕᒃᑐᖅᓯᒪᓂᓂ ᑎᑎᕋᕐᕕᐅᔪᓂᒃ. 

ᓄᓇᓕᖕᓂ ᐃᓱᒪᒋᔭᐅᓇᓱᒃᑑᒐᓗᐊᑦ 

ᖃᓄᐃᑦᑐᖅᑕᖃᖅᐸᑦ ᐊᑐᙱᑎᑕᐅᔪᓐᓇᖅᑐᑦ. 

ᑐᑭᓕᐅᑎᔪᓐᓇᖅᐳᖃᐃ ᓲᕐᓗ ᓄᓇᓕᖕᓂ 

ᑐᑭᑖᕈᑕᐅᔪᕈᓘᒐᓗᐊᖅ ᑭᓲᒍᓂ ᑕᐃᒪ  

ᖄᖅᑕᐅᒐᔭᖅᐸ ᑕᕝᕙᓂ ᐱᓕᕆᔨᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓈᓴᐅᑎᓂᒃ ᐱᓯᒪᙱᒃᑲᓗᐊᖅᑐᖓ 

ᐆᒃᑑᑎᒋᓐᓂᕈᒪ ᓲᕐᓗ ᐋᓐᓂᐊᖅᑐᖃᖅᐸᑦ 

ᐃᒡᓗᑖᕋᓱᐊᖅᑐᖅ ᓄᓇᓕᑦᑎᒍᑦ ᐊᒻᒪᓗ ᐃᓚᖓᒍᑦ 

ᑖᓐᓇ ᐋᓐᓂᐊᖓ ᐊᔾᔨᐅᖏᑉᐸᑦ ᓄᓇᓖᑦ 

ᐃᓱᒪᓕᐅᕈᓐᓇᖅᑐᑦ ᖃᓄᖅ ᐊᑐᕐᓂᖃᕋᔭᕐᒪᖔᖅ. 

ᖁᔭᓐᓇᒦᒃ ᐃᒃᓯᔭᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒡᓗ 

ᒥᓂᔅᑕ. ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓂ 

ᐊᒃᑐᐊᓂᖃᖅᐸᑦ ᐅᕝᕙᓘᓐᓃᑦ 

ᐱᓕᕆᔪᓐᓇᕐᓂᖃᖅᐸᑦ 

ᐱᓕᕆᖃᑎᖃᕈᓐᓇᕐᓂᖃᖅᑎᑕᐅᕙᑦ ᒪᓕᒐᐃᑦ 

ᒪᓕᒡᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒃᑯᐊ ᐄ ᓄᓇᓕᖕᓂ ᐃᒡᓗᓕᕆᔩᑦ 

ᒪᓕᒐᖃᕐᒪᑕ ᒪᓕᒡᓗᒍ ᑖᒃᑯᐊ ᓄᓇᓖᑦ 

ᐃᒡᓗᓕᕆᔨᖏᑦ ᓴᖅᑭᑎᑕᐅᓯᒪᖕᒪᑕ 

ᐊᑲᐅᓐᖏᓕᐅᕈᑕᐅᓗᐊᖅᑐᓂᒃ 

ᐋᖅᑭᒃᓱᐃᔨᐅᑎᑕᐅᒐᓱᐊᖅᑐᑎᒃ ᖃᓄᕐᓗ ᑕᒪᒃᑯᐊ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖑᑎᕋᓱᐊᕐᓗᒋᑦ ᐊᑲᐅᓐᖏᓕᐅᕈᑕᐅᔪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᑉᐳᖓ 

ᑐᑭᓯᓇᕐᓂᖏᒃᑯᒪ ᐊᐱᖅᑯᑎᖕᓂᒃ. ᐃᒪᓐᓇᖃᐃ 

ᐊᐱᕆᖔᕈᒃᑯ ᑕᒪᒃᑯᐊ ᓄᓇᓕᖕᒥ ᐃᒡᓗᓕᕆᔨᒃᑯᑦ 

ᑲᑎᒪᔨᖏᑦ ᐊᒃᑐᐊᓂᖃᖅᐸᑦ ᐅᕝᕙᓘᓐᓃᑦ 

ᐱᓕᕆᖃᑎᖃᖃᑦᑕᖅᐸᑦ 

ᐅᓂᒃᑳᖃᑦᑕᕆᐊᖃᖅᐸᓪᓘᓐᓃᑦ ᐱᑯᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᓐᓄᑦ, ᐊᒃᑐᐊᓂᖃᖅᐹ 

ᐊᒃᑐᐊᓂᖃᖅᐸᑕᓗ ᖃᓄᖅ ᐊᒃᑐᐊᓂᖃᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᑲᑎᒪᔨᖏᑦ 

ᑲᑎᒪᔨᖏᓂᓛᒃ ᐅᓂᒃᑳᖃᑦᑕᖅᑐᐃᓐᓇᐅᒋᐊᖃᖅᑐᑦ 

ᐃᒡᓗᓕᕆᔨᕐᔪᐊᑯᓐᓄᑦ ᐃᓚᖓᒍᑦ ᑕᖅᑭᑕᒫᖅᑐᑦ 

ᐃᓚᖏᑦ, ᐃᒪᓐᓇ ᐋᖅᑭᒋᐊᖃᖅᑐᐊᓗᐊᖅᐸᑦ ᑖᒃᑯᐊ 

ᐱᓇᓱᐊᕈᓯᑕᒫᑦ ᐅᓂᒃᑳᖃᑦᑕᕈᓐᓇᖅᑐᑦ. ᐄ ᑕᐃᒪ 

ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᓪᓗ ᐊᐅᓚᑦᓯᓂᕐᒥᒃ 

ᐊᖏᖃᑎᒌᒍᑎᖃᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᖁᔭᓐᓇᒦᒡᓗ ᒥᓂᔅᑕ 

ᓇᓗᓇᐃᖅᓯᖅᑎᐊᖃᑦᑕᕐᒪᑦ. ᐊᒻᒪ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᑎᒪᔨᖏᑦ ᖃᓄᖅ 

ᐊᒃᑐᐊᓂᖃᖅᑎᒋᕙᑦ ᒥᓂᔅᑕᒧᑦ, ᖃᓄᖅ 

ᐃᖅᑲᓇᐃᔭᖃᑎᒌᒍᓐᓇᖅᑎᑕᐅᓯᒪᕙᑦ ᒥᓂᔅᑕᒧᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᒡᓚᒡᕕᖓᑎᒍᑦ 

ᐱᓕᕆᖃᑎᒌᖃᑦᑕᖅᑐᒍᑦ ᐸᕐᓇᐅᑎᓂᒃ 

ᐋᖅᑭᒃᓱᐃᕙᓪᓕᐊᓪᓗᑕ ᐊᒻᒪᓗ 

ᐊᒥᒐᕈᑕᐅᓗᐊᖅᑐᓂᒃ ᐅᖃᓕᒪᐅᑎᖃᕋᓱᐊᖅᑐᑕ 

ᐃᒪᓐᓇᐃᖃᑦᑕᕐᖓᑦ ᐃᒃᓯᕙᐅᑖᖅ. ᑖᒃᑯᐊ 

ᑐᓂᖃᑦᑕᖅᑕᒃᑲ ᑲᑎᒪᔩᑦ ᓂᕆᐅᒋᔭᒃᑲᓂᒃ 

ᐱᓕᕆᐊᒃᓴᓂᒃ ᑐᓂᔭᐅᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 2 

ᒥᓂᐅᒻᒥᐅᖅᑰᖅᑐᓂ ᐃᖏᕐᕋᕋᑖᖅᑐᖅ 

ᓄᖅᑲᖓᓕᖅᑎᓪᓗᖓ. ᐃᒃᓯᕙᐅᑖᖅ ᖁᔭᓐᓇᒦᒃ. 

ᖁᔭᓐᓇᒦᒃ ᒥᓂᔅᑕ. ᑕᐃᒃᑯᐊ ᐊᒻᒪᓗ 

ᑐᑭᓯᓇᖅᓯᕚᓪᓕᕐᒪᑦ ᐅᕙᓐᓄᓪᓕ ᖁᔭᓐᓇᒦᒃ. 

ᐃᒃᓯᕙᐅᑖᖅ ᐆᒥᖓ ᐊᐱᓕᕆᓚᐅᕐᒥᓚᖓ 

ᑐᑭᓯᐅᒪᑦᑎᐊᕈᒪᒐᒪᐃᓛᒃ, 

ᑐᑭᓯᐅᒪᑦᑎᐊᕆᐊᖃᖅᖢᑕᓗ. ᒥᓂᔅᑕ 

ᐅᓂᒃᑲᐅᑎᒃᑲᓐᓂᑲᐃᓐᓇᓚᐅᕐᓛᖓᑐᖅ ᐊᒻᒪᓗ 

ᓄᓇᕗᒻᒥᐅᑦ ᖃᓄᖅ, ᓲᕐᓗ ᐅᑯᐊ ᐃᒡᓗᐃᑦ 

ᑐᓂᐅᖅᑲᖅᑕᐅᓚᐅᖅᑐᑦ. ᑭᐋ ᓯᕗᓪᓕᖅᐹᒥ 

ᓴᖅᑭᒻᒪᒋᑦ ᑭᓇᒧᐊᖅᐸᑦ? ᑭᓇᒧᐊᒃᑲᓐᓂᖅᐸᑦ, 

ᑭᓇᒧᐊᒃᑲᓐᓂᖅᐸᓪᓗ ᐅᕗᓐᖓᖅᖢᑎᒃ. 

ᐳᐃᒍᑐᕐᓚᒃᑲᒪ ᐃᖅᑲᐃᓯᔭᐅᒃᑲᓐᓂᓚᐅᕐᓚᖓ ᖃᓄᖅ 

ᑕᒪᓐᓇ ᐋᖅᑭᒃᓯᒪᓲᖑᖕᒪᖔᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᐅᓪᓘᑉ ᓄᓐᖑᐊᓂ ᓲᓪᓗ ᑐᒃᓯᕋᐅᑏᑦ 

ᒥᓂᔅᑕᓅᑦᑕᖅᑯᑦ, ᒥᓂᔅᑕᑎᒍᑦ ᑲᑎᒪᔨᖏᑎᒍᑦ 

ᑕᐃᒃᑯᐊ ᐊᐅᓚᑦᑎᔩᑦ. 

 

ᑖᒃᑯᐊ ᑐᓂᐅᖅᑲᐃᓯᓪᓗᑎᒃ ᐃᓛᒃ, ᓈᒻᒪᓈᖅᑐᒥᒃ 

ᒪᑐᐃᖓᔪᒥᓪᓗ ᐋᖅᑭᒃᓱᐃᖃᑦᑕᕈᒪᒻᒪᑕ ᓄᓇᕗᑦ 

ᐃᒡᓗᓕᕆᔨᔾᔪᐊᒃᑯᑦ ᓴᖅᑭᑎᑦᓯᖁᔭᐅᖃᑦᑕᖅᑐᑦ  

ᐃᒪᓐᓇ ᐊᑐᖅᑕᐅᓂᐊᖅᑐᓂᒃ ᐃᒡᓗᓂᒃ 

ᑐᓂᐅᖅᑲᐃᔾᔪᑎᒋᓗᒍ. ᐃᒪᓐᓇ ᓈᒻᒪᓈᕆᐊᓪᓗᒍ 

ᐃᓚᐃᓐᓈᓐᖏᒋᐊᓪᓗᒍ ᓄᓇᕘᒧᑦ. 

 

ᑕᒪᓐᓇ ᐱᔭᕆᐊᑐᔪᑯᑦᓲᖃᑦᑕᖅᑐᖅ. ᖁᔭᒋᔭᕋᓗᐊᕗᑦ 

ᑕᐃᒃᑯᐊ $100 ᒥᓕᐊᓐ ᒐᕙᒪᑐᖃᒃᑲᓐᓂᒃ. ᑭᓯᐊᓂ, 

ᓄᖒᑦᓯᐊᓂᒍᓐᓇᖃᑦᑕᖏᒻᒪᑕ 

ᐊᑲᐅᓐᖏᓕᐅᕈᑕᐅᔪᓂᒃ ᑕᒫᓂ ᓄᓇᕘᒥ. ᓱᓕ 

ᐊᒥᒐᖅᓯᔪᒻᒪᕆᐋᓘᒐᑦᑕ, 3,500-ᓂᒃ ᐃᒡᓗᒃᓴᓂᒃ. 

 

ᑖᒃᑯᐊ ᐊᑐᖅᑕᐅᖃᑦᑕᖅᑐᑦ ᑲᑎᒪᔨᓄᑦ, 

ᑐᓂᐅᖅᑲᐃᔾᔪᑕᐅᖃᑦᑕᖅᑐᑦ ᐊᖏᕈᑕᐅᓯᒪᔪᑦ 

ᑲᑎᒪᔨᓄᑦ, ᒥᓂᔅᑕᓄᑦ ᕿᒥᕐᕈᔭᐅᓯᑦᑕᕆᕗᑦ 

ᒪᐅᓐᖓᑦᑕᖅᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᓇᑦᑎᐊᕐᓂᖏᒃᑯᒪ ᐊᐱᖅᑯᑎᓐᓂ, ᒪᒥᐊᓇᖅ. 

ᐊᐱᖅᑯᑎᒋᖅᑲᐅᔭᕋ ᑭᐅᔭᐅᖅᑰᔨᒋᖏᓐᓇᒃᑯ. 

ᐃᒪᓐᓇᖔᖃᐃ. ᑕᐃᒃᑯᐊ ᑮᓇᐅᔭᑦ 

ᐃᒡᓗᓕᐅᕈᑎᒃᓴᒡᒎᖅ ᓴᖅᑭᑕᐅᖕᒪᑕ $100 

ᒥᓕᖑᓚᐅᖅᑐᑦ. ᑐᓴᖅᑕᐅᒐᒥᒃ, ᑭᐋ 

ᐱᓕᕆᐊᒋᐊᓐᖓᖅᐸᐃᑦ? ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᑕ? ᐅᕝᕙᓘᓐᓃᑦ ᐃᒡᓗᓕᕆᔨᔾᔪᐊᒃᑯᑦ 

ᐊᖓᔪᖅᑳᖓᑕ? ᐱᓕᕆᐊᖑᕙᓪᓕᐊᓂᖓᓂᒃ 

ᑐᑭᓯᒋᐊᕈᒪᒐᓗᐊᖅᑐᖓ, ᖃᐅᔨᒪᔪᖓ ᐱᔭᕇᓕᕐᒪᑦ 

ᐊᖏᖅᑕᐅᔭᕆᐊᖃᖅᑐᖅ ᐅᕙᓂ. 

ᐱᓕᕆᐊᕆᓚᐅᖅᓯᒪᒐᑦᑎᒍᑦ, ᐃᓛᒃ, ᒥᓂᔅᑐ 

ᐊᖏᕆᐊᖃᖅᑕᖏᑦ ᐋᒃᑳᕈᒪᒍᓂᓗ 

ᕿᖑᓪᓕᖅᐹᖑᓪᓗᓂ ᖃᐅᔨᒪᔭᕋᓗᐊᕋ, ᓯᕗᓂᖓᒍᑦ 

ᑕᐃᒃᑯᐊ ᑮᓇᐅᔭᑦ ᓴᖅᑭᒻᒪᑕ, $100 ᒥᓕᐊᒧᒡᒎᖅ 

ᐃᒡᓗᓕᐅᕈᓐᓇᖅᑐᒍᑦ. 

ᐅᓂᒃᑲᐅᔾᔭᐅᑲᐃᓐᓇᓚᐅᕐᓚᖓᑐᖅ ᑭᓇ ᑕᐃᒪ 

ᐱᒋᐊᖅᑎᑦᑎᓕᓚᐅᖅᐸ, ᑭᓇᓗ ᑕᒪᑐᒥᖓ 

ᑕᑯᓇᓯᒋᐊᖅᖢᓂ, ᑭᒃᑯᓪᓗ 

ᐊᖏᖃᑦᑕᕆᐊᖃᓚᐅᖅᐸᑦ ᑲᔪᓯᕙᓪᓕᐊᑎᓪᓗᒍ, 

ᐅᕗᓐᖓᓚᐅᓐᖏᓐᓂᖓᓂ ᐃᒡᓗᒧᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᐊᐱᕆᔪᖅ. ᑕᒪᓐᓇ ᐱᒋᐊᖅᑎᑕᐅᒐᔪᒃᑐᑦ ᒥᓂᔅᑕᐃᑦ  

ᑲᑎᒪᔨᖏᓐᓂᒃ. ᐃᒪᓐᓇ ᓈᒻᒪᓐᓂᖅᐹᒥᒃ 

ᑕᑯᒃᓴᐅᔪᒥᓪᓗ ᑐᓂᐅᖅᑲᐃᒍᒪᓪᓗᑕ. 

ᐃᒡᓗᓕᕆᔨᔾᔪᐊᒃᑯᓐᓄᑦ ᐅᑎᖅᑎᑕᐅᑦᑕᖅᑯᖅ ᑖᒃᑯᐊ 

ᐸᕐᓇᐅᑎᓂᒃ ᐋᖅᑭᒃᓱᐃᓂᐊᕐᖓᑕ ᐃᑲᔪᖅᑕᐅᓪᓗᑎᒃ. 

ᐃᒫᒃ ᐃᓕᖅᑯᓯᐅᓂᐊᖅᑐᓂᒃ ᐊᑐᖅᑕᐅᓂᐊᖅᑐᓂᒃ 

ᐊᕕᒃᑑᑕᐅᓗᑎᒃ ᑕᑯᒃᓴᐅᔪᓂᒃ ᑕᑯᒃᓴᐅᑦᑎᐊᖅᑐᓂᒃ 

ᐃᓚᐃᓐᓈᓐᖏᑦᑐᓂᒃ. ᑕᐃᒪ 

ᒥᓂᔅᑐᒨᖅᑕᐅᒃᑲᓐᓂᖅᓱᓂ ᐊᖏᖅᑕᐅᖃᑦᑕᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇᓕ 

ᑐᑭᓯᐅᒪᖅᑰᔨᓚᐅᕋᒪ, ᐃᒡᓗᓕᕆᔨᔾᔪᐊᒃᑯᒎᖅ 

ᑲᑎᒪᔨᖏᓐᓂᒃ, ᒥᓂᔅᑕᒧᐊᖅᑕᐅᖦᖤᖅᐳᖅ, 

ᐃᓱᒪᒋᔭᒥᖕᓂᒃ ᐊᑐᓕᖁᔭᒥᓂᑦ ᒥᓂᔅᑕᒧᐊᖦᖤᖅᐳᑦ, 

ᒥᓂᔅᑑ ᓯᕗᓕᖅᑎᐅᖃᑎᒥᓄᐊᕈᑎᖦᖤᖅᐸᐃᑦ, 

ᑕᐃᒪᓐᓇᐅᓐᓂᖏᑦᑑᖅ? ᐃᒡᓗᖔᖓᓅᑦ, ᒥᓂᔅᑐ 

ᐃᖅᑲᓇᐃᔭᖅᑎᖏᓪᓗ ᐋᖅᑭᒃᓱᐃᓐᖑᐊᓚᐅᖅᖢᑎᒃ 

ᓄᓇᕗᑦ ᐃᒡᓗᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ 

ᐃᑯᖓᖔᖅ? ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐅᑲ. ᐃᒪᓐᓇ ᑕᑯᒃᓴᐅᑦᑎᐊᖅᑐᓂᒃ 

ᑐᓂᐅᖅᑲᐃᒐᓱᖃᑦᑕᕋᑦᑕ. ᐃᒡᓗᓕᕆᔨᕐᔪᐊᒃᑯᓐᓂᒃ 

ᐃᒪᓐᓇ ᓇᓂᓯᒐᓱᖃᑦᑕᕐᖓᑕ ᐊᑐᖅᑕᐅᓂᐊᖅᑐᓂᒃ 

ᑐᓂᐅᖅᑲᐃᔾᔪᑎᒃᓴᓂᒃ ᐊᒡᓚᒡᕕᖓᓅᖅᑕᐅᑦᑕᖅᑯᖅ 

ᒥᓂᔅᑕᐅᓪᓗᖓ ᐱᓕᕆᐊᖃᖅᑎᓪᓗᖓ 

ᐃᒡᓗᓕᕆᔨᕐᔪᐊᒃᑯᓐᓂᒃ, ᑕᐃᒪ 

ᐊᐅᓚᑦᑎᔨᓅᖅᑕᐅᑦᑕᖅᑯᑦ ᑖᒃᑯᐊ ᒥᓂᔅᑕᐃᑦ 

ᐃᓱᒪᓕᐅᕈᑎᖃᕐᓂᐊᕐᒪᑕ ᑕᒪᑐᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ 

ᐃᓄᒃ.  

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓐᖏᑦᑎᐊᒻᒪᕆᓕᕋᒪ, ᖃᓄᖅᑐᖅ 

ᑐᑭᓯᓚᐅᕐᓚᖓ. ᓯᕗᓪᓕᖅᐹᒥᒃ, 

ᐃᒡᓗᓕᐅᕈᓐᓇᖅᑐᒍᒡᒎᖅ $100 ᒥᓕᐊᓄᑦ 

ᐃᒪᐃᓕᔪᖃᕐᒪᑦ, ᑭᓇ ᓯᕗᓪᓕᖅᐸᐅᓪᓗᓂ 

ᐅᖃᓚᐅᖅᐸᑦ ᐅᕝᕙᓘᓐᓃᑦ ᐅᖃᓲᖑᕙ 

ᐋᖅᑭᒃᓯᒪᕙᒌᕐᒪᑕᒎᖅ ᖃᓄᖅ ᓄᓇᓖᑦ 

ᐃᒡᓗᑖᖃᑦᑕᕐᓂᐊᕐᒪᖔᑕ? ᑖᓐᓇ 

ᑐᑭᓯᐅᒪᑦᑎᐊᖅᑰᖦᖤᖅᐸᕋ ᒪᓕᒋᐊᖃᖅᐸᒌᕐᒪᑕ 

ᐊᓯᔾᔨᔪᐃᑦᑑᓪᓗᓂᓗ, ᐊᓯᔾᔨᖅᑕᐅᔾᔮᓇᓂᓗ. ᑖᒃᑯᐊ 

ᒪᓕᒃᑕᐅᓪᓗᑎᒃ, ᑭᓇ ᓯᕗᓪᓕᖅᐹᑦᑎᐊᖑᓪᓗᓂ 

ᐅᖃᓕᖅᐸ ‘ᐅᑯᐊ ᓄᓇᓖᑦ ᐃᒡᓗᑖᖅᑐᒃᓴᐅᑕᐅᕗᑦ’? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ, ᐃᓄᒃ ᐊᑕᐅᓯᖅ 

ᐃᓱᒪᓕᐅᖅᑎᐅᖃᑦᑕᓐᖏᑦᑐᖅ. ᑲᑎᒪᔩᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᓕᓯᓲᖑᕗᑦ 

ᖃᓄᖅ ᑕᐃᒃᑯᐊ ᑮᓇᐅᔭᑦ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᑦ 

ᐊᑐᖅᑕᐅᑦᑎᐊᕐᓂᖅᐹᖑᔪᓐᓇᕐᓂᐊᕐᒪᖔᒋᑦ ᖃᓄᖅ. 

 

ᐅᓄᕐᓂᖅᐹᖑᒐᓱᑦᑐᓂᑦ ᐃᒡᓗᓕᐅᕋᓱᖃᑦᑕᖅᑐᒍᑦ 

ᐸᕐᓇᒃᓯᐅᖅᓯᒪᓪᓗᑕ. ᐃᓅᑉ ᐊᑕᐅᓯᐅᑉ ᑕᒪᓐᓇ 

ᐃᓱᒪᓕᐅᕈᑎᒋᖃᑦᑕᓐᖏᑕᖓ. ᒥᓂᔅᑕᐃᑦ 

ᑲᑎᒪᔨᖏᑦ ᐃᓱᒪᓕᐅᖅᑎᐅᓲᖑᓪᓗᑎᒃ 

ᓇᓕᐊᓐᓅᕐᓂᐊᕐᒪᖔᑦ ᑕᐃᒃᑯᐊ ᐃᒡᓗᐃᑦ 

ᓇᑉᐸᖅᑕᐅᓂᐊᖅᑐᑦ. ᑕᐃᒪᐃᓕᖓᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ, 6 ᓴᑲᖃᖅᑐᑎᑦ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 6-

ᓴᑲᓕᐊᓘᒐᒪ. 

(ᑐᓵᔨᑎᒍᑦ ᓄᖅᑲᖅᑐᖅ) ᐅᓇᑐᐃᓐᓇᕐᒥᒃ 

ᐃᓱᒪᖃᖅᑐᖓ, ᒪᑯᐊᑦᑕᐅᖅ ᐊᓯᒃᑲ 

ᐊᐱᖅᓱᕇᓚᐅᖅᑎᓪᓗᒋᑦ 

ᐊᐱᖅᑯᑎᒃᓴᓪᓚᑦᑖᕐᓄᐊᕐᓂᐊᕋᒪ. ᑖᔅᓱᒧᖓᓕ 

ᐅᖃᐅᓯᕕᓂᖓᓄᑦ 

ᑐᑭᓯᑦᑎᐊᓚᐅᑲᑐᐃᓐᓇᓕᕐᓚᖓᐃ. ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐱᓕᕆᖃᑎᖃᖅᖢᑎᒃ ᐃᖅᑲᓇᐃᔭᖅᑎᒥᖕᓂᒃ 

ᓯᕗᓪᓕᖅᐸᐅᓪᓗᑎᒃ ᑐᑭᑖᓲᑦ ᐅᑯᐊ 

ᐃᒡᓗᑖᖁᒐᔭᓐᖑᐊᖅᐸᕗᑦ ᓄᓇᓖᑦ. ᑕᐃᒪᓐᓇᖃᐃ 

ᑐᑭᓯᑦᑎᐊᖅᐳᖓᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᐄ, ᐅᓄᖅᑐᐊᓗᐃᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᒻᒪᓗ 

ᒥᓂᔅᑕᐃᑦ ᑲᑎᒪᔨᖏᑦ, ᐅᕙᖓᓗ 

ᐋᖅᑭᒃᓯᓇᓱᖃᑦᑕᖅᑐᒍᑦ ᐃᓚᐃᓐᓈᕆᑦᑕᐃᓕᓪᓗᑕ 

ᓇᓕᐊᖕᓂᑐᐃᓐᓇᖅ ᐃᒡᓗᑦ ᓇᒧᓐᖓᕐᓂᐊᕐᓂᖅ 

ᐃᓱᒪᒃᓴᖅᓯᐅᕈᑎᒋᔭᐅᓕᕌᖓᑦ ᐊᒻᒪᓗ ᑕᐃᒃᑯᐊ 

ᐃᒡᓗᑭᒃᓴᕐᓂᖅᐹᑦ ᓯᕗᓪᓕᐅᔾᔭᐅᑎᑕᐅᓲᖑᓪᓗᑎᒃ. 

ᐊᔾᔨᒌᓐᖏᒻᒪᑕᓗ ᓄᓇᓖᑦ ᑭᓐᖒᒪᔭᖏᑦ, ᒪᑯᐊᓗ 

ᑭᓐᖒᒪᔭᖏᑦ ᐊᔾᔨᒌᓐᖏᒻᒪᑕ ᐊᒻᒪᓗ ᒪᓕᒐᕐᓂᒃ 

ᒪᓕᑦᑐᑎᒃ ᑕᐃᒪᐃᑦᑐᓂᒃ 

ᐃᓱᒪᓕᐅᕈᑎᖃᖃᑦᑕᖅᑐᒍᑦ ᓇᓕᐊᓐᓅᕐᓂᐊᕐᒪᖔᑦ 

ᐃᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐱᖅᓱᖅᑲᐅᔪᓯ, ᐊᐱᖅᓱᕇᕋᑖᖅᑐᓯ 

ᐱᕕᖃᒃᑲᓐᓂᕈᓐᓇᕐᓂᐊᕋᔅᓯ ᑕᐃᒃᑯᐊ 

ᐊᐱᖅᓱᓚᐅᓐᖏᑦᑐᐃᑦ ᐊᑎᖁᑎᕗᑦ 

ᐱᔭᕇᓚᐅᖅᑳᖅᑎᓪᓗᒋᑦ ᐱᕕᖃᐃᓐᓇᕐᓂᐊᖅᐳᓯ. 

ᒫᓐᓇ ᐊᑎᖁᑎᑦᑎᓐᓄᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᓐᓇ ᐃᓪᓗᓕᕆᓂᐅᑉ ᒥᒃᓵᓅᖓᔪᖅ 

ᐅᖃᐅᓯᕆᔪᒪᒐᒃᑯ, ᐃᒡᓗᓪᓗ 

ᓴᓇᔭᐅᕙᓪᓕᐊᖃᑦᑕᖅᑐᑦ ᐅᓄᕐᓂᖏᑦ. 

 

ᑐᑭᓯᓇᑦᑎᐊᖅᑰᕐᒪᑦ ᒪᓕᒐᓕᐅᖅᑎᐅᓪᓗᑕ ᑖᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  

ᐱᔭᒃᓴᖅᑖᖅᑎᑕᐅᓯᒪᒻᒪᑕ 

ᐃᒡᓗᓕᐅᑎᐅᔪᒃᓴᐅᑕᐅᓪᓗᑎᑦ ᓄᓇᕗᑦ 

ᓄᓇᓕᖁᑎᖏᓐᓂ. ᓄᓇᕗᑦ ᐃᒡᓗᓕᕆᔨᕐᔪᐊᑯᓐᓄᑦ 

ᒪᓕᒐᖅ ᓇᓗᓇᐃᖅᓯᓯᒪᑦᑎᐊᖅᖢᓂ 

ᑭᓱᓕᕆᔭᕆᐊᖃᕐᒪᖔᖏᓪᓗ ᑕᕝᕙᓂ ᒪᓕᒐᐅᑉ 

ᐃᓗᐊᓂ ᑎᑎᕋᖅᑕᐅᖃᓯᐅᔾᔭᐅᓯᒪᔪᑦ. ᑕᖅᑲᒃᑯᓄᖓ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᓂᒃ 

ᐃᒡᓗᓕᐅᑎᐅᔪᒃᓴᐅᑕᐅᓪᓗᑎᑦ ᑖᓐᓇ 

ᓵᖓᓗᐊᕐᓂᐊᕋᒃᑯ. 

 

ᐃᒡᓗᑦ ᐅᓄᙱᑦᑐᑯᓗᐃᑦ ᑕᒪᐅᔾᔭᐅᖃᑦᑕᑎᓪᓗᒋᑦ 

ᐊᒻᒪᓗ ᑮᓇᐅᔭᖅ ᕿᓗᖅᑭᑖᕐᓂᖏᑦ ᐱᔾᔪᑎᒋᓪᓗᒋᑦ 

ᑕᒪᔾᔭᐅᖃᑦᑕᒥᒻᒪᑦ ᐊᒻᒪ ᒪᓕᒐᓕᐅᖅᑎᐅᓪᓗᑕ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᖅᑎᑐᐊᖑᙱᒻᒪᑕ 

ᓄᓇᕗᒻᒥ. ᑯᐊᐸᒃᑯᑦ ᑕᐃᒪᐃᒋᕗᑦ ᐃᒡᓗᓕᐅᖅᐸᒃᑐᑦ 

ᐊᒻᒪᓗ ᑕᐃᒃᑯᐊ ᐃᒻᒥᑰᖅᑐᑦ ᑲᒻᐸᓂᓖᑦ 

ᐱᓗᐊᖅᖢᒋᑦ ᑕᒫᓂ ᐃᖃᓗᓐᓂ 

ᐃᒡᓗᓕᐅᖅᑎᓪᓚᕆᐊᓘᖃᑦᑕᖅᑐᑦ ᐃᒡᓗᑦ 

ᐱᔭᐅᔪᒪᓗᐊᙳᐊᕐᒪᑕ ᑕᒫᓂ ᐊᒻᒪᓗ ᑕᐃᒃᑯᐊ 

ᖁᓕᕇᒃᑐᐊᓗᐃᑦ ᑕᒪᒃᑯᐊ 

ᑭᙳᒪᔭᐅᓗᐊᙳᐊᖃᑦᑕᕐᒪᑕ. ᐃᒡᓗᓕᕆᔨᕐᔪᐊᒃᑯᑦ 

ᑖᒃᑯᐊ ᐃᒡᓗᖃᖅᑎᑦᑎᔨᑐᐃᓐᓇᐅᖏᑦᑐᑦ. 

 

ᑲᖏᖅᖠᓂᕐᒥ ᐊᔾᔨᒌᙱᑦᑐᑦ ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐊᕕᓂᖏᑦ 

ᑕᐃᑲᐅᑦᑕᖅᐳᑦ ᐊᒻᒪᓗ ᑲᒻᐸᓂᖃᖅᑐᓄᑦ 

ᐃᒻᒥᒃᑰᖅᑐᓄᑦ ᓴᓇᔭᐅᔪᑦ ᑕᒪᒃᑯᐊᖑᖃᑦᑕᖅᑐᑦ. 

ᐊᑭᑭᑦᑑᖏᖦᖢᑎᒡᓗ ᐃᒡᓗᑦ. ᑖᒃᑯᐊ ᑲᑎᒪᔨᕋᓛᑦ 

ᐱᔭᒃᓴᖅᑖᖅᓯᒪᖕᒪᑕ ᐊᑭᑐᓗᐊᙱᑦᑐᓂᒃ ᐃᒡᓗᓂᒃ 

ᓴᓇᔪᒃᓴᐅᑕᐅᓪᓗᑎᑦ ᓄᓇᕗᒻᒥᐅᓄᑦ 

ᐊᑐᖅᑕᐅᖃᑦᑕᓂᐊᖅᑐᓂᒃ. ᐃᒡᓗᓕᕆᔨᒃᑯᑦ 

ᓄᓇᓕᖕᓂ ᐃᓚᐅᖃᑦᑕᖅᐳᑦ ᑐᓂᐅᖅᑲᐃᓕᕌᖓᑕ 

ᐃᒡᓗᓂᑦ ᓄᑦᑎᖅᑐᒃᓴᓂᒃ ᐃᒡᓗᑖᕐᓂᐊᖅᑐᓂᒃ 

ᑭᒃᑰᓂᐊᕐᒪᖔᑦ.  

 

ᑕᐃᒪᐃᑦᑑᒻᒪᑦ ᐊᐱᖅᑯᑎᒐ ᐃᓕᖕᓄᑦ ᐊᒻᒪᓗ 

ᐃᖅᑲᓇᐃᔭᖅᑎᖏᓐᓄᑦ ᐃᒪᐃᓕᖓᔪᖅ 

ᑭᐅᓇᓱᖁᖃᑕᐅᖁᓂᐊᕐᒥᔭᒃᑲ, ᐆᒃᑑᑎᒋᓗᒍ ᐅᓇ 

$100 ᒥᓕᐊᓐ ᐱᒋᐊᕈᑎᑦᑎᐊᕙᒃ, $100 

ᒥᓕᐊᖃᕈᑦᑕ ᐃᒡᓗᓕᕆᔨᕐᔪᐊᒃᑯᑦ 210-ᓂᒃ 

ᐃᒡᓗᓕᐅᕈᓐᓇᖅᑐᖅ. ᐄ, ᑖᓐᓇ ᐱᐅᔪᖅ. ᑕᒪᓐᓇ 

ᐱᒋᐊᕈᑎᑦᑎᐊᕚᓗᒃ ᐊᒻᒪᓗ ᑕᐃᒪᓐᓇᑎᒋ 

ᐅᓄᖅᑐᓂᒃ ᐃᒡᓗᓕᐅᕈᓐᓇᕈᑦᑕ ᐊᒻᒪᓗ ᑕᖅᑳᙵᑦ 

ᑮᓇᐅᔭᖅᑕᖅᓯᐅᑲᓐᓂᕐᓗᑕ ᐃᒻᒪᖄᓗ ᒐᕙᒪᒃᑯᑦ 

ᑮᓇᐅᔭᖃᐅᑎᖃᕐᕕᖓᓐᓃᖔᖅᑐᓂᒃ ᐃᓚᓯᒍᑦᑕ  

ᐃᒡᓗᓂᒃ ᒪᑭᑦᑎᕙᓪᓕᐊᒍᓐᓇᕋᔭᖅᑐᒍᑦ.  

ᑕᐃᒪᐃᑦᑑᑎᓪᓗᒍ ᑲᔾᔫᒥᐅᑎᖃᕐᒥᒻᒪᑦ 

ᐊᐳᖅᑕᐅᑎᖃᕐᒪᓪᓗ. 

 

ᑖᓐᓇᖃᐃ ᒥᓂᔅᑕ ᐊᐱᕆᓗᒍ ᖃᓄᖅ 

ᐱᔪᒪᑦᓲᑎᒃᓴᓂᒃ ᓴᖅᑭᑦᑎᔪᓐᓇᖅᐸᑕ 

ᐅᓄᒃᑲᓂᖅᑐᓂᒃ ᐃᒡᓗᓕᐅᖅᐸᓪᓕᐊᔪᓐᓇᕐᓂᐊᕋᑦᑕ 

ᓄᓇᕗᑦ ᐃᓗᐊᓂ? ᐃᒡᓗᒥ ᒪᑭᑎᑦᑎᓇᓱᒃᖢᓂ 

ᐊᒃᓱᐊᓗᒃ ᐊᑭᑐᖃᑦᑕᕐᒪᑦ ᐊᒻᒪᓗ ᒪᑭᒪᐅᑏᑦ 

ᑕᒪᒃᑯᐊᖑᔭᕆᐊᖃᓕᕆᓪᓗᑎᑦ 

ᐃᓐᓄᒃᑕᐅᓯᒪᓕᖅᑎᓪᓗᒋᑦ ᑖᒃᑯᐊ ᐃᒡᓗᑦ. ᖃᓄᖅ 

ᐊᑭᑭᓐᓂᖅᓴᖑᖅᑎᑦᑎᔪᓐᓇᖅᐱᑕ ᖃᓄᖅ 

ᐃᒡᓗᓕᐅᕐᓂᖅ ᑕᒪᓐᓇ ᐊᑭᑭᓪᓕᔾᔫᒥᓂᐊᕐᒪᑦ? 

ᐃᒡᓗᒥᒃ ᒪᑭᑎᑦᑎᓇᓱᒃᖢᓃᓛᒃ 

ᐊᑭᓪᓕᕚᓪᓕᕐᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᒻᒪ ᖁᔭᓐᓇᒦᖅᖢᒍ ᐊᐱᖅᑯᑎᒋᒻᒪᒍ. ᐄ, 

ᒪᑭᑦᑎᓇᓱᒃᖢᓂ ᐃᒡᓗᓕᕆᔨᕐᔪᐊᒃᑯᑎᒍᑦ 

ᐊᑭᑐᔪᕐᔪᐊᒻᒪᕆᐊᓗᒃ ᐊᒻᒪᓗ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᖢᒋᑦ ᐅᓄᖅᑐᑦ. 

ᒪᑭᑦᑎᓂᐊᖅᖢᓂ ᓄᓇᓕᖕᓂ ᐊᒻᒪᓗ ᐃᓚᖏᑦ 

ᑕᐃᒃᑯᐊ ᑐᓴᐅᒪᔾᔪᑏᑦ ᐱᓚᐅᖅᑕᕗᑦ ᐊᒻᒪᓗ ᐃᒡᓗᑦ 

ᑐᓂᐅᖅᑲᓚᐅᖅᑕᕗᑦ ᓄᓇᓕᖕᓄᑦ, ᑕᒫᓂ ᐃᒡᓗ 

ᐊᑕᐅᓯᑯᓗᒃ $600,000-ᑐᕈᓐᓇᕐᒪᑦ 

ᒪᑭᑕᐅᓇᓱᒃᖢᓂ. ᐄ, ᐊᑭᑐᔪᕐᔪᐊᒻᒪᕆᐊᓗᒃ 

ᑕᒪᓐᓇᓗ ᐊᐳᖅᑕᐅᑎᒋᖃᑦᑕᖅᖢᑎᒃᑯᑦ. 

 

ᒥᔅᑕ ᐱᐅᕆᐅᓪ ᑕᒪᑐᒥᖓ ᐅᐃᒍᓕᖁᓂᐊᕋᒃᑯ 

ᓇᓗᓇᐃᔭᐃᓇᓱᑦᑎᓪᓗᑕ ᑭᓱᑦ 

ᐊᑲᐅᙱᓕᐅᕈᑕᐅᖃᑦᑕᕐᒪᖔᖏᑦ 

ᐃᒡᓗᑭᒃᓴᐱᓯᓐᓇᖅᑎᓪᓗᑕ ᑕᒫᓂ ᓄᓇᕗᒻᒥ.  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᐃᑦ ᐊᑭᖏᑦ ᑕᒪᔾᔭᐅᒋᕗᑦ ᐊᒻᒪᓗ 

ᓄᓇᑭᔅᓴᕐᓂᖅ. ᓄᓇᓖᑦ ᐅᓄᖅᑐᑦ ᓄᓇᑭᒃᓴᖅᑐᑦ 

ᐊᒻᒪᓗ ᓇᖕᒥᓂᖅ ᐊᑭᓕᖅᓱᐃᓇᓱᒃᖢᑎᒃ ᐃᒡᓗᑦ 

ᑐᓐᖓᕕᒋᓂᐊᖅᑕᖓᑦ ᓴᓇᔭᐅᕙᓪᓕᐊᑎᓪᓗᒍ 

ᑕᐃᒪᒃᑑᖕᒪᑦ ᓄᓇᓕᖕᓄᑦ ᐅᓄᖅᑐᓄᑦ. ᓄᓇᓂᒃ 

ᐊᑐᐃᓐᓇᖃᖃᑦᑕᖏᑦᑐᑦ 

ᓂᐅᕕᖅᑐᖃᓚᐅᓐᖏᑎᓪᓗᒍ. 

 

ᑕᒡᕗᖓ ᐃᒡᓗᓕᐅᖅᑐᖃᕐᓂᐊᓕᕌᖓᑦ ᑭᓯᐊᓂ 

$100 ᒥᓕᐊᓐ ᑖᓐᓇᖕᒪᑦ ᖃᐃᑕᖕᒪᑦ ᕼᐋᒻᓚᒃᑯᑦ 

ᑎᓕᓇᓱᓚᐅᖅᓯᒪᔭᕗᑦ ᓄᓇᓕᕆᕙᒌᖁᓕᕐᓗᑎᒃᑯᑦ 

ᐃᒡᓗᓂᒃ ᒪᑭᒡᕕᐅᓂᐊᕐᒪᑕ. ᓲᕐᓗ ᐅᒃᑑᑎᒋᓗᒍ 

ᐱᖁᑎᕐᔪᐊᖃᐅᓐᖏᒧᑦ ᑕᒫᓂ 

ᐊᑲᐅᓐᖏᓕᐅᕈᑕᐅᑎᖃᖃᑦᑕᖅᑐᒍᑦ ᓄᓇᒧᒡᓗ 

ᓴᓇᒡᔪᑎᒃᓴᐃᑦ ᑕᒪᒃᑯᐊ 

ᐊᑲᐅᖏᓕᐅᕈᑎᒋᓕᖅᖢᑎᒃᑯᑦ. 

 

ᑕᒫᓂ ᓲᕐᓗ ᐃᖃᓗᓐᓂ ᑕᒪᒃᑯᐊ 

ᐊᐳᖅᑕᐅᑎᓪᓚᕆᐊᓘᖃᑦᑕᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓇᖕᒥᓂᖃᖅᑐᓄᑦ 

ᐃᒡᓗᓕᐅᖃᑦᑕᕈᒪᔪᓄᑦ ᓄᓇᓕᖕᓂ. ᑕᐃᒪ 

ᑮᓇᐅᔭᓕᐅᕋᓱᐊᕈᑏᑦ ᑕᒪᒃᑯᐊ ᑲᑦᑑᒥᖃᑦᑕᕐᒥᔪᑦ 

ᑕᒪᒃᑯᐊ ᐊᑲᐅᓐᖏᓕᐅᕈᑏ ᐱᔾᔪᑎᒋᓪᓗᒋᑦ. 

ᐃᒡᓗᓕᐅᕐᕕᑭᒃᓴᕐᓂᖅ ᑕᕝᕘᓇ 

ᐊᐳᕈᑕᐅᕙᓪᓕᐊᖑᓱᑦᑐᖅ ᓄᓇᓖᑦ 

ᐱᕈᖅᐸᓪᓕᐊᓂᒃᓴᖏᓐᓄᑦ. 

 

ᐱᔭᒃᓴᒻᒪᕆᐊᓘᔪᖅ ᑕᒪᓐᓇ ᐊᒻᒪᓗ  

ᐅᖃᓯᕆᓯᒪᓪᓗᒍ ᓄᓇᕘᒥ ᓄᓇᓖᑦ ᑲᑐᔾᔨᖃᑎᒌᖏᑦ 

ᑲᑎᒪᑎᓪᓗᒋ ᐊᒻᒪᓗ ᒪᐃᔭᐃᑦ ᑲᑎᒪᓂᖏᓐᓂᑦ  

ᐅᖃᖃᑎᖃᖅᓯᒪᓪᓗᖓᓗ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓂ. 

 

ᖃᓄᖅᑑᕈᑎᑖᕆᐊᖃᖅᑐᒍᑦ 

ᐃᒡᓗᓕᐅᕐᕕᒃᓴᓕᐅᕐᓂᕐᒧᑦ ᐊᑭᑭᓐᓂᖅᓴᓂᒃ 

ᓄᓇᓕᕆᔾᔪᓯᓂᒃ  

ᐋᖅᑭᒃᓯᔪᒪᔪᒍᑦ ᓄᓇᓕᓐᓄᑦ ᓄᓇᒥᓪᓗ 

ᐊᑐᖃᑦᑕᖅᑐᓄᑦ, ᑭᓯᐊᓂ ᐃᓚᒋᔭᐅᑐᐃᓐᓇᒥᒻᒪᑦ 

ᐊᓯᖏᓐᓄᑦ. ᐃᒥᖅᑐᕈᑎᓄᑦ ᐊᑭᓕᕆᐊᓖᓪᓗ 

ᐱᓕᕆᐊᕆᔭᐃᓐᓇᕆᔭᕆᐊᖃᓲᕆᒻᒥᔭᕗᑦᑕᐅᖅ, 

ᐃᒡᓗᓕᕆᔨᕐᔪᐊᖑᒍᑦᑕᓘᓐᓃᑦ 

ᓇᒻᒥᓂᖃᖅᑎᐅᒍᑦᑕᓘᓐᓃᑦ. ᑕᒪᓐᓇ 

ᐃᒡᓗᓕᐅᖃᑎᒌᓚᐅᑕᒥ ᐃᓚᒋᔭᖓ, ᓄᓇᕗᑦ 

ᒐᕙᒪᒃᑯᑦ ᐃᒡᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᐸᕐᓇᐅᑎᖓᑕ 

ᐃᓚᒋᒻᒥᔭᖓ. 

 

ᐊᔾᔨᒌᓐᖏᑦᑐᓂᑦ ᕿᒥᕐᕈᒍᒪᕗᒍᑦ 

ᐱᔪᒪᓕᕈᑕᐅᒋᐊᒃᑲᓐᓂᕈᓐᓇᖅᑐᓂᑦ 

ᓇᒻᒥᓂᖃᖅᑎᐅᔪᓄᑦ 

ᐃᒡᓗᓕᐅᖃᑕᐅᓂᖅᓴᐅᖁᓪᓗᒋᑦ. ᐃᓕᓴᕆᔭᕋᓗᐊᕗᑦ 

ᓄᓇᓕᒃ ᐊᖏᓂᖅᓴᐅᒍᓂ 

ᓇᒻᒥᖃᖅᑎᑕᖃᕐᓂᖅᓴᐅᔪᓐᓇᖅᑐᖅ. ᒐᕙᒪᐅᓪᓗᑕ 

ᐱᔫᒥᓲᑎᒃᑲᓂᒃ ᑕᒪᒃᑯᐊ ᓴᖅᑭᑦᑎᕙᓪᓕᐊᔪᒪᔪᒍᑦ, 

ᓲᕐᓗ ᑖᒃᓰᔭᐅᑎᑎᒍᑦ ᐃᑲᔫᑎᑖᖅᑎᓪᓗᑎᒃᑯᑦ 

ᐅᕝᕙᓘᓐᓃᑦ ᐱᔫᒥᓲᑎᒃᑲᓂᕐᓂᒃ ᐊᔾᔨᒌᓐᖏᑦᑐᓂᒃ 

ᓴᖅᑭᑦᑎᕕᒋᓗᑎᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᔫ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᕌᓗᒃ. ᐄ ᑖᓐᓇ 

ᒥᓂᔅᑕᕆᔭᐅᔪᖅ ᐊᖓᔪᖅᑳᕆᔭᐅᔪᕐᓗ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓚᖓᓂᒃ ᐱᓇᓱᒃᑐᓪᓚᕇᑦ. 

 

ᐸᕐᓇᐅᓯᐅᕆᐊᖃᕐᓂᖅ ᐱᔭᕆᐊᖃᖅᑐᓂ. ᐅᓇ 

ᐊᐱᖅᑯᑎᒋᓗᐊᓐᖑᐊᖅᑕᕋ ᑮᓇ 

ᓯᕗᒃᑲᑦᑕᖅᑎᒋᔭᐅᔭᕆᐊᖃᖅᐸ ᐊᕗᖓᔨᓯᒪᔪᓂᒃ 

ᐃᒡᓗᓕᕆᓂᕐᒧᑦ ᐸᕐᓇᐅᑎᓂᒃ ᐱᑕᖃᓕᕐᓂᐊᕐᒪᑦ 

ᓄᓇᕗᒻᒥ ᐊᑐᖅᑕᐅᔪᒃᓴᐅᑕᐅᓂᐊᖅᑐᓂᒃ. ᒫᓐᓇ 

ᐱᕙᓪᓕᐊᓇᓱᓕᓲᖑᔫᑦ ᑲᓇᑕᐅᑉ ᒐᕙᒪᒃᑯᖏᑦ 

ᐃᒪᓐᓇᑎᒋ ᖃᐃᑦᑎᓂᐊᕐᓂᕋᓕᕌᖓᑕ,  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓐᖑᐊᒥᓪᓕ ᑕᒪᒃᑯᐊ ᐱᔾᔪᑎᒋᓪᓗᒋᑦ ᓄᓇᓂᒃ 

ᕿᓂᕋᓱᓕᑳᓪᓚᓲᖑᔪᒍᑦ. 

 

ᑮᓇᐅᔭᓂᒎᖅ ᖃᐃᑦᑎᔭᐅᓂᐊᖅᑐᐊᓘᓕᕋᑦᑕ 

ᓄᓇᕗᒻᒥ ᑮᓇ ᓯᕗᒃᑲᑦᑕᖅᑎᒋᔭᐅᔭᕆᐊᖃᖅᐸ 

ᐊᕗᖓᔨᓯᒪᔪᓂᒃ ᐸᕐᓇᐅᓯᓂᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ  ᐊᐱᕆᖕᒪᒍ 

ᐊᐱᖅᑯᑎᒋᖕᒪᒍ ᑖᓐᓇ. ᖃᐅᔨᒪᔪᒃᓴᐅᕗᖅ ᑲᑎᒪᔨ 

ᑲᒪᔭᕆᐊᖃᓯᑲᐅᑎᒋᓚᐅᖅᓯᒪᒻᒪᑕ ᒐᕙᒪᒃᑯᑦ 

ᐱᒋᐊᖅᑎᑕᐅᒻᒪᑕ. ᐱᓕᕆᐊᖃᓗᐊᓚᐅᖅᐳᒍᑦ 

ᑕᒪᒃᑯᐊ ᐊᑲᐅᓪᖏᔨᐅᕈᑎᑦ ᐋᖅᑭᓐᓇᓱᒃᑐᑎᒍ 

ᑕᐃᔅᓱᒪᓂᐅᓚᐅᖅᑐᖅ. ᐊᕐᕌᒍᒥᓕ ᑐᑭᓯᓯᒪᓕᖅᑐᒍ 

ᐃᓚᖏᑦ ᐊᑲᐅᖏᓕᐅᕈᑏᑦ ᐋᖅᑭᒡᕕᖃᕐᓂᖏᓐᓂᒃ. 

ᕿᓂᖅᐸᓪᓕᐊᕗᒍᑦ ᖃᓄᐃᓘᕈᓐᓇᑕᑦᑎᓐᓂᑦ. 

 

ᐸᕐᓇᐅᓯᐅᕋᓱᒃᑯᑦᑕ ᐊᑕᖏᐅᒪᔪᓂᑦ 

ᐊᑯᓂᐅᓂᐊᖅᑐᒧᑦ ᐱᐅᔪᒻᒪᕆᐅᓂᐊᖅᑐᖅ 

ᓄᓇᕗᒥᐅᓄᑦ ᐃᒡᓗᑭᒃᓴᖃᑦᑕᕈᓐᓃᓛᖁᓪᓗᑕ ᑕᒫᓂ 

ᓄᓇᕗᒻᒥ. ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ 

ᓯᕗᓕᐅᕆᓂᐊᖅᑐᑦ. ᐃᒃᓯᕙᐅᑕᖅ, ᓚᐃᓯ 

ᐃᓗᓕᑯᓘᔭᖏᓐᓂᑦ ᐅᓂᒃᑳᒃᑲᓐᓂᖁᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓚᐃᓯ.  

 

ᓚᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒃᑲᓐᓂᕐᓗᒋᑦ ᑖᒃᑯᐊ ᐅᖃᐅᓯᕆᓵᖅᑕᖏᑦ 

ᐊᕗᓐᖓᐅᔾᔨᑎᔅᓯᒪᔪᓂᒃ ᐊᕐᕌᒍᒐᓴᖕᓄᑦ 

ᐊᑐᖅᑐᒃᓴᓄᑦ ᐸᕐᓇᐅᓯᐅᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ 

ᑕᐃᒃᑯᐊ ᐃᒻᒥᒃᑰᖅᑐᑦ ᑲᒻᐸᓂᐅᔪᑦ. 

ᐊᑕᐅᓯᕐᒧᑦ ᐊᕐᕌᒍᑯᓗᖕᒧᑦ ᐸᕐᓇᐅᓯᐅᖃᑦᑕᕋᑦᑕ 

ᐃᒪᓐᓇ ᐅᓄᖅᑎᒋᔪᓂᒡᓗ ᐃᒡᓗᓕᐅᕐᓂᐊᕐᓗᑕ. 

ᐊᓯᐅᔨᓕᐊᕿᒍᒪᓇᑎᑦ ᑮᓇᐅᔭᖃᖅᑎᑦᑎᔪᖃᓐᖏᓚᖅ 

ᓄᓇᒥᒃ ᐃᒡᓗᓕᐅᕐᕕᒃᓴᓕᐅᕐᓂᕐᒧᑦ. 

ᐊᕗᓐᖓᐅᔾᔨᓯᒪᔪᓂᑦ ᐊᕐᕌᒍᒐᓴᖕᓄᑦ ᐊᑐᖅᑐᒃᓴᓂᒃ 

ᐸᕐᓇᐅᓯᐅᖅᓯᒪᒍᑦᑕ ᑕᐃᒃᑯᐊ ᐃᒡᓗᓂᒃ ᒪᑭᑎᑦᑎᓲᑦ 

ᓄᓇᓂᒃ ᐊᑐᐃᓐᓇᖃᓕᕋᒥᒃ 

ᐱᓇᔪᖕᓂᖅᓴᐅᖃᑦᑕᓕᕋᔭᖅᑐᑦ. 

 

ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ ᐊᑐᖅᑐᒃᓴᓂᒃ 

ᐸᕐᓇᐅᑎᑕᖃᓕᖅᐸᑦ ᐊᒃᓱᐊᓗᒃ 

ᐃᑲᔫᑎᖃᕐᓂᐊᖅᑐᖅ. ᑕᒪᓐᓇ ᒥᓂᔅᑕᕆᔭᐅᔫᑉ 

ᐅᖃᐅᓯᕆᖃᑦᑕᖅᓯᒪᓕᕐᒪᒍ ᐊᒻᒪᓗ 

ᐃᓱᒪᒃᓴᓯᐅᕈᑕᐅᓂᐊᓕᖅᑐᓂ ᑕᒪᓐᓇ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᓯ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

StatsCanada-ᑯᑦ ᐃᑲᔪᕈᓐᓇᕋᔭᖅᑐᑦ 3,000 

ᐅᖓᑖᓃᑦᑐᓂᒃ ᐃᒡᓗᓕᐅᕆᐊᖃᕋᑦᑕ 

ᐊᓐᖑᑎᕚᓪᓕᕈᒪᓂᐊᕈᑦᑕ. ᑕᐃᒪᓐᓇ 

ᐊᕗᓐᖓᐅᔾᔨᓯᒪᔪᓂᒃ ᐸᕐᓇᐅᑎᖃᕐᓗᓂ ᑭᓯᐊᓂᐅᔪᖅ 

ᐃᒡᓗᓕᐅᕆᐊᒃᓴᖅ ᑯᒃᓴᓲᑎᒋᔭᐅᓕᖃᑦᑕᕐᒪᑦ 

ᐃᓚᖓᒍᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᑲᑐᔾᔨᖃᑎᒌᖕᓂᐊᕐᓂᕐᒥᒃ, ᑲᑐᔾᔨᓗᑎᒃ ᐊᕐᕌᒍᓄᑦ 

ᐊᑕᐅᓯᐅᓐᖏᑦᑐᓄᑦ ᐸᕐᓇᐅᓯᐅᕐᓂᖅ 

ᐊᑐᓕᖅᑎᑕᐅᓂᐊᕐᒪᑦ. ᑖᓐᓇᐅᖏᑉᐸᑦ 

ᒐᕙᒪᑐᖃᒃᑯᓐᓄᑦ ᐅᖃᐅᔾᔭᐅᓂᐊᖅᑰᖅᑐᒍᑦ, 

"ᓇᓗᑦᑎᐊᖅᑐᓯ ᖃᓄᐃᓘᕋᓗᐊᕐᒪᖔᑦᑎ," ᓲᖃᐃᒻᒪ 

ᑮᓇᐅᔭᖃᖅᑎᑦᑎᓲᖑᒻᒪᑕ ᐃᓚᖓᒍᑦ. 

ᐊᐃᑉᐹᑎᒍᑦ ᐅᖃᐅᓯᕆᔪᒪᔭᒃᑲ ᐊᓯᖏᑦ ᐊᑭᓕᐅᑎᑦ 

ᐱᓕᕆᐊᕆᔪᓐᓇᖅᑰᖅᑕᑎᓐᓂᑦ.  

ᐱᔪᒥᓲᑎᒃᓴᒃᑲᓐᓂᕐᓂᑦ ᓴᖅᑭᑦᑎᒋᐊᖃᖅᐱᑖ ᓲᕐᓗ 

ᐊᑭᖃᓐᖏᑦᑐᓂᒃ ᐊᑭᓕᒃᓴᖅᑖᕈᓐᓇᕐᕕᖃᕐᓗᒋᑦ 

ᐱᔪᒥᓱᖕᓂᖅᓴᐅᓂᐊᕐᒪᑕ. ᐊᕗᖓ ᐊᑐᑯᑖᒐᔭᖅᑐᓂᒃ 

ᐊᖏᕈᑎᓯᐅᖃᑎᖃᕈᓐᓇᖅᐱᓰ ᕼᐋᒻᓚᒃᑯᓐᓂᑦ 

ᐅᕝᕙᓘᓐᓃᑦ ᐃᒡᓗᓕᕆᔨᒃᑯᓐᓂᑦ ᐱᔾᔪᑎᒋᓪᓗᒋᑦ 

ᒪᑯᐊ ᐃᒥᖅᑕᐅᑏᑦ, ᐱᔨᑦᑎᕈᑏᑦ, ᕼᐋᒻᓚᒃᑯᓐᓄᑦ 

ᑲᒪᒋᔭᐅᖃᑦᑕᖅᑐᑦ ᐃᒥᖅᑐᕈᑎᓄᑦ ᐆᒻᒪᖅᑯᑎᓄᓪᓗ 

ᐊᑭᒡᓕᒋᐊᖅᑎᔅᓯᒪᑲᐃᓐᓇᖃᑦᑕᕐᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᖃᓄᖅᑑᕈᑎᖃᖃᑦᑕᖅᑐᒍᑦ 

ᐊᑭᑐᓗᐊᖅᑐᐊᓘᖃᑦᑕᕐᒪᑦ ᐃᒡᓗᓕᐅᕋᓱᒃᑐᓂ. 

 

ᒫᓐᓇ ᐃᓱᒪᖅᓲᑎᒋᔭᐅᑦᑎᐊᖃᑦᑕᕋᑦᑕ ᓲᕐᓗ ᐃᒥᕐᒧᑦ 

ᐊᑭᓕᐅᑎᒋᖃᑦᑕᖅᑕᕗᑦ ᒪᓕᒐᕋᓛᑦ ᒪᓕᑦᑐᒋᑦ. 

ᐃᓛᓐᓂᒃᑯᑦ ᕼᐋᒻᓚᒃᑯᑦ, ᐄ, 

ᑮᓇᐅᔭᖅᑖᖃᑦᑕᕆᐊᖃᕐᒪᑕ ᑕᒪᓐᓇᓗ 

ᑮᓇᐅᔭᖅᑖᕐᕕᒋᕙᑦᑕᖏᓐᓄᑦ ᐃᓚᒋᔭᐅᓪᓗᓂ. 

 

ᐃᒃᓯᕙᐅᑕᖅ, ᖃᓄᓕᒫᕋᓱᓐᓂᐊᖅᐳᒍᑦ 

ᐱᓕᕆᖃᑎᒋᓗᒋᑦ ᑕᒪᒃᑯᐊ ᐋᖅᑭᒋᐊᕐᔫᒥᖁᓪᓗᒋᑦ. 

ᐅᓪᓗᖅ ᐃᓱᓕᑉᐸᑦ ᐃᒡᓗᑖᖅᑎᑦᑎᒃᑲᓐᓂᕈᒪᕗᒍᑦ 

ᐃᓄᖁᑎᑦᑎᓐᓄᑦ ᓄᓇᕗᒻᒥ ᐊᑭᓕᐅᑎᕗᓪᓗ 

ᐱᓗᐊᖅᑕᐃᓕᑎᒋᐊᕐᓗᒋᑦ. ᐃᒃᓯᕙᐅᑕᖅ, 

ᐊᔪᕐᓇᖏᑉᐸᑦ ᒥᔅᑕ ᕕᐅᕆᐅ ᓂᓪᓕᖁᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐃᒡᓗᓕᕆᓂᕐᒧᑦ ᑐᑭᒧᐊᕈᑏᑦ ᒪᓕᒃᑐᒋᑦ, 

ᑕᐃᒪᐃᑦᑐᓂᒃ ᑲᑐᔾᔨᖃᑎᒌᖕᓂᕐᒨᖓᔪᓂᒃ 

ᐋᖅᑭᒃᓱᐃᕙᓪᓕᐊᔪᒍᑦ. ᒐᕙᒪᒃᑯᑦ 

ᐊᑐᖅᑕᒃᓴᑐᐊᕆᓐᖏᑕᖓᑦ, ᑲᑐᔾᔨᖃᑎᒌᒍᒪᒐᑦᑎᒍᑦ 

ᑕᐃᒃᑯᐊ ᑮᓇᐅᔭᓕᐅᕋᓱᐊᓐᖏᑦᑑᓲᑦ 

ᑎᒥᓐᖑᖅᑎᑕᐅᓯᒪᔪᑦ ᐊᒻᒪᓗ ᕼᐋᒻᓚᒃᑯᑦ. 

ᑕᐃᒪᐃᑦᑐᓂᒃ ᑕᑯᔪᒪᒐᑦᑕ ᐊᒻᒪᓗ 

ᖃᓄᖅᑑᕈᑎᒃᓴᖃᕐᕕᒋᓗᒋᑦ ᓄᓇᕗᒻᒥ 

ᐃᒡᓗᑭᒃᓴᕐᓂᖅ ᖃᐅᔨᓴᕐᓂᐅᓚᐅᖅᑐᑎᒍᑦ. 

 

ᖃᐅᔨᔭᐅᔪᑦ ᑕᐃᒃᑯᐊ ᐊᒃᓱᐊᓗᒃ 

ᐃᑲᔫᑎᖃᕐᓂᐊᖅᑐᑦ ᑕᒪᒃᑯᐊ 

ᐱᓕᕆᐊᕆᓇᓱᒃᐸᓪᓕᐊᑎᓪᓗᑎᒃᑯᑦ ᐊᒻᒪᓗ 

ᑐᓴᐅᒪᔾᔪᑎᒃᑲᓐᓂᕐᓂᒃ ᐱᔭᕆᐊᖃᕐᓂᐊᖅᑐᒍᑦ 

ᐃᖅᑲᓇᐃᔭᑦᑎᐊᕐᓂᐊᕈᑦᑕ ᐃᒡᓗᓂᑦ ᐊᑐᖅᑐᐊᕈᑏᑦ, 

ᖃᕋᓴᐅᔭᒃᑰᖅᑎᑕᐅᓂᖏᑦ, ᑕᒪᒃᑯᐊ 

ᐊᑐᕈᓐᓇᕐᓂᐊᕐᒥᔭᕗᑦ ᓯᕗᓂᔅᓴᑦᑎᓐᓂ 

ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕈᓐᓇᕐᓂᐊᕐᒪᑕ.  

 

ᐃᖅᑲᓇᐃᔭᖃᑎᖃᖅᑐᒍᑦ ᐊᒻᒪ 6-ᒋᔭᖓᓂᑦ 

ᐃᖃᓗᖕᓃᒃᑯᐊ ᑲᑎᒪᑎᑦᑎᓂᐊᕐᒪᑕ ᑕᒫᓂ 

ᐱᓇᓱᐊᕈᓯᕐᒥ. ᐃᒡᓗᓕᐅᖅᑏᑦ ᐃᒻᒥᑰᖅᑐᑦ 

ᑲᒻᐸᓂᓖᑦ ᑭᒃᑯᓪᓗ ᐃᒡᓗᓕᕆᓂᕐᒥᒃ ᐱᓕᕆᐊᓖᑦ 

ᑲᑎᓐᓂᐊᖅᑐᑦ ᖃᓄᖅᑑᖃᑎᒌᖕᓂᐊᕋᒥᒃ ᖃᓄᕐᓗ 

ᐱᐅᓂᖅᓴᓂᒃ ᐃᒡᓗᓂᑦ ᐊᑐᐃᓐᓇᕈᐃᔪᓐᓇᕐᒪᖔᑕ. 

ᑕᒪᒃᑯᓂᖓ ᐅᖃᐅᓯᖃᕈᓘᔭᕐᓂᐊᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᑰᓕ.  

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᐃᑲᔪᖅᑕᐅᔪᓐᓇᕈᑦᑕ ᐃᓕᔅᓯᓐᓄᑦ. 

 

ᑕᒪᒃᑯᐊ ᕼᐋᒻᓚᒃᑯᓐᓄᑦ ᐊᑭᓕᖅᓱᖃᑦᑕᖅᑕᕗᑦ 

ᖃᐅᒻᒪᖅᑯᑎᓄᓪᓗ ᐊᑭᓕᐅᑎᒋᖃᑦᑕᖅᑕᕗᑦ 

ᐊᑭᑐᔪᕐᔪᐊᒻᒪᕆᐊᓘᖕᒪᑕ ᓄᓇᕗᒻᒥ. ᑕᐃᒃᑯᐊ 

ᑐᓴᐅᒪᔾᔪᑏᑦ ᐊᑐᐃᓐᓇᐅᖕᒪᑕ ᑰᒑᕐᔪᖕᒥᐅᑦ $1.17-

ᓂᑦ ᐊᑭᓖᖃᑦᑕᖅᑐᑦ ᐃᑲᕐᕋᒧᑦ ᐆᒻᒪᖅᑯᑎᓄᑦ. 

ᑐᑭᓯᐊᔭᒃᑯᑦ 17-ᓴᑐᐃᓐᓇᕐᓂᑦ ᐊᑭᓖᕙᑦᑐᑦ 

ᑐᕌᓐᑐᒥ. 

 

ᒥᓂᔅᑕ ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᖃᐅᔨᒪᔪᒃᓴᐅᕗᑦ ᖃᔅᓯᑖᓚᐃᖃᑦᑕᕐᒪᖔᑦᑕ 

ᕼᐋᒻᓚᒃᑯᓐᓄᑦ ᒪᑯᓄᖓ ᖃᐅᒻᒪᖅᑯᑎᓄᑦ ᐃᒥᕐᓄᓪᓗ 

ᐊᕐᕌᒍ ᐊᑕᐅᓯᐅᑉ ᐃᓗᐊᓂ. ᖃᔅᓰᔭᖃᑦᑕᖅᐱᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓂ ᐆᒻᒪᖅᑯᑎᓄᑦ ᐃᒡᓗᒧᑦ 

ᐊᑕᐅᓯᕐᒧᑦ $23,000 ᑐᖃᑦᑕᖅᑐᑦ ᐊᒡᒍᖅᑐᖅᐸᑦ 

ᒪᑯᓄᖓ ᐃᒥᕐᒧᑦ, ᐊᑦᑕᖅᑕᐅᓂᕐᒧᑦ, 

ᒥᓪᓗᐊᖅᑕᐅᓂᕐᒧᑦ, ᐅᖅᑰᓴᐅᑎᓄᑦ. ᐃᒃᓯᕙᐅᑖᖅ, 

ᑖᓐᓇᖃᐃ ᐊᖓᔪᖅᑳᖅ ᑖᔅᓱᒧᖓ ᑭᐅᔪᓐᓇᖅᐳᖅ 

ᖃᔅᓯᑖᓚᑐᖃᕐᒪᖔᑕ ᑕᒪᒃᑯᐊ ᑕᐃᓵᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖓᔪᖏᑦ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐃᒥᕐᒧᑦ, 

ᒥᓪᓗᐊᖅᑕᐅᓂᕐᒧᓪᓗ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 

ᐱᖓᔪᖏᑦ ᐊᑐᖃᑦᑕᖅᖢᑎᑦ ᒪᑯᓄᖓ ᐆᒻᒪᖅᑯᑎᓄᑦ 

ᐅᖅᓱᐊᓘᖕᓄᓪᓗ. ᐄ, ᐃᒥᕐᒧᑦ 

ᐊᑭᓕᖅᓱᐃᔪᕐᔪᐊᒻᒪᕆᐊᓘᖕᒥᔪᒍᑦ, ᐃᖃᓗᐃᓪᓗ  

ᐃᓚᐅᓪᓗᒍ, 300 ᖃᔅᓯᐅᖕᒪᑕᑭᐊᖅ 

ᐃᖅᑲᓇᐃᔭᖅᑎᖏᑦ. ᑖᓐᓇ ᐊᑭᑐᓂᖅᐹᖅ ᐃᒥᖅ.  

 

ᐃᒥᖅᑐᕐᓂᖅ ᑕᐃᒃᑯᐊ ᐃᒥᖅᑕᖅᑕᐅᖃᑦᑕᖅᑐᑦ 

ᐱᐅᖅᓱᐊᕋᓱᖃᑦᑕᕐᒪᑕ ᐊᑐᓗᐊᖅᑕᐃᒪᕙᒃᖢᑎᑦ 

ᐊᒻᒪᓗ ᐄ, ᐊᑐᓗᐊᙱᑦᑐᑦ ᐃᒥᕐᒥᒃ ᑕᒪᓐᓇ 

ᐊᑲᐅᙱᓕᐅᕈᑕᐅᙱᑦᑐᖅ. ᑭᓯᐊᓂ 

ᑮᓇᐅᔭᖃᖅᑎᑕᐅᓂᕐᒨᖓᔪᑦ ᑕᐃᒪᐃᓐᓂᖓᓄᓪᓗ 

ᐊᑭᑐᓂᖅᐹᒥᒃ ᐊᑭᓕᖅᓱᐃᔪᒍᑦ ᑕᒪᒃᑯᓄᖓ 

ᐃᒡᓗᖁᑎᑦᑎᓐᓄᑦ. ᐃᒡᓗᖃᖅᑎᑦᑎᔨᐅᖃᑦᑕᕋᑦᑕ 

ᑕᒪᒃᑯᓄᖓ ᐊᔪᓗᐊᙳᐊᖅᑐᓄᑦ.  

 

ᓂᐅᕕᕐᕕᓕᖕᓂᓪᓘᓐᓃᑦ ᐊᑭᓕᖅᓱᐃᓂᕗᑦ 

ᖁᑦᑎᓂᖅᓴᐃᑦ ᑐᔪᕐᒥᕕᐅᔪᑦ ᓇᖕᒥᓂᕆᔭᐅᔪᓪᓗ 

ᐊᑭᓗᖕᓂᖅᓴᓂᒃ ᐊᑭᓕᖅᓱᐃᓪᓗᑎᑦ. ᐆᒻᒪᖅᑯᑏᑦ 

ᐊᑭᓕᖅᓲᖃᑦᑕᖅᑕᕗᑦ ᑮᓇᐅᔭᓕᐅᕋᓱᐊᑎᑦᑎᒍᑦ. 

ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔨᓃᑦᑐᖅ 

ᒫᓐᓇ. ᓄᓇᓕᖕᓂ ᒐᕙᒪᓕᕆᔨᒃᑯᑦ, ᕼᐋᒻᓚᒃᑯᑦ 

ᖁᓪᓕᒃᑯᓪᓗ ᑲᑎᒪᖃᑎᒋᖃᑦᑕᖅᑕᕗᑦ. 

 

ᖃᓄᖅᑑᕈᑎᒋᔪᒪᔭᕗᑦ ᖃᓄᖅ ᒪᑯᐊ 

ᖃᐅᒻᒪᖅᑯᑎᓄᑦ ᐊᑭᓕᐅᑏᑦ ᒥᒃᖠᕚᓪᓕᕈᓐᓇᕐᒪᖔᑕ. 

ᐊᑐᙱᓐᓂᖅᓴᐅᓕᕈᑦᑕ ᐃᒻᒪᖄ ᐊᐅᓚᑎᖃᕐᕕᖕᒥᒃ 

ᓴᓇᔪᓐᓇᕋᔭᖅᑐᒃᓴᐅᔪᒍᑦ ᓄᓇᓕᖕᓂ ᓇᓂᑭᐊᖅ.  

 

ᖃᓄᖅᑑᕈᑎᒃᓴᓂᒃ ᐊᔾᔨᒌᓐᖏᑦᑐᓂᒃ 

ᕿᒥᕐᕈᐊᕈᓘᔭᖅᑐᒍᑦ ᐊᑭᓗᖕᓂᖅᓴᓂᒃ 

ᐊᑭᓕᖅᓱᐃᖃᑦᑕᕐᓂᐊᕋᑦᑕ ᑕᒪᒃᑯᓂᖓ.  

ᑮᓇᐅᔭᖅᑐᕈᑎᓂᒃ ᐅᖅᓱᐊᓗᐃᓪᓗ ᐊᑭᓕᖅᓱᑕᐅᔪᑦ 

ᐊᔾᔨᑐᐃᓐᓇᖏᓐᓂᒃ ᐊᑭᓕᖅᓱᐃᔪᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᔫᑦ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᖁᔭᓐᓇᒦᒡᓗ ᐅᓂᒃᑳᓵᕋᕕᑦ. ᑕᐃᒪ 

ᐊᐱᖅᑯᑎᒃᓴᖃᒃᑲᓐᓂᓕᖅᐳᖓ, ᒪᑯᐊ ᐆᒻᒪᖅᑯᑏᑦ 

ᐃᒥᖅᑕᖅᑕᐅᓃᑦ ᐅᖅᓱᐊᓗᐃᓪᓗ ᐄ, 

ᐊᑭᓕᖅᓱᖅᐸᒃᑕᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐊᕗᖓᔨᓯᒪᔪᓂᒃ ᐊᖏᕈᑎᓂᒃ 

ᐊᑎᓕᐅᖃᑎᖃᕆᐊᓖᑦ, ᐱᔾᔪᑎᒋᓪᓗᒋ ᕼᐋᒻᓚᒃᑯᑦ 

ᑕᐃᒪᐃᑉᐸᑦ ᐋᔩᖃᑎᒌᒃᑰᕈᓐᓇᖅᐱᓰ ᑕᐃᒃᑯᐊ 

ᑮᓇᐅᔭᖅᑐᕈᑎᐊᓗᐃᑦ ᐊᑭᓗᖅᓯᕚᓪᓕᕐᓂᐊᕐᒪᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ ᖁᔭᓐᓇᒦᖅᖢᒍᓗ ᑖᓐᓇ ᐊᐱᕆᔪᖅ. 

ᐃᒃᓯᕙᐅᑖᖅ ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᑦ 

ᕼᐋᒻᓚᒃᑯᓐᓄᑦ ᐊᑭᓕᖅᓱᐃᖃᑦᑕᖅᑐᑦ 

ᐱᔨᑦᑎᕐᓂᖏᓐᓄᑦ 

ᑮᓇᐅᔭᓕᐅᕐᕕᒋᔭᐅᓂᖅᐹᖑᓪᓗᑕᓗ, ᐊᒻᒪᓗ 

ᐊᓯᐊᓂᒡᓘᓐᓃᑦ ᐱᓕᕆᕝᕕᖕᒥᒃ. 

 

ᖃᐅᔨᒪᕗᑎᑦ, ᐃᒃᓯᕙᐅᑕᖅ, ᕼᐋᒻᓚᒃᑯᑦ 

ᑮᓇᐅᔭᑭᒃᓴᓕᕌᖓᒥᒃ ᐊᑭᑦᑐᕆᐊᖅᑕᐅᔪᖅ ᐃᒥᖅ, 

ᓯᕗᓪᓕᐅᓗᓂ ᐊᑭᑦᑐᕆᐊᖅᑕᐅᓲᖑᔪᖅ. ᑖᓐᓇ 

ᐸᕐᓇᐅᓯᕈᑎᒋᔭᕆᐊᖃᖅᑕᕗᑦ ᑕᐃᒃᑯᐊ  

ᑮᓇᐅᔭᑲᖅᑏᑦ ᖃᐅᔨᒪᓂᐊᕐᒪᑕ 

ᐸᕐᓇᐅᑎᖃᕐᓂᒃᑎᖕᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ 

ᑮᓇᐅᔭᖅᑖᕕᒋᖃᑦᑕᖅᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᕗᓐᖓᐅᔾᔨᓯᒪᔪᓂᒃ ᐸᕐᓇᐅᓯᐅᕐᓂᐊᕈᑦᑕ ᒪᑯᐊᓗ 

ᕼᐋᒻᒪᓚᒃᑯᓐᓄᑦ ᐱᔨᑦᑎᐅᑎᒋᔭᐅᖃᑦᑕᖅᑐᑦ 

ᐊᓯᖏᓪᓗ ᑮᓇᐅᔭᖅᑐᕈᑏᑦ, ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᑕᒪᒃᑯᐊ 

ᑲᔪᓯᒋᐊᖅᑎᑕᐅᒍᓐᓇᕐᓂᐊᕐᒪᑕ. ᒫᓐᓇ ᐊᑐᐊᒐᖅ 

ᓱᕐᕋᖏᓪᓗᒍ ᓲᕐᓗᖃᐃ ᕼᐋᒻᓚᒃᑯᓐᓄᑦ 

ᐊᑭᓕᖅᓱᖅᑕᐅᖃᑦᑕᖅᑐᑦ ᐱᔨᑦᑎᕈᑎᓄᑦ. ᐊᑐᐊᒐᑦ 

ᐊᓯᔾᔨᖅᑕᐅᖏᑦᑎᓪᓗᒋᑦ ᐊᖏᖃᑎᒌᒍᑎᓂᒃ 

ᐊᑎᓕᐅᖃᑎᖃᔾᔮᖏᑦᑐᓯ ᕼᐋᒻᓚᒃᑯᓐᓄᑦ. 

 

ᓯᕗᒃᑲᑦᑕᙱᒋᔭᐅᔪᓐᓇᖅᐸ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᕐᓂᒃ ᑐᑭᓯᓇᑦᑎᐊᖅᑐᓂᒃ 

ᐱᑕᖃᓕᕐᓂᐊᕐᒪᑦ ᓴᖅᑭᑦᑐᖃᕐᓂᐊᕐᒪᓪᓘᓐᓃᑦ, 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 

ᐋᖅᑭᒃᓱᐃᔪᓐᓇᕐᓂᐊᕐᒪᑕ ᐱᔪᒥᓲᑎᒃᓴᒃᑲᓐᓂᕐᓂᒃ 

ᐊᑭᓗᖕᓂᖅᓴᓂᒡᓗ ᐊᑐᖅᑕᐅᒐᔭᖅᑐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᑖᓐᓇ 

ᖃᐅᔨᓴᐅᑎ ᓄᖑᕋᑖᖅᑐᓂᓗ ᐊᒻᒪᓗ 

ᐃᖅᑲᐃᑎᒋᐊᖅᐸᒋ ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᓵᕐᒪᑦ ᑖᓐᓇ. ᐄ, ᑕᒪᓐᓇ ᐱᔭᕐᓂᖏᑦᑐᕈᓗᒃ 

ᕼᐋᒻᓚᒃᑯᓂᒃᑯᐊ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ 

ᐊᖏᕈᑎᓂᒃ ᒪᓕᒃᖢᑎᕐᒃ. ᐄ, ᑕᒪᐅᖓ  

ᐅᑎᒃᑲᓐᓂᕈᒪ ᓯᕗᒃᑲᑦᑕᖅᑎᒋᔭᐅᔪᒪᓪᓚᕆᒃᑐᖓ 

ᑕᒪᒃᑯᐊ ᐊᑲᐅᓐᖏᓕᐅᕈᑏᑦ ᒐᕙᒪᒃᑯᓐᓄᑦ 

ᖃᓄᖅᑑᕈᑎᒋᔭᐅᒍᓐᓇᕐᓂᐊᕐᒪᑕ ᐊᒻᒪᓗ ᑕᒪᒃᑯᐊ 

ᐃᒡᓗᑭᒃᓴᕐᓂᖅ ᐸᓚᖅᓯᐅᒥᓂᐊᕐᒪᑦ.  

 

ᐊᖏᖅᓯᒪᑦᑎᐊᕐᓗᑕ ᑭᓯᐊᓂᐅᒋᐊᖃᕐᓂᐊᖅᑐᖅ 

ᐃᓱᒪᒃᓴᖅᓯᐅᕈᑎᒋᕈᓘᔭᕐᓗᑎᒃᑯᓪᓗ 

ᑕᐃᒪᓐᓇᐅᔭᕆᐊᖃᕐᓂᐊᖅᑐᖅ ᐱᖃᑎᒋᓗᒋᑦ 

ᕼᐋᒻᓚᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᕋᖅᑎᒃᑯᑦ ᐊᒻᒪᓗ ᒐᕙᒪᒃᑯᓪᓗ ᐱᓕᕆᕝᕕᖏᑦ 

ᐊᓯᖏᑦ, ᑮᓇᐅᔭᓕᕆᔨᒃᑯᓪᓗ 

ᐃᓚᒋᔭᐅᖃᑕᐅᔭᕆᐊᖃᕐᒥᔪᑦ ᑕᒪᒃᑯᐊ 

ᐱᓕᕆᐊᕆᔭᐅᕙᓪᓕᐊᑎᓪᓗᒋᑦ ᐊᒻᒪᓗ 

ᐸᕐᓇᐅᓯᐅᕐᓂᐊᕈᑦᑕ ᐃᑲᔫᑎᒋᔪᓐᓇᕋᔭᖅᑕᑦᑎᓐᓂᑦ 

ᓄᓇᕗᒻᒥᐅᓂᒃ ᐊᒻᒪᓗ ᑮᓇᐅᔭᓕᐅᕈᑎᒋᔭᐅᓂᖅ 

ᕼᐋᒻᓚᒃᑯᓐᓄᑦ, ᑕᒪᒃᑯᐊᓕᒫᑦ ᒪᑭᒪᑦᑎᑦᑐᓐᓇᕈᑦᑎᒃᑯᑦ 

ᐱᐅᓂᐊᖅᑐᖅ ᐸᕐᓇᐅᓯᐅᑦᑎᐊᕐᓗᑕ ᑭᓯᐊᓂ 

ᑭᒃᑯᓕᒫᑦ ᐃᒡᓗᓕᕆᓂᕐᒥᒃ ᐱᓕᕆᐊᖃᖃᑦᑕᖅᑐᑦ 

ᓯᕗᒧᐊᒃᐸᓪᓕᐊᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑕᐃᒪ 

ᖃᐅᔨᓴᐅᑎᓐᓂᒃ ᓄᖒᑦᑎᑲᐃᓐᓇᕋᕕᑦ, ᒥᔅᑕ ᑰᓕ 

ᐱᕕᖃᒃᑲᓐᓂᕈᒪᓐᓂᕈᕕᑦ ᑖᒃᑯᐊ ᐊᑎᓕᐅᖅᓯᒪᔪᐃᑦ 

ᐱᔭᕇᓚᐅᖅᑳᖅᑎᓪᓗᒋᑦ ᓱᓕ 

ᐱᕕᖃᖅᑎᑦᑎᒃᑲᓐᓂᕈᓐᓇᕐᓂᐊᕋᒪ. ᒫᓐᓇ ᑲᑎᒪᔩᑦ, 

ᐃᓵᒃᓯᒪᓂᓯ ᖃᐅᔨᒪᔭᕋᓗᐊᕗᓇᐃᕈᑎᒥᑦ 

ᓂᓪᓕᑲᐃᓐᓇᕐᓂᐊᕋᒪ. ᒥᔅᑕ ᓯᐊᓪ ᐱᔭᕇᖅᑲᑦ, ᒥᔅᑕ 

ᓂᓐᖓᖅ, ᒥᔅᑕ ᐃᐊᓕᐊᑦ ᐊᒻᒪᓗ ᒥᔅ ᐅᒡᔪᒃ. ᑕᐃᒪ 

ᕿᓄᐃᓵᑦᑎᐊᕆᔅᓯ ᐊᒻᒪᓗ ᐃᓚᕙᓪᓕᐊᓂᐊᖅᐳᑦ. 

ᒫᓐᓇ ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᓐᖓᓱᑦᑎᒍᒪᔭᕋ ᒥᓂᔅᑕ ᐊᒻᒪᓗ ᒥᔅᑕ ᕕᐅᕆᐅ 

ᐊᒻᒪᓗᑦᑕᐅᖅ ᒥᔅᑕ ᓚᐃᓯ. ᑖᒃᑯᐊ 

ᐅᑎᕆᐊᕐᕕᒋᓗᒋᑦ, ᑖᒃᑯᐊ ᐅᖃᐅᓯᕆᔭᐅᓚᐅᖅᑐᑦ 

ᒥᓂᔅᑕᒧᑦ. ᑕᐃᔅᓱᒪᓂ ᒪᐃᖑᑎᓪᓗᒍ 

ᐅᖃᐅᓯᖃᓚᐅᖅᓯᒪᖕᒪᑦ ᐅᕙᓐᓄᑦ ᑖᒃᑯᐊ 

ᐊᑐᖃᑦᑕᖅᑕᖏᑦ ᐃᒡᓗᑖᖅᑎᑦᑎᓂᕐᒧᑦ ᓇᓪᓕᐊᖕᓂ  

ᓄᓇᓖᑦ ᐃᒡᓗᑖᖅᑎᑕᐅᓂᐊᕐᒪᖔᑕ. ᑭᓐᖓᐃᑦ 

ᐃᓚᒋᔭᐅᓚᐅᖅᓯᒪᒐᓗᐊᕐᒪᑦ, ᑭᓯᐊᓂ 

ᐃᓱᐃᓪᓕᐅᕈᑎᖃᓚᐅᕐᒪᑕ. ᐊᑐᐊᑲᐃᓐᓇᕐᓂᐊᕋᒪ 

ᐅᖃᖅᑕᐅᓯᒪᔪᑦ ᐃᓚᖏᓐᓂᒃ ᑕᐃᑲᓂ. 

 

ᒥᓂᔅᑕ ᐊᐱᕆᓚᐳᖃᒃᑯ ᐆᒥᖓ, "ᑖᒃᑯᐊ 

ᑭᓐᖓᕐᒥᐅᑦ ᑭᒻᒥᕈᕐᒥᐅᓪᓗ 

ᐃᒡᓗᑖᖅᑎᑕᐅᓚᐅᓐᖏᒻᒪᑕ. ᒥᓂᔅᑕ 

ᐅᓂᒃᑳᑦᑎᐊᕈᓐᓇᖅᐹ ᓱᓇᒥᒃ ᐱᔾᔪᑎᖃᖅᑐᑎᒃ 

ᓄᓇᓕᖕᓂ ᐃᓪᓗᓕᕆᔨᒃᑯᑦ ᑕᐃᒪᓐᓇ 

ᓴᓇᑎᑦᑎᓚᐅᓐᖏᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ? 

ᑖᓐᓇ ᖁᔭᓐᓇᒦᖅᐸᕋ ᐅᖃᓚᐅᖅᓯᒪᖕᒪᑦ 

ᑲᑎᒪᔨᐅᔪᖅ ᑕᐃᒪ ᐅᖃᓚᐅᕋᒪ ᑕᐃᒪᓐᓇ 

ᐊᑐᖃᑦᑕᕋᑦᑕ ᒪᓕᒐᒃᓴᓂᑦ ᒪᓕᒃᑐᑕ ᐅᑕᖅᑭᔪᓪᓗ 

ᐱᑕᖃᕐᒪᑕ 2010-ᒥ ᓈᓴᖅᑕᐅᓚᐅᖅᑐᑦ 

ᐱᔾᔪᑎᒋᓪᓗᒋᑦ ᓈᓴᐅᑎᓂᒃ ᒪᓕᖃᑦᑕᖃᑦᑕ 

ᑕᐃᒪᓐᓇ ᐳᓴᓐᑎᖏᑎᒍᑦ. ᑭᒻᒥᕈᕐᒥᐅᑦ 

ᐃᓚᒋᔭᐅᓚᐅᓐᖏᒻᒪᑕ ᑕᐃᔅᓱᒪᓂᒥ, 

ᐅᖓᕙᕆᐊᖅᑎᑕᐅᓯᒪᓚᐅᕐᒪᑕ. ᒥᓂᔅᑕ 

ᐅᖃᐅᓯᖏᓐᓂᑦ ᐅᖃᓚᐅᕐᒪᑕ, 

ᖃᐅᒻᒪᖅᑯᑎᖃᓗᐊᓐᖏᓐᓂᖏᓐᓂ ᑭᓐᖓᕐᓂ 

ᐃᒡᓗᓕᐅᕐᕕᐅᔾᔮᓐᖏᒻᒪᑕ. 

 

ᐊᐱᕆᒃᑲᓐᓂᕆᓪᓗᒍ ᒥᓂᔅᑕ ᖃᐅᔨᒪᔪᒃᓴᐅᖕᒪᑦ 

ᐃᒪᓐᓇ ᓄᑖᒥᑦ ᖃᐅᒻᒪᖅᑯᑎᓕᐅᕐᓂᐊᕐᒪᑕ 

ᑭᓐᖓᕐᓂ ᑕᐃᒪᖃᐃ 

ᐃᒡᓗᑖᖅᑎᑕᐅᒃᑲᓐᓂᓛᖅᐸᖅᑲᐃ? ᑖᒃᑯᐊ 

ᐅᑕᖅᑭᑎᑕᐅᔪᑦ ᐃᒡᓗᑖᕆᐊᖃᖅᑐᑦ ᑭᓐᖓᕐᓂ. 

ᓱᖕᒪᑦ ᑭᓐᖓᕐᒥᐅᑦ ᐃᒡᓗᑖᓚᐅᓐᖏᑉᐸᑦ? 

ᑕᐃᒪᐃᓕᒐᒃᑯ, ᑖᓐᓇ ᓇᓗᓇᐃᕋᓱᖕᓂᐊᖅᐸᕋ.  

ᐃᒃᓯᕙᐅᑖᖅ, ᑖᒃᑯᐊ ᖃᐅᒻᒪᖅᑯᑏᑦ ᑭᓐᖓᕐᓂ 

ᓴᓐᖐᓗᐊᓕᕐᒪᑕ, ᑕᐃᒪᓐᓇᐃᓕᓚᐅᖅᓯᒪᖕᒪᑦ. 

 

ᑭᓯᐊᓂ ᐃᒃᓯᕙᐅᑖᖅ ᐅᒥᐊᕐᔪᐊᒃᑯᑦ 

ᖃᐅᒻᒪᖅᑯᑎᑖᓚᐅᕋᑦᑕ ᐊᐅᓚᐅᑎᒥᑦ ᑭᓐᖓᕐᒥᐅᓄᑦ 

ᐊᑐᖅᑕᐅᓕᖅᑐᓂ. ᑖᓐᓇ ᐊᐱᖅᑯᑎᒋᓂᐊᖅᑕᕋ, 

ᑖᒃᑯᐊ ᕿᒥᕐᕈᒃᑲᓐᓂᕐᓂᐊᖅᐸᐃᑦ ᑖᒃᑯᐊ 

ᐃᒡᓗᑖᖅᑎᑕᐅᒃᑲᓐᓂᖁᓪᓗᒋᑦ ᑭᓐᖓᕐᒥᐅᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ 

ᐊᐅᓚᐅᑎᖃᓕᒃᑲᓐᓂᕋᓗᐊᖅᐸᑕ ᑭᓐᖓᕐᓂᑦ 

ᓄᓇᓕᖕᓂ ᐊᓯᖏᓐᓂᑦ ᓲᕐᓗ ᑖᒃᑯᐊ 

ᐃᒡᓗᑖᕆᐊᖃᖅᑐᑦ ᓱᓕ ᐱᑕᖃᐅᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᐄ, ᑖᒃᑯᐊ ᑎᑎᕋᖅᓯᒪᔪᑦ 

ᐋᖅᑭᐅᒪᓂᕆᔭᖏᓐᓄᑦ ᓄᓇᓕᑦᑕᖃᓚᐅᕐᒪᑕ 

ᐃᒡᓗᑖᖅᑎᑕᐅᔪᓂᑦ ᐊᑦᑎᐅᓂᖅᓴᐅᔪᑦ ᑭᓐᖓᕐᓂᑦ, 

ᑕᕝᕘᓇᓗ ᑕᒪᓐᓇ ᐅᑉᐱᕆᓐᖏᑕᕋ. 

ᑕᐃᒪᐃᒐᓗᐊᖅᑎᓪᓗᒍ ᖁᔭᓇᑲᓚᐅᖅ. 

 

ᑐᓴᕈᒪᔪᖓ ᓴᖅᑮᒋᐊᓐᖓᕐᒪᑕ ᑖᒃᑯᓂᖓ $8 

ᒥᓕᐊᓂᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖏᓐᓂᑦ 

ᐱᓕᕆᔾᔪᑕᐅᓚᐅᖅᑐᒧᑦ ᑮᓇᐅᔭᖃᕐᕕᐅᑉ ᑕᒪᑐᒪᐅᑉ 

ᓯᕗᓂᐊᓂ, ᑐᓂᓯᓚᐅᖅᑐᑦ 20-ᓂᒡᒎᖅ ᐊᕐᕕᐊᓄᑦ, 

ᑕᓪᓕᒪᑦ ᑲᖏᖅᑐᒑᐱᖕᒧᑦ, ᐊᒻᒪᓗᑦᑕᐅᖅ 30-ᑲᓐᓃᑦ 

ᐊᕐᕕᐊᓄᑦ ᐊᒻᒪᓗ 20-ᑲᓐᓃᑦ ᑲᖏᖅᑐᒑᐱᖕᒧᑦ. 

ᐊᐱᖅᑯᑎᒐ ᑖᓐᓇ. ᐃᓱᒪᓚᐅᕋᓗᐊᖅᐹᑦ ᑕᐃᒃᑯᐊ 

ᑕᓪᓕᒪᓂᒃ ᐱᑎᑕᐅᓂᐊᓚᐅᖅᑎᓪᓗᒋᑦ  

ᑲᖏᖅᑐᒑᐱᖕᒥᐅᑦ 20 ᐊᕐᕕᐊᓄᑦ, ᑕᐃᒪᓐᓇᒃ 

ᐃᓱᒪᒋᔭᐅᓚᐅᕋᓗᐊᖅᐸᖅᑲᐃ ᑖᒃᑯᐊ ᓄᓇᕗᑦ? 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄᑦᑎᐊᖅ. ᑕᐃᒃᑯᐊ 

ᐊᒡᒍᖅᑐᕈᑕᐅᓚᐅᖅᑐᒥᓃᑦ 

ᐃᓱᒪᒋᖃᓯᐅᔾᔭᐅᓚᐅᖅᑐᑦ, ᑕᐃᔅᓱᒪᓂᓕ ᐊᕐᕕᐊᑦ 

ᐱᔭᕆᐊᖃᓛᖑᖃᑕᐅᓚᐅᖅᓯᒪᔪᐃᑦ ᐃᒡᓗᓂᑦ. 

ᓇᓗᓇᐃᖅᓯᒪᒐᒪᐃᓛᒃ ᐊᓯᐊᓄᑦ ᒪᓕᒐᓕᐅᖅᑎᒧᑦ 

ᐊᐱᖅᑯᑕᐅᔪᒧᑦ, ᑕᐃᒃᑯᐊ ᐃᒡᓗᒃᓴᒥᓂᒃ ᐅᑕᖅᑭᔪᐃᑦ 

ᐊᑐᕈᑦᑎᒍᑦ ᒪᕐᕈᐃᓐᓇᑯᓘᒃ ᓄᓇᓖᒃ ᑐᓂᔭᐅᒐᔭᕐᒪᑕ 

ᐃᒡᓗᒃᓴᓂᑦ, ᐊᕐᕕᐊᑦ ᐃᓚᒋᔭᐅᓪᓗᓂ. 

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᕐᕕᐊᓄᐊᕐᓂᐊᖅᑐᐃᑦ, 

ᓱᓕ ᓇᓕᒧᐊᓕᖅᑎᑦᑎᓐᖏᓚᖅ ᐊᓯᖏᑎᑐᑦ 

ᓄᓇᓕᖕᓂ ᑭᓐᖓᐃᑦ ᐊᒡᓛᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑕᐃᒫᖃᑖᕐᒪᑦ ᒥᔅᑕ ᓯᐊᓪ. ᒫᓐᓇ ᒥᔅᑐ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᖏᖃᑎᒋᔮᒃᑲ ᒪᓕᒐᓕᐅᖅᑎᐅᖃᑏᒃᑲ ᒪᕐᕉᒃ 

ᐅᖃᖃᑖᖅᑑᒃ ᐃᓱᒪᒋᔭᖏᓐᓂᒃ, ᓇᓗᓇᓐᖏᑐᖅ 

ᐊᖏᖃᑎᒋᔭᐅᖕᒪᑕ ᒪᓕᒐᓕᐅᖅᑎᑐᐃᓐᓇᓕᒫᓄᑦ 

ᓄᓇᓕᖕᓂ ᐃᒡᓗᓕᕆᔩᑦ ᐃᓚᒋᔭᐅᓪᓚᑦᑖᕆᐊᖃᕐᒪᑕ 

ᐃᒡᓗᐃᑦ ᐊᒡᒍᖅᑐᖅᑕᐅᖃᑦᑕᓕᕌᖓᑕ ᓄᓇᕗᒻᒥ. 

 

ᐃᒃᓯᕙᐅᑕᖅ, ᐊᐱᖅᑯᑎᖃᕐᓂᐊᕋᒪ. 

ᐃᖅᑲᐅᒪᔪᒃᓴᐅᕗᑎᑦ ᒪᐃᖑᓚᐅᖅᑐᒥ 

ᑎᑎᖅᑲᖅᑖᓚᐅᖅᓯᒪᒐᒪ ᓇᐅᔮᓂ 

ᐃᒡᓗᓕᕆᔨᒃᑯᖏᑕ ᐃᒃᓯᕙᐅᑕᖓᓐᓂᒃ 

ᑐᒃᓯᕋᐅᑎᖃᖅᑐᖅ ᐃᒡᓗᒃᓴᓂᑦ ᓄᓇᓕᖕᓄᑦ. 

ᐱᔾᔪᑎᒃᓴᖅᑖᖁᔨᕋᓗᐊᖅᐳᖓ ᑎᑎᖃᕈᓐᓇᕐᓂᕐᓄᑦ. 

ᑎᑎᖅᑲᐅᑉᓗ ᐊᔾᔨᖓᓂᒃ ᐱᓚᐅᕆᓪᓗᖓ ᓄᓇᓕᒡᓂ  

ᐃᓄᓕᕆᔨᒧᑦ ᑎᑎᕋᖅᑕᒥᓂᕐᒥᒃ ᓇᐅᔮᓂ, 

ᑎᑎᕋᖅᑕᐅᔪᖅ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ 

ᐱᔾᔪᑎᖃᖅᑐᒥᒃ ᓂᓐᓂᐅᓗᐊᕐᓂᐊᓗᖕᒥᒃ ᓄᓇᓕᖕᓂ. 

ᓄᓇᓖᓪᓗ ᐳᓚᕋᖅᓯᒪᓪᓗᒋᑦ ᐅᕙᖓ 

ᐅᖃᖃᑎᒋᓪᓗᒋᓪᓗ ᑕᐃᒃᑯᐊ ᐃᓚᒌᑦ. 

ᐱᓪᓚᕆᐊᓗᒻᒥᒃ ᐊᒃᓱᕈᕐᓂᖃᓗᐊᓕᕐᒪᑦ ᓄᓇᓕᖕᓂ 

ᓇᐅᔮᓂ. 

 

ᐊᐱᖅᑯᑎᒋᔭᒃᑯᑦ, ᐃᒡᓗᓕᕆᔨᕐᔪᐊᒃᑯᑦ $1 ᒥᓕᐊᓐ 

ᐊᒡᒍᖅᑐᖅᑕᐅᓂᖏᑦ ᐃᒡᓗᓂᑦ, ᓇᐅᔮᑦ ᓇᒻᒪ 2-

ᖑᑎᑕᐅᒻᒪᑦ ᐅᑕᖅᑭᔪᓂᑦ. ᑕᒪᓐᓇ 

ᑐᑭᓕᐊᑦᑎᐊᑐᐃᓐᓇᖅᑐᖅ ᑎᑎᖅᑲᓂᑦ ᓇᐅᔮᓂᒃ 

ᐅᖃᖃᑎᒌᒍᑎᒋᓯᒪᔭᕐᓂᑦ. ᒥᓂᔅᑕ 

ᑕᐃᒪᐃᓕᖓᐃᓐᓇᖅᑎᑦᑎᓂᐊᖅᐹ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ ᐊᒡᒍᖅᑐᐃᒍᓯᖏᓐᓂᑦ, ᓇᐅᔮᑦ 

ᓇᒻᒪ 2-ᖑᑎᑕᐅᓗᓂ ᐅᑕᖅᑭᔪᓂᑦ ᐃᒡᓗᒃᓴᓂᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᓐᖓᖅ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᑕᒪᑐᒥᖓ ᐊᐱᕆᒻᒪᑦ. 

ᐃᒃᓯᕙᐅᑕᖅ, ᓇᓗᓇᓐᖏᑦᑐᖅ ᑭᓐᖒᒪᔭᐅᕕᒡᔪᐊᕐᒪᑕ 

ᐃᒡᓗᓴᒃᑲᓐᓃᑦ ᓇᓗᓇᐃᖅᑲᐅᓪᓗᒋᓪᓗ 3,500 

ᐅᖓᑖᓃᓕᕐᒪᑕ ᓄᓇᕗᒻᒥᐅᓄᑦ. ᑕᒪᓐᓇᓗ 

ᐃᓕᖅᑯᓯᕆᕙᑦᑕᕗᑦ ᐊᒡᒍᖅᑯᐃᓂᑦᑎᓐᓂᒃ 

ᑕᐃᒪᐃᓕᖓᐃᓐᓇᕐᓂᐊᖅᑐᒍᑦ ᐊᒻᒪᓗ 

ᐱᑎᑕᐅᒃᑲᓐᓂᖅᑐᒥᓂᐅᒍᑦᑕ ᐃᒡᓗᓕᐅᕈᑎᒃᓴᓂᑦ 

ᒐᕙᒪᑐᖃᒃᑯᓐᓂᒃ ᑕᒪᓐᓇ ᐊᑐᕋᔭᕐᒥᔭᕗᑦ 

ᓈᒻᒪᖕᓂᖅᐹᖑᖕᒪᑦ ᐱᔭᕆᐊᖃᕐᓂᖅᐹᓂᒃ 

ᑐᓐᖓᕕᖃᕐᒪᑦ. 

 

ᑕᐃᒪᐃᓕᐅᖃᑦᑕᓕᕈᑦᑕ ᓂᕆᐅᒃᑲᔭᖅᐳᖓᓕ 

ᑲᔪᓯᑎᒐᔭᖅᑕᕗᑦ ᐃᒡᓗᑖᒃᑲᓐᓂᕋᔭᕐᓗᑕ ᑮᓇᐅᔭᐃᑦ  

ᐱᕙᒃᑕᕗᑦ ᒪᓕᓪᓗᒋᑦ. ᓄᓇᓕᓕᒫᓂ ᓄᓇᕗᒻᒥ 

ᓴᓇᓇᓱᒃᑲᓗᐊᕈᑦᑕ 210-ᓂᒃ 

ᐊᔪᕐᓇᓗᐊᕋᔭᖅᑰᖅᑐᖅ. ᖃᔅᓰᓐᓇᕈᕆᐊᖅᑰᕋᔭᖅᑐᒍᑦ 

20-ᓂᑦ 30-ᓂᓘᓐᓃᑦ ᐃᒻᒪᖃᓘᓐᓃᑦ 50-ᓂᑦ ᐊᒻᒪ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᓕᐅᕈᓱᓐᖏᑦᑐᑦ. 

ᑖᕗᓐᖓᓕᒫᖅᑎᑦᑎᓇᓱᓐᓂᐊᖅᑐᒍᑦ 

ᐊᒥᓲᓛᖑᒍᓐᓇᖅᑐᓂᑦ ᐅᒡᓗᑖᖅᑎᑦᑎᓇᓱᓪᓗᑕ 

ᓄᓇᕗᒻᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᓂᓐᖓᖅ. ᒪᒥᐊᓇᖅ, ᒥᔅᑐ ᓂᓐᖓᖅ 

ᐱᔭᕇᖅᑰᖃᑖᕋᕕᑦ. ᑕᐃᒪ ᐊᑎᓕᐅᖅᓯᒪᔭᕗᑦ 

ᑲᔪᓯᒋᐊᕈᓐᓇᖅᓯᒻᒪᒻᒪᑦ. ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᖃᐃᓯᒪᒐᔅᓯ ᑲᑎᒪᑐᐃᓐᓇᖅᑐᓄᑦ. 

ᒥᓂᔅᑕ ᓇᓗᓇᐃᖅᓯᖅᑰᔨᖃᑖᕐᒪᑦ 

ᐊᐱᖅᑯᑎᒋᒍᒪᖅᑲᐅᔭᕐᓂᒃ. ᐊᑐᐊᒐᖅ ᓄᑖᒧᑦ 

ᐃᒡᓗᓕᕆᔨᕐᔪᐊᒃᑯᑦ ᒪᓕᖃᑦᑕᕐᓂᐊᓕᖅᑕᒥᓂᒃ 

ᐃᒡᓗᓂᑦ ᐊᒡᒍᖅᑐᐃᓕᕈᑎᒃ ᑮᓇᐅᔭᓂᑦ ᐊᕐᕌᒍᐃᑦ 

ᑕᓪᓕᒪᐅᓂᐊᓕᖅᑐᓂ, ᑕᒪᑐᒥᖓ ᐊᑐᐊᒐᕐᒥᒃ 

ᒪᓕᓪᓚᕆᓐᓂᐊᓕᖅᐹᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᕆᔭᖓᓄᑦ 

ᒪᓕᒐᓕᐅᖅᑎᐅᑉ. ᐃᒃᓯᕙᐅᑕᖅ, ᑕᒪᓐᓇ 

ᐃᓕᖅᑯᓯᐅᓂᐊᖅᑐᖅ ᐃᒡᓗᐃᑦ 

ᐊᒡᒍᑐᖅᑕᐅᒐᔭᕐᓂᖓᓄᐊᖓᔪᖅ ᐊᒻᒪᓗ 

ᑮᓇᐅᔭᖃᓐᓂᕈᑦᑕ $100 ᒥᓕᐊᓐ ᐅᖓᑖᓄᑦ 

ᓄᓇᓕᓕᒫᑦ ᓈᒍᓐᓇᖅᓯᒐᔭᖅᐸᕗᑦ, ᑭᓯᐊᓂᓕ 

ᑮᓇᐅᔭᖅᑖᕆᔭᕗᑦ ᒪᓕᓪᓗᒋᑦ ᓄᓇᓕᓕᒫᓂᑦ 

ᐊᑕᖐᔪᓐᓇᔾᔮᖏᑦᑐᒍᑦ. ᒪᓕᒐᓕᐅᖅᑎ ᖃᐅᔨᒪᒻᒪᑦ 

ᐃᒡᓗᓕᐅᕐᓂᐊᖅᑐᐃᑦ ᐃᖏᕐᕋᓯᑎᓇᓱᑐᐃᓐᓇᖅᑐᒋᑦ 

ᐊᑭᑐᖃᑦᑕᒥᒻᒪᑦ ᐃᒡᓗᓕᕆᔨᕐᔪᐊᑯᓐᓄᓪᓗ 

ᐊᑭᓕᖅᑕᐅᔭᕆᐊᖃᖅᑐᓂ. ᑕᒪᓐᓇ  

ᐃᓕᖅᑯᓯᕆᓇᓱᓐᓂᐊᖅᑕᕗᑦ ᑐᓐᖓᕕᖃᕐᒪᑦ 

ᐱᔭᕆᐊᖃᖅᑐᓂᑦ ᐱᔪᒪᔭᓂᐅᓐᖏᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᐅᖃᖅᓯᒪᒻᒥᒻᒪᑦ ᑕᒪᓐᓇ 

ᑕᐃᒫᑦᑎᐊᖑᓇᕋᖅᑐᓂᐅᒃ ᓴᖅᑭᔮᑦᑎᐊᖅᑐᓂᓗ. 

ᑕᐃᒪᓕ ᐊᐱᖅᑯᑎᒋᔪᒪᕙᕋ ᑕᒪᓐᓇ 

ᓇᓗᓇᐃᕈᑎᑦᑎᐊᕙᐅᒐᓗᐊᖅᐹ ᐱᔭᕆᐊᖃᖅᑐᓂᒃ 

ᓄᓇᓕᓕᒫᑦ ᑕᑯᓐᓇᖅᑐᒋᑦ, ᐱᔭᕆᐊᖃᓪᓗᐊᑕᐃᑦ 

ᐊᑐᓂ ᓄᓇᑦᑎᓐᓂᑦ? ᐅᓂᒃᑳᕆᔪᓐᓇᖅᐸᐅᖅᑲᐃ 

ᖃᓄᖅ ᑕᐃᒪᓐᓇᐃᒻᒪᖔᖅ ᓱᖅᑯᐃᒪᑦᑎᐊᖏᓐᓇᒪ 

ᖃᓄᖅ ᐊᑐᐊᒐᖅ ᓄᑖᖅ ᐱᐅᓂᖅᓴᐅᒐᓗᐊᕐᒪᖔᖅ 

ᐊᑐᐊᒐᐅᒪᐅᖅᑐᒥᒃ. ᐅᓂᒃᑳᕆᔪᓐᓇᕈᓂᐅᒃ 

ᓱᖅᑯᐃᒪᓇᕐᓂᖅᓴᐅᓂᐊᖅᑰᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᕆᔭᖓᓄᑦ 

ᑲᑎᒪᔨᒥᒃ. ᐃᒃᓯᕙᐅᑕᖅ, ᑕᒪᓐᓇ 

ᓈᓴᐅᓯᕆᓂᕐᒧᐊᖓᒻᒪᑦ ᐊᑐᖅᑕᐅᓪᓗᑎᑦ ᐃᒡᓗᐃᑦ 

ᖃᔅᓯᐅᓂᖏᑦ ᓄᓇᓕᓐᓂ ᐊᒻᒪ ᑕᐃᒃᑯᐊ ᐃᒡᓗᒃᓴᒥᒃ 

ᐅᑕᖅᑭᔪᐃᑦ. 

 

2010-ᒥ ᓈᓴᐅᑏᑦ ᐊᑐᖃᑦᑕᖅᑕᕗᑦ 

ᖃᐅᔨᓴᐃᓂᐅᓚᐅᖅᓯᒪᔪᒥ. ᓇᓕᒧᐊᕐᓂᕆᔭᐅᔪᑦ 

ᓄᓇᓕᓐᓂ ᑕᑯᓐᓇᖅᑐᒋᑦ ᓄᓇᕘᓕᒫᒥ ᑕᒪᓐᓇ 

ᑕᐃᒫᑦᑎᐊᖑᓛᖑᒐᔭᖅᑐᖅ, ᐃᒡᓗᒃᓴᓂᑦ ᐅᑕᖅᑭᔪᐃᑦ 

ᐊᑐᖅᑕᑐᐊᕆᒍᑦᑎᒍ ᒪᕐᕈᐃᓐᓈᒃ ᓄᓇᓖᒃ 

ᐱᑎᑕᐅᔪᓐᓇᕋᔭᕐᒪᒥᒃ ᓲᖃᐃᒻᒪ 

ᐊᒡᒍᖅᑐᐃᓇᓱᒋᐊᒃᓴᖅ ᑮᓇᐅᔭᐃᑦ 

ᐊᒥᒐᓗᐊᖅᑎᓪᓗᒋᑦ ᓄᓇᓕᓐᓄᑦ 25-ᓄᑦ. 

 

ᐃᒃᓯᕙᐅᑕᖅ, ᖃᓄᐃᒃᓴᖏᒃᑯᕕᑦ 

ᐅᓂᒃᑳᒃᑲᓐᓂᖁᔭᕋᓗᐊᕋ ᐃᒡᓗᓕᕆᔨᕐᔪᐊᒃᑯᑦ  

ᐊᖓᔪᖅᑳᖓᑦ ᑕᒪᑐᒪᐅᑉ ᐊᑐᐊᒐᐅᑉ 

ᐃᓗᓕᓪᓗᐊᑕᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪᒥᐊᓇᖅ, ᒥᓂᔅᑐ ᑕᑉᑑᓇ. ᒥᔅᑐ 

ᐱᐅᕆᐅᓪ ᐅᖃᓐᓇᖅᑎᑉᐸᒋᑦ ᒫᓐᓇ. ᒪᒥᓇᐊᖅ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 

ᐃᓕᖅᑯᓯᓕᐅᖁᔭᓕᐊᕆᔭᐅᓚᐅᖅᑐᖅ 

ᐃᒡᓗᓕᕆᔨᕐᔪᐊᑯᓐᓄᑦ ᐊᖏᖅᑕᐅᓚᐅᖅᑐᖅ 

ᑲᑎᒪᔨᖏᓐᓄᑦ ᒥᓂᔅᑕᐃᑦ ᑲᑎᒪᔨᖏᓐᓄᓪᓗ 

ᒥᓂᔅᑕᑎᓐᓄᓪᓗ ᐃᒪᐃᓕᖓᒻᒪᑦ ᐃᒡᓗᐃᑦ 

ᐊᒡᒍᑐᖅᑕᐅᖃᑦᑕᖁᓪᓗᒋᑦ ᐊᑐᕐᓗᒋᑦ 

ᐱᔭᕆᐊᖃᓛᖑᔪᑦ ᓯᕗᓪᓕᐅᔾᔭᐅᓪᓗᑎᒃ. 

 

ᕿᒥᕐᕈᓕᕋᑦᑎᒍ ᐃᒡᓗᒃᓴᓂᑦ ᐅᑕᖅᑭᔪᐃᑦ ᓄᓇᓖᓪᓗ 

ᐊᓐᖑᒻᒪᑎᒍᓐᓇᕐᓂᖏᑦ ᑕᒪᒃᑯᓂᖓ 

ᐃᒡᓗᑖᕈᒪᓂᐅᔪᓂᑦ ᓄᓇᓕᓐᓂ ᐃᒡᓗᓕᕈᔨᐅᔪᓄᑦ 

ᓇᓗᓇᐃᖅᑕᐅᔪᓂᑦ, ᑐᑭᓯᓇᖅᓯᓕᓚᐅᖅᑐᖅ 

ᐊᔾᔨᒌᓐᖏᑎᑕᐅᓗᐊᓕᓚᐅᕐᒪᑕ ᓄᓇᓖᑦ. 

ᑕᕝᕙᐅᑕᖅᑯᑦ ᓄᓇᓖᑦ 

ᐱᔭᕆᐊᖃᓐᓂᖅᓴᒻᒪᕆᐊᓗᐃᑦ ᐊᓯᒥᓂᒃ. ᑕᒪᒃᑯᐊᓗ 

ᐊᒡᒍᖅᑐᕋᓱᒋᐊᖏᑦ ᐃᒡᓗᐃᑦ ᓄᓇᓕᓕᒫᓄᑦ 

ᑐᑭᖃᓕᕋᔭᕐᒪᑦ ᐃᓚᖏᑦ 

ᐱᔭᕆᐊᖃᓐᓂᖃᓐᖏᓂᖅᓴᐃᑦ ᐃᒡᓗᑖᕋᔭᖅᑐᑦ 

ᐊᓯᖏᓪᓗ ᐱᔭᕆᐊᖃᓐᓂᖅᓴᐃᑦ 

ᐊᖑᒻᒪᑎᔭᐅᓐᖏᓯᐊᖅᑐᑎᑦ. 

 

ᐆᑦᑑᑎᒋᓗᒍ ᒪᕐᕉᒍᑎᒃ ᓄᓇᓖᑦ ᐊᔾᔨᒌᐸᓗᒻᒥᒃ 

ᐃᒡᓗᒃᓴᓂᑦ ᐅᑕᖅᑭᓂᖃᖅᑐᑦ. ᑎᑭᕌᕐᔪᐊᖅ 

ᕿᒥᕐᕈᒐᑦᑎᒍ 21-ᓂᑦ ᐃᒡᓗᒃᓴᓂᑦ 

ᐅᑕᖅᑭᓂᖃᓚᐅᖅᐳᑦ, ᑭᓯᐊᓂ 71-ᑐᐃᓐᓇᕐᓂᑦ 

ᐃᒡᓗᖃᖅᑐᑎᑦ. ᐊᐃᑉᐹᑎᒍᑦ ᓴᓂᑭᓗᐊᖅ 20-ᓂᑦ 

ᐅᑕᖅᑭᔪᖃᓚᐅᖅᐳᑦ 177-ᓂᑦ ᐃᒡᓗᖁᑎᖃᖅᑐᑎᑦ. 

ᑕᕝᕘᓇ ᓇᓗᒨᑲᓴᑦᑎᐊᑎᓪᓗᒋᑦ ᐃᒡᓗᒃᓴᓂᑦ 

ᐅᑕᖅᑭᔪᐃᑦ ᑖᒃᑯᓇᓂ ᓄᓇᓕᓐᓂ, ᓄᓇᓕᐅᑉ 

ᐊᐃᑉᐹ ᒪᕐᕈᒋᐊᖑᓗᐊᓂᑦ ᐃᒡᓗᖃᓐᓂᖅᓴᐅᓚᐅᖅᐳᑦ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕘᓇᓗ ᐃᒡᓗᑖᖅᑎᑦᑎᓵᓕᒍᓐᓇᕐᓂᖅᓴᐅᓪᓗᑎᒃ 

ᐃᒡᓗᒃᓴᓂᑦ ᐅᑕᖅᑭᔪᓂᑦ. 

 

ᑕᒪᑐᒥᖓ ᕿᒥᕐᕈᓂᖃᓕᕋᑦᑕ ᐅᑕᖅᑭᔪᑐᐃᓐᓇᕐᓂᑦ 

ᑕᑯᓐᓇᕈᓐᓃᖅᑐᑕ ᓇᓗᓇᕈᓐᓃᓕᓚᐅᖅᐳᖅ ᒪᕐᕉᒃ 

ᓄᓇᓖᒃ ᐊᔾᔨᒌᓂᑦ ᐅᑕᖅᑭᔪᖁᑎᖃᖅᑐᑦ ᐃᒡᓗᒃᓴᓂᑦ 

ᐊᔾᔨᒌᓐᖏᓯᐊᒻᒪᕆᑦᑑᓐᓂᒃ ᐱᔭᕆᐊᖃᓐᓂᖃᓚᐅᖅᐴᒃ. 

ᑕᒪᑐᒨᓇ ᖃᐅᔨᔪᓐᓇᖅᓯᓕᖅᐳᒍᑦ ᒥᓂᑭᖅᓴᓂᑦ 

ᓄᓇᓕᓐᓂ ᐊᒻᒪ ᐊᖏᓂᖅᓴᓂᑦ ᓄᓇᓕᓐᓂᑦ, 

ᑕᑯᓐᓇᖅᑕᑐᐊᕆᔪᓐᓃᕐᓗᒋᑦ ᐃᒡᓗᒃᓴᓂᑦ 

ᐅᑕᖅᑭᔪᐃᑦ ᓈᓴᐅᑎᖏᓐᓂᑦ ᓴᖅᑭᔮᕐᓂᖅᓴᐅᓲᑦ 

ᓄᓇᓕᓐᓂ ᐃᓄᒋᐊᓂᖅᓴᓂ ᑕᒪᒃᑯᐊᓗ ᐱᔭᕆᐊᓖᑦ 

ᐊᔾᔨᒌᖑᓂᖅᓴᒥᒃ ᐱᓕᕆᐊᕆᔪᓐᓇᖅᓯᓕᖅᑐᑎᒍ. 

 

ᑮᓇᐅᔭᖅᑖᖅᐸᓪᓕᐊᓂᕗᓪᓗ ᒪᓕᓪᓗᒍ ᑕᒪᑐᒥᖓ 

ᐃᒡᓗᒃᓴᓂᑦ ᐊᒥᒐᓗᐊᕐᓂᐊᓗᒃ 

ᒥᑭᓪᓕᒋᐊᕆᒍᒪᓂᐊᖅᐸᕗᑦ ᐊᒻᒪᓗ ᖃᖓᑭᐊᖅ 

ᓯᕗᓂᒃᓴᒥ ᓄᓇᓕᓕᒫᑦ ᐊᔾᔨᒌᐸᓗᒻᒥᒃ 

ᐱᔭᕆᐊᖃᓕᕐᓂᖃᕐᓂᐊᖅᑐᐃᑦ 

ᕿᒥᕐᕈᓛᕈᓐᓇᖅᓯᓛᖅᑐᑎᒍᓗ ᖃᓄᒃᑲᓐᓂᖅ 

ᐊᒡᒍᖅᑐᐃᓂᕆᕙᑦᑕᑎᓐᓂᒃ 

ᐋᖅᑭᒋᐊᕆᔪᓐᓇᕋᔭᕐᒪᖔᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐅᑕᖅᑭᔪᑦ ᓄᓇᓕᖕᓂ ᐃᒡᓗᒃᓴᒥᖕᓂᒃ 

ᐋᖅᑭᐅᒪᓂᓯ ᒪᓕᒃᖢᒋᑦ ᐊᑐᖃᑦᑕᖅᑕᓯᓗ 

ᐊᔾᔨᒌᐸᓗᒃᑲᓗᐊᖅᐹᑦ ᓇᒥᓗᒃᑖᖅ ᓄᓇᓕᓗᒃᑖᓂᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᑕᖅᑭᔪᑦ ᐃᒡᓗᒃᓴᒥᓂᒃ ᓄᓇᓕᖕᓂ 

ᐃᒡᓗᓕᕆᔨᒃᑯᖏᓐᓄᑦ ᑕᐃᒪᓐᓇ 

ᐊᔾᔨᒌᐸᓗᒃᑎᑕᐅᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗᑦᑕᐅᖅ ᑖᓐᓇ ᐃᓱᒫᓗᒍᑎᒋᔭᕋ ᖃᓄᖅ 

ᖃᐅᔨᔭ.ᐅᖃᑦᑕᖅᐸ? ᑐᓴᖅᑎᑦᑎᕋᑖᕋᕕᑦ 

ᑭᐅᖃᑦᑕᖅᖢᑎᑦ ᒥᔅᑕ ᐃᓄᖕᒧᑦ ᐊᐱᖅᓱᖅᑎᓪᓗᒍ, 

ᑕᐃᒪᓐᓇ ᓄᓇᕗᓗᒃᑖᒥᒡᒎᖅ ᖃᐅᔨᓴᖅᑕᐅᖃᑦᑕᕐᒪᑕ. 

ᐊᔾᔨᒋᓐᖏᑕᖓᓂᒃ ᐅᖃᐅᓯᕆᖅᑲᐅᒐᕕᐅᒃ 

ᐊᓯᔾᔨᖅᓯᒪᓕᕐᒫᑦ? ᐅᕙᓐᓄᓪᓗ ᑖᒃᑯᐊ 

ᐃᖦᖢᐃᓪᓕᐅᕈᑎᒋᓚᐅᖅᑕᖏᑦ ᒥᔅᑕ ᓂᓐᖓᐅᑉ 24-

ᓂᒎᖅ ᐃᓄᖃᖅᑐᑦ ᐃᒡᓗᖃᖅᑐᖃᕐᒪᑦ ᐊᑕᐅᓯᕐᒥᑦ 

ᐃᒡᓗᒥᒃ. ᑕᐃᒪᓐᓇ 

ᐊᔾᔨᒌᒃᑎᑕᐅᖃᑦᑕᕐᓂᕋᕋᑖᕋᕕᒋᑦ, ᓱᖕᒪᑦ ᓄᓇᓕᖓ 

ᐃᒡᓗᒥᐅᑕᖃᖅᐸᑦ 24-ᓂᒃ ᐃᒡᓗᒥᒃ ᐊᑕᐅᓯᕐᒥᒃ, 

ᐋᖅᑭᐅᒪᔮᔫᔭᖏᒻᒪᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐊᖅᑭᖃᑦᑕᖅᑕᖏᑦ ᓇᐅᔮᓂ ᒪᓕᒃᖢᒋᑦ. ᖃᓄᖅ 

ᒪᓕᒍᑎᑦᓯᐊᕋᓗᐊᖅᐸ ᑕᒪᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᖕᒪᑦ. ᑕᐃᒪᓐᓇ ᐋᖅᑭᒃᓯᓪᓗᑕ 

ᑕᐃᔅᓱᒪᓂᐅᓚᐅᖅᑐᖅ ᐊᖅᑭᐅᒪᑦᓯᐊᓚᐅᓐᖏᓐᓇᑦᑕ 

ᓯᕗᓪᓕᖅᐹᒥ. ᑕᐃᒪ ᒫᓐᓇ ᐊᑐᑦᓯᐊᓕᖅᐳᒍᓪᓕ, 

ᐃᒡᓗᑖᖅᑎᑦᓯᖃᑦᑕᕐᓂᕐᒧᑦ. 

ᐋᖅᑭᐅᒪᑦᓯᐊᓚᐅᓐᖏᒻᒪᑦ ᓯᕗᓪᓕᖅᐹᒥ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑕᒪᒃᑯᐊ ᐃᒡᓗᖃᕈᓐᓇᕐᓂᖅ ᑲᓇᑕᐅᑉ  

ᒐᕙᒪᒃᑯᖏᓐᓄᑦ ᐱᔭᐅᓚᐅᖅᓯᒪᒋᕙᑦᑕᐅᖅ. ᓱᓕᕚ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑲᓇᑕᒥ ᖃᓄᖅᑑᕐᓂᕐᒧᑦ 

ᐸᕐᓇᐅᑎᖓᓂᒃ ᐊᑭᑐᓗᐊᓐᖏᑦᑐᓄᑦ 

ᐃᒡᓗᓕᕆᓂᕐᒧᑦ $100 ᒥᓕᐅᓚᐅᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᑎᒎᓇᖅ 270-ᒎ ᐃᒡᓗᐃᑦ ᓴᓇᔭᐅᓚᕐᒪᑕ 

ᓄᓇᕗᓕᒫᒥ, ᑖᓐᓇ ᓱᓕᕚ ᓱᓕᓐᖏᓛᖅ? ᑕᒪᒃᑯᐊ 

ᐃᒡᓗᑖᕐᓂᐊᖅᑐᑦ ᑕᒪᒃᑯᑎᒎᓇ ᑲᓇᑕᒥ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 285 ᐃᒡᓗᓕᐅᓚᐅᕋᑦᑕ 

ᑖᒃᑯᐊ ᒪᓕᒃᖢᒋᑦ $50 ᒥᓕᐊᑦ ᐃᓚᒋᐊᕈᑕᐅᖅᖢᑎᒃ 

285-ᓄᑦ ᐊᒥᓱᓐᖑᕆᐊᖁᓪᓗᒋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᑦᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᐃᒪᔮᕈᑎᒋᓕᓚᐅᕋᒃᑯ ᑖᒃᑯᐊ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ $100 ᒥᓕᐊᓐᓂ ᐱᑎᒃᓯᓯᒪᖕᒪᑕ 

210-ᑐᐃᓐᓇᕐᓂᒃ ᐃᒡᓗᓕᐅᕐᓂᐊᖅᖢᑎᒃ, 

ᓇᓪᓕᐊᓂᑭᐊᖅ ᓄᓇᓕᖕᓂ. ᑖᒃᑯᐊ ᑮᓇᐅᔭᖅ 

ᐊᑐᖅᑕᐅᑦᓯᐊᕆᐊᖃᕐᒪᑕ ᐊᔾᔨᒌᓐᖏᓗᐊᕐᒪᑕ 

ᓈᓴᐅᑎᖏᑦ ᐃᒡᓗᓕᐅᖅᑕᐅᓂᐊᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑭᐅᖅᑲᐅᔭᕋ ᒐᕙᒪᐅᓪᓗᑕ $50 

ᒥᓕᐊᓐ $100 ᒥᓕᐊᓐᓂᒃ ᐊᑭᑭᓐᓂᖅᓴᒃᑯᑦ 

ᐃᒡᓗᖃᕈᓐᓇᖅᑐᑦ 2008-ᒥ. ᑖᒃᑯᐊ 210 ᐃᒡᓗᐃᑦ 

ᓴᓇᒍᒪᓚᐅᖅᑕᕗᑦ ᖃᐅᔨᒪᖅᑰᕐᒪᑦ ᑲᑎᒪᔨᐅᔪᖅ 

ᐊᑭᑦᑐᕆᐊᖅᐸᓪᓕᐊᖃᑦᑕᕐᓂᖏᑦ ᒪᓕᒃᖢᒋᑦ 

ᐱᓯᒪᖕᒪᑕ, ᑖᓐᓇ ᓄᓇ ᐊᑭᑐᓗᐊᖃᑦᑕᕐᒪᑦ 

ᐃᒡᓗᓕᐅᕐᕕᐅᓂᐊᖅᑐᖅ ᐊᑭᓕᖅᑕᐅᒋᐊᖃᖅᖢᓂᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇᖃᐃ ᑕᑯᖅᑲᐅᖏᓐᓇᒃᑯ ᒪᒥᐊᓇᐅᒐᓗᐊᖅ, 

ᐊᑭᑦᑐᕆᐊᖅᓯᒪᓂᕆᔭᖓ 

ᐅᓂᒃᑳᕈᑎᒋᔭᐅᓚᐅᖅᓯᒪᖅᑰᕐᒪᑕ ᑖᒃᑯᐊ ᓄᓇᕗᒻᒥ 

ᐃᒡᓗᓂᑦ ᐸᐸᑦᑎᔨᒃᑯᑦ. ᑖᓐᓇ ᐊᑭᑭᓐᓂᖅᓴᒃᑯᑦ 

ᐃᒡᓗᖃᖅᑎᒃᓯᓂᖅ ᑖᓐᓇ $50 ᒥᓕᐊᓐ ᑖᓐᓇ 

ᐅᖃᐅᓯᕆᖅᑲᐅᔭᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᑭᓯᓇᖅᓯᒐᓱᖕᓂᐊᖅᐸᕋ 

ᐃᒃᓯᕙᐅᑖᖅ, ᑕᐃᒪᓐᓇ ᑮᓇᐅᔭᓂᒃ ᐊᑐᓗᐊᓚᐅᕋᑦᑕ 

ᐃᓛᒃ…ᑖᒃᑯᐊ ᑮᓇᐅᔭᑦ ᐊᑐᕐᓂᐊᓚᐅᖅᑕᕗ 

ᐊᑭᑭᓐᓂᓴᒃᑯᑦ ᐃᒡᓗᖃᕆᐊᖃᖅᑐᓄᑦᑕᐅᓯᒪᖕᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᐅᐃᒪᔮᕈᑎᒋᓕᕐᒥᒐᒃᑯ ᑕᐃᒪᓐᓇ ᑮᓇᐅᔭᓂᒃ 

ᐊᑐᓗᐊᓚᐅᖅᑐᒃᓴᐅᖕᒪᑕ, ᐋᖅᑭᒋᐊᖅᓱᒍ 

ᐅᖃᐅᓯᕆᖕᒪᑕᐅᒃ ᑐᑭᓯᓂᖅᓴᐅᓕᖅᐸᕋ ᓄᓇᕗᒻᒥ 

ᐃᒡᓗᓂᑦ ᐸᐸᑦᑎᔨᒃᑯᑦ ᑖᒃᑯᐊ ᐊᑭᑭᓐᓂᓴᒃᑯᑦ 

ᐃᒡᓗᑖᕆᐊᖃᖅᑐᒃᑰᓐᖏᖔᖅᑐᖅ. ᑕᒪᓐᓇ ᑕᐃᒪᓐᓇ 

ᐱᓕᕆᐊᕆᒋᐊᖃᕐᓂᖅᓴᐅᓕᖅᐳᒍᑦ ᑕᐃᒪᓐᓇ 

ᐊᑐᓗᐊᖅᑕᐃᓕᒪᖁᓪᓗᑕ ᑮᓇᐅᔭᓂᒃ. 

 

ᐊᔪᓐᓇᖏᓐᓂᖅᓴᐅᓂᐊᕐᒪᑦ ᐅᕙᖕᓄᑦ 

ᑐᑭᓯᓇᓯᓂᖅᓴᐅᓂᐊᕐᒪᑦ ᑖᒃᑯᐊ ᐊᑭᑭᓐᓂᖅᓴᒃᑯᑦ 

ᐃᒡᓗᖃᖅᑎᒃᓯᓂ ᖃᑉᓯᓂ ᐊᑕᐅᓯᖅ ᐃᒡᓗ 

ᐊᑭᖃᓚᐅᖅᐸ? $500,000-ᖑᓚᐅᖅᐹ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᑖᓐᓇ ᒥᔅᑕ ᕕᐅᕆᔫ 

ᑭᐅᑎᓐᓂᐊᖅᐸᕋ ᐊᐱᖅᑯᑎᒋᔭᐅᔪᒧᑦ 

ᓇᓗᓇᖅᓯᒃᑲᓐᓂᕐᓂᐊᕐᒪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᓇᑕᒥ ᑲᓇᑕᒥ ᐱᕈᖅᐸᓪᓕᐊᓂᕐᒧᑦ ᐸᕐᓇᐅᑎᒃᑯᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑭᓐᓂᖅᓴᒃᑯᑦ 

ᐃᒡᓗᑖᕆᐊᖃᖅᑐᑦ. ᑲᓇᑕᒥ ᐃᒡᓗᓕᕆᔨᒃᑯᖏᓐᓄᑦ 

ᑕᐃᒪᓐᓇ ᓄᒃᑎᕆᓚᐅᖅᓯᒪᖕᒪᑕ ᑮᓇᐅᔭᓂᒃ. 

 

ᑲᓇᑕᒥ ᐱᕈᖅᐸᓪᓕᐊᓂᕐᒧᑦ ᐸᕐᓇᐅᑎᒃᑯᑦ ᑖᒃᑯᐊ 

ᑕᐃᒪᓐᓇ ᓇᑉᐸᖅᑕᐅᑲᐅᑎᒋᒍᓐᓇᖅᑐᑦ ᐃᒡᓗᐃᑦ 

ᑖᒃᑯᐊ ᖃᑕᓐᖑᑎᒌᓄᑦ ᐃᒡᓗᒃᓴᐃᑦ ᐊᒻᒪᓗ 

ᐃᓐᓇᑐᖃᕐᓄᑦ ᐃᒡᓗᒃᓴᐃᑦ ᑕᓪᓕᒪᓪᓗ ᑲᑎᓐᖓᔪᑦ 

ᐊᑭᓯᖏᓪᓗ ᓴᓇᔭᐅᓚᕐᒪᑕ. ᓄᓇᕗᒻᒥ ᐃᒡᓗᓂᑦ 

ᐸᐸᑦᑎᔨᒃᑯᑎᒍᑦ ᐊᒻᒪᓗ ᑲᓇᑕᒥ ᐱᕈᖅᐸᓪᓕᐊᓂᕐᒧᑦ  

ᐸᕐᓇᐅᑎᒃᑯᑎᒍᑦ. ᑕᑯᒍᒪᒍᑦᑕ ᐊᑐᓂ ᐃᒡᓗᐃᑦ 

ᐊᑭᖏᓐᓂᑦ, ᕿᒥᕐᕈᖅᑳᕆᐊᖃᕋᔭᖅᑕᕗᑦ  

ᐊᔾᔨᒌᙱᒻᒪᑕ ᖃᓄᐃᑦᑑᓂᖏᑦ ᒪᓕᒡᓗᒋᑦ. 

 

ᓄᓇᒥ ᐃᒡᓗᓕᐅᕐᕕᒃᓴᒥ 

ᐊᑭᓕᖅᑐᐃᒋᐊᖃᓲᖑᖕᒥᒐᑦᑕ ᑕᐃᒪᓐᓇ 

ᐊᑭᑦᑐᕆᐊᕈᑎᖃᖃᑦᑕᕐᒪᑕ. ᓴᓇᔭᐅᓯᒪᔪᑐᖃᐃᓪᓗ 

ᑕᐃᔅᓱᒪᓂᑐᖃᖅ ᕼᐋᒻᓚᒃᑯᓐᓄᑦ ᓄᓇᕗᑦ 

ᒐᕙᒪᒃᑯᖏᓐᓄᓪᓗ ᓄᓇᑦᓯᐊᑉ ᒐᕙᒪᒃᑯᖏᓐᓄᓪᓗ 

ᐃᒡᓗᓕᐅᖅᑕᐅᓯᒪᔪᕕᓃᑦ, ᑕᐃᒪᓐᓇ 

ᐊᑭᑭᓐᓂᖅᓴᐅᓪᓗᑎᑦ ᓂᐅᕕᖅᑕᐅᖃᑦᑕᓚᐅᖅᓯᒪᒻᒪᑕ 

ᓄᓇᓕᖕᓂ ᕼᐋᒻᓚᒃᑯᓐᓄᑦ ᐊᑭᓕᖅᓱᖅᑕᐅᓪᓗᑎᑦ. 

ᐊᕐᕌᒍᒐᓴᐃᑦ ᐊᓂᒍᖅᐸᓪᓕᐊᑎᓪᓗᒋᑦ 

ᐊᑭᑦᑐᕆᐊᖅᐸᓪᓕᐊᓯᒪᖕᒪᑕ ᓱᓇᑐᐃᓐᓇᐃᓪᓗ 

ᐊᓯᔾᔨᖅᓯᒪᓪᓗᑎᑦ. 

 

ᓄᓇᕗᒻᒥ ᐃᒡᓗᓂᑦ ᐸᐸᑦᑎᔨᖏᑦ 

ᖃᐅᔨᕝᕕᒋᓯᒪᒐᑦᑎᒍᑦ ᓇᓗᓇᐃᖅᓯᓯᒪᓪᓗᑕᓗ 

ᑖᒃᑯᓂᖓ ᐊᑭᒋᓚᐅᑎᖅᑕᖏᓐᓂ ᐊᒻᒪᓗ ᖃᓄᖅ 

ᐊᑭᑦᑐᕆᐊᖅᐸᓪᓕᐊᓯᖃᑦᑕᖅᓯᒪᓕᕐᓂᖏᓐᓄᑦ. 

ᓇᓂᑐᐃᓐᓇᖅ ᓯᓚᕐᔪᐊᒥ ᓲᕐᓗ ᖁᕐᓗᖅᑐᖅ 

ᐊᑭᑦᑐᕆᐊᖅᓯᒪᓕᕐᒪᑦ. ᑕᐃᒪᓐᓇ ᐅᓯᔭᐅᓂᖏᓐᓄᓪᓗ 

ᐊᑭᒋᔭᐅᔪᑦ. ᑖᒃᑯᐊ ᐊᔾᔨᒌᖏᑦᑐᓗᑦᑖᖑᖕᒪᑕ. 

 

ᐊᑐᓗᐊᓚᐅᖅᓯᒪᓗᑕ ᑮᓇᐅᔭᑦ 

ᓴᖅᑭᖅᑐᖃᓚᐅᖅᑐᓂᒃ ᐊᑐᖅᑕᐅᓗᐊᖅᑐᓂᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑕᑯᓚᐅᖅᓯᒪᓪᓗᑕ ᑕᐃᒪᓐᓇ 

ᐃᒡᓗᓕᐅᖅᑎᒌᓐᓂᐊᖅᑕᕗᑦ ᑳᓐᑐᕌᑎᖃᑦᑕᖅᖢᒋᑦ 

ᐊᑕᐅᓯᖅ. ᑕᐃᒪᓐᓇᐃᓕᐅᖃᑦᑕᓚᐅᖅᓯᒪᒐᑦᑕ 

ᐱᐊᓂᒃᑕᐅᓚᐅᙱᓐᓂᖏᓐᓂ ᐃᒡᓗᓕᐅᖅᑕᐅᔪᑦ.  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4791 

ᑕᐃᒪᓐᓇ ᖄᖏᐅᑎᖃᑦᑕᓚᐅᕐᓂᕗᑦ. 

ᖁᔭᓐᓇᒦᖅᐸᕗᓪᓗ ᑖᒃᑯᐊ ᒐᕙᒪᒃᑯᑦ ᑮᓇᐅᔭᓂᑦ 

ᑕᐃᒪᓐᓇ ᐱᑕᖃᖅᑎᑦᑎᖃᑦᑕᕐᒪᑕ 

ᐃᒡᓗᓕᐅᕈᑎᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᓇᑕᒥ ᐃᒡᓗᓕᕆᔨᕐᔪᒃᑯᑎᒍᑦ 

ᐊᑲᐅᓂᖅᓴᐅᓕᖅᐹᑦ ᑖᒃᑯᐊ ᐊᑐᓂ ᐃᒡᓗᐃᑦ 

$467,000-ᖑᖃᑦᑕᕐᒪᑕ ᑖᓐᓇ ᓱᓕᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑭᐅᑎᓐᓂᐊᖅᐸᕋ 

ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᒡᓗᓕᐅᕐᓂᐊᖅᑐᑦ ᑖᒃᑯᐊ ᐊᕕᓪᓗᒋᑦ ᓲᕐᓗ 

ᑖᒃᑯᓂᖓ ᐊᔾᔨᒌᙱᑦᑐᓂᒃ ᐊᑭᖏᑦ 

ᐊᔾᔨᒌᖃᑦᑕᖏᒻᒪᑕ ᐅᓯᔭᐅᓂᖏᓐᓄᓪᓗ. ᑕᓪᓕᒪᑦ 

ᑲᑎᙵᔪᑦ ᐃᒡᓗᐃᑦ $120,000-ᕌᕈᓐᓇᕐᒪᑕ 

ᓄᓇᓕᖕᓄᐊᖅᑕᐅᓗᑎᑦ. ᐆᒃᑑᑎᒋᓗᒍ 

ᐊᕐᕕᐊᓅᖓᐅᔪᖃᖅᐸᑦ ᑕᓗᕐᔪᐊᓄᓪᓘᓐᓃᑦ, 

ᐊᔾᔨᒌᙱᒻᒪᑕ ᐅᓯᔭᐅᓂᖏᓐᓄᑦ ᐊᑭᒋᓂᐊᖅᑕᖏᑦ 

ᖃᓂᓐᓂᖅᓴᐃᑦ ᐅᖓᓯᓐᓂᖅᓴᐃᓪᓗ. ᑕᓪᓕᒪᑦ 

ᑲᑎᙵᔪᑦ ᐊᕐᕕᐊᓂ ᐃᒻᒪᖃ $80,000-ᕌᕋᔭᕐᓗᑎᑦ, 

ᐃᖃᓗᓐᓅᖅᑕᐅᒃᐸᑦ $600,000-ᕌᕋᔭᕐᓗᓂ, 

ᑲᖏᖅᖠᓂᕐᒧᑦ $300,000-ᕋᔭᕐᓗᓂ.  

ᑖᒃᑯᐊ ᐊᔾᔨᒌᙱᑦᑐᑦ ᐃᓱᒪᒋᔭᐅᒋᐊᖃᕐᒪᑕ 

ᐊᑭᑦᑐᕆᐊᕈᑕᐅᖃᑦᑕᖅᑐᑦ ᓄᓇᓖᑦ ᐅᖓᓯᓐᓂᖏᑦ 

ᖃᓂᓐᓂᖅᓴᐅᓂᖏᓪᓗ ᒪᓕᓪᓗᒋᑦ. ᑖᐃᒪ,  

ᐃᒡᓗᑖᖅᑎᑕᐅᒋᐊᖃᕐᓂᖅᓴᐃᓪᓗ ᐃᓱᒪᒋᓪᓗ 

ᓇᓃᑦᑑᓂᖏᓪᓗ ᒪᓕᒡᓗᒋᑦ ᓄᓇᓕᓐᓂ $100-

ᒥᓕᐊᓐ ᑖᒃᑯᐊ ᐊᑐᖅᑕᐅᑲᐅᑎᒋᔪᓐᓇᕐᒪᑕ 

ᓱᒃᑲᐃᑦᑐᒃᑯᓪᓘᓐᓃᑦ. ᑖᒃᑯᐊ ᐊᔾᔨᒌᖏᑦᑐᑦ 

ᒪᓕᒡᓗᒋᑦ ᓲᕐᓗ ᐃᒡᓗᐃᑦ ᖃᓄᖅ ᐊᖏᑎᒋᓂᖏᑦ 

ᐅᓯᔭᐅᓂᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᐲᑦ ᑖᓐᓇ ᐃᒡᓗᑖᕆᐊᖃᓪᓚᕆᒃᑐᖅ 

ᑖᒃᑯᐊᓪᓚᑦᑖᑦ ᐃᒡᓗᑖᕆᐊᖃᖅᑐᑦ 

ᐃᒡᓗᑖᕆᐊᖃᕐᒪᑕ. ᑖᓐᓇ ᐊᐱᕆᔪᒪᖅᑲᐅᒐᒃᑯ 

ᐊᑭᑐᔪᒻᒪᕆᐊᓘᖃᑦᑕᕐᒪᑦ ᑕᓗᕐᔪᐊᓕᐊᖅᑎᑕᐅᔪᑦ 

ᐅᓯᔭᐅᓂᖏᑦ ᑖᒃᑯᐊ ᓱᓕᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᑲᑎᒪᔨᐅᔪᖅ. ᑖᓐᓇ ᒪᓕᖃᑦᑕᖅᑕᕗᑦ 

ᐊᑐᖅᑕᐅᖃᑦᑕᕐᒪᑕ ᐃᒡᓗᑖᓪᓚᑦᑖᕆᐊᖃᖅᑐᑦ 

ᐃᒡᓗᑖᖅᑎᑕᐅᖃᑦᑕᖅᖢᑎᒃ ᓄᓇᓕᖕᓂ. ᑕᐃᒪᓐᓇ 

ᐊᔾᔨᒌᑦᑎᑦᑎᒐᓱᐊᕋᓱᒐᓗᐊᖅᑐᒍᑦ 

ᐊᑭᑐᓂᖅᓴᐅᖃᑦᑕᖅᑐᑦ ᐱᑕᖃᐅᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. ᑖᒃᑯᐊ ᐅᑎᕐᕕᒋᓗᒋᑦ 

ᒥᔅᑕ ᓯᐊᓪ ᐃᓱᒫᓘᑎᒋᔭᖏᑦ ᓄᓇᓕᖁᑎᒥᓄᑦ.  

ᑖᒃᑯᐊ ᐱᑕᖃᕆᐊᖃᕐᒪᑕ ᑰᒑᕐᔪᖕᒥᑦ ᐊᒻᒪᑦᑕᐅᖅ 

2010-ᒥ ᑖᒃᑯᐊ ᐱᔭᕕᓂᕆᓂᕋᖅᑲᐅᒐᕕᒋᑦ 

ᖃᐅᔨᓴᕈᑕᐅᓚᐅᖅᑐᓂᑦ, ᑖᒃᑯᐊ 

ᐱᖃᕆᐊᖃᒻᒪᕆᓚᐅᖅᑑᒐᓗᐊᑦ 

ᑎᑎᕋᖅᑕᐅᓯᒪᓐᖏᒻᒪᑕᑦᑕᐅᖅ ᑖᒃᑯᐊ 

ᐃᒡᓗᑖᕆᐊᖃᒻᒪᕆᒃᑐᑦ. ᒥᓂᔅᑕ ᐅᓂᒃᑳᕈᓐᓇᖅᑳ, 

ᐅᓂᒃᑳᕆᓗᒍᓘᓐᓃᑦ ᑕᒪᓐᓇ 

ᐋᖅᑭᑦᑎᐊᖅᓯᒪᓗᐊᖅᑰᓐᖏᒻᒪᑦ ᐅᓂᒃᑳᕈᓐᓇᕈᕕᑦ 

ᑖᓐᓇ ᐃᒡᓗᑖᕆᐊᖃᒻᒪᕆᑦᑐᑦ 

ᐃᓱᒪᒋᔭᐅᖅᑳᓚᐅᓐᖏᓐᓂᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᑳᕋᓱᖕᓂᐊᕋᓗᐊᖅᑐᖓ, ᑭᓯᐊᓂ 

ᐳᓴᓐᑎᒍᑦ ᐃᖅᑲᐅᒪᓐᖏᓇᒃᑭᑦ ᑖᒃᑯᐊ ᐃᒪᓐᓇ 

ᐊᒡᒍᕆᐊᖃᕐᓂᖏᑦ ᒥᑭᓪᓕᕙᓪᓕᐊᓗᒋᑦ. ᒥᔅᑕ ᓚᐃᓯ 

ᑭᐅᑎᓐᓂᐊᖅᑲᕋ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓚᐃᓯ. 

 

ᓚᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓕᒫᑦ ᐱᒍᒪᔪᑦ ᐱᒋᐊᖃᖅᑐᐃᓐᓇᐅᖕᒪᑕ. 

ᐃᒪᓐᓇᓕ ᐅᖃᐅᓯᖃᖅᑐᒍᑦ; 

ᐱᒋᐊᖃᓗᐊᖅᑕᖏᓐᓂᑦ, ᐃᓚᖏᑦ 

ᐱᒋᐊᖃᓗᐊᕐᓂᖅᓴᐅᖕᒪᑕ ᓄᓇᓖᑦ ᓴᓂᖏᓐᓂᑦ. 

ᑖᒃᑯᐊ ᕿᒥᕐᕈᒍᑦᑎᒍ ᐳᓴᓐᑎᖏᑦᑎᒍᑦ ᑖᒃᑯᐊ 

ᐅᑕᖅᑭᔪᑦ, ᑖᒃᑯᐊᓗ ᐃᒡᓗᑖᖅᑎᑕᐅᓯᒪᓐᖏᑦᑐᑦ 70-

ᐳᓴ ᑖᒃᑯᐊ ᐅᑕᖅᑭᔪᑦ ᕿᒥᕐᕈᒍᑦᑎᒍ 33.9-ᐳᓴ 

ᐃᒪᐃᒐᓱᐊᕋᑦᑕ ᑕᒪᓐᓇ ᐃᓚᐃᓐᓈᖅᑕᐃᓕᒪᓂᒃᑯᑦ 

ᑖᓐᓇ ᓄᖑᑎᕋᓱᐊᕋᑦᑎᒍᑦ ᑖᒃᑯᐊ ᓄᓇᓖᑦ  

ᐱᒍᓐᓇᕐᓂᐊᕐᒪᑕ ᐱᒋᐊᖃᕐᓂᖏᑦ ᒪᓕᒡᓗᒋᑦ. 

ᖁᔭᓐᓇᒦᒃ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᓯ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᕋᑖᕋᕕᑦ. ᐄ, ᐃᓚᖓᑎᒍᑦ 

ᐱᐅᔫᒐᓗᐊᖅ ᑕᐃᒪ ᑕᒻᒪᖅᓯᒪᔪᖅᓯᐅᖅᑎ 

ᐊᑐᓕᖁᔨᓚᐅᖅᓯᒪᒐᓗᐊᕐᒪᑦ. ᐄ, ᑕᒪᑐᒧᖓ 

ᐃᓚᐅᖕᒪᑕ ᖁᕕᐊᓇᖅ. 

 

ᑕᐃᒪᑦᑕᐅᖅ ᓴᖅᑭᓚᐅᕐᒥᒻᒪᑦ ᐃᒡᓗᓕᕆᓂᒃᑯᑦ 

ᐱᒋᐊᖅᑎᑕᐅᔪᒥᑦ ᐅᖃᐅᔾᔭᐅᓚᐅᕋᑦᑕ, 

ᐅᑎᕆᐊᕐᓗᖓ ᒥᓂᔅᑕ ᐅᖃᓚᐅᕐᒪᑦ ᑖᓐᓇ ᐅᑯᐊ 

ᑕᒡᒐ ᐊᑐᓚᖓᔭᕗᑦ ᑮᓇᐅᔭᖅᑖᒃᑲᓐᓂᕈᑦᑕ 

ᐱᐅᒐᔭᖅᑑᒐᓗᐊᖅ. ᐅᑯᐊ ᐃᓱᒪᒌᓚᖅᑲᐅᖕᒪᑦ, 

ᐅᖃᐅᔾᔭᐅᖅᑲᐅᖕᒪᑦ ᑖᒃᑯᐊ ᒪᑭᑐᐃᓐᓇᕆᐊᓖᑦ 

ᐃᒡᓗᐃᑦ ᐆᒃᑑᑎᒋᓗᒋᑦ ᑕᐃᒃᑯᐊ ᓄᓇᓕᓐᓂ 

ᐊᑐᖅᑕᐅᓐᖏᒻᒪᑕ. ᑕᐃᒃᑯᐊ ᒪᑭᑎᑐᐃᓐᓇᕆᐊᓖᑦ 

ᓱᓕ ᐃᒡᓗᓕᐅᕐᓂᐊᖅᐱᑎᒎ, ᖃᓄᐃᓕᖓᔭᐅᓕᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑎᑎᖅᑲᖃᖅᑯᒍᑦ 

ᐃᓕᔾᔪᑎᒋᓚᐅᖅᑕᑦᑎᓐᓂᑦ. ᑕᐃᒪᓐᓇ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᓗᐊᓐᖏᓐᓂᖅᓴᐅᖕᒪᑦ ᐃᓪᓗᖃᖅᑎᑦᑎᑎᓪᓗᑕ 

ᓄᓇᕗᒻᒥ. ᐊᔪᓐᖏᑎᒃᑯᕕᓐᖓ ᑖᓐᓇ ᐊᖓᔪᖅᑳᖓᑦ 

ᐅᓂᒃᑳᕆᐊᒃᑲᓐᓂᖁᒐᓗᐊᕋᒃᑯ ᐃᒡᓗᓕᕆᔨᕐᔪᐊᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᒪᑭᑐᐃᓐᓇᕆᐊᓖᑦ ᐃᒡᓗᒃᓴᐃᑦ 

ᐅᖃᐅᓯᐅᓚᐅᖅᑐᑦ ᑕᕝᕙᓂ ᖃᐅᔨᔭᐅᓚᐅᕐᒪᑕ 

ᐊᑭᑐᔪᒻᒪᕆᐊᓘᖕᒪᑕ ᐊᔾᔭᖅᑕᐅᔾᔪᑎᖏᑦ, ᑖᒃᑯᐊ 

ᐃᓂᖃᕆᐊᖃᒻᒪᕆᖕᒪᑕ ᑕᐃᒪᐃᒻᒪᑦ 

ᐊᑭᑐᔪᑯᑦᓲᓚᐅᖅᑐᑦ. 

 

ᑕᒪᑐᒥᖓ ᐊᑭᑦᑐᕆᐊᕈᑕᐅᓚᐅᕐᖓᑦ 

ᐊᔾᔭᖅᑕᐅᔾᔪᑎᖏᓐᓄᑦ ᐃᒪᓐᓇ 

ᒪᑭᑐᐃᓐᓇᕆᐊᖃᕋᓗᐊᖅᑎᓪᓗᒋᑦ. ᑕᒪᓐᓇ 

ᐋᖅᑭᒋᐊᕈᑎᒋᒍᒪᓚᐅᖅᑕᕋᓗᐊᕗᑦ ᑭᓯᐊᓂ 

ᑕᐃᒪᓐᓇ ᐱᐅᓗᐊᕌᓗᙱᑦᑐᑦ ᑖᒃᑯᐊ 

ᒪᑭᑐᐃᓐᓇᕆᐊᓖᑦ ᓴᓇᔭᐅᓂᐊᓚᐅᖅᑐᑦ 

ᕿᓂᕆᐊᖃᕋᑦᑕ ᖃᓄᖅ ᐊᑭᑭᓐᓂᖅᓴᒥᒃ ᒪᐅᖓ 

ᐊᒡᔭᖅᑕᐅᔪᓐᓇᕋᔭᕐᒪᖔᑕ ᑕᒪᒃᑯᐊ 

ᒪᑭᑐᐃᓐᓇᕆᐊᓖᑦ ᐊᕙᓗᒃᓯᒫᓃᑦᑐᑦ 

ᐃᑭᐊᒻᒥᓕᖅᓯᒫᓂᒃᑐᑦ ᐅᖅᑰᓴᐅᑎᓂᒃ.  

 

ᑕᒪᒃᑯᐊ ᖁᕝᕙᕆᔾᔪᑏᑦ ᓂᐅᕕᐊᕆᔭᐅᓚᐅᖅᓯᒪᔪᑦ 

ᓴᓇᔪᖃᕐᓂᐊᖅᑎᓪᓗᒍ ᑕᐃᒃᑯᐊ ᕿᑲᑐᐃᓐᓇᖅᑐᑦ 

ᑭᓯᐊᓂ ᓇᓪᓕᐊᓐᓄᑐᐃᓐᓇᖅ ᐊᑐᖅᑕᐅᒍᓐᓇᕐᖓᑕ 

ᐃᒡᓗᓕᐅᖅᑐᓄᑦ. ᓲᕐᓗ ᒪᔪᕋᐅᑎᙳᐊᓂᑦ  

ᐋᖅᑭᓱᐃᖏᔾᔪᑕᐅᒍᓐᓇᕐᒪᑕ 

ᐊᑭᑭᓐᓂᖅᓴᐅᒍᑕᐅᒍᓐᓇᖅᓱᑎᓪᓗ ᓄᓇᓕᖕᓄᑦ  

ᐊᑐᖅᑕᐅᓗᑎᑦ ᑭᓱᑐᐃᓐᓇᕐᒧᑦ ᐊᒻᒪᓗ ᐃᓚᖏᓪᓗ 

ᐊᑐᑦᑎᐊᑐᒻᒪᕆᐊᓘᓪᓗᑎᑦ. ᑕᐃᒪᑦᑕᐅᖅ ᐅᖃᕐᓗᖓ, 

ᑕᐃᒃᑯᐊ ᐃᒡᓗᖃᕆᐊᖃᖅᑐᓂᒃ ᖃᐅᔨᓴᕈᑏᑦ 

ᐃᓱᒪᒋᒋᐊᖃᓚᐅᕐᒥᒐᑦᑎᒍ ᐊᒻᒪᓗ ᐃᓱᒪᒋᒋᐊᖅᓱᒋᑦ 

2009-2010-ᒥᑦ ᑖᓐᓇ ᓴᖅᑭᓚᐅᕐᒪᑦ 

ᓴᓇᔭᐅᕙᓪᓕᐊᓕᕋᑖᖅᑎᓪᓗᒋᑦ ᑖᒃᑯᐊ ᓄᓇᕗᒻᒥ 

ᐃᒡᓗᓕᕈᑎᒃᓴᐃᑦ. ᑖᒃᑯᑎᒎᓇᖅ 1,011 ᐃᒡᓗᓂᒃ 

ᓴᓇᔨᒍᓐᓇᓚᐅᕐᒪᑕ. 

 

ᑕᐃᒪ ᐃᒡᓗᓂ ᖃᐅᔨᓴᕐᓂᒃᑯᑦ ᑖᒃᑯᐊ 

ᖃᐅᔨᓴᕈᑕᐅᓚᐅᖅᑐᑎᒍᑦ ᑖᒃᑯᐊ ᐊᓯᔾᔨᖃᑦᑕᕐᒪᑕ 

ᐃᓱᒪᒃᓴᖅᓯᐅᕈᑎᒋᕙᓪᓕᐊᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᐅᓂᑳᕋᕕᑦ. ᖃᐅᔨᒪᒐᒪ 

ᐊᐅᓱᐃᑦᑐᖅ ᑕᐃᒃᑯᐊ ᐃᒡᓗᑐᖃᐅᓂᖅᓴᐃᑦ ᐅᓇᓂ 

ᓯᓈᓃᑦᑐᑦ ᐃᓂᖃᕆᐊ ᐃᓚᖏᓪᓗ 

ᐱᑐᖃᒻᒪᕆᐊᓘᓕᖅᓱᑎᒃ. ᑕᐃᒃᑯᐊ 

ᓯᕗᓪᓕᖅᐹᖑᖃᑕᐅᓚᐅᖅᑐᑦ ᐃᒡᓗᐃᑦ ᓴᓇᔭᐅᔪᑦ. 

ᐊᑭᖏᑦ ᐱᔾᔪᑎᒋᓪᓗᒋᑦ ᐅᖃᖅᑐᑎ ᑕᐃᒃᑯᐊ 

ᐃᓂᒃᓴᖏᑦ ᐊᑭᖏᓪᓗ ᑕᐃᒃᑯᐊ ᐃᒡᓗᑐᖃᕐᓂᒃ 

ᐲᖅᓰᕙᓪᓕᐊᓂᐊᕈᒪᕕᓯ ᑕᐃᒫᒃ ᐊᑭᑐᓗᐊᖁᓇᒋᑦ 

ᑕᒪᒃᑯᐊ ᓄᓇᐃᑦ. ᑕᐃᒪᐃᒐᔭᙳᐊᖅᐱᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᓃᓐᓇᖃᕋᑦᑕ ᐃᒪᓐᓇ 

ᐊᑑᑎᖃᑦᑎᐊᓂᖅᓴᐅᖁᓪᓗᒋᑦ ᑖᒃᑯᐊ 

ᐃᒡᓗᓕᕆᔾᔪᑎᕗᑦ. ᑕᐃᒪ ᐊᒃᓱᕈᓐᓇᖅᑐᖅ 

ᑕᒪᒃᑯᓄᖓ ᐊᒥᒐᖅᓯᔪᓂᒃ 

ᐱᓕᕆᐊᖃᕋᓱᐊᖅᑎᓪᓗᑕ. ᑕᐃᒪ 

ᐸᕐᓇᐅᑎᖃᕆᐊᖃᕐᓂᖏᑦ ᑭᖑᓂᐊᒍᑦ ᑕᐃᒫᒃ 

ᐃᓇᖏᖅᑕᐅᑉᐸᑕ ᐃᒡᓗᐃᑦ ᐱᐅᓂᖅᓴᐅᒐᔭᕆᐊᖏᑦ. 

ᑕᒪᓐᓇᑦᑕᐅᖅ ᕿᒥᕐᕈᒍᓐᓇᑎᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᑭᑐᓂᖅᓴᐅᖏᒻᒪᑖ ᐋᖅᑭᐅᒪᑎᓪᓗᒋᑦ? 

ᑕᐃᒪ ᒪᓕᒐᓕᐅᖅᑎ ᐃᓚᖏᑦ ᐅᖃᖃᑦᑕᖅᓯᒪᖕᒪᑕ 

ᑕᒪᒃᑯᐊ ᐅᖁᖅᑐᐃᑦ ᐅᖁᖅᓯᒪᔪᐊᓗᐃᑦ ᐊᒻᒪᓗ 

ᐋᖅᑭᐅᒪᑎᑕᐅᒋᐊᖃᕐᓂᖏᑦ ᐊᒻᒪᓗ ᐃᒡᓗ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᐃᑲᔫᑎᒋᖃᑦᑕᖅᑕᒥᓂᒃ 

ᒥᑭᓪᓕᑎᕆᕙᓪᓕᐊᑎᓪᓗᒋᑦ. 

ᐊᑭᑭᓐᓂᖅᓴᐅᒐᔭᖅᑰᕐᒪᑦ ᑖᒃᑯᐊ 

ᓄᖑᑎᑦᑎᐊᒻᒪᕆᓪᓗᒋᑦ ᓄᑖᓂᒃ ᓴᓇᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐄᒻᒪᕆᐊᓗᒃ. ᑕᒪᓐᓇ 

ᑮᓇᐅᔭᖅᑐᓗᐊᙱᓂᖅᓴᐅᒃᐸᑦ ᑕᐃᒪᓐᓇ 

ᑭᓯᐊᓂᐅᓪᓗᑕᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᐱᔾᔪᑎᒋᓪᓗᒋᑦ 210 ᐃᒡᓗᐃᑦ 

ᓴᓇᔭᐅᓂᐊᖅᑐᑦ 2013-14, 

ᐃᒡᓗᓕᐅᖅᑐᖄᓂᒃᓯᒪᑉᐹᑦ ᓇᓪᓕᐊᓐᓂᑐᐃᓐᓇᖅ 

ᓄᓇᓕᖕᓂ ᑖᒃᑯᓇᓂ ᐃᒡᓗᑖᕆᐊᖃᖅᓯᒪᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᓐᓇ ᓱᓕ ᓄᓇᓕᖕᓂ ᑲᔪᓯᔪᑦ 

ᓴᓇᒡᓗᑎ ᒥᔅᑕ ᐱᐅᕆᐅ ᐅᓂᒃᑳᕆᐊᒃᑲᓐᓇᖁᒐᒃᑯ 

ᑕᑦᓱᒧᖓ ᐊᐱᖅᑯᑕᐅᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ $100 

ᒥᓕᐊᓐᓂᒃ ᐱᓕᕆᐊᖃᕋᓱᐊᖅᑐᑦ 

ᐋᖅᑭᓯᒪᑦᓯᐊᕋᓱᐊᖅᑐᑎᒃ ᑕᒫᓂ ᐊᕐᕌᒍᒥ 

ᓂᐅᕕᖅᐸᓪᓕᐊᖅᑳᓚᐅᖅᑐᒍᑦ ᐃᒡᓗᓂᒃ 

ᐃᒡᓗᓕᐅᕐᕕᐅᓂᐊᖅᑐᓂᒃ ᐊᒻᒪᓗ ᐊᒻᒪ 

ᑐᐊᐸᓕᖅᑐᖅᓱᒋᑦ ᑕᒪᒃᑯᐊ ᓄᓇᓖᑦ 

ᑐᓐᖓᕕᒃᓴᐅᔪᑦ. ᐊᒻᒪᓗ ᐋᖅᑭᒃᓱᐃᓚᐅᕐᒥᔪᒍᑦ 

ᑎᑎᕋᐅᔭᖅᑕᐅᒡᓗᑎᒃ ᐃᒡᓗᒃᓴᐃᑦ ᐃᖃᓗᖕᓄᑦ 

ᑐᓂᔭᐅᓯᒪᓂᖏᓐᓄᑦ 30-ᓂᑦ ᐃᒡᓗᓂᑦ. 

 

ᑲᓐᑐᐊᒃᑎᒃᓯᒐᓱᐊᖅᑐᒍᑦ ᑖᒃᑯᐊ ᐅᒥᐊᕐᔪᐊᒃᑰᑐᕐᓗ 

ᐊᒡᒍᖅᓯᒪᓪᓗᒍ ᑕᐃᒫᒃ ᑐᓂᓯᓗᐊᕈᒪᒐᑕ, ᐃᓛᒃ 

ᑮᓇᐅᔭᓂᒃ ᑖᒃᑯᐊ ᐃᒡᓗᐃᑦ ᓂᐅᕕᐅᔾᔭᐅᓂᖏᑦ 6-7 

ᓄᓇᓕᐅᔪᐃᑦ ᑖᒃᑯᐊ ᖁᑦᓯᓐᓂᖅᐹᑦ. ᑖᒃᑯᐊ 

ᑐᓂᐅᖅᑲᖅᑕᐅᓯᒪᓕᖅᐸᑕ ᖃᓄᖅ 

ᐊᑭᖃᖅᑎᒋᖕᒪᖔᑦ ᖃᐅᔨᕙᓪᓕᐊᓂᐊᕋᑦᑕ 

ᑲᔪᓯᕙᓪᓕᐊᓗᑕ ᕿᑎᕐᒥᐅᓄᒡᓗ 

ᕿᑭᖅᑖᓗᖕᒧᓪᓗ.ᑕᐃᒃᑯᐊ ᐱᐊᓂᒃᑕᐅᓯᒪᓕᖅᐸᑕ  



ᓇᒡᒐᔾᔭᐅ, ᓯᑎᐱᕆ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᖑᒋᐊᓖ ᑕᐃᒪ ᐊᒥᐊᒃᑯᓂᖅᐸᓪᓘᓐᓃᑦ 

ᖃᐅᔨᒐᔭᐅᖅᑐᒍᑦ ᑮᓇᐅᔭᐃᑦ ᐊᑭᐊᒃᑯᓂᖅᐸᑕ 

ᑳᓐᑐᐊᒃᑎᒃᓯᔪᒃᓴᓂᒃ ᕿᓂᒃᑲᓐᓂᓕᕋᔭᖅᑐᒍᑦ 

ᐅᖓᑖᓄᑦ 210 ᐃᒡᓗᓕᐅᕈᓐᓇᕐᓗᑕ. 

 

ᑕᐃᒃᑯᐊ ᑐᓴᕐᕕᒋᓚᐅᕐᓗᒋ ᑳᓐᑐᕋᒃᑎᒃᓯᖃᑦᑕᖅᑐᑦ 

ᑖᒃᑯᐊ ᓄᓇᓂᑦ ᐊᑭᖏᑦ ᖃᐅᔨᕙᓪᓕᐊᓚᐅᕐᓗᑎᒍ 

ᖃᓄᖅ ᐊᑐᑦᓯᐊᕈᓐᓇᕋᔭᕐᒪᖔᑎᒍ ᑖᒃᑯᐊ ᑮᓇᐅᔭᐃ 

ᐱᖃᑦᑕᖅᑕᕗ ᒐᕙᒪᑐᖃᒃᑯᓐᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅᓪ. ᒥᔅᑕ 

ᐃᐊᓕᐊᑦ. ᖁᔭᓐᓇᒦᒃ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᐅᔪᖅ 

ᐱᒋᐊᑎᑦᑎᔪᒪᓕᖅᓗᖓ ᐅᓂᒃᑳᕈᓐᓇᖁᓕᖅᑐᑎᑦ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᑖᓐᓇ 

ᓅᑦᑎᒋᐊᓐᓂᖅᑕᖃᕐᒪᑕ 

ᖃᓄᐃᓕᔭᓚᐅᒍᓐᓇᖏᕈᓗᑕᐃᓐᓇᖅᖢᓂᓗ, 

ᐅᓂᒃᑳᕈᓐᓇᖁᔨᓕᕐᓂᕐᒧᑦ ᓅᑦᓯᒋᐊᕋᑖᕐᖓᑦ ᒥᔅᑕ 

ᐃᓄᒃ. ᓈᒻᒪᑦᓴᖅᑐᖅ ᑖᑦᓱᒥᖓ ᓅᑦᓯᒋᐊᕈᑕᐅᔪᒥᒃ? 

ᑐᑭᓯᓇᑦᑎᐊᓂᖏᒃᑯᒪ ᓈᒻᒪᑦᓴᖏᑦᑐᐃᑦ, ᒪᒥᐊᓇᖅ 

ᐅᖃᐅᔾᔭᐅᕋᑖᕋᒪ ᐅᔾᔨᕆᑦᑎᐊᓪᓚᖅᑲᐅᖏᓐᓇᒪ 

ᒫᓃᓐᓂᑦᓴᓂ, ᐊᒥᓲᓂᖅᓴᐅᕋᑖᕐᒪᑕᒎ ᓈᒻᒪᑦᓴᖅᑐᑦ 

ᓅᑦᓯᒋᐊᕈᒥᒃ. 

 

ᑕᐃᒪ ᐳᐃᒍᔾᔭᐃᒋᐊᕋᑖᖅᐳᒍᑦ ᐊᑎᓕᐅᕌᓂᒃᓯᒪᔪᐃᑦ 

ᐊᒻᒪ ᐊᑎᖅᑕᒃᑲᓐᓂᕈᒪᔪᐃᑦ ᖃᐃᒃᐸᑦ ᓱᓕ 

ᐱᕕᖃᕐᓂᐊᕋᑦᓯ ᐳᐃᒍᔾᔮᖏᑦᑕᕗᑦ. ᑕᒪᓐᓇ 

ᐱᔾᔪᑎᒋᓪᓗᒍ ᓇᖏᖅᓯᓚᖓᓯᔪᖓ ᑖᓐᓇ  

ᓅᑦᑎᒋᐊᓂᐅᕋᑖᖅᑐᖅ ᐱᔾᔪᒋᓪᓗᒍ 

ᐅᓂᒃᑳᕈᓐᓇᖁᓪᓗᖓ. ᖁᔭᓐᓇᒦᒃ. 

 

ᒫᓐᓇᐅᔪᖅ ᒥᓂᔅᑕ ᑕᑉᑑᓇ ᐊᒻᒪᓗ 

ᐃᖅᑲᓇᐃᔭᖅᑎᑎᑦ ᐃᓚᒋᔭᑎᑦ ᐱᔭᕇᓐᖏᓐᓇᑦᑕ 

ᑕᐃᒪ ᓵᓐᖓᑦᓯᒃᑲᓐᓂᕆᐊᖃᓛᕋᑦᑎᒍ ᐅᕙᑦᑎᓐᓂᒃ 

ᖃᐅᔨᒪᓂᐊᖅᐳᖅ, ᒫᓐᓇ ᐃᖅᓱᒃᑏ 

ᐃᑲᔪᖅᑕᐅᑲᐃᓐᓇᖁᓕᖅᓱᒋᑦ ᑖᒃᑯᐊ 

ᓵᓐᖓᑦᓯᕋᑖᖅᑐᑦ ᐅᕙᑦᑎᓐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᑲᑎᒪᔾᔪᑎᒃᓴᑦᑎᓐᓄᑦ ᓅᓪᓗᑕ. 20. ᐅᓂᒃᑳᕐᓂᖏᑦ 

ᑲᑎᒪᑐᐃᓐᓇᖅᑐᓄᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᖃᐅᓯᖃᕋᑖᕐᒪᑕ ᒥᓂᔅᑕᐅᑉ 

ᐅᖃᐅᓯᕆᓂᑯᖏᓐᓂᑦ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ 299-3(3). ᒫᓐᓇ ᑐᑭᓯᑎᑦᑎᒍᒪᓪᓗᑎᒃ 

ᐅᓂᒃᑳᕐᓂᐅᕋᑖᖅᑐᖅ ᐱᔭᕇᑲᐃᓐᓇᕈᒪᓪᓗᑎᒍ 

ᐊᒻᒪᓗ ᐅᖃᖅᑎᑦᑎᔩ, ᓅᑦᑎᒋᐊᖅᐳᖓ ᑖᓐᓇ 

ᐅᓂᒃᑳᕆᔭᐅᖁᔭᐅᕋᑖᖅᑐᖅ ᓈᒻᒪᒋᔭᐅᖁᓪᓗᒍ 

ᑕᕝᕙᓂ ᑲᑎᒪᔨᑐᐃᓐᓇᐃᑦ ᑲᑎᒪᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᓇᑎᕐᒥ ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐲᔪᖃᖅᑳ? ᒥᔅᑕ ᑕᐹᕐᔪᒃ. ᑖᓐᓇ ᓈᒻᒪᑦᑎᐊᕐᒪᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅᑎᓐᓅᕐᓗᑕ. 21. ᐱᖓᔪᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. 

ᑲᑎᒪᔾᔪᑎᒃᓴᑦ. ᐊᓪᓚᑦᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᕐᓗᑎᑦ ᑲᑎᒪᓛᕐᒪᑕ ᑲᑎᒪᔨᕋᓛᑦ  

ᒪᓕᒐᓕᕆᓂᕐᒧᑦ 9-ᒨᖅᑲᑦ ᐅᓪᓛᒃᑯᑦ ᑐᒃᑐ 

ᑲᑎᒪᕕᐊᓂ.  

 

ᑲᑎᒪᔾᔪᑎᒃᓴᐃᑦ ᓇᒃᑲᔾᔭᒧᑦ, ᓯᑎᐱᕆ 10-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 32 

 ᒪᓕᒐᒃᓴᖅ 40 

 ᒪᓕᒐᒃᓴᖅ 68 

 ᒪᓕᒐᒃᓴᖅ 69 

 ᒥᓂᔅᑕᐅᑉ ᐅᖃᐅᓯᖓ 299-3(3) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᐃᖅᓱᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᕝᕕᖑᕋᓱᓐᓂᖓᓂ ᓯᑎᐱᕆ 10-ᒥ 1:30-

ᒧᐊᖅᐸᑦ ᐅᓐᓄᓴᒃᑯᑦ. ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:43ᒧᐊᖅᑎᓪᓗᒍ



 

 

 


